
Монгол Улсын Их Хурлын  2020 оны намрын ээлжит чуулганы 

10 дугаар сарын 29-ний өдөр /Пүрэв гараг/-ийн нэгдсэн 

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 74 гишүүнээс 41 гишүүн ирж, 55.4 хувийн ирцтэйгээр хуралдаан 09 цаг 05 минутад Төрийн ордны “Их хуралдай” танхимд эхлэв.

Чөлөөтэй: Т.Аубакир;

Эмнэлгийн чөлөөтэй: Х.Ганхуяг, Л.Мөнхбаатар, Н.Наранбаатар; 

Тасалсан: Д.Батлут;

Хоцорсон: С.Батболд-1 цаг 20 минут, Н.Ганибал-1 цаг, Т.Доржханд-45 минут, Ж.Мөнхбат-2 цаг 20 минут.

Нэг.Музейн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.05.01-ний өдөр өргөн мэдүүлсэн, хэлэлцэх эсэх, үргэлжилнэ/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Г.Занданшатар: Байнгын хорооны саналаар, Музейн тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
32


Татгалзсан:

  9


Бүгд:


41


78.0 хувийн саналаар Байнгын хорооны санал дэмжигдлээ.
Музейн тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлэв. 

Уг асуудлыг 09 цаг 07 минутад хэлэлцэж дуусав.

Хоёр.Монгол Улсын Засгийн газар, Европын Холбоо хоорондын “Европын хөгжлийн сан болон Европын Холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төсөл /Засгийн газар 2020.10.08-ны өдөр өргөн мэдүүлсэн, соёрхон батлах/


Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Чимгээ, мөн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа нар байлцав.


Хууль санаачлагчийн илтгэлийг Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн П.Анужин нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэнгийн тавьсан асуултад Засгийн газрын Хэрэг эрхлэх газрын дарга Л.Оюун-Эрдэнэ хариулж, тайлбар хийв.


Улсын Их Хурлын гишүүн Д.Тогтохсүрэн уг асуудлыг түр хойшлуулах горимын санал гаргав.


Г.Занданшатар: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.


Зөвшөөрсөн:
27


Татгалзсан:

23



Бүгд:


50

52.9 хувийн саналаар горимын санал дэмжигдлээ.

Уг асуудлыг 09 цаг 20 минутад түр хойшлуулав.

Гурав.“Түр хороо байгуулж, бүрэлдэхүүнийг шинэчлэн батлах тухай” Улсын Их Хурлын тогтоолын төсөл

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Болормаа, мөн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Г.Ганболд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Сүхбаатар, Ц.Даваасүрэн нар үг хэлж, Улсын Их Хурлын дарга Г.Занданшатар тайлбар хийв.

Г.Занданшатар: Байнгын хорооны саналаар “Түр хороо байгуулж, бүрэлдэхүүнийг шинэчлэн батлах тухай” Улсын Их Хурлын тогтоолын төслийг баталъя гэсан санал хураалт явуулъя.

Зөвшөөрсөн:
41


Татгалзсан:

13



Бүгд:


54

75.9 хувийн саналаар тогтоол батлагдлаа.

Улсын Их Хурлын дарга Г.Занданшатар “Түр хороо байгуулж, бүрэлдэхүүнийг шинэчлэн батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй. Улсын Их Хурлын гишүүд тогтоолын эцсийн найруулгатай танилцлаа. /09:32/

Уг асуудлыг 09 цаг 33 минутад хэлэлцэж дуусав.

Монгол Улсын Засгийн газар, Европын Холбоо хоорондын “Европын хөгжлийн сан болон Европын Холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төслийг үргэлжлүүлэн хэлэлцэв. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Д.Ганбат, Ж.Бат-Эрдэнэ, Ж.Батсуурь, С.Ганбаатар, Ц.Мөнхцэцэг нарын тавьсан асуултад Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү нар хариулж, тайлбар хийв. 
Г.Занданшатар: Байнгын  хорооны саналаар Монгол Улсын Засгийн газар, Европын Холбоо хоорондын “Европын хөгжлийн сан болон Европын Холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн:
31


Татгалзсан:

27



Бүгд:


58

53.5 хувийн саналаар хууль батлагдлаа.

Улсын Их Хурлын дарга Г.Занданшатар Монгол Улсын Засгийн газар, Европын Холбоо хоорондын “Европын хөгжлийн сан болон Европын Холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй. Улсын Их Хурлын гишүүд хуулийн эцсийн найруулгатай танилцлаа. /10:25/

Уг асуудлыг 10 цаг 26 минутад хэлэлцэж дуусав.

Дөрөв.Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээр /КОВИД-19 цар тахлын эсрэг шуурхай хариу арга хэмжээ авах хөтөлбөр/-ийг соёрхон батлах тухай хуулийн төсөл /Засгийн газар 2020.10.08-ны өдөр өргөн мэдүүлсэн, соёрхон батлах/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Чимгээ, мөн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Пүрэвдоржийн тавьсан асуултад Сангийн сайд Ч.Хүрэлбаатар хариулж, тайлбар хийв.

Улсын Их Хурлын гишүүн Б.Бат-Эрдэнэ, Т.Доржханд, Н.Алтанхуяг, Д.Өнөрболор нар үг хэлэв.

Г.Занданшатар: Байнгын хорооны саналаар Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээр /КОВИД-19 цар тахлын эсрэг шуурхай хариу арга хэмжээ авах хөтөлбөр/-ийг соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн:
32


Татгалзсан:

29



Бүгд:


61

52.5 хувийн саналаар хууль батлагдлаа.

Улсын Их Хурлын дарга Г.Занданшатар Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээр /КОВИД-19 цар тахлын эсрэг шуурхай хариу арга хэмжээ авах хөтөлбөр/-ийг соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй. Улсын Их Хурлын гишүүд хуулийн эцсийн найруулгатай танилцлаа. /10:59/

Уг асуудлыг 11 цаг 00 минутад хэлэлцэж дуусав.

Тав. Монгол Улс, Олон улсын хөгжлийн ассоциаци хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төсөл”-ийн Санхүүжилтийн хэлэлцээрийг соёрхон батлах тухай хуулийн төсөл /Засгийн газар 2020.10.08-ны өдөр өргөн мэдүүлсэн, соёрхон батлах/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Д.Амаржаргал, Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга Б.Батцэцэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Чимгээ, мөн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Х.Баделхан нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Оюунчимэг, С.Амарсайхан, О.Цогтгэрэл, Б.Жаргалмаа, С.Ганбаатар, Ц.Мөнх-Оргил нарын тавьсан асуултад Сангийн сайд Ч.Хүрэлбаатар, Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга Б.Батцэцэг нар хариулж, тайлбар хийв.

Улсын Их Хурлын гишүүн Б.Энх-Амгалан, Т.Доржханд нар үг хэлэв.

Г.Занданшатар: Байнгын хорооны саналаар Монгол Улс, Олон улсын хөгжлийн ассоциаци хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төсөл”-ийн Санхүүжилтийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн:
28


Татгалзсан:

34



Бүгд:


62

45.2 хувийн саналаар дэмжигдсэнгүй.

Улсын Их Хурлын гишүүн М.Оюунчимэгийн дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн М.Оюунчимэгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
34


Татгалзсан:

17



Бүгд:


51

66.7 хувийн саналаар горимын санал дэмжигдлээ.
Г.Занданшатар: Дээрх санал хураалтыг дэмжье гэсэн санал хураалтыг дахин явуулъя.

Зөвшөөрсөн:
34


Татгалзсан:

17



Бүгд:


51

66.7 хувийн саналаар хууль батлагдлаа.
Улсын Их Хурлын дарга Г.Занданшатар Монгол Улс, Олон улсын хөгжлийн ассоциаци хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төсөл”-ийн Санхүүжилтийн хэлэлцээрийг соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй. Улсын Их Хурлын гишүүд хуулийн эцсийн найруулгатай танилцлаа. /12:06/

Уг асуудлыг 12 цаг 07 минутад хэлэлцэж дуусав.

Зургаа.“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2020.09.25-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Эдийн засгийн бодлогын газрын дарга Г.Батхүрэл, Монголбанкны ерөнхийлөгч Б.Лхагвасүрэн, Монголбанкны Тэргүүн дэд ерөнхийлөгч Г.Дөлгөөн, Монголбанкны Ерөнхий эдийн засагч Д.Ган-Очир, Мөнгөний бодлогын газрын захирал Б.Баярдаваа, Нөөцийн удирдлага, санхүүгийн зах зээлийн газрын дарга А.Энхжин, Хууль, эрх зүйн газрын захирал Д.Аюуш, Санхүүгийн зохицуулах хорооны дэд дарга Н.Хүдэрчулуун, мөн хорооны Зах зээлийн судалгаа, хөгжлийн газрын дарга Н.Оюунчимэг, Банкны бүтцийн өөрчлөлтийн өөрчлөлт бодлогын газрын Эрсдэлийн үнэлгээний хэлтсийн захирал Г.Борхүү нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Уянга, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 

Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Х.Булгантуяа, төслийн талаар Улсын Их Хурал дахь Ардчилсан намын бүлгээс гаргасан санал, дүгнэлтийг Улсын Их Хурлын гишүүн А.Адъяасүрэн нар танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Т.Доржханд, Г.Амартүвшин, Б.Баттөмөр, Л.Энх-Амгалан, Б.Пүрэвдорж, С.Ганбаатар, Х.Болорчулуун нарын тавьсан асуултад Монголбанкны ерөнхийлөгч Б.Лхагвасүрэн хариулж, тайлбар хийв.

Улсын Их Хурлын дэд дарга Т.Аюурсайхан 12 цаг 50 минутаас хуралдааныг даргалав.

“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Эдийн засгийн байнгын хороо дэмжээгүй санал:
Т.Аюурсайхан: 1.Ажлын хэсгийн гаргасан, тогтоолын төслийн 2 дахь заалтад доор дурдсан агуулга бүхий дэд заалт шинээр нэмэх:


“Цар тахлаас үүдсэн эдийн засгийн хүндрэлийн үед иргэд, аж ахуйн нэгжүүдийг дэмжих, эдийн засгийг идэвхжүүлэх арга хэмжээг авах.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан ажлын хэсгийн ахлагч, Улсын Их Хурлын гишүүн Х.Булгантуяа үг хэлж, Сангийн сайд Ч.Хүрэлбаатар тайлбар хийв.

Улсын Их Хурлын дарга Г.Занданшатар 13 цаг 19 минутаас хуралдааныг даргалав.

Улсын Их Хурлын дарга Г.Занданшатар “Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийн зарчмын зөрүүтэй саналын томьёоллоор санал хураалт явуулахгүйгээр гүйцээн боловсруулах чиглэлийг Эдийн засгийн байнгын хороонд өгөв.
Уг асуудлыг 13 цаг 23 минутад хэлэлцэж дуусав.

Үдээс өмнөх хуралдаан 4 цаг 19 минут үргэлжилж, 74 гишүүнээс 53 гишүүн ирж, 71.6 хувийн ирцтэйгээр 13 цаг 24 минутад завсарлав. 


Үдээс хойших хуралдаан 14 цаг 28 минутад эхэлж, хуралдааныг Улсын Их Хурлын дэд дарга Т.Аюурсайхан даргалав. 
Чөлөөтэй: Т.Аубакир, Ж.Ганбаатар, Ж.Мөнхбат, Х.Нямбаатар;

Эмнэлгийн чөлөөтэй: Х.Ганхуяг, Л.Мөнхбаатар;

Тасалсан: А.Адъяасүрэн, Ц.Анандбазар, Д.Батлут, Н.Ганибал, Б.Жавхлан.

Долоо.Хувийн тэтгэврийн тухай хуулийн төсөл болон хамт өргөн мэдүүлсэн Нийгмийн даатгалын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслүүд /Улсын Их Хурлын гишүүн Н.Учрал нарын 5 гишүүн 2019.05.13-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Уянга, мөн газрын Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн нар байлцав.
Төслийн үзэл баримтлалын талаар илтгэлийг Улсын Их Хурлын гишүүн Н.Учрал, хуулийн төслийг хэлэлцэх эсэх талаар Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Жаргалмаа нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Л.Энх-Амгалан, Х.Баделхан, Б.Саранчимэг, Ш.Адьшаа, С.Чинзориг, Г.Мөнхцэцэг, Д.Сарангэрэл, С.Ганбаатар, П.Анужин, Ц.Мөнхцэцэг, Б.Энхбаяр, Ж.Батсуурь, Т.Доржханд нарын тавьсан асуултад Улсын Их Хурлын гишүүн Н.Учрал, Хөдөлмөр, нийгмийн хамгааллын сайд А.Ариунзаяа, Нийгмийн бодлогын байнгын хорооны дарга М.Оюунчимэг нар хариулж, тайлбар хийв.

Төслийн үзэл баримтлалын талаар Улсын Их Хурлын гишүүн Х.Булгантуяа, С.Амарсайхан, М.Оюунчимэг, Б.Энхбаяр, Ж.Батсуурь нар дэмжиж, Улсын Их Хурлын гишүүн С.Чинзориг, С.Ганбаатар нар эсрэг байр суурьтай үг хэлэв.

Т.Аюурсайхан: Байнгын хорооны саналаар Хувийн тэтгэврийн тухай хуулийн төсөл болон хамт өргөн мэдүүлсэн Нийгмийн даатгалын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэхийг дэмжих боломжгүй гэсэн саналыг дэмжье гэсэн санал хураалт явуулъя.

Зөвшөөрсөн:
  4

Татгалзсан:
           49


Бүгд:


53

7.0 хувийн саналаар Байнгын хорооны санал дэмжигдсэнгүй.

Хувийн тэтгэврийн тухай хуулийн төсөл болон хамт өргөн мэдүүлсэн Нийгмийн даатгалын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлэв.

Уг асуудлыг 16 цаг 59 минутад хэлэлцэж дуусав.

Найм.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл / Улсын Их Хурлын гишүүн С.Бямбацогт нарын 7 гишүүн 2020.10.01-ний өдөр өргөн мэдүүлсэн, анхны хэлэлцүүлэг/

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын Зөвлөхүүдийн албаны зөвлөх Ц.Болормаа, мөн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ш.Адьшаа, Ж.Батсуурь нарын тавьсан асуултад хууль санаачлагч, Улсын Их Хурлын гишүүн С.Бямбацогт хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Төрийн байгуулалтын байнгын хороо дэмжсэн санал:

Т.Аюурсайхан: 1.Улсын Их Хурлын гишүүн С.Бямбацогт, Ц.Мөнх-Оргил нарын гаргасан, Төслийн 3 дугаар зүйлийн 4 дэх хэсгийг доор дурдсанаар өөрчлөн найруулах:

“4/39 дүгээр зүйлийн 39.1 дэх хэсэг:

39.1.Холбогдох Байнгын хороо хуулийн төслийн анхны хэлэлцүүлгийг хаалттай болон нээлттэй явуулж, холбогдох санал, дүгнэлт гаргана. Шаардлагатай гэж үзвэл Байнгын хороо төслийн тодорхой зүйл, заалтын талаар мэтгэлцээн явуулна. Хуралдаан даргалагч мэтгэлцээний хугацааг 60 минутаас илүүгүй байхаар тогтоох бөгөөд гишүүд саналаа чөлөөтэй илэрхийлэх боломж олгоно. Мэтгэлцээний хугацаа дуусмагц хуралдаан ердийн дэгээр үргэлжилнэ.” гэсэн саналыг дэмжье гэсэн санал хураалт явуулъя.

Зөвшөөрсөн:
  34

Татгалзсан:
             12


Бүгд:


  46

73.9 хувийн саналаар дэмжигдлээ.

2.Улсын Их Хурлын гишүүн Ц.Мөнх-Оргилын гаргасан, Төслийн 3 дугаар зүйлийн 6 дахь хэсгийн “Цэцийн дүгнэлттэй холбогдуулан гишүүд асуулт асууж, үг хэлэхгүй.” гэсэн 2 дахь өгүүлбэрийг “Цэцийн дүгнэлттэй холбогдуулан гишүүд тухайн асуудалд томилогдсон итгэмжлэгдсэн төлөөлөгчөөс асуулт асууж, үг хэлж болно.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 27 

Татгалзсан:
            20


Бүгд:


 47

57.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Т.Аюурсайхан үг хэлэв.

3.Улсын Их Хурлын гишүүн Н.Энхболдын гаргасан, Төслийн 5 дугаар зүйлийн “10 дугаар” гэснийг “11 дүгээр” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
 28

Татгалзсан:
            19


Бүгд:


 47

59.6 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.
Уг асуудлыг 17 цаг 21 минутад хэлэлцэж дуусав.
Бусад.Улсын Их Хурлын гишүүн Д.Тогтохсүрэн, С.Чинзориг, Г.Ганболд нарын урилгаар Өвөрхангай аймгийн Нарийнтээл сумын Баянтээг багийн Ерөнхий боловсролын сургууль болон цэцэрлэгийн багш, ажилчид Улсын Их Хурлын үйл ажиллагаа, Төрийн ордонтой танилцав.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Хуралдаан зохион байгуулах хэлтсийн дарга З.Нямцогт, шинжээч  М.Номиндулам, Э.Сувд-Эрдэнэ нар хариуцан ажиллав.


Хуралдаан 7 цаг 12 минут үргэлжилж, 74 гишүүнээс 47 гишүүн ирж, 63.5 хувийн ирцтэйгээр 17 цаг 21 минутад өндөрлөв.

 
Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА  





Л.ӨЛЗИЙСАЙХАН

 
 
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ  



Б.БАТГЭРЭЛ

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ 
10 ДУГААР САРЫН 29-НИЙ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Занданшатар: Улсын Их Хурлын 2020 оны намрын ээлжит чуулганы 10 дугаар сарын 29-ний өдрийн нэгдсэн хуралдаан эхлэхэд бэлэн болсон байна. Ингээд ирцийн хооронд чуулганы нэгдсэн хуралдаанаар хэлэлцэх асуудлыг танилцуулж байя. 
1.Музейн тухай хуулийн төсөл болон хамт өргөн мэдүүлсэн хуулийн төслүүд 
2.Монгол Улсын Засгийн газар, Европын холбоо хоорондын Европын хөгжлийн сан болон Европын холбооны нэгдсэн төсвөөс санхүүжих төслүүдэд үйлчлэх Монгол Улсын Татварын болон гаалийн зохицуулалтын тухай ерөнхий хэлэлцээрийг соёрхон батлах тухай хуулийн төсөл
3.Монгол Улс, Азийн дэд бүтцийн хөрөнгө оруулалтын банк хоорондын зээлийн хэлэлцээр, КОВИД-19-ийн цар тахлын эсрэг шуурхай хариу арга хэмжээ авах хөтөлбөр/-ийг соёрхон батлах тухай хуулийн төсөл
4.“Түр хорооны бүрэлдэхүүнийг шинэчлэн батлах тухай” Улсын Их Хурлын тогтоолын төсөл
5.Монгол Улс, Олон улсын хөгжлийн ассоциаци хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төсөл”-ийн Санхүүжилтийн хэлэлцээрийг соёрхон батлах тухай хуулийн төсөл
6.“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төсөл
7.Хувийн тэтгэврийн тухай хуулийн төсөл болон хамт өргөн мэдүүлсэн хуулийн төслүүд 

8.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэнэ. Хэлэлцэх асуудлууд ийм асуудлууд байж байна. 
Музейн тухай хуулийн төсөл бол соёлын тухай хуультай хамт өргөн мэдүүлсэн хуулийн төсөл. Соёлын тухай хууль, музейн тухай хуулиуд бол Соёлын багц хуулийн төслүүдэд орж яваа. Өнгөрсөн долоо хоногт соёлын тухай хуулийг хэлэлцэх эсэхийг шийдсэн учраас одоо Музейн тухай хуулийн төслийг үргэлжлүүлэн хэлэлцэнэ. 
Эрхэм гишүүдийн өглөөний амгаланг ахин айлтгая. 
Ирц бүрдсэн тул Улсын Их Хурлын 2020 оны намрын ээлжит чуулганы 10 дугаар сарын 29-ний өдрийн нэгдсэн хуралдаан нээснийг мэдэгдье. Хэлэлцэх асуудлыг танилцуулсан. 
Музейн тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг үргэлжлүүлэн хэлэлцэнэ. 
Нэг.Музейн тухай хуулийн төсөл болон хамт өргөн мэдүүлсэн хуулийн төслүүд
Гишүүд асуулт асууж, тайлбар авч, үг хэлж дууссан байгаа. Одоо байнгын хорооны саналаар санал хураалт явуулна. 

Ажлын хэсэг Чулуун сайд, Санпилдэндэв. Тогтохсүрэн дарга, Ганбат дарга хоёр энэ асуудлыг яриад учрыг нь олоод тэр саяын энэ асуудлуудаар тэгж ярьж байгаа улсуудтай хатуу ярих хэрэгтэй шүү. Ингээд санал хураалт явуулна  
Г.Занданшатар: Музейн тухай хуулийн төсөл болон хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Гамшгаас хамгаалах тухай хуульд нэмэлт оруулах тухай, Зөрчлийн тухай хуульд нэмэлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Соёлын өвийг хамгаалах тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Шинжлэх ухаан, технологийн тухай хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал гаргана. 
Хэлэлцэх нь зүйтэй гэсэн саналын томьёоллоор санал хураалт явуулъя. 
Санал хураалтад 41 гишүүн оролцож, 32 гишүүн дэмжиж 78 хувийн саналаар санал дэмжигдлээ. Төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэн тооцсон анхны хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлж байна. 
Дараагийн асуудалд орно. Хүрэлбаатар сайдыг дуудаарай.

Хоёр.Монгол Улсын Засгийн газар, Европын холбоо хоорондын “Европын хөгжлийн сан болон Европын холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төсөл
Хууль санаачлагчийн илтгэлийг Засгийн газрын Хэрэг эрхлэх газрын дарга, төрийн сайд Лувсаннамсрайн Оюун-Эрдэнэ танилцуулна. 
Л.Оюун-Эрдэнэ: Улсын Их Хурлын дарга, эрхэм гишүүд ээ, 
Монгол Улсын Засгийн газар Европын комисстой 2014-2020 онд хамтран ажиллах хөтөлбөрийн хүрээнд 50.8 сая еврог төсвийн дэмжлэг болон техникийн туслалцаа хэлбэрээр хүлээн авахаар хоёр талаас тохиролцож, санхүүжилтийн хэлэлцээрийг 2020 оны 5 дугаар сарын 29-ний өдөр гарын үсэг зурж байгуулсан. Төсвийн дэмжлэгийг төсөв, санхүүгийн удирдлагыг сайжруулах болон хөдөлмөр эрхлэлтийг нэмэгдүүлэхэд чиглэсэн арга хэмжээнд зориулан буцалтгүй тусламж хэлбэрээр олгох юм. 
Буцалтгүй тусламж олгохтой холбогдуулан Европын хөгжлийн сан болон “Европын холбооны нэгдсэн төслөөс санхүүжүүлэх төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг Монгол Улсын Засгийн газар, Европын холбоо хооронд  2020 оны 6 дугаар сарын 29-ний өдөр байгуулсан юм. Уг хэлэлцээрийг соёрхон батлах тухай хуулийн төслийг Монгол Улсын Засгийн газрын 2020 оны 8 дугаар сарын 19-ний өдрийн хуралдаанаар хэлэлцээд Улсын Их Хуралд өргөн мэдүүлэхээр тогтож тэмдэглэлийг хавсаргасан. 
Энэхүү хэлэлцээр нь Европын холбоо тусламж олгож буй улсуудтай байгуулдаг жишиг хэлэлцээр бөгөөд хэлэлцээрийн гол зорилго нь Европын холбооны нэгдсэн төсвөөс бүхэлдээ эсхүл хэсэгчилсэн санхүүжилтээр түншлэгч орон хэрэгжиж байгаа аливаа төслийн үйл ажиллагаанд ногдуулах гаалийн татвар, нэмэгдсэн өртгийн албан татвар болон бусад төрлийн татвараас хураамжийг чөлөөлөх юм аа. Энэ асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Г.Занданшатар: Баярлалаа. Одоо хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Пүрэв-Очирын Анужин танилцуулна. Анужин гишүүнийг индэрт урьж байна.
П.Анужин: Улсын Их Хурлын дарга, эрхэм гишүүд ээ, 
Монгол Улсын Засгийн газар, Европын холбоо хоорондын “Европын хөгжлийн сан болон Европын холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төслийг Монгол Улсын Засгийн газраас 2020 оны 10 дугаар сарын 8-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2020 оны 10 дугаар сарын 21-ний өдрийн хуралдаанаараа хэлэлцлээ. 
Хуулийн төслийг хэлэлцэх үед Улсын Их Хурлын гишүүд асуулт асууж, үг хэлээгүй болно. Хуулийн төслийг байнгын хорооны хуралдаанд оролцсон гишүүдийн олонх дэмжиж, соёрхон батлах нь зүйтэй гэж үзлээ. 
Улсын Их Хурлын эрхэм гишүүд ээ, 
Монгол Улсын Засгийн газар, Европын холбоо хоорондын “Европын хөгжлийн сан болон европын холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа. 

Г.Занданшатар: Баярлалаа. Ажлын хэсгийн гишүүдийг танилцуулъя. Сангийн яамны Хөгжлийн санхүүжилтийн газрын дарга Идэшийн Батхүү, Сангийн яамны Хөгжлийн санхүүжилтийн газрын зөвлөх Батсайханы Оюунтунгалаг.

Хууль санаачлагч илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу? Сайнхүүгийн Ганбаатар гишүүнээр тасаллаа. Цэрэнпилийн Даваасүрэн гишүүн асуулт асууж, үг хэлнэ. 
Ц.Даваасүрэн: Зээлийг дэмжиж байна. Тэгэхдээ энэ бид нэг зүйлд жаахан анхаарахгүй бол сүүлийн үед энэ Их Хуралд хандаж байгаа Засгийн газрын хандлага бас сонин болчхоод байна. Уг нь бол хуулиараа сайд хариулж байх ёстой юм шиг байгаа юм. Тэгээд одоо ингээд газрын дарга нар орж ирээд суудаг болчихсон. Сүүлийн үед харахад бол одоо ер нь тэгээд Их Хурлаас зарим нь явж эхэлж байна шүү дээ. Энэ олон жилийн хугацаанд бид нар бас Их Хурлынхаа гол эрх мэдлүүдийг алдаж, мөлжиж тэгээд одоо шалдан гуятай үлдсэний л шинж бол одоо харагдаж эхэлж байна, илэрч эхэлж байна. 
Тэгээд энэ хуулийн төслийг хэлэлцэхдээ одоо адаглаад дэд сайдыг нь гэж гуйдаг юм уу? Одоо энэ яамаар юм бэ? 
Энэ Их Хурлаа ерөөсөө хүндэтгэхээ болилоо. Тэгэхээр бид нар энэ дээр жаахан анхааралтай хандахгүй бол болохгүй. Тэр тусмаа өөрөө Засгийн газрын гишүүн, Их Хурлын гишүүн, сайд байж ингээд орж ирэхгүй байж болохгүй шүү дээ. Тэгээд чухал хууль, зээл. Зээл гэдэг чинь буцаад төлөгдөнө, бид ойлгож байна. Саяхан л сайд маань бол төсвийн алдагдлыг ер нь зээл авахгүй санхүүжүүлэх юм яриад л явж байдаг байсан хүн. Одоо ингээд зээлээ шийдчихээд өөрөө ч ирэхгүй байж болохгүй. Тийм учраас энэ зээлийн асуудал дээр бол сайд нар нь өөрсдөө байж байгаад тэгээд ярих нь зүйтэй юм болов уу гэж бодож байна. 
Ялангуяа зээлийн асуудал бол сүүлийн үед сэтгэл зовоож эхэлж байна шүү дээ. Одоо дотоодын нийт бүтээгдэхүүний 56 хувь хүрчихсэн байна. Ирэх онд энэ төсвийн алдагдуулаг нь нөхсөний дараа 62 хувь хүрнэ. Энэ чинь талынхаа босго руу дөхчихөөд яваад байгаа байхгүй юу даа. Гэхдээ би та нарын оруулж ирж байгаа зээл хөнгөлөлттэй нөхцөлтэйг ойлгож байна. Гэхдээ энийгээ тайлбарладаг, магадгүй гишүүд энэ өрийн дарамтын асуудал, өрийн асуудлуудаар та бүгдээс асуулт асууж магадгүй шүү дээ. Тэгэхээр энд газрын дарга хариулах нь зохисгүй юм, өр зээлийн асуудлаар бол. Тийм учраас энэ сайдыг нь байлцуулж байгаад энэ зээлийн асуудлыг яривал яасан юм бэ? Их Хурлын даргаа, ер нь жаахан тэгж хандахгүй бол энэ Их Хуралд хандаж байгаа хандлагууд сүүлийн үед маш доошоо орсон ийм төлөв байдал ажиглагдаж байна. 
Ер нь Оюун-Эрдэнэ сайд цаашдаа Засгийн газрын гишүүд хэлэлцүүлж байгаа асуудлын үед заавал бүрэн байж оролцож байхыг, Сарангэрэл сайд байна, бусад сайдууд анхааруулж энийг авч хэлэлцээрэй. Цаашдаа бол шууд хойшлуулаад явж байна.
Хоёрдугаарт, Монгол Улсын эдийн засгийн аюулгүй байдал, өр төлбөртэй холбоотой асуудлаар хаалттай хуралдаан хийе гэсэн санал Норовын Алтанхуяг гишүүн ирүүлсэн. Засгийн газар, Үндэсний аюулгүй байдлын зөвлөл рүү бичиг явуулсан байгаа. Ирэх 5 дахь өдрийн мэдээллийн цагаар хууль зүйн хувьд хэлэлцэх бололцоотой гэж хуулийн лавлагааг Улсын Их Хурлын Тамгын газраас өгсөн. Тэгээд ирэх тав дахь өдөр хэлэлцэхээр төлөвлөж байна. Тэгээд энэ дээр эдийн засгийн холбоотой мэдээллийг бэлтгэж, хугацааны хувьд шахуу юм. Хэрвээ Алтанхуяг гишүүн хугацаа жаахан тавин өгье гэвэл дараагийн долоо хоногийн тав дахь өдөр, хоёр долоо хоногийн дараа болохоор юм байна лээ. 
Зээлийн хэлэлцээр бол энэ КОВИД, цар тахалтай холбоотой яаралтай зээл хэлэлцээрүүд байгаа учраас соёрхон батлах шаардлагатай байгаа юм. 
Лувсаннамсрайн Оюун-Эрдэнэ сайд саяын асуултад хариулна.

Л.Оюун-Эрдэнэ:  Шүүмжлэлийг хүлээж авч байна. Бид нар анхаарч ажиллаж байгаа, байнга анхааруулж байгаа. Тэгээд Сангийн сайдтай сая би утсаар холбогдлоо. Сангийн яаман дээр бас нэг гаднын уулзалтаа байгаад наашаа гарч байгаа юм байна. Хоёр, гурав, дөрөв бүгдээрээ зээлийн хэлэлцээртэй холбоотой асуудал учраас одоо 10 орчим минутын дараа Сангийн сайд ороод ирчих юм байна. Тэгэхлээр ерөнхий болон зээлтэй холбоотой ерөнхий зарчмуудын хэлэлцүүлэг бол гурван асуудал байгаа учраас асуулт хариултын хангалттай ийм боломж байгаа гэж үзээд, ерөнхийдөө цаашаа явж байвал яасан юм бэ гэдэг ийм саналтай байна л даа. Хоёр мэргэжлийн газрын дарга нь байна. Сангийн сайд удахгүй уулзалт нь дуусаад танхимд орж ирэх юм байна. 
Г.Занданшатар: Дуламдоржийн Тогтохсүрэн гишүүн горимын санал хэлнэ. 
Д.Тогтохсүрэн: Баярлалаа. Гишүүддээ өглөөний мэнд хүргэе. Хүрэлбаатар сайд нэг гаднын уулзалттай байчхаад одоо гарч ирж байгаа юм байна. 5-10 минутын дараа ирэх юм байна. Тийм учраас хүлээлгүйгээр дараагийн асуудалд ороод явъя. Дараа нь Түр хороог шинэчлэн байгуулахтай холбоотой асуудал байна лээ. Тэр асуудлыг хэлэлцээд, буцаад энэ гурван асуудлаа хэлэлцээд явбал яасан юм бэ, Энэ гурав бол энэ долоо хоногт яаралтай шийдэхгүй бол бас их хүлээгдэж байгаа асуудал учраас одоо дарааллынхаа дагуу Түр хороо шинэчлэн байгуулах гэдэг асуудал байгаа. Тэр асуудлаа хэлэлцчихье гэсэн ийм горимын санал гаргаж байна аа. Гишүүд та бүгдийг дэмжиж өгөхийг хүсье. 
Г.Занданшатар: Хуралдааны дараалал, хуваарьт өөрчлөлт оруулах бол олонхын саналаар таслан шийдвэрлэхээр дэгийн хуульд заасан. Ийм учраас Тогтохсүрэн гишүүний гаргасан горимын саналаар санал хураалт явуулна. 
Энэ гурван асуудлыг хойшлуулаад Түр хороог байгуулж, бүрэлдэхүүнийг шинэчлэн батлах тухай Улсын Их Хурлын тогтоолын төслийг хэлэлцье гэсэн горимын саналаар санал хураалт явуулъя. 

Санал хураалтад 51 гишүүн оролцож, 27 гишүүн дэмжиж 50.9 хувийн саналаар горимын санал дэмжигдлээ. 
Горимын санал дэмжигдсэн учраас Түр хороог байгуулж, бүрэлдэхүүнийг шинэчлэн батлах тухай асуудлыг хэлэлцье. 
Хоёр.“Түр хороог байгуулж, бүрэлдэхүүнийг шинэчлэн батлах тухай” Улсын Их Хурлын тогтоолын төсөл
Түр хороо байгуулж, бүрэлдэхүүнийг шинэчлэн батлах тухай Төрийн байгуулалтын байнгын хороо санал, дүгнэлтийг Улсын Их Хурлын эрхэм гишүүн Гочоогийн Ганболд танилцуулна. Ганболд гишүүнийг индэрт урьж байна. Энэ цар тахлын хуулинд хяналт тавих Түр хороо Улсын Их Хурал байгуулсан. Тэгээд Улсын Их Хурлын бүрэлдэхүүн өөрчлөгдсөн учраас шинэчилж.
Г.Ганболд: Улсын Их Хурлын дарга, эрхэм гишүүд ээ 
Монгол Улсын Их Хурал КОВИД-19 сар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийг 2020 оны 4 дүгээр сарын 29-ний өдөр баталсан. Уг хуулийн 6 дугаар зүйлийн 6.2 дахь хэсэгт Монгол Улсын Их Хурал энэ хуулийн биелэлтэд хяналт тавих үүрэг бүхий Түр хороог Улсын Их Хурлын Байнгын хорооны болон Улсын Их Хурал дахь цөөнхийн төлөөллийг оролцуулан байгуулахаар хуульчилсны дагуу Түр хороог Улсын Их Хурлын 2020 оны 5 дугаар сарын 13-ны өдрийн 49 дүгээр тогтоолоор байгуулан ажилласан байна. 
Монгол Улсын Их Хурлын 2020 оны 8 дахь удаагийн сонгуулийн үр дүнд байгуулагдсан Улсын Их Хурал бүрэн эрхээ хэрэгжүүлж эхэлсэнтэй холбогдуулан Түр хорооны бүрэлдэхүүнийг шинэчлэн батлах шаардлага үүссэн тул Монгол Улсын Их Хурлын тухай хуулийн 29 дүгээр зүйлийн 29.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 93 дугаар зүйлийн 93.1 дэх хэсэгт заасны дагуу Түр хор хорооны бүрэлдэхүүнийг шинэчлэх, шинэчлэн батлах тухай Улсын Их Хурлын тогтоолын төслийг боловсруулж, Төрийн байгуулалтын байнгын хороо 2020 оны 10 дугаар сарын 20-ны өдрийн хуралдаанаараа хэлэлцлээ. 

Байнгын хорооны хуралдаанаар төслийг хэлэлцэх үед Улсын Их Хурлын гишүүн Ж.Сүхбаатар КОВИД-19 цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам тогтмол хэлэлцэж, хуулийн хэрэгжилтийг хангаж ажиллахад анхаарах нь зүйтэй талаар санал илэрхийлсэн болно. Түр хорооны бүрэлдэхүүнийг шинэчлэн батлах тухай Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонх дэмжиж, чуулганы нэгдсэн хуралдаанд хуралдаанаар хэлэлцүүлэх нь зүйтэй гэж үзлээ. 


Улсын Их Хурлын эрхэм гишүүд ээ, 
Түр хорооны бүрэлдэхүүнийг шинэчлэн батлах тухай Монгол Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн Улсын Их Хурлын тогтоолын төслийг баталж өгөхийг хүсье. Анхаарал тавьсанд баярлалаа. 
Г.Занданшатар: Байнгын хорооны санал, дүгнэлттэй холбогдуулан асуулт асууж өгүүлэх Улсын Их Хурлын гишүүд байна уу? Даваасүрэн гишүүнээр тасаллаа. Эрхэм гишүүн Жамъянхорлоогийн Сүхбаатар.

Ж.Сүхбаатар: Бүгдэд нь өглөөний мэнд хүргэе. Тэгэхээр яах вэ, энэ Түр хороо одоо яг байгуулагдаж байгаа цагаа олж байна л даа. Өчигдөр бол бас Европт, Францад байх, Франц үндэсний хэмжээнд хөл хорио тогтоож байна, эргээд. Сургуулиуд нь ажиллаж байна гэж байна. Англи ч гэсэн бас одоо хязгаарлалтуудаа дахиад нэмж байна. Тэгээд хоёр дахь давлагаа бол нэгэнт эхэлсэн гэж байна. Бидний хувьд бас тодорхой хэмжээнд нэлээн либералчилсан ингээд зөөлөрчихсөн байгаа. Тэгэхээр хяналтыг чангатгах шаардлага байгаа учраас би тэр Байнгын хороон дээрээс сар тутам түр хороо маань бас нэг энийг хэлэлцээд Их Хуралдаа бас ингээд тайлагнаад хяналтаа тавья гэж. 

Тэгээд өнгөрсөн тэр хаврын Түр хорооны юм бол нөгөө сонгууль дамжаад явчихсан учраас хяналт нэг их сүрхий тавигдаж чадаагүй байх. Одоо бид урьдчилан сэргийлэх, хяналт гэдэг хоёр чиглэлээр ажиллах шаардлагатай байгаа шүү дээ. Тэгэхээр аюул занал болбол улам хүчтэй байгаа. Орост буцаад одоо бас байдал хүнд байгаа тухай мэдээллүүд ирж байгаа. Энэ асуудал дээр энэ Түр хороогоо яг ажилд нь амилуулаад оруулаад, тэгээд бид нар ирэх сард энэ Түр хорооныхоо хийж байгаа ажил, тэр тавьсан ажиллагааны талаар бас Улсын Их Хурал танилцаад явах нь зөв байх аа. 
Ер нь хаанаа бас маск зүүх бол сулраад байгаа. Тэгээд бидний хувьд ч гэсэн бас анхаарч үлгэр дуурайл үзүүлэх ийм шаардлага эд нар бол жижиг гэлтгүй бас байгаа гэдгийг бас хэлэхийг хүсэж байгаа юм. Тэгээд Түр хорооныхоо ажлыг нэлээн эрчимжүүлэх ийм зүйлийг Түр хороонд орж байгаа гишүүддээ бас хүсье гэж бодож байна. Баярлалаа.


Г.Занданшатар: Үг хэллээ. Одоо Цэрэнпилийн Даваасүрэн гишүүн.

Ц.Даваасүрэн: Хэлэлцэж байгаа асуудлыг дэмжиж байна. Би зүгээр нэг зүйл дээр Түр хорооны бүрэлдэхүүн шинэчлэгдээд, бас хоорондоо ярилцаач гэж хэлэх гээд байгаа юм. Энэ эдийн засгийн сөрөг үр дагавруудыг бас эргэж харахгүй бол болохгүй гэж ингэж бодогдоод байгаа юм. Ялангуяа одоогийн нүүрсний гаралтай холбогдолтой экспортод үүсэж байгаа нөхцөл байдал бол ирэх жил мэдрэгдэж эхэлж болзошгүй. Ер нь экспортын орлогын 60, 70 хувь нь зөвхөн нүүрс байгаа шүү дээ. Тэгээд энэ дээр жишээлбэл, үнийн өөрчлөлтүүд гарахад бас хүндрэлүүд үүснэ.


Би гадаад харилцааны асуудал дээр анхаараач ээ гэж хэлэх гээд байгаа юм. 21 хоног тусгаарладаг асуудал бол зөвхөн дэлхий дээр ганцхан Монгол оронд байгаад байгаа юм л даа. Бусад орон бол 14 хоног байгаад байгаа. Зарим улс орнууд бол одоо бизнесийн шинж чанартай ийм юман дээр нь болохоор тусгаарласан байрууд гаргах, тав, долоо хоногоор байлгах энэ тэр гэсэн. Тэгээд 21 хоног гэхээр чинь хэн ч орж ирдэггүй юм байна. Сая олон улсын байгууллагын хүмүүстэй уулзаад ярьж байхад ерөөсөө л тэрийг чинь л ярих, танайх яагаад ганцаараа ингээд 21 хоног байгаад байдаг юм бэ гэж. Тэгэхээр энэ гадаад харилцааны асуудал, ялангуяа энэ томоохон төслүүд дээр бол ямар ч боломжгүй болчихсон байгаа юм байна лээ л дээ. 
Яагаад гэвэл олон улсын нээлттэй тендер зарладаг, тэрэнд нь нөгөө гаднынхан чинь ирж оролцох шаардлага үүсдэг. Гэтэл 21 хоног энд хоригдоод явах тийм хүн байдаггүй юм байна л даа. Тэгэхээр энэ чиглэл дээр бас энэ манай Түр хорооныхон анхаараад, тусгаарласан ийм байр буудал гаргах уу? Энэ чиглэлээр нэг анхаармаар байна. Тэгж байж энэ бизнесийнхээ юмыг жаахан сэргээх энэ чиглэл дээрээ анхаарахгүй бол, энэ чинь гэнэт уначихгүй ингээд алгуур, алгуур идэгдсээр байгаад унана. Валютын нөөц чинь хоног хоногоор дундарсаар байгаад нэг өдөр багасна, валютын ханш өснө, юмны үнэ өснө. Шокийн байдалд 2015, 2016 оны үе рүү орно. Тийм учраас энэ гадаад харилцааны асуудал дээр бид нар тодорхой бас нэг онцгой нөхцөл байдал, харьцах тийм боломжуудыг бий болгох хэрэгтэй. Шаардлагатай тохиолдолд бид нар тусгай буудалд хүлээж авч уулзалт хийдэг ийм нөхцөлийг ч бүрдүүлэх хэрэгтэй. 

Ер нь гадаад ертөнцөөс бид нар ингээд тасарчихаж болохгүй. Тийм учраас бусад орнууд яагаад 14 хоног байж болоод байгаа, яагаад Монгол ганцаараа 21 хоног байгаад байгаа гэдэг юмнуудаа жоохон хараад, тэгээд энэ гадаад худалдааны асуудал, эдийн засгийнхаа сөрөг үүсэж болзошгүй асуудлуудыг бууруулах чиглэл дээр бас энэ Түр хороон дээр сайн ярихгүй бол дараа нь хожим нь хашхираад бид нар нэмэргүй. Энэ тал дээр бас би Түр хороо байгуулагдсаны дараа Их Хурлын гол, энэ чиглэлд үйл ажиллагаа явуулах хороо учраас би авч хэлэлцэж хэлэлцүүлэг хийж, энэ бусад улс оронд яагаад ийм бага хоногоор болоод байдаг, манайд яагаад болдоггүй гэдгийг нэг яриач ээ гэж хүсэх гэсэн юм.

Г.Занданшатар: Даваасүрэн гишүүн үг хэллээ. Сүхбаатар, Даваасүрэн гишүүн нарын саналыг Түр хуураа харгалзаж манай Аюулгүй байдал, гадаад бодлогын байнгын хорооны дарга Баттөмөр гишүүн ахалж байгаа, энэ эдийн засгийн асуудлууд, тэр дотроо цар тахлын хуулиар, бас зарим онцгой эрхийг энэ цар тахлын үед Засгийн газар, Сангийн яам, холбогдох байгууллагууд өгч байгаа учраас түүний хэрэгжилт, томилгоо ямар байгааг хянан шалгах үүрэгтэй юм. Түр хороо түр хороо хуралдаж хяналт шалгалт хийгээд Улсын Их Хуралд ажлаа танилцуулах ёстой. Саяын гишүүдийн саналыг харгалзаж энэ саналаа оруулж ирэхийг чиглэл болгож байна. 

Ингээд гишүүд асуулт асууж, хариулт авч үг хэлж дууссан. 

Одоо Байнгын хорооны саналаар Түр хороог байгуулж, бүрэлдэхүүнийг шинэчлэн батлах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. 

Санал хураалт

Санал хураалтад 54 гишүүн оролцож, 41 гишүүн дэмжиж, 75.9 хувийн саналаар санал дэмжигдлээ. 
Тогтоолын төслийг уншиж танилцуулъя. 
Монгол Улсын Их Хурлын тогтоол 
Түр хороог байгуулж, бүрэлдэхүүнийг шинэчлэн батлах тухай
Монгол Улсын Их Хурлын тухай хуулийн 29 дүгээр зүйлийн 29.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 93 дугаар зүйлийн 93.1 дэх хэсэг, Коронавируст халдвар КОВИД-19 цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн 6 дугаар зүйлийн 6.1.3 дахь заалт, 6.2 дахь хэсгийг үндэслэн Монгол Улсын Их Хурлаас ТОГТООХ нь: 

1.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх нөлөөллийг бууруулах тухай хуулийн биелэлтийг сар тутам нээлттэйгээр хэлэлцэж, хяналт тавих, шаардлагатай бол Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий Түр хороог дараах бүрэлдэхүүнтэйгээр шинэчлэн баталсугай. 

Түр хорооны дарга:
Б.Баттөмөр      Улсын Их Хурлын гишүүн, Аюулгүй байдал, гадаад              бодлогын байнгын хорооны дарга
 
Түр хорооны гишүүд:
Х.Болорчулуун     Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны дарга 

Ж.Мөнхбат              Улсын Их Хурлын гишүүн, Боловсрол, соёл, шинжлэх ухаан, спортын байнгын хорооны дарга
 
Б.Бат-Эрдэнэ                    Улсын Их Хурлын гишүүн, Ёс зүй, сахилга хариуцлагын байнгын хорооны дарга
 
Н.Учрал                   Улсын Их Хурлын гишүүн, Инновац, цахим бодлогын байнгын хорооны дарга
 
М.Оюунчимэг                  Улсын Их Хурлын гишүүн, Нийгмийн бодлогын байнгын хорооны дарга
 
Л.Энх-Амгалан            Улсын Их Хурлын гишүүн, Төрийн байгуулалтын байнгын хорооны дарга
 
Б.Жавхлан               Улсын Их Хурлын гишүүн, Төсвийн байнгын хорооны   дарга
 
Б.Чойжилсүрэн          Улсын Их Хурлын гишүүн, Үйлдвэржилтийн бодлогын байнгын хорооны дарга
 

С.Бямбацогт           Улсын Их Хурлын гишүүн, Хууль зүйн байнгын хорооны дарга
 
Ж.Ганбаатар          
   Улсын Их Хурлын гишүүн, Эдийн засгийн байнгын хорооны дарга
 
Б.Бейсен                
 Улсын Их Хурлын гишүүн, Улсын Их Хурал дахь Ардчилсан намын бүлгийн төлөөлөл
 
С.Ганбаатар          
 Улсын Их Хурлын гишүүн, Улсын Их Хурал дахь Та бидний эвслийн төлөөлөл
 
Т.Доржханд             Улсын Их Хурлын гишүүн, Улсын Их Хурал дахь Зөв хүн электорат эвслийн төлөөлөл
 
Н.Алтанхуяг             Улсын Их Хурлын гишүүн, Бие даагч.
 
2.Энэ тогтоол гарсантай холбогдуулан “Түр хороо байгуулах тухай” 2020  оны 5 дугаар сарын 13-ны өдрийн Монгол Улсын Их Хурлын 49 дүгээр тогтоолыг хүчингүй болсонд тооцсугай.
 
3.Энэ тогтоолыг баталсан өдрөөс нь эхлэн дагаж мөрдсүгэй.
Тогтоолыг уншиж танилцууллаа. Эцсийн найруулга дээр саналтай гишүүн байна уу? Алга байна. Эцсийн найруулгыг сонссон тооцлоо. Одоо хэлэлцэж байгаа асуудалдаа эргэж орно. Хэлэлцүүлж байсан асуулт, хариулт, нэрсийг сэргээнэ үү? 

Монгол Улсын Засгийн газар, Европын холбоо хооронд “Европын хөгжлийн сан болон Европын Холбооны нэгдсэн төвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”- ийг соёрхон батлах тухай хуулийн төслийг үргэлжлүүлэн хэлэлцэнэ. 

Чимэдийн Хүрэлбаатар сайдад онцгойлон анхааруулж байна. Улсын Их Хурал парламентад хүндэтгэлтэй хандаж хэлэлцэж байгаа асуудлын үед цаашид цагтаа ирж оролцож байхгүй бол хэлэлцэж байгаа бүх асуудлуудыг буцаах болно шүү гэдгийг анхааруулж байна. 
Одоо эрхэм гишүүн Сандагийн Бямбацогт асуулт асууж, үг хэлнэ. 

С.Бямбацогт: Хоёр асуулт байгаа юм. Нэгдүгээрт нь, Европын холбооноос Монгол Улсад буцалтгүй тусламжаар болон хөнгөлөлттэй зээлээр, хэрэгжих төслүүдийн гээд, одоо нэмэгдсэн өртгийн албан татвар, гаалийн албан татвараас чөлөөлөх тухай асуудал бид ярих гэж байх шиг байна. Тэгээд яг өнөөдрийн байдлаар Европын холбооны улсаас Монгол Улсад яг ямар ямар төслүүд хэрэгжиж байна, ямар үр дүнтэй, ямар өгөөжтэй байна вэ? Цаашдаа ямар ямар төслүүдийг хийж хэрэгжүүлэхээр төлөвлөж байгаа вэ? Эдгээрийн хэд нь буцалтгүй тусламж, хэд нь хөнгөлөлттэй зээл юм. Одоо бас ямархуу бусад зээлүүд байгаа вэ? Тэгээд л зээл хөнгөлөлттэй зээл, тусламж нэрээр орж ирээд буцаад л нөгөө мөнгө нь ихэнх нь шингэхгүй мэргэжилтний зардал, томилолт, бичиг заасан зардал болоод гараад явчихдаг, зөвлөх үйлчилгээ гээд. Иймэрхүү зүйлүүд маань одоо хэр зэрэг алдаанууд засагдаж байгаа вэ? Энэ дээр нэг хариулт өгөөч. 
Хоёрдугаарт нь, Монгол Улс бас Европын холбоотой гэрээ байгуулаад 7200 хоёр зуун нэр төрлийн бараа бүтээгдэхүүн татваргүй Европын холбооноос гарахаар ийм одоо арваад жил болж байгаа. Өөрөөр хэлэх юм бол Монгол Улсад үйлдвэрлэсэн 7200 зуун нэр төрлийн бараа бүтээгдэхүүнийг  Европын холбооны улсад одоо нийлүүлж борлуулахад ямар нэгэн татвар авахгүй гэсэн ийм хөнгөлөлтийг бид нар эдэлж байгаа. Өнгөрсөн хугацаанд энэ эдэлж байгаа хөнгөлөлттэй бид хэр сайн ажиллаж чадаж байна вэ? 
Миний ойлгож байгаагаар бол хангалттай сайн эдэлж чадахгүй байгаа. Тэгэхээр одоо Засгийн газар маань энэ хөнгөлөлтийг хэрэг зэрэг эдлэх вэ? Монгол Улсдаа бас бараа бүтээгдэхүүнээ үйлдвэрлээд, ажлын байр бий болгоод нэмүү өртөг шингээгээд, түүгээр төсвийнхөө орлогыг нэмэгдүүлээд, тэгээд Европын зах зээл дээр гарч борлуулаад ард иргэд, бизнес эрхлэгч маань ашиг орлого олох энэ бололцоо, боломжийг дэмжих тал дээр цаашид ямар бодлого явуулах гэж байна? Энэ том асуудал байгаад байгаа юм. 

Европын холбоо руу бид нар 7200 нэр төрлийн бараа бүтээгдэхүүн татваргүй гаргах бололцоотой. Япон улс руу бид нар 5700 нэр төрлийн бараа бүтээгдэхүүн татваргүй гаргах бололцоотой байж байгаа юм. Энэ боломж бололцоо, боломжийг ингээд Засгийн газар хооронд хэлэлцээр хийчихсэн, бололцоо нь байгаад байдаг мөртөө өнөөдөр яг бодит байдал дээр үр дүнгээ өгдөггүй. Одоо шинэ Засгийн газар байгуулагдаад дөрвөн жилийн хугацаанд үйл ажиллагаа явуулах гэж байна. Тийм болохоор энэ боломжуудыг бизнес эрхлэгчдээ ард түмэндээ бий болгож өгмөөр байна. Ингэх юм бол Монголд үйлдвэрлэсэн бараа бүтээгдэхүүн чинь бас дэлхийн зах зээл дээр гарах бололцоо байна. Энэ Монголын бизнес эрдэг чинь бас баялаг бүтээгээд бас орлоготой болмоор байна, ажилтай болмоор байна, иргэд нь. Энэ хэмжээгээрээ төсвийн орлого нэмэгдэнэ. 
Энэ дээр онцгойлон анхаарсан бодлого цаашдаа хэрэгтэй байна. Тийм болохоор л энэ дээр манай Засгийн газар цаашид ямар бодлого барих гэж байна, одоо ямархуу явцтай байж байна? Европын холбооны 7200 нэр төрлийн бараа бүтээгдэхүүний татвар гаргах энэ бололцоо боломжийг хэр зэрэг ашиглаж байгаа, цаашдаа хэрхэн яаж ашиглаж байгаа талаар бас тодорхой хариулт өгөөч? 

Г.Занданшатар: Чимэдийн Хүрэлбаатар сайд. 


Ч.Хүрэлбаатар: Улсын Их Хурлын гишүүдээсээ бас уучлалт хүсэж байна. Дөрвөн удаа сонгогдож ажиллахдаа анх удаагаа хэлэлцэх асуудал дээрээ хоцорч орж ирж байна. Уучлаарай гэдгийг хэлье. Их Хурлын даргын хэлсэн бас анхааруулгыг хүлээж авч байна, алдаа гарчээ. 
Энэ удаа бол энэ ийм юм байгаа юм, Европын холбооноос хэрэгжүүлж байгаа ямар нэгэн тусламж ч бай, зээл ч бай энэ дээр бол орж ирж байгаа татварыг битгий аваач ээ. Яагаад гэвэл энэ манай татвар төлөгчдийн мөнгө байгаа юм гэдэг хүсэлтийг тавиад, энийг одоо бид нар хүлээж авч байгаа юм аа. Энэ бол үндсэндээ 14-өөс одоо хэрэгжих энэ 50.8 сая еврогийн аа буцалтгүй тусламжийг бид нар төсөв дээр авах гэж байгаа. Ингээд урьд өмнө нь авч байсан Европын холбооноос авч байсан буцалтгүй тусламжуудыг би нэг бүрчлэн уншиж өгье. 

1993-2006 онд нийт 70 гаруй сая евро. Энэ бол голдуу төрийн захиргаа, засаглал, хөдөөгийн хөгжил гэх мэт салбаруудад бол буцалтгүй тусламжийн үед техник туслалцааны төслүүдийг авч байсан байна. 2007-2011 онд нийт 14 сая евро. Энэ бол Тогтвортой амьжиргаа төслийн хоёрдугаар үе шатны төслийг Дэлхийн банктай хамтарч санхүүжүүлэхэд буцалтгүй тусламж үзүүлсэн. 2009 онд 2 сая еврог өвлийн зудын гамшгийн үр нөлөөг бууруулахад мөн олгож байсан. 2011-2015 онд нийт 15 сая евро, үүнээс 7 сая еврог мэргэжлийн боловсролын тогтолцоог боловсронгуй болгох, 8 сая еврог европын түгээмэл норм стандартыг Монгол Улсад байршуулах, эдийн засгийн тэгш өсөлтийг хангахад зориулсан,2015-2020 онд бол 2020 оны байдлаар 52 сая орчим еврогийн буцалтгүй тусламжаар 27 техникийн туслалцааны төслийг бол хэрэгжүүлж байгаа юм. Боловсрол, хөдөө аж ахуй, ажил эрхлэлтийг дэмжих, иргэний нийгмийг хөгжүүлэх гэх мэт. Тэгээд Европын холбоо нь бол өөрөө НҮБ-ын системийн байгууллага болон төрийн бус байгууллагуудад шууд санхүүжилт өгөх маягаар тэр төслүүдийг бол хэрэгжүүлж явдаг. 

Ер нь 1992 оноос хойш Европын холбооноос зээлийн санхүүжилтээр нэг ч юу олгоогүй байгаа гэдгийг би хэлье. Одоо бол 50 сая юугаар төсөв дээр дэмжлэг олгож авахаар. Энэ хөдөлмөр эрхлэлтийг нэмэгдүүлэх байгаа. Энэ нь болохоор ажлын байранд хөдөлмөрийн аюулгүй ажиллагааг сайжруулах, залуучуудын хөдөлмөр эрхлэлтийг дэмжих, ажлын байр нэмэгдүүлэх, мэргэжлийн боловсрол сургалтын байгууллагуудын төгсөгчид зориулсан ажлын байрыг нэмэгдүүлэх, мэргэжлийн боловсрол, сургалт, сургалтын төвийн багш, ажил багш, сургагч багш нартай холбоотой судалгаа хийх, салбарын судалгааны чадавхыг сайжруулах гээд. Мөн татварын орлогыг нэмэгдүүлэхэд чиглэгдсэн ийм арга хэмжээнүүдийг авна гэж байгаа юм. 

Ингээд энэ 2020-2023 оны хооронд 50.8 сая еврог дөрөв хувааж олгохоор байгаа. Ингээд энэ хэлэлцээр байгуулагдсаны дараагаар хамгийн эхний санхүүжилт болох 16 сая еврог энэ дөрөвдүгээр улиралд авна гэдэг ийм байр суурьтай байгаа. 7200 чинь.
Г.Занданшатар: GDP 500 гээд. стандартын л асуудал байгаа юм даа.

Ч.Хүрэлбаатар: Тэр чинь дуусчихсан байх аа?

Г.Занданшатар: Бямбацогт гишүүн тодруулж, 1 минут.


С.Бямбацогт: Европын холбооноос тэгвэл ойрын үед үндсэндээ 50 сая еврогийн буцалтгүй тусламж орж ирэх, өөрөө тодорхой зээл, тусламж байхгүй гэж ойлголоо. Тэгэхээр чуулганы хуралдааны дэгийн тухай хуульд заасны дагуу Их Хурлын дарга аа, зөвхөн сайд хариулна, хуралдаан даргалагчаас зөвшөөрөл өгөх юм бол холбогдох албан тушаалтан хариулж болно. Тэгээд тэрний дагуу би холбогдох албан тушаалтнаас асууя. Тэр 7200 нэр төрлийн бараа бүтээгдэхүүн татваргүй гарах бололцоо боломжтой, энэ хууль явж байгаа. Энэ хууль маань хэрхэн хэрэгжиж байна вэ? Энийг цааш нь яаж хэрэгжүүлж, Монголын баялаг бүтээгчид бараа үйлдвэрлэлээ дэлхийн зах зээл дээр гаргах бодлого цааш баримтлах гэж байгаа вэ? Энэ дээр бас манай Сангийн яам болон холбогдох албан тушаалтнууд маань цаашид ямар бодлого барих гэж байгаа юм. Энэ дээр тодорхой нэмэлт хариулт өгөөч. 

Г.Занданшатар: 85 дугаар дээр, Батхүү дарга асуултад хариулна. 
И.Батхүү: Сангийн яамны Хөгжлийн санхүүжилтийн газрын дарга Батхүү? Бямбацогт гишүүний асуултад хариулъя. Яг 7200 нэр төрлийн бүтээгдэхүүн экспортын татвараас чөлөөлөхтэй холбоотой асуудал бол Япон улсын Засгийн газартай байгуулсан Эдийн засгийн хамтын ажиллагааны хэлэлцээрийн хүрээнд зохицуулагдах асуудал байгаа. Одоогийн байдлаар гадаад худалдаан дээр бараа татвараас чөлөөлөх асуудал, хэлэлцээрийн асуудлыг Гадаад харилцааны яам хариуцсан хэрэгжилтийг авч явж байгаа. 

Г.Занданшатар: Ер нь Японы чөлөөт худалдааны хэлэлцээр, Европ чинь бол хоёулаа стандартын асуудал байгаа юм байна лээ шүү. Бямбацогт гишүүн 1 минут тодруулъя. 

С.Бямбацогт: Сая би Европын холбоо руу 7200 нэр төлийн бараа бүтээгдэхүүнийг татваргүй гаргах асуудал асуусан юм. Та хариулахдаа Япон руу 5700-г хариулчихаж байна. 7200, энэ хоёр чинь бас хоёр өөр юм байгаа шүү. Энийгээ нэгдүгээрт нь, сайн ойлгочихоорой. 
Хоёрдугаарт нь, зөвхөн Гадаад харилцааны яамны асуудлаас биш ээ. Энэ чинь Монгол Улсын Засгийн газар энэ төсвийн орлогыг бүрдүүлэх, татварын баазыг нэмэгдүүлэх, дээрээс нь эргүүлээд татвараа хураах гээд Сангийн яам тодорхой үүрэгтэй шүү дээ. Чиг үүрэгтэй. Энэ хүрээндээ 7200 нэр төрлийн бараа бүтээгдэхүүн гадаад руу гаргаж байвал, 5700-г Япон руу гаргаж байвал энэ хэмжээгээр Монголд нэмүү өртөг бий болгоно, ажлын байр бий болно. Энэ хэмжээгээр төсвийн орлого ч нэмэгдэнэ. Тийм болохоор одоо юу гэдэг юм, Гадаад харилцааны яамны асуудал гэж бодоод цааш нь хаямааргүй байна. Энэ дээр та бүхэн бас хоёр хоногийн хугацаанд асуултад бичгээр, цаашид ямар бодлого баримталж байгаа талаар Сангийн яамнаас, Засгийн газраас хариулт өгөхийг хүсэж байна. Бидэнд асуултад хариу хангалттай хариулж чадахгүй бол хоёр хоногийн хугацаанд бичгээр авах, асуултдаа бодитой, хариултын, үнэн зөв мэдээллийг авах хариуг 

Г.Занданшатар: Хоёр хоногийн дотор GDP гээд Европын холбооны хөнгөлөлтийн нөхцөл байгаа. Тэрийг нийт тодорхой мэдээлэл өгөхийг чиглэл болгож байна. 

Одоо эрхэм гишүүн Дашдондогийн Ганбат асуулт асууж, үг хэлнэ. Үг асуулт нэг.
Д.Ганбат: Энэ өр зээл гэдэг юм ч одоо тамтгаа алдаж байна л даа. Одоо 30 тэрбум гараад явчихсан уу, хэд болсон? Гэхдээ ярихдаа бол тэгээд хүний толгой эргүүлж байгаа ч юм шиг тийм юм яриад байдаг. Ингэж хасагдлаа тэгж хасагдлаа л гээд байдаг. Ерөөсөө хасагдсан юм байхгүй, нэмэгдээд л байгаа юм. Ер нь ингээд харж байхад үнэгүй юм гэж байхгүй. Хэрвээ тэр тусламж энээ тэрээ гээд ярьж байгаа бол, тэр бол бүр улам ч үнэтэй байж мэднэ, энэний цаана. Энэ хорвоо дэлхий дээр ер нь үнэгүй тийм юм гэж байхгүй. Тэр тусмаа одоо татвар төлөгчдийнхөө мөнгийг ийм хариуцлагагүй, ийм Засгийн газартай, хар саарал жагсаалтад байнга ордог, дээр нь хар тамхины сүлжээ Европын улсуудаар бий болгочихсон ийм нөхцөлд тэгээд татвар төлөгчдийнхөө мөнгийг тусламж гээд ингээд өгөөд байдаггүй байх аа. Тэгэхээр энэ юмыг сайн нягталсан уу, үзнэ үү, харсан уу? 
Нөгөө талаар энэ одоо хэд дэх тусламж ингэж аваад байна. Хэдий хэмжээний тусламж авчихсан юм бэ, бусад улс орнуудаас? Энийг нэг тодруулаад өгөөч ээ? Нөгөө талаар өмнө нь тэр 40, 50 жилийн бүтээн байгуулалт явагдаад Зөвлөлт Холбоот Улс, Бүгд Найрамдах Монгол Ард Улс гэж байхад бол 20 тэрбумын өр Зөвлөлт Холбоот Улсаас авсан байдаг. Тэрийгээ арай ядаж нэг барагдуулаад, тодорхой хэмжээний төлж бариад ингээд явсан. Зөвлөлт Холбоот Улсын цэргийн манай нутаг дэвсгэрээр байршуулсан, улс төрийн шалтгаанаар иймэрхүү л зүйл явж байсан гэдэг зөндөө зүйл ярьж байж энийг нэлээн асуудал болгож байж гарсан.

Одоо энэ өр авлага чинь хэд болчхоод байна, яг? Энийгээ ер нь цаашдаа тэгж ингэж барагдуулна гэсэн төлөвлөгөө байна уу, эсхүл хормойгоо аваад л урд хормойгоо нөхсөн байдлаар явж байгаа. Тэрийг одоо бүгд мэдэж байгаа. Гэхдээ энийгээ бол маш гоё байдлаар тайлбарладаг, ярьдаг, тархи толгой угаадаг энэ зүйлээ хэзээ болих юм бэ? Одоо яг нэг хүнд ноогдох Монгол Улсын өр нялх балчраас 80 настан хүртэл одоо хэд болчхоод байна вэ? Энийг нэг энгийн ойлгомжтой, энэ завсар нэг хэлээд өгөх боломж байна уу? Бид нар мэдээд авчихъя.


Нөгөө талаар төрийн ажил тасралтгүй явах ёстой. Тэгэхээр энэ сайд нар мэдээж хэрэг тэр сайд нь өчнөөн зовлонтой ажилтай төрөлтэй байж болно. Гэхдээ тэр сайдын ажлыг хэн ч үүрээд явчихгүй. Тэр сайдыг орлосон сайд байж л таарна. Тэгээд бүхэл бүтэн Улсын Их Хурал, 70-н хэдэн гишүүн өчнөөн олон цаг минут хүлээгээд байдаг. Цаг хугацаа үнэтэй шүү дээ. Энийг одоо хүндэтгэх хэрэгтэй. Зүгээр нэг уучлаарай, уучлаарай, тэглээ ингэлээ гэсэн энд ийм юмаар явж болохгүй ээ. Тэр одоо олон юм яриад байдаг Бямбацогт хаана байна? 
Сая гаргаад явчихав уу? Энэ сайд нар ирэхгүй бол яах юм бэ? Манай Пүрэвдорж гишүүн рүү яаж дайрдаг билээ? Одоо тэгээд л энийг бол зүгээр нэг байдаг энгийн явдал мэт өнгөрөөж байна шүү дээ. Болохгүй шүү дээ, энэ чинь. Заавал байлгаад сануулаад, анхааруулаад, дараа нь огцруулаад ингэж явах ёстой шүү гэдгийг би бас анхааруулчихъя. Миний хоёр асуултад хариулаад өгөөрэй. Гэхдээ ер нь бол би мэдэж байгаа. Энийг энэ Монгол Улсын ард түмэн бас сонсоод аваг гэж бодож байгаа юм. Яагаад гэвэл энэ ард түмнийг бүгдэд нь хамаатай учраас.
Г.Занданшатар: Хүрэлбаатар сайд асуултад хариулна. 

Ч.Хүрэлбаатар: Ганбат гишүүний асуултад хариулъя. Эхний ээлжид энэ өрийн талаарх мэдээллийг би өгье. Энэ дээр хоёр өр байгаа шүү. Монгол Улсын гадаад өр гэж бий, Монгол Уулсын Засгийн газрын гадаад өр гэж хоёр өөр зүйл байгаа. Монгол Улсын гадаад өр өрөө бол 30.8 тэрбум америк доллар байгаа. Энэ бол 2020 оны 6 сарын 30-ны байдлаар. Үүнээс аж ахуйн нэгж, компаниудын зээл буюу Оюу толгой л Саудс гоби сентс, Монголын алт, Энержи ресорс, МИАТ, Алтайн хүдэр зэрэг ийм компаниудын авсан өр бол 19.1 тэрбум америк доллар байгаа буюу гуравны хоёр нь энэ аж ахуйн нэгжүүдийн өр. Энэ дээр ийм байгаа юм. Жишээлбэл Оюу толгой бол гадаадын хөрөнгө оруулагч. Тэгээд гадаадын хөрөнгө оруулагч Монгол Улсад шууд хөрөнгө оруулалт хийхээр яагаад өр дээр бичигдээд байгаа юм бэ гэхээр тэр төслийг санхүүжүүлэхдээ хоёр эх үүсвэрээс хийж байгаа. Нэг нь өөрийн хөрөнгөөс хийж байгаа бол энэ гадаад өрөнд орохгүй. Харин томоохон хөрөнгө оруулалтын банкнуудаас зээл аваад Монгол Улсад хөрөнгө оруулчихвал эргээд нэг өдөр төлөгдөнө гэдгээрээ энэ зээл гэдгээрээ манай гадаад өр болчхож байгаа юм. 

Өөрөөр хэлбэл гадаадын шууд хөрөнгө оруулалтаар хөрөнгө оруулалт орж ирсэн ч санхүүжилтийнх нь эх үүсвэр, зээл байвал Монгол Улсын гадаад өр гэж байгаа юм. Тэгээд дэлхийн улс орнууд гадаадын хөрөнгө оруулалтыг татах гээд ингээд өрсөлдөж л байдаг. Тэгэхээр энэ дээр орж ирсэн хөрөнгө оруулалт нь тухайн улсынхаа гадаад өрд ороод явах тохиолдлууд дийлэнхэд нь байгаа. Яагаад гэвэл ямар нэгэн төслийг санхүүжүүлэхэд бол өөрийн хөрөнгөөсөө нэг 20-30 хувь дээр л санхүүжүүлдэг, үлдсэнийг бүгдийг нь зээлээр санхүүжүүлж явдгийг бол бид нар бүгдээрээ мэдэж байгаа. Ингээд 30.8 тэрбум америк доллароос 19.1 тэрбум америк доллар нь бол аж ахуйн нэгж, компаниудын авсан зээл байгаа юм гэдгийг хэлье. 
Үүний дараа, 1.7 тэрбум америк доллар бол худалдаа, ер нь арилжааны банкнуудын авсан зээл. 
Монгол Улсын арилжааны банкнууд гаднаас эх үүсвэрийг татаж бас дотооддоо зээл олгодог ийм зүйл байдаг. Тэгэхээр энэ нийт өрийн 5.5 хувь буюу 1.7 тэрбум америк доллар бол арилжааны банкнуудын авсан зээл байгаа юм гэдгийг хэлье. Үүний дараа бол нийт зээлийн 6.8 хувь буюу 2.1 тэрбум америк доллар бол Монголбанкны зээл. Энэ бол үндсэндээ Хятадын Ардын банк буюу Хятадын Төв банкны своп байгаа. Энэ бол сая гурван жилээр сонгогдсон гэдгийг та бүгд бүгдээрээ мэдэж байгаа. Үүний дараа, Засгийн газрын зээл бол 7.9 тэрбум америк доллар байгаа. Үүнээс үнэт цаас 2.9 тэрбум. Дээр нь гадаадын хөнгөлөлттэй зээлүүд нь 5.1 тэрбум америк доллар байгаа юм. Энэ бол Монгол Улсын гадаад өр. Үүнээс Засгийн газрынх нь гадаад өр бол 7.9 тэрбум америк доллар байна гэдгийг хэлье. 

Ер нь Монгол Улс бол энэ хөгжлийнхөө үед одоо 1990 оноос хойш нийтдээ хэчнээн төгрөгийн бас тусламж авчхаваа гэхээр 3 орчим, 3 гаран тэрбум америк доллартай тэнцүү хэмжээний буцалтгүй тусламж авсан байдаг. Үүнээс зүгээр хамгийн томуудаас нь хэлбэл Улаанбаатар хотод Мянганы сорилтын сангаас нэг, хоёроор хоёулангаар нь хэрэгжиж байгаа энэ 285, 380 гэсэн энэ том хоёр том буцалтгүй тусламж бол үндсэндээ энэний дийлэнхийг нь эзэлж байгаа гэдгийг хэлье. 

Г.Занданшатар: Дашдондогийн Ганбат гишүүн 1 минут тодруулъя.
Д.Ганбат: Ерөнхийдөө энэ өр, авлага ямар байгаа, зээл тусламж яаж авч байгаа гэдгээ та Сангийн яамны сайдын хувьд, энэ Засгийн газар нэг сардаа тэр монгол төгрөгт оруулаад, ард түмэндээ сар болгон хэлж баймаар байгаа юм. Чингис хаанд өглөө болгон урд талд тийм улс байгаа гэдгийг сануулдаг шиг. Яагаад гэвэл энэ ард түмэн өөрийгөө ямар өртэй байгаагаа мэдэх эрхтэй. Нөгөө талаар би бас нэг юм асуусан л даа. Энэ одоо нэмэгдээд байгаа өр төлбөрөө яаж барагдуулах юм бэ, ямар нэгэн төлөвлөгөө байгаа юм уу? Ингээд л нэмээд л яваад байх юм уу л гэж асуусан юм. Цаашдаа тэгээд ганц ч гэсэн цент ч юм уу, ганц ч гэсэн зоос ч юм уу, ганц ч гэсэн доллароор ч юм уу багасгачих арга чарга байна уу? 

Г.Занданшатар: Хүрэлбаатар сайд асуултад хариулна. 

Ч.Хүрэлбаатар: Ганбат гишүүний асуултад хариулъя. Ер нь бол энэ өрийн удирдлагыг бид нар саяхан энэ 2020 оны эхээр бид нар Өрийн удирдлагын дунд хугацааны стратеги гэдэг бичиг баримтыг Улсын Их Хурлаар батлуулсан. Яг энэ баримт бичгийнхээ хүрээнд бид нар энэ өрийн удирдлагын зохицуулалтыг хийгээд явж байгаа юм. Тухайлбал, би нэг л зүйлийг хэлье гэж бодож байна. 2016 оны тоогоор бол Монгол Улсын Засгийн газрын өр бол дотоодын нийт бүтээгдэхүүний 78.8 хувь байсан. Харин 2020 оны 9 сарын байдлаар энэ нь 57.2 хувь болж, бараг 21 пунктээр буусан байж байгаа юм. Үүнийг бид нар бас ингээд дотоодын нийт бүтээгдэхүүнд эзлэх хувь хэмжээгээр нь, дээр нь өрийг дотор нь өндөр хүүтэй, богинохон хугацаатай зүйлийг нь бага хүүтэй, урт хугацаатай болгож өөрчилж байгаа юм. 

Г.Занданшатар: Дотоодын нийт бүтээгдэхүүнтэй харьцсан харьцаагаар өрийн дарамт. Эдийн засаг бас тэлээд байх үед мөнгөн дүн өсөөд байж болно шүү дээ. 
Одоо эрхэм гишүүн Жадамбын Бат-Эрдэнэ.


Ж.Бат-Эрдэнэ:  Энэ буцалтгүй тусламж юм байна аа, мэдээж дэмжилгүй яах вэ. Гэхдээ нэг асуулт байна. Энэ техникийн туслалцаагаар орж ирэх бололтой юм шиг байгаа юм. Төсөв санхүүгийн удирдлагыг сайжруулах, хөдөлмөр эрхлэлтийг дэмжихэд зориулагдсан арга хэмжээнд зарцуулагдана гэсэн байх юм. Энэний дагуу төслийн нэгж ч гэх юм уу, тийм зүйлүүд байгуулагдах уу? Гаднаас зөвлөх компаниуд орж ирэх үү, гаднаас мэргэжилтнүүд ирэх үү? Энэ дээр нэг хариулж өгөөч ээ. Ер нь бид энэ зээл тусламж, төслийг техникийн туслалцаанд авдгаа болимоор байна. Одоо бодит үйлдвэрлэл рүү авмаар байна, баялаг бүтээгчид бүтээхэд дэмжлэг болгосон ийм зүйлүүд дээр авмаар байна. 

Бодит үйлдвэрлэл, нөгөө нэг ЖДҮ-дээ авмаар байгаа юм. Тэгэхгүй болохоор одоо ингээд л нэг гаднаас нэг мэргэжилтэн орж ирдэг, эсхүл нэг их өндөр зэрэглэлийн гээд нэг мэргэжтэн орж ирдэг, баахан цалин хөлсөнд явдаг. Тэгээд нэг цаас үйлдвэрлээд л явдаг. Тэр цаас нь буцаад ерөөсөө хэрэглэгдэх юм байхгүй. Тэгээд л хаягддаг. Гаднаас орж ирж байгаа зөвлөх компаниуд нэг их өндөр мэргэжилтнүүд орж ирдэг. Одоо өнөөдөр бол монголчууд өөрсдөө залгах нь битгий хэл заадаг болгоод явж байгаа шүү дээ. Орж ирээд бид нарт заах гэж орж ирээд л бид нараар заалгадаг болоод, буцаагаад бид нараас бараг юм сураад гарч байгаа шүү, зарим газар, зарим салбарт.
Тийм болохоор энэ ирж байгаа зээл тусламж, энэ санхүүгийн дэмжлэгүүдийг техникийн туслалцаанд авдгийг ер нь больё гэсэн ийм саналтай байгаа. Та энэ дээр ер нь ямаршуу саналтай байгаа вэ? Бид нар өөрсдийн төрийн байгууллагынхан, бидний өөрсдийн мэргэжил хэр их өндөр байгаа вэ? Одоо тэгээд 1990-ээд оных шигээ дахиад техникийн туслалцаа аваад л ингээд цаас үйлдвэрлээд л ж цаашаагаа далд хийгээд байдаг цаг чинь одоо байгаа юу, өнгөрсөн үү гэдэг асуудал. 

Хоёрдугаарт, Дэлхийн худалдааны байгууллага гэж байгаа. Сая Бямбацогт гишүүн яг энэ талын зүйлийг одоо дурдах шиг боллоо. Бид нар гадаадад экспортод гаргах ийм хөнгөлөлтүүдийг нэлээн авах хэрэгтэй байна. Гаалийн болон бусад татвар дээрээ хөнгөлөлтүүдээ авах хэрэгтэй байна, эдлэх хэрэгтэй байна. Импортын бараагаа нөхдөг үйлдвэрлэлээ дотооддоо хэрэгжүүлэх хэрэгтэй байна. Ингэхийн тулд зарим газар бол импортын бараагаа дотооддоо үйлдвэрлэхийн тулд импортын бараа дээр тодорхой хэмжээний гааль татвар нэмэгдүүлэх ийм зайлшгүй шаардлага байж байна. Өөрөөр хэлбэл дотоодын зах зээлээ хамгаалах зайлшгүй шаардлага бид нарт гараад байна. Тэгээд энийгээ хийх гэхээр цаана нь Дэлхийн худалдааны байгууллагад элссэн, Дэлхийн худалдааны байгууллагаас гаргасан зарчмын дагуу бид нар энийг хийж болохгүй гэсэн ийм зүйл дээр очоод л хад мөргөдөг. Еврпын Холбоотой байгуулсан энэ гэрээ хэлэлцээрүүд дээр ийм зүйлүүд байна уу, үгүй юу? 


Ер нь цаашдаа дэлхийн худалдааны байгууллага дээр бид нар ингэж хатуу хараа хяналтад байгаад байх, цаашдаа хэдий хүртэл ингэж хараа хяналтад байх юм бэ? Дотоод зах зээлээ хамгаалах ийм зохицуулалтууд, хил гаалийн зохицуулалтууд хийх боломж бололцоо бид нарт байна уу, үгүй юу? Энэ дээр нэг хариулт өгөөч ээ. Ийм хоёр асуулт байна. Баярлалаа.


Г.Занданшатар: Хрэлбаатар сайд асуултад хариулна. 

Ч.Хүрэлбаатар: Хоёр асуулт байгаа. Эхний асуултад нь хариулъя. Эхнийх нь бол дотооддоо төслийн нэгж байгуулж ажиллах уу гэсэн ийм зүйл байгаа. Ер нь бол энэ дээр төслийн нэгж байгуулж ажиллахгүй. 43 сая нь өөрөө шууд төсвийн дэмжлэг маягаар орно. Үлдсэн нь Европын Холбоо, Нэгдсэн Үндэсний Байгууллагын холбогдох байгууллагуудаас хэрэгжүүлж байгаа төслүүдийг дэмжих, хамтран санхүүжүүлэхэд бол оролцоод явна гэдгийг бол хэлмээр байна. 

Дараагийн асуудал бол энэ бусад орнуудтай гаалийн, одоо татварыг нэмэгдүүлэх замаар үндэснийхээ үйлдвэрлэлийг хамгаалах дотоодынхоо аж ахуйн нэгжүүдийг бас энэ хамгаалах гэсэн ийм бодлого байгаа. Энэ дээр би дахиад хэлье. Энэ дээр Гадаад хэргийн яам бол энд манай гадаад худалдааны бодлогыг хариуцаж ажиллаж байгаа. Энийг тодорхой хариулах нь бас зөв байх гэж би бодож байна. Яагаад гэвэл өмнөөс нь хариулж болох байх, гэхдээ одоо хариуцсан ажлаараа маш тодорхой хариулт өгч явах нь зөв болов уу л гэж би бодож байна. 

Ингээд Дэлхийн худалдааны байгууллага, энэнтэй холбоотой асуудлуудыг Гадаад хэргийн яам тайлбарлавал илүү зөв болов уу гэж би бодож байна. Ер нь бол ийм байгаа юм, ер нь цаашдаа бид нар яг техникийн туслалцаа авах уу, үгүй юу гэдэг юм байгаа юм. Би бол яг зарим салбар дээр бол зайлшгүй авах шаардлагатай гэж үздэг. Зарим дээр одоо яг Бат-Эрдэнэ гишүүний хэлдгээр манайхан бол өөрсдөө хангалттай сайн чадаад явчихдаг ийм зүйлүүд байгаа юм. Тухайлбал би өнгөрсөн хугацаан дээр энэ татварын чиглэлээр хамтарч ажиллах техник туслалцаануудыг авсан. Ялангуяа олон улсын хамтын ажиллагаа ид өрнөж байгаа энэ глобалчлалын үед бол татвараас зайлсхийх зүйл дээр яах аргагүй бид нар техникийн төсөл авч хэрэгжүүлж байж хийхгүй болбол энэ татвараас бултдаг арга бол бид нар сайн мэдэхгүй байхад дэлхий дээр л улам нарийсчихсан байдаг юм байна лээ. 

Яг ийм тохиолдолд техник туслалцаа аваад бусад орны алдаа, оноог богинохон хугацаанд сураад, сургамж аваад тэгээд тэр бусад орны алдааг өөр дээрээ давтахгүйгээр, харин бусад орнуудын олсон амжилттай зүйлүүдийг өөртөө ашиглаад явчих ийм зүйл байдаг. Тэгэхээр техник туслалцаа буюу одоо зөвлөх энэ төрлийн ажлыг бол яг тухайн салбараасаа ямар асуудлууд дээр вэ гэдэг дээрээ анхаараад, харгалзаж үзэж байгаад авах, үгүйгээ шийдээд явах, нэлээн олон салбар дээр монголчууд бол мундаг сайн байдаг юм байдаг гэдгийг би хэлмээр байна. 

Г.Занданшатар: Жадамбын Бат-Эрдэнэ гишүүн 1 минут тодруулъя.


Ж.Бат-Эрдэнэ: Бас санал нэгдэж байх шиг байна аа. Зарим салбарууд дээр бол техникийн туслалцаа бол хангалттай шүү. Одоо бид нар бол жишээ нь зам тээврийн салбар дээр манайхан маш өндөр болчихсон. Гаднаас орж ирж техникийн туслалцаа өгч, бид нарт зөвлөх нь битгий хэл бид нарт зөвлүүлээд ажил сураад явж байгаа ийм зөвлөх компаниуд хүртэл байна шүү дээ. Тийм болохоор яг нарийн хаана техникийн туслалцаа авах вэ, хаана бодит ус авах вэ гэдгээ  цаашдаа ингээд ялгаж явсан нь дээр байх гэж. 

Хоёрдугаарт, ер нь бол зүгээр, бас саяын тэр худалдааны байгууллагатай холбоотойгоор дотоод зах зээлээ хамгаалах, дэмжих, дотоод зах зээлээ үйл ажиллагааг нь дэмжихийн тулд гаалийн зохицуулалтуудыг хийх зарим бараа таваар дээр орж ирэхийг нь тодорхо, өндөр түвшинд гаалийн татварыг нь авдаг болгож, дотоод зах зээлээ болбол нэмэгдүүлэх, дэмжих энэ бодлого дээр Сангийн яам маань нэг нь санхүү мөнгөний үйл ажиллагаа зохицуулалтыг хийж байгаа юм чинь бас тодорхой хэмжээний бодлого Гадаад харилцааны яамтай хамтарч бодлого аваад явах нь зүйтэй байх аа л гэж бодож байгаа юм. Тэгэхгүй бол зөвхөн гадаад харилцаа гэдэг утгаар нь.

Г.Занданшатар:  Үг хэллээ, тийм ээ? Асуулт, үг нэг учраас. Эрхэм гишүүн Жамбын Батсуурь.


Ж.Батсуурь: Баярлалаа, өглөөний мэнд. 50.8 сая евро гэдэг бол 170 гаруй тэрбум төгрөг. Маш их мөнгө л дөө. Тэгээд буцалтгүй тусламж, зээл гээд бас давхардаж орж ирээд байх шиг байна. Ер нь энэ өр зээлийн асуудлаа нэг цэгцэлж яривал яасан юм бэ? Хаалттай ч бай, нээлттэй ч байна уу, хуралдвал яасан юм бэ гэсэн санал байна. Надад байгаа статистикаар жишээлэх юм бол 1991 оноос 2016 он хүртэлх энэ хугацаанд нийтдээ 4 тэрбум 750 сая долларын Засгийн газрын өртэй байсан. Тэгвэл 2016-2020 он буюу дөрвөн жилийн дотор 3 тэрбум, 100 буюу нийт өрөө 65 хувиар нэмэгдүүлчихсэн байгаа юм. Гэтэл гадагшаа гарч байгаа мэдээллүүд бол тэр өрийг барагдуулж байна, энэ өрийг барагдуулж байна, өр багасаж байна гэсэн ийм зүйл байгаа юм. Яг нийт өөрийн зээлийн хэмжээ бол буурахгүй байх шүү дээ. Энэ яг ямар аргачлалаар одоо ард нийтэд ийм мэдээлэл өгөөд байдаг юм бэ? 
Би бол энийг ямар нэгэн улс төрийн өнгө аясгүйгээр нийт ард түмэн мэдэж байх ёстой гэж бодож байгаа юм. Өнгө аяс ярих юм бол нийт засаг барьсан он жилүүд 30-аад жилд гэх юм бол хоёр удаа Ардчилсан нам барьж байсан. Энэ дотроо нийт өргөх гэхэд 4.5 тэрбум дотор л энэ хоёр бүрэн эрхийн хугацаа байж байгаа юм. Тэгэхэд одоо бүх бүрэн эрхийн 30 жилийн 80, 90 хувийг засаглачихаад, тэгээд одоо өрийг ингэж төлж байна, ингэж төлж байна гээд байгаа мөртөө нийт өр нь буурахгүй байгааг ямар учиртай юм бэ? гэсэн асуултыг асууж байгаа юм. Тэгэхлээр “үнэгүй зүйл бол зөвхөн хулганын хавханд л үг байдаг” гэсэн нэг ийм үг байдаг л даа. 
Тийм болохлоор би энэ техникийн туслалцаанд авдаг зээлүүдийг болих ёстой гэж ингэж үзэж байгаа юм. Бид нар бол олон зүйлийг мэднэ шүү дээ. “Тогтвортой амьжиргаа”, Монголын соёлын сан” гээд асар их дүнтэй, тэгээд засаг нь ч мэдэхгүй, ер нь одоо хүний гарт орчихдог. Нэг л мэдэхэд асар их олон тэрбум төгрөгийн өр зээлд орчихсон байдаг ийм зүйлүүд байж байгаа. Ер нь энэ парламент гэдэг бол мэтгэлцээн, бас сөрөг хүчний үгийг сайн сонсож байх ёстой. Гэтэл энэ сөрөг хүчний нэг арван нэгэн хүнийг байнга дарж байх юм. Дэгийн тухай хууль үйлчилж байгаа нь энэ гээд анхдугаар хуралдаанаас авхуулаад бид нарт ямар их нөлөө үзүүлэв? Тэгтэл өнөөдөр нэгийг дуртай үедээ олох өөрчилж байна. Энэ асуудал дээр бас анхаараач ээ. 
Жишээлэхэл, Ёс зүйн байнгын хорооны дарга Бат-Эрдэнэ гуайд саналаа хэлье гэж бодож байгаа юм. Яагаад дэг зөрчигдөөд байгаа зүйлүүдэд саналаа хэлэхгүй байж байж, ямар ч үйлдэл хийгээгүй Улсын Их Хурлын гишүүнийг гүтгэж байгаа хүмүүст тайлбар өгөөд явж байх юм. Та жишээ нь намайг хүн алсан гэсэн тэр одоо асуудалд Ёс зүйн байнгын хорооны дарга нь сэтгүүлчид ярилцлага өгөөд л сууж байх юм. Над руу яагаад утасдаад асууж болдоггүй юм. Огт ямар ч хамааралгүй зүйлийг Ёс зүйн байнгын хороон дарга нь сэтгүүлчид ярилцлага өгөөд, “тийм юм болсон уу, тэгвэл тэрийг хариуцлага тооцно” гээд ингээд яриад сууж байхад бол би үнэхээр гомдолтой байна. Гэтэл энд өдий төдий дэг зөрчигдөж байна, өдий төдий хууль ёс хойшоо, урагшаа болж байна, энд яагаад дуугардаггүй юм бэ гэсэн ийм зүйл байгаа юм. 

Энэ өр авлагатай холбоотой асуудлуудыг Хүрэлбаатар сайд яг бодит байдлаар нэг хэлж өгөөч. Энэ техникийн туслалцаанд авдаг зээлээ ер нь цаашид багасгаач. Авч байгаа зээл тусламжийг бол баялаг бүтээж байгаа, мөнгө олж байгаа салбар луу оруулаач ээ. Энэ төмөр замын асуудлууд, бүтээн байгуулалтын асуудлуудыг хурдан дэмжих юм бол Монгол Улс ойрын хугацаанд мөнгө төгрөг ихээхэн хэмжээнд орох ийм боломжууд байна гэдгийг хэлмээр байна.

Г.Занданшатар: Хүрэлбаатар сайд асуултад хариулна. 
Ч.Хүрэлбаатар: Батсуурь гишүүний асуултад хариулъя. Гэхдээ би нэг зүйлийг нь сайн ойлгосонгүй. Бат-Эрдэнэ гишүүн, Батсуурь гишүүн хоёрын хоорондын асуудал энэ юунд татварын хөнгөлөлтөд яаж холбогдсон нь сайн ойлгосонгүй. Гэхдээ хариулъя. Яг ямар тоо гэж? Би энийг одоо яг энэ чуулганы танхимд арван хэд дэх удаа хэлсэн. Одоо дахиад хэлье ээ. Өр төлж байгаа. Гэхдээ би нэг энэ дээр нэг бүр нэг онцлог зүйлийг хэлье. Энэ Засгийн газар бол ил тод байдаг юм. Тэгээд гаднаас авсан зээлээ энэ дээр оруулж ирээд бүгдийг нь ил тод ярьдаг. Гэтэл хаана ч, хэн ч яригддаггүй тоо, бас нэг тоо байж байгаа юм. Энэ нөгөө дотоодод гаргасан зээл. 
Арилжааны банкнуудаас өндөр хүүтэй, богинохон хугацаатай авсан зээл ил тод биш. Би энийг яагаад яриад байгаа юм бэ гэхээр энэ Хүрэлсүхийн Засгийн газар байгуулагдсанаасаа хойш тэр ил тод биш, нууцаар хэнд ч мэдэгдэхгүйгээр дотооддоо гаргадаг хэдэн их наядын тэр өрийг тавихаа больчихсон байхгүй юу. Тийм 1 ч төгрөгийн зээл аваагүй. Арилжааны банкнуудаас өндөр хүүтэй зээл авч цаашдаа арилжааны банкнуудаас иргэд, аж ахуйн нэгжүүдэд очих ёстой, тэр мөнгөнөөс хумсалж байсан энэ зүйлийг зогсоочихсон юм. Ийм учраас л эдийн засгийн өсөлт гараад байгаа юм. Харин авч байгаа зээл нь зөвхөн гаднын зээл. Яагаад гэвэл бид нар дотооддоо аж ахуйн нэгж, иргэдэд очих ёстой зээлийг бид нар хулгайлахгүй байна шүү дээ. Хумсалж авахгүй шүү дээ. Тэгэхээр гаднаас мөнгө олж ирж байгаа учраас энийг бид нар орж ирсэн болгоныг нь ил тод энэ танхимд ярьж байгаа юм. 
Өмнө нь яадаг байсан бэ гэхээр тэр арилжааны банкнуудаас хэдэн их наядаар нь авдаг байсан. Түүний хүүгийн төлбөр нь гэж замбараагаа алдсан юмнууд байж байна. Би ер нь хэн хэн хэдэн төгрөгийн зээл авч байсныг нь тэр өрийн бичиг дээр нь гаргаж тавья л гэж бодож байгаа юм гэдгийг би өөр онцолж хэлмээр байна. Ингээд энэ дээр тоог нь би хэлье. 2016 онд Монгол Улсын Засгийн газрын өр бол 22 их наяд 280.1 байсан, бичиж аваарай. 22 их наяд, 280.1 буюу дотоодын нийт бүтээгдэхүүний 78.8 хувь, өнөөгийн үнэ цэнээрээ. 2020 оны 9 сард энэ тоо хэмжээ 26 их наяд 267.3 буюу дотоодын нийт бүтээгдэхүүний 57.2 хувь. 21.6 пунктээр буусан байж байгаа гэдгийг би хэлмээр байна. Тэгэхээр ер нь бид нарын хувьд бол энэ өндөр хүүтэй, богинохон хугацаатай зээл аль ямар нэгэн улсад гай тарьдаг. 
2007 оны Азийн нөгөө хямрал болсон. Хямралын үед хамгийн асуудал үүсгэсэн зүйл бол энэ өндөр хүүтэй, богинохон хугацаатай их хэмжээний зээлүүдээ төлж чадахаа байгаад энэ асуудалд орсон. Урт хугацаатай, хөнгөлөлттэй хүү багатай зээлийг бол бид нар учрыг нь бол зохицуулж болдог ийм л энэ зохицуулалтын ажлууд бас өнгөрсөн хугацаанд хийж ирсэн юм аа гэдгийг бол хэлье. 
Ийм учраас энэ өрийг бол ил тод, нээлттэй болгох тал дээр бид нар олон удаа ярьж байгаа. Би энэ дээр бас зүгээр их төлчихлөө, энэ чиглэлээр гээд их юм та нар өөрсдөө яриад байна гээд байгаа юм. Энийг бид нараас гадна энэ олон улсын банк санхүүгийн байгууллагууд энэ дээр чинь Монгол Улс амжилт гаргалаа гэдгийг хэлээд, саяын тэр бондыг бондоор солих дээр холбоотой, үйл ажиллагааг бондыг буцааж авах үйл ажиллагаан дээр 5.1 хувийн хүү тогтож байна гэдэг бол сайн үзүүлэлт шүү. Бид нар одоо бие биеийгээ элдвээр хийлгэх ч яах вэ. Гэхдээ бас цаана нь болж байгаа зүйлээ болж байна гээд, болохгүй байгаа зүйлээ болохгүй байгаагаар нь хэлээд явах нь илүү оновчтой байх аа гэж бодож байна. Баярлалаа.

Г.Занданшатар:  Батсуурь гишүүн 1 минут тодруулъя. Хэлэлцэж байгаа асуудалтай л холбогдуулж ярина байна шүү. 
Ж.Батсуурь: Үгүй ээ, би ийм л юм асуугаад байгаа юм л даа. 1991 оноос 2016 он гэхлээр чинь энэ хэд вэ? 20 гаруй жилийн хугацаанд 4.5 тэрбум 750 сая төгрөгийн өр, Засгийн газрын өр. Гэтэл яг одоо бодитоороо сүүлийн дөрвөн жилд үүний 65 хувьтай тэнцэх өр нэмэгдчихээд байгаа байхгүй юу, сайдаа. Тэгээд энэ гадаад өр, Засгийн газрын өр чинь. Тэгэхлээр чинь энэ бодитоороо нэмэгдээд нийт дүн нь хасагдахгүй байхад дотоодын нийт бүтээгдэхүүнтэй харьцуулсан хэлбэрээр тайлбар өгөөд байдаг нь ямар учиртай юм бэ л гэж би хэлээд байгаа юм. Яг бодитоор ингээд тоо чинь гараад ирж байна шүү дээ. 20 гаруй жилийн хугацаанд 4.5 тэрбум. Түүнтэй бараг тэнцэхүйц, 65 хувьтай нь тэнцэх өр нь сүүлийн дөрвөн жилд авагдсан байна шүү дээ. Тэгээд нийт үнэ нь буурахгүй байхад яагаад энийг ингээд буурсан гээд байдаг юм бэ? гэсэн асуулт асуусан.

Г.Занданшатар: Хүрэлбаатар сайд харуулъя.
Ч.Хүрэлбаатар: Батсуурь гишүүн ээ, би танд сая хоёр тоог нь хоёуланг нь л хэллээ. Номинал дүнгээр нь хэллээ, дотоодын нийт бүтээгдэхүүнд эздийн хувь хэмжээгээр хэллээ. Энэ бүх л газар ингэж ярьдаг. Тэгээд би өөр энийг яаж хэлэхийг сайн ойлгосонгүй. Та яг өөртөө аль нь хэрэгтэй байна, таныг улс төр хийхэд аль нь хэрэгтэй байна вэ, тэрийг нь л тогтоогоод авчихаач дээ. Номинал дүнгээр нь хэллээ, 2016 онд 22 их наяд, 280.1 буюу дотоодын нийт бүтээгдэхүүний 78.8 хувь байжээ. Одоо 2020 оны 9 сард 26 их наяд, 267.3 буюу дотоодын нийт бүтээгдэхүүний 57.2 хувь болжээ гэдгийг л хэлж байна. Тэгэхээр дотоодын нийт бүтээгдэхүүнд эзлэх хувь хэмжээ нь буучихаж байгаа байхгүй юу. Та маргааш төлөх 5 сая төгрөгийн өр, арван жилийн дараа төлөх 5 сая төгрөгийн өр танд ирэх ачаалал нь өөр, өөр биз дээ? 

Г.Занданшатар: Олон улсын стандартаараа, дотоодын нийт бүтээгдэхүүнтэй харьцуулсан тоог гол тоо болгож авдаг юм байна лээ. Яагаад гэвэл эдийн засаг тэлээд 100 тэрбум болчих юм бол тэр өрийн хэмжээ яг тэр хэмжээндээ байгаад байна гэж бодож болохгүй шүү дээ, бас. 

Одоо эрхэм гишүүн Санхүүгийн Ганбаатар. 


С.Ганбаатар: Европын Холбооны эхний гуравт ордог эдийн засагч Ханс Вернер Зин Монголд ирээд хэлсэн үг байдаг юм, “ийм их баялагтай, ийм цөөхүүлээ байж дандаа гуйлгачин царайлж гуйлга гуйж, зээл хууль гэж явах юм даа, бүр ойлгохгүй байна” гэж хэлж байсан. Гуйлга гуйгаад зээлээр баяжсан орон энэ хорвоо дээр байхгүй л дээ. Энийг би ганцхан Сангийн яаманд зориулж хэлж байгаа юм биш, Ерөнхий сайд, Засгийн газар, Их Хурлын байгаа царай нь энэ шүү дээ. Тэгээд энэ дээр тодруулж асуух хэдэн зүйл байна. 50.8 сая еврог төсвийн дэмжлэг болон техникийн туслалцаа хэлбэрээр гэж хоёр заасан байгаа. Төсвийн дэмжлэг гэдэг бол бид гал алдчихсан улс гэсэн үг. Яг төсвийн дэмжлэг дээр энэ 50.8 сая еврогийн хэдэн хувь нь вэ, техникийн туслалцаа гэдэг нь хэдэн хувь нь вэ? Энэ тодорхой байгаа юу, эсхүл тодорхойгүй юу? 
Хоёрдугаарт миний асуулт, буцалтгүй тусламж, “бэлгийн морины шүдийг үзэхгүй” гээд бөөн баяр. Гэхдээ гуя дагаж хүзүү гэдэг шиг энд нөхцөл байна аа байна. Бас нөхцөл байна. Гол зорилго нь Европын Холбооны нэгдсэн төсвөөс бүхэлдээ, эсхүл хэсэгчилсэн санхүүжилтээр түншлэгч шоронд хэрэгжиж байгаа аливаа төслийн үйл ажиллагаанд ногдуулах гаалийн татвар, нэмэгдсэн өртгийн албан татвар болон бусад ижил төрлийн татварын хураамжаас чөлөөлөх гэж зааж байгаа юм. Энэ хүзүүнд ер нь яг хэдэн төгрөгийн бараа, энэ 50.8 еврогоос гадна бараа бүтээгдэхүүн, үйлчилгээ Европын Холбооноос орж ирж байгаа бол бүгдээрээ чөлөөлөгдөх юм байна гэж ойлгож болох уу? 
Хэрвээ тэгж байгаа бол ямар ямар бараа бүтээгдэхүүнүүд орж ирж байгаа вэ? Манай үндэсний ямар ямар компаниудад адил төстэй үйлдвэрлэж байгаа бараанд нөлөөлөх үү, тэдэнтэй зөвлөлдсөн үү? Тэднээс зөвшөөрөл авч зөвшилцсөн үү? Зөвшилцсөн үү гэж байгаа шүү дээ, хуульд байгаа үг нь. Худалдаа, аж үйлдвэрийн танхим, Ажил олгогч эздийн холбоонд ядаж хэлсэн үү? 
Гуравдугаар асуулт, ер нь өрийн тааз гадаад өрийн энэ тааз, хэмжээ тогтмол хугацаанд энэ мэдээллүүдээ бидэнд өгч байвал их сайн байна. Түрүүн Ганбат гишүүнтэй саналаа би давхардуулж хэлж байна шүү. Ер нь энэ өрийн тааз хаах нь явж байгаа вэ? 70 руу арай хүрээгүй байх. Мэдээж хүрээгүй гэж би ойлгож байна. Хэд хавьцаа явж байгаа юм бол оо? 
Г.Занданшатар: Хүрэлбаатар сайд асуултад оруулна. 
Ч.Хүрэлбаатар: Ганбаатар гишүүний асуултад хариулъя. Эхний зүйлд санал нэг байна. Ер нь өөрөө өөрсдөө баялгаа бүтээдэг, үйлдвэрлэл, худалдаа, үйлчилгээ хөгжсөн ийм болохыг л бид нар зорьж байгаа.  Гэхдээ тэрний төлөө явж байхад наана нь байгаа боломжуудыг ашиглаад л явж явъя гэсэн ийм л бодолтой байгаа гэдгээ бол хэлье. Нийтдээ 50.8 сая еврогийн 43 сая евро нь төсвийн дэмжлэг буюу 85 хувь нь. 15 хувь нь бусад техник туслалцааны төслүүдийн санхүүжилтэд зориулагдаж орж ирж байгаа юм. Энэ нь болохоор НҮБ, Европын Холбоонууд хамтарч төсөл хэрэгжүүлдэг. Энэнд нь зориулагдах юм гэдгийг хэлье. 

Өрийн тааз бол 2016 онд дотоодын нийт бүтээгдэхүүний 88 хувь байсан, 2017 онд 85 хувь болсон. 2018 онд 80, 2019, 2020 онд дал таван хувьтай. Энд би хуулийг нь ярьж байгаа шүү. Өнөөдрийн байдлаар энэ хуулиар тогтоож өгсөн өрийн босго нь бол 70 хувьтай, яг бодит байдал дээр 57.2 хувьтай байгаа. Зүгээр, 2020 оны дүнгээр бол ковидтой байсан учраас бид нар энэ ковидын үед, энэ дотоодын эдийн засаг агшиж байгаа үед эдийн засгийн тэр агшилтыг улам түргэсгэхийн тулд, бас тэгсэн мөртөө арилжааны банкуудаасаа зээл авахгүй гэдэг ийм бодлогыг барьж байсан учраас энэ өр оны төгсгөлийг гүйцэтгэлээр 61, 62 болж өсөж гарах болов уу гэсэн тооцоотой байгаа. Өрийн тааз дээр анхаарал хяналт тавьж ажиллаж байгаа. 


Г.Занданшатар: Ганбаатар гишүүн 1 минут тодруулъя.

С.Ганбаатар: Би тодруулж асуусан юм нь энэ дээр хэлэлцээрийн гол зорилго гэдэг үг их ноцтой байна л даа. Гол зорилго нь Европын Холбооны нэгдсэн төсвөөс бүхэлдээ эсхүл хэсэгчилсэн санхүүжилтээр түншлэгч оронд хэрэгжиж байгаа аливаа төслийн үйл ажиллагаанд ноогдуулах гаалийн татвар, нэмэгдсэн өртгийн албан татвар болон бусад ижил төрлийн татвар хураамжаас чөлөөлөх гэж байгаа. Энэ чөлөөлөлтөд энэ 50.8 еврогоос гадна ямар ямар төслүүд орж байгаа вэ, хэдий хэмжээний мөнгө орж байгаа вэ, ямар ямар бараа бүтээгдэхүүн, үйлчилгээ орж ирж байгаа вэ, энэ нь Монголын компаниудын одоо ажлын байрыг нь булаах уу? Ер нь глобалчлал гэж юу юм бэ гэвэл нэг орон нөгөө орныхоо ажлын байрыг булаах уралдаан шүү дээ. Энэ уралдаанд манайхан одоо яг энэ талаар тодруулах тодорхой хэлэх боломж байна уу л гэж тодруулъя. 
Г.Занданшатар: Хүрэлбаатар сайд асуултад хариулна.

Ч.Хүрэлбаатар: Энэ төслийн хүрээнд нэг их яг бараа үйлчилгээ юу л бол. Зүгээр, компьютер, тиймэрхүү л юм орж ирээд л орж ирэх болов уу гэж бодож байна. Яг төсөл хэрэгжээд явахад нь яахыг нь сайн хэлж би мэдэхгүй байна. Гэхдээ хэмжээ нь бол жишээлбэл, бага. 43 сая евро нь бол төсвийн дэмжлэг хэлбэрээр явчихлаа гэж бодоход цаана нь үлдэж байгаа 7.8 сая евро дээр төсөл хэрэгжээд явж байхад хэрвээ шаардлагатай бол тоног төхөөрөмж ч юм уу, ийм юм авахад тэрэн дээр тавигдах татвар хэмжээ бага байх юм. Ер нь 30, 40 сая төгрөг л болов уу гэж бодож байна, ихдээ.
Г.Занданшатар: Одоо эрхэм гишүүн Цэрэнжамцын Мөнхцэцэг асуулт асууна, үг хэлнэ.

Ц.Мөнхцэцэг: Тэгэхээр Европын Холбоотой хийж байгаа дипломат болон одоо эдийн засгийн харилцааг бид нар бол өргөн утгаар буюу одоо Монгол Улсын геополитик, гадаад бодлогын нөхцөл байдлаас харах ёстой. Хоёр гүрний дундах далайд гарцгүй жижиг улсын хувьд Европын Холбоо бол одоо Монгол Улсын гуравдагч хөршийн нэг. Тэр дотроо бол Монгол Улсын ардчилал, за эдийн засаг, улс төрийн олон улсын тавцанд дэмждэг энэ томоохон институт, бүс нутаг байгаа. 

Мөн Европын Холбоо ч гэсэн урьд өмнөх хэлэлцээрүүд, Европын Холбооны олон улсын хурлуудтай Монгол Улсыг Ази дахь үнэ цэнтэй түнш гэдгээр бас нэрлэж ирсэн. Тэгэхээр Европын Холбоо, Монгол Улсын хоорондын түншлэл, хамтын ажиллагааны хэлэлцээр бол Монголын эдийн засагт, ялангуяа маш их, өндөр үр дүн үзүүлнэ. Уул уурхай давамгайлсан, дэлхийн зах зээл дээрх түүхий эдийн үнийн өсөлтөд шууд хамаардаг Монголын эдийн засгийг төрөлжүүлэх, тэр дотроо Монгол Улсын сүлжмэл бүтээгдэхүүн, уул уурхайн бус бүтээгдэхүүнийг Европын зах зээл дээр нэвтрүүлэх тал дээр өнгөрсөн хугацааны, 1993 оноос хойших энэ хэлэлцээрүүд бол нэлээд бас үр дүнг авчирсан байгаа. 

Тухайлбал, Монголын бүх бараа бүтээгдэхүүн Европын зах зээл дээр тарифын хөнгөлөлттэй гарч байгаа. Тэгээд энэ тарифын хөнгөлөлттэй гарах хэлэлцээр маань эхлээд хоёр жилийн хугацаанд нийтдээ Европын зах зээл дээр гаргаж байгаа Монгол Улсын бүтээгдэхүүний экспорт 15 сая евро болж өссөн байгаа. Цаашид энийг өсгөх боломж бол монголчууд бид нарт байна. Үүний тулд бид нар өнөөдрийн тарифын болон татварын энэ хөнгөлөлттэй хэлэлцээрийг  соёрхон батлах, мөн Монголын үйлдвэрлэгчид, бүтээгдэхүүнд Европын стандарт буюу олон улсад нийцэх ийм стандартыг бас тогтоох шаардлагатай байгаад байна. Тухайлбал, Европын Холбооны Трамп төслийн одоо хэлэлцүүлэг саяхан болж өнгөрсөн. Энэ төсөл дээр манай Монголын судлаачдын хийсэн онцлогоос үзэхэд Монгол дахь бараа бүтээгдэхүүн, тэр дундаа барилгын бүтээгдэхүүнд хүний биед аюултай, барилгын будаг, тоног төхөөрөмж мөн будгийн орц материал бол асар их хэмжээний хортой бодисууд байна. 

Тийм учраас хүнсний бус бүтээгдэхүүний стандартыг олон улсад нийцүүлэх, гоо сайхны бараа бүтээгдэхүүн, Монголоос олон улсад гаргах арьс ширэн бүтээгдэхүүнд мөн адилхан олон улсын стандарт нийцүүлэх шаардлагатай байгаа. Тэгэхээр бид нар энэ дотоодын эрх зүйн болон стандартын зарим нэг хоцрогдсон давуу талаа туулсны дараа бид нар бол дэлхийн зах зээл дээр, тэр дотор Европын Холбооны зах зээл дээр маш өргөн хүрээтэйгээр худалдаа хийх боломжтой болно. Ингэж байж бид нар эдийн засгаа солонгоруулах, уул араас хараат байдлаа арилгах ийм давуу тал гарч байгаа. 
Тэгээд Европын энэ хэлэлцээрийн үр дүнд ерөнхийдөө зөвхөн эдийн засгийн гэхээсээ илүү бас Монгол дахь ардчилал, хүний эрхийг дэмжих, Монголын төрийн бус байгууллагууд зэрэг өргөн хүрээнд Европын Холбооны төслүүд хэрэгжиж байгаа. Энэ төслүүдийг бид нар өнгөрсөн гучин жилийн хугацаанд эрдэм шинжилгээ судалгаа, хөдөө аж ахуй гэх мэт бүхий л салбартаа Европын дэмжлэг авч ирсэн. Тэр утгаараа бид нар цаашдын олон улсын болон эдийн засгийн,  мөн гадаад бодлогын өргөн хүрээтэй дүгнэлтээ хийж Европын Холбоотой харилцах энэ ажиллагааг дэмжих нь зүйтэй байх аа гэдэг байр суурьтай байна. 

Г.Занданшатар: Мөнхцэцэг гишүүн үг хэллээ. Гишүүд асуулт асууж, хариулт авч үг хэлж дууслаа. Одоо санал хураалт явуулна. Гишүүд санал хураалтад бэлтгэж чуулганы танхимд ирц бүрдүүлнэ үү? 
Байнгын хорооны саналаар Хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулъя.


Санал хураалгад 58 гишүүн оролцож, 31 гишүүн дэмжиж 53.4 хувийн саналаар санал дэмжигдлээ. 

Хуулийн төсөл батлагдлаа. Гишүүд, ажлын хэсэгт баярлалаа. 

Эцсийн найруулгыг уншиж сонсгоё. 

Хэлэлцээр соёрхон батлах тухай 

1 дүгээр зүйл. Монгол Улсын Засгийн газар болон Европын Холбоо хооронд 2020 оны 6 дугаар сарын 29-ний өдөр байгуулсан Европын хөгжлийн сан болон Европын Холбооны нэгдсэн төсвөөс санхүүжих төслүүд үйлчлэх, Монгол Улсын татварын болон гаалийн зохицуулалтын тухай ерөнхий хэлэлцээрийг Монгол Улсын Засгийн газрын өргөн мэдүүлснээр соёрхон баталсугай гэсэн нэг ийм нэг өгүүлбэртэй л хууль байгаа юм. 

Ингээд хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
Дараагийн асуудалд орно. 
Дөрөв.Монгол улс болон Азийн дэд бүтцийн хөрөнгө оруулалтын банк хоорондын зээлийн хэлэлцээрийг соёрхон батлах тухай хуулийн төслийг хэлэлцэнэ.
КОВИД-19 цар тахлын эсрэг шуурхай арга хэмжээ авах тухай хөтөлбөрийн тухай хуулийн төсөл байгаа. Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна.


Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ, 

Азийн дэд бүтцийн хөрөнгө оруулалтын банк КОВИД-19 цар тахлын эсрэг шуурхай хариу арга хэмжээ авах үйл ажиллагаанд зориулан 10 тэрбум америк долларын санхүүжилтийн хөтөлбөрийг гишүүн орнууддаа зориулж баталсан бөгөөд 2020 оны 4 дүгээр сараас эхлэн хөнгөлөлттэй зээлийг олгон хамтран ажиллаж байна. Энэ хүрээнд Монгол Улсын Засгийн газраас хэрэгжүүлж буй коронавирусийн халдварын цар тахалтай тэмцэх, хариу арга хэмжээг дэмжих зорилгоор 100 сая ам.долларын зээлийн хэлэлцээрийг байгуулаад байна.
Хөнгөлөлттэй зээл нь цар тахлын эрсдэлийг хязгаарлах, нийгэм эдийн засаг, төсөвт үзүүлэх сөрөг нөлөөллийг бууруулах, эдийн засгийг дэмжих арга хэмжээг хэрэгжүүлэхэд төсвийн дэмжлэг хэлбэрээр олгогдох ба дараах нөхцөлтэй байна. Зээлийн хугацаа 16 жил, үндсэн хөтөлбөрөөс чөлөөлөгдөх хугацаа 3 жил, зээлийн хүү зургаан сарын лайбер дээр нэмэх нь 0.85 хувь, лайбер 0.25 байгаа. Хөрөнгө нөөцлөн баталгаажуулсан хураамж 0.25 хувь. Зээлийн хэлэлцээр нь Олон улсын гэрээний тухай хуулийн 8.1.2-т заасан заавал соёрхон батлах гэрээ тул асуудлыг хэлэлцэн шийдвэрлэж өгөхийг хүсье. Баярлалаа.


Г.Занданшатар: Хуулийн төслийн талаарх Аюулгүй байдал, гадаад бодлогын байнгын хорооны санал дүгнэлтийг Аюулгүй байдал, гадаад бодлогын байнгын хорооны дарга, Улсын Их Хурлын гишүүн Баагаагийн Баттөмөр танилцуулна. 
Б.Баттөмөр:  Улсын Их Хурлын дарга, эрхэм гишүүд ээ, 
Монгол Улс болон Азийн дэд бүтцийн хөрөнгө оруулалтын банк хоорондын хэлэлцээр  КОВИД-19 цар тахлын эсрэг шуурхай арга хэмжээ авах хөтөлбөрийг соёрхон батлах тухай хуулийн төслийг Монгол Улсын Засгийн газраас 2020 оны 10 дугаар сарын 8-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2020 оны 10 дугаар сарын 21-ний өдрийн хуралдаанаараа хэлэлцлээ. 

Хуулийн төслийг хэлэлцэх үед Улсын Их Хурлын гишүүн С.Батболд зээлийн хэрэгжих хэрэгжиж эхлэх хугацаа, зориулалт, зарцуулалтад тавих хяналтын талаар, Улсын Их Хурлын гишүүн Алтанхуяг азийн дэд бүтцийн хөрөнгө оруулалтын банканд манай улс гишүүнчлэлтэй эсгэх, төсвийн алдагдал, дотоодын нийт бүтээгдэхүүнд эзлэх гадаад өрийн хувь хэмжээний талаар, Улсын Их Хурлын гишүүн Доржханд зээлийн нөхцөл, азийн дэд бүтцийн хөрөнгө оруулалтын банкнаас цаашид ямар арга хэмжээний санхүүжилтийг дэд бүтцийн салбарт авч болох талаар асуулт асууж, хариулт авсан. 
Улсын Их Хурлын гишүүн Алтанхуяг Монгол Улсын өр, зээлийн асуудлын талаар Улсын Их Хурлын чуулганаар хэлэлцэх шаардлагатай гэсэн санал гаргасан. 

Хуулийн төслийг Байнгын хорооны хуралдаанд оролцсон гишүүдийн олонх нь дэмжиж, соёрхон батлах нь зүйтэй гэж үзлээ. 

Улсын их хурлын эрхэм гишүүд ээ, 

Монгол Улс Азийн дэд бүтцийн хөрөнгө оруулалтын банк хоорондын хэлэлцээрийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг баталж өгөхийг та бүгдээс хүсье. Анхаарал тавьсанд баярлалаа. 

Г.Занданшатар: Ажлын хэсгийн гишүүд мөн адил. Сангийн яамны Хөгжлийн санхүүжилтийн газрын дарга Идэшийн Батхүү, мөн зөвлөх нар оролцож байна. 

Ингээд асуулт асууж, үг хэлэх Улсын Их Хурлын гишүүд байвал нэрээ өгье. Өнөрболор гишүүнээр завсарлалаа. Эрхэм гишүүн Бөхчулууны Пүрэвдорж асуулт асууж үг хэлнэ. 
Б.Пүрэвдорж: Тэгэхээр Монгол Улсын хөгжлийн төлөө энэ зээлүүдийг авмаар байна аа. Үнэхээр төсвийн тэнцлийг хийхийн тулд одоо энэ зээл авдгаа болимоор байна. Хамгийн гол нь та нар энэ талаараа зээл авчхаад, энэ гараараа тэр нөгөө нэг огт хэрэггүй хөшөө дурсгал, музей одоо энэ ковидын үед огт шаардлагагүй энэ зүйл рүү хөрөнгө оруулалт хийгээд байгаа байхгүй юу. 

Түрүүн Бат-Эрдэнэ гишүүн ярьж байх шиг байсан. Аль болох тэр жижиг дунд үйлдвэрлэл рүү аль болох тэр баялаг бүтээдэг тэр хүмүүс рүү л энэ бага хүүтэй зээлийг авчраад тэрэн дээрээ тодорхой хэмжээний ханшийн алдагдал, энэ тэрээ тооцож байгаад нэг жоохон хүү нэмээд ингээд өгчих юм бол энэ хамгийн гол нь та нарын одоо ийшээ зарах гээд байгаа, баялаг бүтээдэг, татвар төлөх тэр бааз суурь чинь нэмэгдээд явна гэдэг нь харагдаж байгаа юм. 
Харамсалтай нь сүүлийн үеийн зээлүүд дандаа төсвийн тэнцэлд зориулагдаад ирдэг. Энэний нэг жишээ нь энэ 100 сая доллар байна л даа. Тэгээд манай Хүрэлбаатар сайд болохоор нэг хүний асуулт дээр хариулах дээр нэг юмаар хариулчхаад, нөгөө юман дээр нь нөгөөдөхөөр нь хариулаад ингээд яваад байх юм. Би танд сая ер нь бол 25 жил, 1991 оноос хойш 2016 он хүртэл нийтдээ 25 жилийн туршид 4 тэрбум 750 сая долларын зээл авсан. Гэтэл дөрөвхөн жилийн дотор тэрний 60 хувийг буюу 3.1 тэрбум долларын зээл авчхаад байна шүү дээ. Энийгээ тэгээд сая Батсуурь гишүүний асуултад энийг асуухад буцааж хариулахдаа бид нар дотоодын банкнаас зээл авахаа больчихсон юм аа гэж. 


Ер нь яс юман дээр энэ дотоодын банкнаас зээл авах нь дээр байсан байхгүй юу. Би танд харьцуулалт хэлж өгье. 7.9 тэрбум долларыг 2016 оны 1 долларыг 1950 төгрөгөөр үржүүлэх юм бол 15 их наяд 400 тэрбум төгрөгийн төлбөр өөрөөр хэлбэл, монгол мөнгөөр зах зээл дээрээс худалдаж аваад төлөх байсан. Гэтэл та нар ханш алдаад 22 тэрбум 500 саяыг төлөхөөр болчхоод байна шүү дээ. Энэ чинь бараг 50 хувийн хүү та нар гадна талдаа өгч байна гэсэн үг байхгүй юу. Гадаад тэр хүмүүс 50 хувийн хүүг илүү өгч байна. Тэрний оронд ядарсан хэдэн Монголынхоо банканд өгч байсан бол хамаагүй дээр байхгүй юу. Энэ үр ашиггүй зарцуулалт, төсвийн тэнцэлд зориулагддаг, тэрийг нь тэгээд нэг сайд нар нь, Ерөнхий сайд нь Хэрэглэх газрын даргатайгаа нийлж аваачаад 120-н хэдэн тэрбум, 200 зуун тэрбумаар нь аваачиж өгдөг. Тэгээд аягүй бол нураад уначихаж магадгүй газрын доорх музей байгуулдаг, тэрэн рүү хүн орж үзэхгүй шүү дээ, айгаад. Тийм музейд хүртэл мөнгөө очоод төлөвлөөд тавьчихсан. 
Тэрний оронд тэр Бэрхийн уурхайд амьдарч байгаа иргэдэд тэр мөнгөөр нь жижиг дунд үйлдвэрлэлийн зээл хөгжүүл гээд аваачаад өгөх юм бол тэнд жинхэнэ баялаг, жинхэнэ амьдрал буцална шүү дээ. Ийм юманд зарцуулахгүй төсвийн тэнцэлд зарцуулдгаа больё оо. Баялаг бүтээгчдэд зориулсан одоо ганц 100 сая доллар ч гэсэн тийшээ өг л дөө. Тэгээд тэр орон нутагт нь эрх мэдлийг нь аваачиж өг л дөө. Тэгэхгүй бол энд жижиг дунд үйлдвэрийн санд хуваарилах дээр өөрсдөө авчихна, тэр суманд нь яг тэр Соёлын төвд нь иргэд нь хэлэлцэж байгаад өгдөг тэр эрхийг нь хамтад нь өгөх юм бол жижиг дунд үйлдвэрлэл сумдаа хөгжих, хэн нь илүү баялаг бүтээдэг тэр хүнээ, хэн ажил сайн хийдэг тэр хүнээ манай сумынхан бүгдээрээ мэдэж байгаа шүү дээ. Тэр хэлэлцүүлэг хийгээд олгох тэр эрхийг нь өг л дөө. Энэнд зээлээ зарцуулаач дээ. 

Г.Занданшатар: Хүрэлбаатар сайд асуултад хариулна. 
Ч.Хүрэлбаатар: Пүрэвдорж гишүүний асуултад хариулъя. ЖДҮ зээл дээр бол тантай санал нэг байна. Харин энэ зээлийн санхүүжилт дээр бол тантай бүр огтхон санал нийлэхгүй. Яагаад вэ гэхээр та болохоор одоо төсвийн алдагдлыг манай дотоодын арилжааны банкуудаасаа зээл авч хийх нь илүү хэрэгтэй, банкнуудад их мөнгө өгнө өө гэж ярьж байна. Гэхдээ энэ бол тийм биш шүү, Пүрэвдорж гишүүн ээ. Яагаад вэ гээч. Яагаад вэ гэхээр би сайн санаж байна. 2018 онд Сангийн сайд, болчхоод Ерөнхий сайдтай хамт хаана билээ нэг бизнес эрхлэгчидтэй уулзсан. Тэн дээр бизнес эрхлэгчид ийм л юм хэлж байсан. Бид нар зээл авах гээд үхэтлээ хөөцөлдөж гүйдэг байсан, зээл авах гээд. Тэгээд зээл олддоггүй байсан. Харин та нар гарч ирээд тэр дотооддоо байсан зээл авахаа болиод арилжааны банкнуудад тэр өндөр хүүтэй, богинохон хугацаатай зээлүүдээ хугацаанаас нь өмнө буцааж төлсөн учраас энэ арилжааны банкнууд мөнгөтэй болчихсон юм шиг байна, бид нарыг зээл ав гээд гуйж байна гэж хэлсэн. Тэгэхээр бид нар иргэд, компаниуд руу очдог зээлийг төр өөрөө зээлж аваад байх юм бол энэ эдийн засаг хөгждөггүй. Ийм учраас тэр 2012-2016 онд чинь эдийн засаг унасан байхгүй юу. Гол шалтгаан нь. 

Харин бид нар арилжааны банкнуудаас зээл авахаа больчихоор энэ нь эргээд иргэд, аж ахуйн нэгжүүд рүү зээл олгох, очих ийм боломж нь бүрдэж өгсөн юм. Ингэж байж бас энэ зээлийн хүү бол 4 пунк дээр буусан шүү. 3.8 пунктээр өнгөрсөн дөрвөн жилийн хугацаанд. Энэ нь зөв юм шүү гэдгийг би хэлмээр байна. Тийм учраас яг өнөөгийн нөхцөл байдал дээр бид нар арилжааны банкуудаасаа зээл авах нь үндсэндээ  иргэд, аж ахуйн нэгжүүд рүү очих ёстой зээлийг л бид нар хэмжээг нь бууруулна, тэр боломжийг нь хулгайлж байна л гэсэн үг. Тийм учраас үүнээс зайлсхийгээд байгаа юм. Тэгээд ер нь дотоодын зээл ямар байсныг ямар болчихсон байгаа мэдээллийг би танд өгчихмөөр байна. Засгийн газрын дотоодын өрөө 2016 онд 5.5 их наяд 796 тэрбум төгрөг байсан юм. 5 их наяд 796. Үүнээс үнэт цаас буюу тэр бонд нь 5 их наяд 488. Үүнээс гадна нэг вексел гэдэг юм бас 307 тэрбум. 

Өнөөдөр энэ хэмжээ яаж болсон бэ гэхээр бүх юм нийлээд 1.3 их наяд. Энэ бол 9 сарын 30-ны байдлаар. 5.8 байсан дотоодын зээл, үнэт цаас 1.3 болчихсон. Энэ 1.3 бол нөгөө 2010-н хэдэн онд Худалдаа, хөгжлийн банканд гаргаад өгчихсөн. Тэр л үлдсэн байгаа юу. Нөхцөл нь аягүй хатуу, ийм л юм үлдсэн юм. Тэгэхээр энэ хэмжээгээр бид нар эдийн засаг руу мөнгө бол оруулсан гэдгийг бол хэлье. Харин жидүү дээр тантай хэлж байгаатай санал нэг байна. Иргэд, яг зөв хүмүүстээ л энэ мөнгө нь очоосой гэж бодож байна. 

Г.Занданшатар: Пүрэвдорж гишүүн 1 минут тодруулъя. 

Б.Пүрэвдорж: Хүрэлбаатар сайд худлаа хэлээд л. Танай тэр банкнуудаас авсан 5 их наяд төгрөгийн зээлийг нөгөө Монголбанк үнэт цаас болгоод буцаагаад татчихсан байхгүй юу даа. Та 5 их наядыг, Засгийн газрын бондыг банкнуудаас татангуут буцаагаад Монголбанк үнэт цаасаа гаргаад тэр мөнгийг татчихсан байхгүй юу даа. Зах зээл рүү ороогүй шүү дээ. 5 их наяд шүү дээ. Хүн хуурахаа боль л доо, нэгдүгээрт. 

Хоёрдугаарт би зүгээр тэр банкны зээл иргэдэд очиж байгаад аж ахуйн нэгжид очиж байгаад дэмжиж байгаа. Тэр бол зөв. Тэгэхдээ та нар зөвхөн ханшийн алдагдлаас болоод л 7 их наяд төгрөийг та нар гадаадын нөхдүүдэд төлөх гээд байна гэж л гэдгийг л би хэлж байгаа юм. Бусдаар би харьцуулалтаа буруу авсан байж магадгүй. 
Г.Занданшатар: Хүрэлбаатар сайд асуултад хариулна.

Ч.Хүрэлбаатар: Үгүй ээ, одоо намайг худлаа хэллээ гэх юм. Би Монголбанкны өмнөөс юм ярьж болохгүй шүү дээ, яг үнэнийг хэлэхэд. Би Монголбанкны өмнөөс янз бүрийн байр суурь илэрхийлэх боломжгүй. Тэд нар юу хийж байгааг би бас сайн мэдэхгүй. Тийм учраас би танд бас хэрвээ намайг яах гэж байгаа бол яг энэ Сангийн яамны үйл ажиллагаатай холбоотой л шүүмжлээч ээ гэж хэлье. Би ч ер нь элдэв бусаар хэлүүлээд сурчихсан юм даа, Пүрэвдорж гишүүнээ. Гүтгүүлж ч байдаг, доромжлуулж ч байдаг. Гэхдээ бас өөр юмнаас би загнуулмааргүй байна шүү дээ, яг үнэнийг хэлэхэд. 


Г.Занданшатар: Монголбанкны үнэт цаасны хүү буурснаар, бодлогын хүү буурснаар тэр зээлийг чинь эдийн засагт гарах гэж л бодлогын хүүг нь бууруулаад байгаа шүү дээ. 11-ээс 8 хувь хүртэл буурчихсан байгаа. Тийм тэр хэмжээгээр л гардаг. Тэгэхдээ хүү нь буураад тэр хэмжээгээр зээл нэмэгдэх ёстой л гэж мөнгөний зөөлөн бодлого явуулж байгаа юм байна лээ. Одоо эрхэм гишүүн Бадмаанямбуугийн Бат-Эрдэнэ.


Б.Бат-Эрдэнэ: Би бол энэ хоёр ялгамжтай юм байна л гэж ойлгоод, ер нь тийм байр суурьтай байдаг хүн. Тухайлах юм бол 2012-2016 онд богино хугацаатай, их өндөр хүүтэй асар их зээл, бонд гаргаж авсан. Тэгээд энийгээ бол үр дүнгүй зарцуулсан. Ийм зээл бол болохгүй ээ гэсэн ийм байр суурьтай, тэрийгээ би бас илэрхийлж байсан, нэг.
Одоо энэ нөхцөл байдал чинь бол дэлхий нийтийг хамарсан энэ цар тахалтай холбоотой ийм ковидын үед, дэлхий нийтээрээ хүн төрөлхтний өмнө тулгамдсан ийм хүнд нөхцөлд бид нар ажиллаж амьдарч байна шүү дээ. Тэгээд ийм нөхцөлд нөхцөл сайтай зээл тусламжийг авч ашиглах, ялангуяа энэ тусалтгүй тусламжийг авч ашиглах ёстой. Энэ яриа хэлэлцээрүүдээ үргэлжлүүлэх ёстой, бэлтгэлийг нь хангах ёстой, баталгаажуулах ёстой гэсэн тийм л байр суурьтай байдаг хүн л дээ. Харин энэ авсан зээлээ одоо төсвийн алдагдлыг нь нөхөх ч байдаг юм уу, үргүй зүйлд зарцуулаад дуусгачих тал дээр анхаарахгүй бол бас ийм маягаар үрэн таран хийгээд байх юм бол хаашаа байх вэ гэдэг нэг ийм  зүйл байгаа юм. 

Түрүүн Батсуурь гишүүн надаас асуугаад байгаа юм. Энэ сонгуулийн үеэр Сүхбаатар аймагт архи цаг тараасантай холбоотойгоор тэнд эрдэнэт хүний амь нас үрэгдсэн ийм асуудлыг чинь би санаагаараа яриад байгаа зүйл биш. Хэвлэл мэдээллээр энэ асуудал чинь тавигдаад, тэгээд тэрийг нь одоо хууль хяналтын байгууллага, тагнуул, цагдаа шалгаж байгаа ийм асуудал яригдсан шүү дээ. Би үүнтэй нь холбоотойгоор л хэвлэл мэдээлэлд би тайлбар өгсөн юм. Хууль хяналт, тагнуулын байгууллага нь авч үзэж байгаа юм байна, тэр эцэслэсний дараа асуудал ярихаас биш манай Ёс зүй, сахилга хариуцлагын байнгын хороо энэ асуудлыг авч үзэхгүй гэдэг л ийм зүйлийг хэлсэн юм. Энд бол эмзэглээд, гэлбэлзээд ингээд байх зүйл байхгүй. Ёс зүй, сахилга хариуцлагын байнгын хороо руу хандаж дайраад байгаа гэхээсээ илүү, ингэж дайрч байж нийгэмд бас өөртөө хэрэгтэй, тустай ийм ойлголт өгье л гэж бодоод л ингээд л хэлээд байгаа зүйл байна гэж ингэж ойлгож байгаа юм. 

Орон нутгаас нь манай Ёс зүй, сахилга хариуцлагын байнгын хороонд Ж.Батсуурь гишүүнтэй холбоотой тэр хэрэг явдалтай холбоотойгоор тавигдсан асуудлыг нь би эргүүлээд тэр ирсэн субъект руу нь эргүүлээд явуулсан манай Байнгын хорооноос. Би өнөөдөр энэ хууль, тагнуул, цагдаагийн байгууллагаар шалгаж байгаа асуудлыг бид авч үзэхгүй гэдэг хуулийнхаа дагуу энэ хариултаа өгсөн. Юмыг жаахан ялгаж, салгаж ойлгох хэрэгтэй. 

Г.Занданшатар: Одоо эрхэм гишүүн Тогмидын Доржханд. 
Т.Доржханд: Баярлалаа. Сүүлийн 20 жил энэ чиглэлээр ажилласан. Монгол Улсдаа, бас олон улсад бас ажиллаж байсан хүний хувьд нэг мэдээлэл өгөхгүй бол болохгүй байна. Яах вэ, улс төрж байгаа сэдэв гэж ойлгож байна. Тэгэхдээ бас бодитой байя л гэж байгаа юм. Олон улсууд мөнгө яагаад Монголд өгөөд байдаг юм бэ гээд. Хүссэндээ өгдөггүй шүү дээ, дуртайдаа өгдөггүй шүү дээ. Шахаж өгүүлдэг байхгүй юу. Одоо тухайлбал, 1970 онд OЕСD гээд эдийн засгийн хамтын ажиллагааны байгууллага хөгжилтэй орнууд ингээд хөгжөөд байна, байгалийн баялгийг авч байна, ашиглаж байна. 


Гэхдээ зөрүүлээд та нар албан ёсныхоо тусламжийг өгдөг бай, дор хаяж дотоодын нийт бүтээгдэхүүнийхээ 0.7 хувийг өгдөг бай гээд. Тэрний хүрээнд тухайлбал, энэний өмнөхөн ярилцсан Европын Холбооны мөнгө орж ирж байгаа шүү дээ. Жоохон мөнгө байхгүй юу. Жилийн 10-хан сая доллар хүрэхгүй. Тэгээд Японы мөнгө, Америкийн мөнгө, Француудын мөнгө, энэ хөгжилтэй орнуудын мөнгүүд чинь дандаа шахалтаар орж ирдэг болохоос биш цаана нь элдэв сонирхол байхгүй. Огт байхгүй. Энэ мөнгийг жишээ нь авч ирэхийн тулд нэлээд их ажил болдог. Одоо ингээд хүн өөрөөрөө төсөөлөх юм бол жилийн 1 хувийн хүүтэй 40 жилийн хугацаатай бизнесийн зээл авъя гэх юм бол дэлхий дээр тийм мөнгө байхгүй шүү дээ. Байдаггүй байхгүй юу, байхгүй. Хаанаас ч олж болохгүй. Тэгэхэд олон улсын байгууллагуудын зүгээс энийг чинь ингээд шахаад дэлхий бол нэг дэлхийн юм, тийм болохоор бүгдээрээ ижилхэн хөгжих ёстой. Тийм болохоор бүгдээрээ мөнгөө ингээд эх үүсвэрүүдээ боломжтой нь боломжгүй хэсэгтээ өгдөг байя гэдэг шахалтаар ингэж орж ирж байгаа мөнгө гэдгийг бид нар бас ойлгох хэрэгтэй. Энэ бол үнэ цэнтэй мөнгө байгаа. 


Хоёрдугаарт нөгөө өр өсчихөөр өр ингээд муухай байна, та нар яагаад өр тавиад байгаа юм бэ? Өрөө янз янзын байгууллагуудаар санхүүжүүлээд байна гэдэг юм маш их яриад байна. Өрийг бас улс төржүүлж болно, болно, та. Тэгэхдээ бас нэг зүйл анхаарах хэрэгтэй байгаа юм. Өр юунаас үүсээд байна вэ гэдэг чинь төсвөөсөө үүсэж байгаа шүү. Төсвийн алдагдлаас үүсэж байгаа шүү. Тэгээд энд чинь бол өмнөх Засгийн газар барьж байсан бүх хүмүүс өөрсдөө холбоотой шүү. Манай төсөв дандаа алдагдалтай. Сүүлийн хоёр жил бол корона, хүндрэл гээд үнэхээр алдагдал гарахаас аргагүй гэдгийг эдийн засагчид хүлээн зөвшөөрч байгаа. Цаашдаа өрийг бууруулах хэрэгтэй. Энэ дээр зарчим, байр суурьтай байх ёстой. 

Харин олж ирж байгаа мөнгийг энэ муухай мөнгө, энэ сайн мөнгө гэж ялгаж болохгүй ээ. Ямар мөнгө нь сайн мөнгө юм бэ гэхээр, эдийн засаг дээр дарамт учруулахгүй, урт хугацаанд зээл аваад түүнийг нь урт хугацаанд төлдөг бага хүүтэй мөнгө чинь бол сайн мөнгө байхгүй юу. Гэтэл бид нарын өмнө авч байсан жилийн 10, 11 хувиар авч байсан богино хугацаатай бондын мөнгө чинь муу мөнгө. Ийм болохлоор өнөөдрийн Засгийн газрын зүгээс урт хугацааны хөнгөлөлттэй нөхцөлтэй зээлүүдийг авч байгаа энэ зүйл бол авах ёстой юм. Энэ, бид нар дуртайдаа авдаг юм биш, цаанаас нь хүчилж байгаа. Энийг авахын тулд нэлээн ажил болж байгаад авдаг зүйл гэдгийг бас зарим Их Хурлын гишүүд маань ойлгоосой гэж бодож байгаа юм. 

Тэгээд нэг жишээ хэлчихье. Өмнө нь бас хэдэн Байнгын хороон дээр хэлж байсан юм. Яг одоо Хятадын асуудал хариуцсан Сангийн яамных нь газрын даргатай нь ингээд уулзаад ярьж байгаа юм, та нар яахаараа манай Монгол Улсад 1.75 хувийн хүүтэй тэрбум доллар зээлчхээд өөрсдөө Дэлхийн банкнаас 4 хувийн зээлтэй мөнгө авдаг юм бэ гээд. Тэгэхэд бид нарт бол мөнгө байна, гэхдээ бид нарт олон улсынх нь сайн туршлага байхгүй байна. Энэ бол үнэ цэнтэй. Тийм болохоор Дэлхийн банк, Валютын сан гээд олон улсын байгууллагуудаас бид нар тэр мөнгийг авдаг юм. Яагаад вэ гэхээр, хятад хүмүүсийн хөдөлмөрийн бүтээмж өндөр биш байгаа болохоор, засаглал нь ил тод, сайн биш байгаа болохоор үр ашгийг нь нэмэгдүүлэх зорилгоор бид нар олон улсын байгууллагыг авдаг юм. Харин эсрэгээрээ та нарт мөнгө хэрэгтэй байгаа болохоор бид нар 1.75 хувийн хүүтэй мөнгө өгдөг юм гээд. Хөгжиж байгаа хятадууд хүртэл Ази хөгжлийн банкнаас мөнгө авдаг шүү дээ, Дэлхийн банкнаас мөнгө авдаг шүү дээ, мөнгөтэй мөртөө. Гэтэл бид нар одоо яг энэ.


Г.Занданшатар: Доржханд гишүүнд нэмэлт 1 минут. 


Т.Доржханд: Тэгэхээр бид нар одоо монгол хүмүүсийн бүтээмж сул шүү дээ, засаглалын чанар муу шүү дээ. Сайн биш шүү дээ. Тэгээд гадаадын хөрөнгө оруулалтаар технологийг оруулж ирж чадахгүй байгаа ийм нөхцөлд бол олон улсын байгууллагуудаар олон улсын санхүүжилтээр дамжуулаад бид нар технологийг инновац хийх, дээрээс нь сайн засаглалыг, сайн дэлхийн жишгүүдийг Монголдоо оруулж ирэх боломж нь энэ олон улсын санхүүжилтүүд байдаг. Ийм болохоор энийгээ бид нар аваад явах нь зүйтэй л гэдэг, энэ мэргэжилтэн хүний байр суурь шүү. Ямар нэгэн тийм улс төрч хүний байр сууж бас битгий бодоорой. Дэлхийн бүх эдийн засагчид, мэргэжилтнүүд бол яг ийм зүйлийг хүлээж авдаг. Энийг зөв гэж үздэг. Дэлхийн бүх эдийн засагчид тухайлбал, Африкийн энэ өрийн асуудлыг, Латин Америкийн өрийн асуудлыг, Төв Азийн өрийн асуудлыг харж үзчихээд, арилжааны зээлээ бол хажуу тийшээ тавьчих аа, харин урт хугацаатай, хөнгөлттэй зээлээ аваад явах нь зүйтэй гэдэг энэ бодлого бол угаасаа байдаг бодлого. Ийм болохоор бид нар энэ дээр айхтар. 

Г.Занданшатар: Эрхэм гишүүн Норовын Алтанхуяг. 


Н.Алтанхуяг: Их Хурлын дарга Занданшатарт баярлалаа. Энэ 7 сараас хойш бид нар ярьж байгаа. Тэгээд би аргаа бараад л хэдүүлээ нэг хаалттай хуралдаан хийж, улсынхаа өр шир, энэ бонд гэдэг чинь бас л зээллэг л дээ. Энийг яах гэж явж байгаа юм, энэ урт хугацааны зээл, олон төрлийн юмаа ярья л гэж ингэсэн юм. Тэгээд энийг та ямар нэгэн байдлаар Их Хурлын хаалттай хуралдаан хийнэ гэсэнд би их баярлаж байна. Энэ бол Алтанхуягийн асуудал биш, энэ бол Монгол Улсын эдийн засгийн аюулгүй байдлын тухай асуудлыг авч хэлэлцэх гэж байгаа юм. 

Энэ өрийн асуудал бол, би Доржханд гишүүний хэлсэн юмтай санал нэг байгаа. Тодорхой хэмжээгээр гадны улсуудаас зээл авах шаардлагатай юу гэвэл шаардлагатай. Ийм дампуу улс зээл авахад би үнэхээр харамсаж байгаа. Миний нүдэн дээр маш олон зээл будаа болсон. Дотоодод Хүрэлбаатар сайдын яриад байгаа шиг дотоодын банкнаас зээлэхээс өөр аргагүй болсон. Чалькогоос 350 сая долларын зээл. Одоо энэ зээлд огт яригдахгүй байгаа зээл бол, Хүрэлбаатар өөрөө мэдэж байгаа. Сайд байхдаа авсан Чалькогийн 350 сая долларын хүүтэй зээл, Оюу толгойн 250 сая долларын хүүтэй зээл. Энэ зээлүүд бол хаа ч бичигддэггүй. Яагаад гэвэл энэ бол богино хугацааны зээл. Тэгэхээр энийг богинохон хугацаанд ярих боломжгүй учраас Их Хурлын хаалттай чуулган хийж нэг тайван амгалан ярья. Монголбанк бас байх ёстой. Одоо Хүрэлбаатар сайд Монголбанк руу чигжиж байгаа юм. Тэгэхээр энэ Монголбанк нь бас яах ёстой юм. Ингээд ярья. 

Энэ ер нь улс төрийн асуудал хаанаас үүссэн юм бэ гэхээр 2016 оны сонгуулиар Монголын өлгийтэй хүүхэд 15 сая төгрөгийн өртэй боллоо гэж эхэлсэн юм. Хэрвээ 2016 онд өлгийтэй хүүхэд 15 сая төгрөгийн өртэй байсан бол өнөөдөр 30 сая төгрөгийн өртэй болчихсон. Бас одоо би хэнд баярлалаа гэж хэлэх гэж байгаа юм, энэ Аюурсайхан дарга, манай Байнгын хорооны дарга Жавхлан. Би энэ чуулган эхлээд л тавьсан шүү дээ. 2000-2020 оны төсөвт нэг дүн шинжилгээ хийгээд ярья, энэ улс төрийн асуудал биш ээ. Энэ улс орны эдийн засгийн аюулгүй байдлын асуудал. Тэгээд өчигдөр яриад ямар ч байсан Булгантуяа гишүүнээр ахлуулаад нэг ажлын хэсэг байгуулаад, улс төр гэхгүйгээр ер нь бид нарын айлаас авч байгаа зээл, бид нарын олж байгаа мөнгө, ер нь цаашаа яавал дээр вэ гэдэг дээр ярья гэсэн. Намайг бас ажлын хэсэгт оруулсанд би баярлалаа. 

Ийм, ийм юмаа сайхан тухтай ярья. Энэ 4 минутад нэг юм асуусан болоод нөгөөдхийг нь Хүрэлбаатар шиг дайвуулж гуйвлаад шидчихдэг, энэ чинь хэцүү. Одоо Хүрэлбаатар ингэж мэлзэж болохгүй л дээ. Би одоо физикийн багш хүн хэлье. Дотоодын нийт бүтээгдэхүүнд өрөө харьцуулбал багассан харагдана. Гэтэл энэ хүний үзүүлээд байдаг “өр төлөв” гэдэг бичгээр болбол тэр гадаад өр төлөгдөөгүй. Бондыг бондоор сольсон. Өр төлсөн бол өнөөдөр 2016 оноор ярья л даа, 2016 онд 4.4 орчим тэрбум америк долларын өртэй байсан бол өнөөдөр 8 руу дөхөж явна шүү дээ. Ийм улаан цайм юм юмыг л худал хэлээд байгаа юм. 

Энэ 7 сараас хойш бид нар хуралдаад байна шүү дээ. Гурван зээл ав авахаар шийдсэн. 20 тэрбум, 100 тэрбум, 233 тэрбум. Ингээд өнөөдрийн байдлаар бид нар тойрч сууж байгаад 353 сая долларын зээл авах шийдвэр гаргачхаад байгаа юм. Тэгэхээр ийм ийм юмаа сайхан тухтай ярья. Энд бол ямар нэгэн улс төрийн асуудал байхгүй, эмоци байхгүй. Бид нар бол мөнх биш, Монгол Улс мөнх. Тэгэхээр энэ үр хүүхдэд юу үлдээж байгаа юм, хэн нь юу хийгээд байгаа юм, хэн нь ямар алдаа яаж засах вэ? Дараа дараачийн хүмүүс сургамжтай байх үүднээс л би жаахан юм хэлээд байгаа юм шүү. Баярлалаа. 
Г.Занданшатар: Үг хэллээ. Одоо эрхэм гишүүн Дамдинсүрэнгийн Өнөрболор 

Д.Өнөрболор: Эрхэм гишүүддээ энэ өдрийн мэндийг хүргэе. Монгол Улсын нэгдсэн төсвийн зарлагын бараг тэн хагас хувийг 5.2 их наяд төгрөгийн зардал Засгийн газрын тусгай сангуудын зардалд төсөвлөсөн байна. Энэ зардлын 95 хувь буюу ойролцоогоор 4.9 их наяд төгрөгийг нийгмийн даатгал, нийгмийн халамж, эрүүл мэндийн даатгалын ийм гуравхан сангуудын зардалд хамаарч байна. 2020 оны төсвийн төсөлд Жижиг дунд үйлдвэрийг хөгжүүлэх санд мөнгө нэмж тусгаагүй байгаа юм байна. Гэтэл 2019 оны Жижиг дунд үйлдвэрлэлийг хөгжүүлэх сангийн тайланд 1-хэн жилийн дотор 1333 аж ахуйн нэгж, 1411 иргэн жижиг дунд үйлдвэрлэлийн төсөлд 485 тэрбумтөгрөгийн санхүүжилтийг хүссэн боловч яг 2019 онд ердөө 451 нэгэн төсөлд 47 тэрбумын төгрөгийн санхүүжилт олгосон байна.

Г.Занданшатар: Өнөрболор гишүүн ээ, төсөв хэлэлцээгүй, Зээлийн хэлэлцээр Азийн дэд бүтцийн хөрөнгө оруулалтыг хэлэлцэж байна.

Д.Өнөрболор: Тийм, би уях гэж байгаа юм. Тэгээд энэ санхүүжилт эрэлтийн 10 хүрэхгүй хувийг л эзэлж байна л даа. Тэгэхээр халамжийн санд 1.3 их наядын санхүүжилт хийж байж өнөөдөр Жижиг, дунд үйлдвэрлэлийг хөгжүүлэх санд санхүүжилт тавиагүй нь энэ цар тахлын үеийн мөчлөг сурсан төсвийн бодлоготойгоо ер нь яаж нийцэж байгаа юм бэ гэж.


Энэ Ковид-19 цар тахлыг манай улс дотооддоо алдаагүй цөөхөн улс орны нэг байгаа нь Засгийн газраас авч хэрэгжүүлж байгаа ажил бас тодорхой үр дүнгээ өгч байна гэдэг нь бол харагдаж байгаа. Энэ бол сайшаалтай. Гэхдээ цар тахлын аюул өнөөдөр дуусаагүй ээ. Ковидын нөлөөллийг бид дутуу тооцож болохгүй гэдгийг дахин бас сануулмаар байна л даа. Одоо яг Европ тивд Ковтдын хоёр дахь тархалт маш хүчтэй явагдаж байна. Сая Сүхбаатар гишүүн ч гэсэн хэлж байна, тийм ээ. Гурав, дөрөвдүгээрх дархалт ч гэсэн явагдана. Цаашдаа голомтод халдвар бол тархсаар одоо аюултай нөхцөл байдал үүснэ гэдэг нь бас тодорхой болж байна. Энэ Ковид-19 халдвар зөөвөрлөгдөн орж ирэх, хүн амын дунд тархах эрсдэлийн үнэлгээний баг бас өндөр эрсдэлтэй гэж дүгнэсэн байж байгаа. 

Манай улсад хүн амын 1 хувь нь халдварлахад л 1645 хүн эрчимт эмчилгээнд орж, 1400 гаруй хүн нас барна гэсэн тооцоолол дүгнэлт гаргасан байж байгаа юм. Тэгэхээр бид одоо энэ Ковид-19-өөс үүдэлтэй нийгэм, эдийн засгийн хүндрэлийг даван туулах зорилгоор энэ хөнгөлөлттэй зээлийг болбол авч байна. Энэ авч байгаа зээлийг бид нар бас эдийн засгаа вакцинжуулах, дархлаагаа бий болгох тал дээр ашиглах энэ тал дээр бодлогоо илүү их анхааруулж, одоо юу гэдэг юм, хандлагаа хандуулмаар байна гэдгийг илэрхийлэхийг хүсэж байна. 

Нөгөөтээгүүр Засгийн газрын төсвийн алдагдал тэнцэлд энэ санхүүжүүлэх зорилготой биш, энэ хөнгөлөлтийн зээлийг бас эрсдэлийн менежментээ удирдах ийм зөв бодлого. Ковид-19-өөс үүдэлтэй нийгэм, эдийн засгийн хүндрэлийг нь даван туулах энэ стратеги төлөвлөгөөндөө илүү их анхаарч зарцуулаасай гэж хүсэж байна. Олон улсын Засгийн газрууд зөвхөн энэ цар тахлын халдварыг бууруулах арга хэмжээнээсээ илүүтэй яаралтай горимоор авч хэрэгжүүлж байгаа нэгдсэн арга хэмжээнүүд нь илүү их үр дүн өгөөд байна гэдгийг бас дэлхийн мэдээллүүдээс та бүгд маань ч  бас анзаарч байгаа байх аа. Жишээ нь Итали улс бол татварын бодлогоо зөөлрүүлж ипотекийн зээлийг тэглэсэн байна. Испани улс бол жижиг дунд үйлдвэрлэгч үйлдвэр, эрхлэгчдийгээ хамгаалах арга хэмжээ авч халуун ус, дулаан. 

Г.Занданшатар: Өнөрболор гишүүн 1 минут.


Д.Өнөрболор: Ажиллаж байгаа байрныхаа төлбөрийг 50 хувь хөнгөлөх ийм нөхцөлийг бас бүрдүүлж байгаа юм байна. Герман улс аж ахуйн нэгж, аж ахуйн нэгжүүддээ зээл олгох, арилжааны банкнуудаа тэтгэж, Бавари муж гэхэд л санхүүгийн бэрхшээлд орсон компаниудынхаа хувьцааг худалдаж авах зорилгоор 10 тэрбум еврогийн сан байгуулсан байх жишээтэй. Тэгэхээр дэлхийн улс орнууд бэлэн мөнгө тараахаас илүү иргэд, аж ахуйн нэгжийн бизнесийг дэмжих, ажлын байр хадгалж, иргэдээ орлоготой байлгах тал дээр бол илүү их анхаарал хандуулж байна. Англи, Америк дэлхийн  хоёрдугаар дайнаас хойш хамгийн их тусламж, дэмжлэгийг бизнес эрхлэгчдэдээ гаргаж гаргасан ийм мэдээтэй байна. Тэгэхлээр манай Засгийн газар, Сангийн яам энэ эдийн засгаа вакцинжуулах, дархлаагаа эдийн засгийн хувьд бий болгох энэ бодлогодоо илүү их анхаарлаа хандуулж, энэ хөнгөлөлттэй зээлийг тэр ч чиглэл рүү зарцуулах тал дээр анхаарлаа хандуулж ажилламаар байна гэдгийг бас хэлмээр байна. 

Г.Занданшатар: Үг хэллээ, тийм ээ? Гишүүд асуулт асууж, үг хариулт авч үг хэлж дууслаа. Одоо санал хураалт явуулна. 

Байнгын хорооны саналаар Зээлийн хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулна. Санал хураалтад гишүүд бэлтгээрэй.


Санал хураалт явуулж байна. 


Санал хураалтад 61 гишүүн оролцож, 32 гишүүн дэмжиж, 52.5 хувийн саналаар санал дэмжигдлээ. 

Хуулийн төсөл батлагдлаа. Гишүүд, ажлын хэсэгт баярлалаа. 
Одоо эцсийн найруулгыг уншиж танилцуулъя. 

Зээлийн хэлэлцээр соёрхон батлах тухай 

1 дүгээр зүйл. Монгол Улс, Азийн дэд бүтцийн хөрөнгө оруулалтын банк хооронд 2020 оны 9 дүгээр сарын 8-ны өдөр байгуулсан Ковид-19 цар тахлын эсрэг шуурхай арга хэмжээ авах хөтөлбөрийн Зээлийн хэлэлцээрийг Монгол Улсын Засгийн газрын өргөн мэдүүлснээр соёрхон баталсугай.


Эцсийн найруулга дээр саналт гэх шиг байна уу? Яг ийм нэг өгүүлбэртэй л хууль баталж байгаа юм. Хууль батлагдлаа, эцсийн найруулга сонслоо. 

Дараагийн асуудалд орно. 
Тав.Монгол Улс, Олон улсын хөгжлийн ассоциац хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төслийн санхүүжилт, хэлэлцээрийг соёрхон батлах тухай хуулийн төсөл”-ийг хэлэлцэнэ. 
Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна. 
Улсын Их Хурлын дарга, Улсын Их Хурлын эрхэм гишүүд ээ, 

Монгол Улсын Засгийн газраас коронавирусын цар тахлын улмаас үүссэн эрсдэлийг бууруулах, эдийн засгийг эрчимжүүлэх арга хэмжээний хүрээнд “Онцгой байдлын үеийн дэмжлэг болон хөдөлмөр эрхлэлтийн төсөл”-ийг Дэлхийн банкны Олон улсын хөгжлийн ассоциацын 20 сая ам.долларын санхүүжилтээр гурван жилийн хугацаанд хэрэгжүүлэхээр тохиролцож, санхүүжилтийн хэлэлцээрт 2020 оны 9 дүгээр сарын 7-ны өдөр гарын үсэг зурсан. 

Төслийн хүрээнд нэгдүгээрт, хөдөлмөр эрхлэлтийн үйлчилгээний төвийг сайжруулах, бизнес эрхлэгчдэд хөдөлмөрийн зах зээлд нэвтрэх боломжийг өргөжүүлэх. Хоёрдугаарт, коронавирус цар тахлын үед даатгуулагчдыг шимтгэл төлөх үүргээс түр хугацаанд чөлөөлж байгаатай холбогдоод  Нийгмийн даатгалын санд үүсэх алдагдлыг нөхөх гэсэн арга хэмжээнүүдийг хэрэгжүүлэх юм. Олон улсын хөгжлийн ассоциацын энэхүү санхүүжилтийн зээлийн хүү жилийн 1.25 хувь, хөрөнгө нөөцлөн баталгаажуулсан шимтгэлд 0.5 хувь, үйлчилгээний хураамж 0.75 хувь бөгөөд зээлийг эргэн төлөх хугацаа 30 жил, үүнээс эхний 5 жилд үндсэн төлбөрөөс чөлөөлөгдөх нөхцөлтэй юм. 

Энэхүү хэлэлцээр нь Олон улсын гэрээний тухай хуулийн 8 дугаар зүйлийн 8.1.2-т заасны дагуу Улсын Их Хурлаар заавал соёрхон батлуулах шаардлагатай тул санхүүжилтийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. Баярлалаа.


Г.Занданшатар: Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Хавдисламын Баделхан танилцуулна. 

Х.Баделхан: Улсын Их Хурлын дарга, эрхэм гишүүд ээ, 

Монгол Улс, Олон улсын хөгжлийн ассоцаци хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төслийн санхүүжилтийн хэлэлцээрийг соёрхон батлах тухай хуулийн төсөл”-ийг Монгол Улсын Засгийн газраас 2020 оны 10 дугаар сарын 8-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2020 оны 10 дугаар сарын 21-ний өдрийн хуралдаанаар хэлэлцлээ. 


Хуулийн төслийг хэлэлцэх үед Улсын Их Хурлын гишүүн Б.Бат-Эрдэнэ төслийн зарцуулалт тодорхой байх, эргэн төлөлт, зээлийн нөхцөлийг сайтар тооцох, Улсын Их Хурлын гишүүн Н.Энхболд зээлийн зарцуулалт, бичил бизнес эрхлэгчдэд дэмжлэг үзүүлэх, ур чадварын шинэчлэл, төсөл хөтөлбөрийн талаар асуулт асууж, хариулт авлаа. Улсын их хурлын гишүүн Н.Алтанхуяг төслийн үр ашиг, зарцуулалт, санхүүжилтийн хэмжээнд анхаарах, Улсын Их Хурлын гишүүн  Х.Баделхан урт хугацаатай, бага хүүтэй зээл авч байгааг дэмжиж байна, цаашид зээлийн хувь хэмжээ, дотоодын нийт бүтээгдэхүүнд эзэлж байгаа хувь хэмжээний талаар тодорхой ойлголт өгөх, Улсын Их Хурлын гишүүн Т.Доржханд төслийг дэмжиж байна, монгол хүний онцлогт тохирсон ажлын бүтээмж сайжруулж сайжруулах төсөл хөтөлбөрийг нутагшуулах, Улсын Их Хурлын гишүүн Д.Цогтбаатар эдийн засгийн нөхцөл байдал, нөөцөө тодорхойлж, тооцоолол хийж санал боловсруулах, Улсын Их Хурлын гишүүн Баттөмөр төсөл, хөтөлбөрийг дэмжиж байна, зээлийн зарцуулалтад анхаарах бага хувьтай, урт хугацаатай зээл авч өөрийн менежментээ зөв хийх нь зүйтэй гэсэн саналуудыг тусгаж гаргалаа. 

Хуулийн төслийг Байнгын хороонд оролцсон гишүүдийн олонх дэмжин соёрхон батлах нь зүйтэй гэж үзлээ. 

Улсын Их Хурлын эрхэм гишүүд ээ, 
Монгол Улс, Олон улсын хөгжлийн ассоциаци хооронд байгуулах “Онцгой байдлын үеийн дэмжлэг болон хөдөлмөр эрхлэлтийг эрхлэлтийн төслийн санхүүжилтийн хэлэлцээрийг соёрхон батлах тухай хуулийн төсөл”-ийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа.


Г.Занданшатар: Баярлалаа. Ажлын хэсгийн гишүүд Улсын Их Хурлын гишүүн, Сангийн сайд Чимэдийн Хүрэлбаатар, Сангийн яамны Хөгжлийн санхүүжилтийн газрын дарга Идэшийн Батхүү, Хөгжлийн санхүүжилтийн газрын зөвлөх Дэлгэрсайханы Амаржаргал, Хөдөлмөр нийгмийн хамгааллын яамны Хөдөлмөр эрхлэлтийн хэрэгжилтийг зохицуулах газрын дарга Батсуурийн Батцэцэг. 


Гишүүддээ мэндчилгээ дэвшүүлье ээ. Эрхэм гишүүд, хүндэт нийслэлчүүддээ Улаанбаатар хот үүсгэн байгуулагдсаны 381 жилийн ой, Нийслэлийн өдрийн баярын мэндийг өргөн дэвшүүлье. Нийслэл хот маань өнөөдөр баяраа тэмдэглэж байна. Нийслэлээс сонгогдсон бас олон гишүүд байна. Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу? Сайнхүүгийн Ганбаатар гишүүнээр тасаллаа. Эрхэм гишүүн Мөнхөөгийн Оюунчимэг. 


М.Оюунчимэг: Та бүхнийхээ амгаланг айлтгая. Орж ирж байгаа энэ хэлэлцээрүүд дотроос хамгийн чухал хэлэлцээр нь энэ гэж бодож байна. Яагаад гэвэл Ковид цар тахлын үед аль болох ажлын байрыг хадгалах, иргэдээ орлоготой байх асуудал бол нэн чухал байгаа. Тэгэхээр одоо энэ хэлэлцээрээс харахад монгол төгрөгөөр бодоод үзвэл өнөөдрийн ханшаар 19 тэрбум орчим төгрөгийг бичил бизнес эрхлэгчдийг дэмжих чиглэлээр зарцуулахаар ингээд нэн хөнгөлөлттэй нөхцөлөөр орж ирж байна л даа. Би энд үнэхээр талархаж байна. Яагаад гэвэл энэний хүрэх үр дүн нь ямар ч байсан, манай улсын бичил бизнес эрхлэгчдийг хөдөлмөрийн зах зээл дээр нэг боломжууд олгоно гэж бол харж байгаа. Гэхдээ энэ дээрээ бас асуудал байна. 

Өнөөдөр бичил бизнес эрхлэгч гэж хэнийг хэлэх вэ гээд бид заагаад өгчихсөн байгаа. Жижиг, дунд үйлдвэрлэл, үйлчилгээний тухай хуулийн 5.1.1 дээр арав хүртэл ажилтантай үйлдвэрлэл, үйлчилгээний үйл ажиллагаа эрхэлдэг, тэгээд жилийн 300 сая төгрөг хүртэл борлуулалтын орлоготой гээд заачихсан байгаа. Гэтэл энэ бичил бизнес эрхлэгчдийн маань ихэнх нь нөгөө албан бус секторт үйл ажиллагаа явуулаад байдаг. Сая энэ зээлийн хэлэлцээрийн үүрэг даалгавраас нь харахад шаардлага хангасан бичил бизнес эрхлэгчдэд санхүүгийн байгууллагаар дамжуулаад олгоно гэж заачихсан байна л даа. Тэгэхээр бид нарын энэ хуульд заасан бичил бизнес эрхлэгч арав хүртэл ажилтантай, 300 сая төгрөгийн жилийн борлуулалтын орлоготой, энэ хэчнээн аж ахуйн нэгж жишээлбэл энэ зээлд хамрагдах бололцоо байгаа вэ? 


Та бүхэн маань судалж үзсэн бол ихэнх нь нийгмийн даатгалын шимтгэлээс чөлөөлөх замаар энэ бичил бизнес эрхлэгчдийг дэмжих бодлогыг энд барьж байна гэж би ойлгож байна. Тэгвэл энэнийг хэд нь нийгмийн даатгалын шимтгэлд хамрагддаг вэ гэдэг асуудал өөрөө өнөөдөр нэлээд анхаарал татсан асуудал байгаа. Бид судалгаа хийгээд үзэхэд өнөөдөр жижиг дунд үйлдвэрлэл, үйлчилгээ эрхлэгчид дотроо бичил бизнес эрхлэгчдийг оруулаад тооцчихдог. Энэ маань өнөөдөр аваад үзэхэд 906 мянган хүнийг ажлын байртай болгож байгаа. Энэний ихэнх нь оёдол, машин засвар, үйлдвэрлэл, үйлчилгээ гээд энэ салбарт. Энэний 69 хувь нь эмэгтэйчүүд байгаа, 30 хувь нь эрэгтэйчүүд байгаа. Тэгэхээр миний асуух гэж байгаа асуулт юу вэ гэхээр энэ чухал зээлийг хүн бүхэн өнөөдөр бараг талархаад би энэнээс хүртэх бололцоо байгаа болов уу гэж бичил бизнес эрхлэгчид маань харж байгаа байх л даа. 

Өнөөдөр бидэнд ч гэсэн маш хүсэлт ирж байгаа. Жинхэнэ нөгөө оёдол оёдог бичил бизнес эрхэлж байгаа, гэртээ нэг арав, хорин хүнийг ажлын байраар хангаад үйлдвэрлэл үйлчилгээ явуулж байгаа хүмүүс маань хөдөлмөр халамжийн хэлтсээс 5 хүртэл сая төгрөг авах гэж бөөн юм болдог шаардлагыг нь биелүүлж чаддаггүй. Шаардлага хангахгүй хэмжээний өндөр шаардлага тавьчихдаг. Тэр нь өөр замаар яваад алга болчихдог. Жинхэнэ бичил бизнес эрхлэгчид маань өнөөдөр зээлийн эрэлтэд гарчихсан, бид нараас яаж энэ яригдаад байгаа тэр жижиг, дунд нь, бичил бизнес эрхлэгчдийг, хөдөлмөр эрхлэлтийг дэмжих сангийн зээлүүдээс нь бид хүрч чадахгүй байна гээд яриад байдаг. Жишээлбэл Чингэлтэй дүүргийн хүн амын бараг 60 орчим хувь нь жижиг, дунд бичил бизнес эрхлэгчид. Тэд нарт энэ 5 сая хүртэл төгрөг нь өөрөө олдохгүй бөөн асуудал болдог л доо. 

Тэгэхээр би Хүрэлбаатар сайдаас асуух гэж байгаа нь, бас энэ албаны хүмүүс байна. Яаж энэ бичил бизнес эрхлэгчдийг энд хамруулах шалгуур нь өөрөө ямар байх вэ? Эндээс нийгмийн даатгалын шимтгэл төлдөг нь хэд байна вэ? Тэгэхээр энэ зээл маань өөрөө, ялангуяа өнөөдөр 69 хувийг нь эзэлж байгаа эмэгтэйчүүдэд яаж нөлөөлөх вэ? Энэ Ковид цар тахлын үед хамгийн их өртөж байгаа хүмүүс нь хэн байна вэ гээд аваад үзэхэд жижиг, дунд, бичил бизнес эрхлэгчид дотроо эмэгтэйчүүд 69 хувийг нь эзэлж байна гээд гарчихсан. 

Яагаад гэвэл цалин орлого нэгд эсрэгээр нөлөөлж байна, сургууль, цэцэрлэг хаагдсанаас болоод хүүхдээ харах гээд гэртээ байж байна. Тэгсэн хэрнээ тэд үйлдвэрлэл, үйлчилгээ явуулж, яаж хийгээд амьдралаа залгуулах орлого тэдэнд зайлшгүй хэрэгтэй учраас ингээд хоёр ажил давхар хийгээд явж байдаг. Тэгсэн хэрнээ төрөөс авч байгаа энэ Ковид цар тахлын эдийн засгийн арга хэмжээнд хамрагдаж чадахгүй, нийгмийн даатгалын шимтгэлээс чөлөөлөгдөж чадахгүй, хүүхдийн 100 мянгыг л хүүхэдтэй хүмүүс нь авч байна, бусад нь авч чадахгүй байх ийм жишээтэй байгаа. Энэ асуултад хариулт өгнө үү? Дараа нь тодруулах зүйл байна. 

Г.Занданшатар: 88 дугаар микрофон, Хөдөлмөр, нийгмийн хамгааллын яам асуултад хариулна. 

Б.Батцэцэг: Оюунчимэг гишүүний асуултад хариулъя. Хөдөлмөр нийгмийн хамгааллын яамны Хөдөлмөр эрхлэлтийн бодлогын хэрэгжилтийн зохицуулах газрын дарга Батцэцэг. Энэ зээлээр авч байгаа 20 сая долларын маань 10 сая доллар бол Ковидын арга хэмжээний хүрээнд нийгмийн даатгалын шимтгэлийн нийгмийн даатгалын санд татан төвлөрүүлэх ийм хөрөнгийн эх үүсвэр байгаа. Үлдэж байгаа 10 сая долларын 6.5 сая доллар бол хөдөлмөр эрхлэлтийн чиглэлээр Хөдөлмөр эрхлэлтийг дэмжих сангаар дамжуулан олгогдох бичил зээл буюу өрхийн бизнес эрхлэгчдээ дэмжсэн ийм зээл байгаа. 

Энэ Хөдөлмөр эрхлэлтийг дэмжих сангийн хүрээнд нийтдээ 2020 онд гэхэд 26.5 тэрбум төгрөг, 2021 оны төсвийн төсөл дээр бас 26.5 тэрбум төгрөгийг бичил бизнес эрхлэгч хөдөлмөрийн зах зээл, ажлын байр бий болгох энэ чиглэлээр олгогддог. Энэний нэг хүн, иргэн бол 5-аас 10 сая төгрөгийн, аж ахуйн нэгж байх юм бол 10 сая хүртэл төгрөгийн зээлийн дээд хэмжээгээр, арилжааны банк болон Хөдөлмөр эрхлэлтийг дэмжих сангаараа бол бүх 21 аймаг, 9 дүүргүүдээр дамжуулаад тухайн шаардлага хангасан иргэн өрхийн үйлдвэр эрхлэгчид маань зээлээ аваад явж байгаа. 


Энэ 6.5 сая долларын хүрээнд бол өмнөх бас Хөдөлмөр эрхлэлтийг дэмжих төсөл Дэлхийн банкны хүрээнд хэрэгжээд нийтдээ 10 сая долларыг, бас мөн арилжааны банкаараа дамжуулаад бизнес бичил бизнес эрхлэгчдээ олгосон. Энэ хүрээнд 1700 иргэн, аж ахуйн нэгж хамрагдаж 5 мянга гаруй ажлын байр бий болгосон ийм үр дүнтэй байгаа. Тэгэхээр энэ зээл маань бас энэ хэмжээгээрээ олгогдоод явна. 

Ер нь бол Хөдөлмөр, нийгмийн хамгааллын яамны зүгээс та бүхэн мэдэж байгаа. Халамжаас хөдөлмөр лүү шилжих хүрээнд бид нар бичил бизнес эрхлэгч болон өрхийн бизнес эрхлэгчдэдээ зориулаад эргэлтийн хөрөнгийн шаардлагатай энэ хэсгийг Хөдөлмөр эрхлэлтийг дэмжих сангаасаа бас арай өөр, орчин үеийн арга зам замд тохирсон дүрэм, журамдаа өөрчлөлт оруулаад санхүүгийнх нь арай уян хатан ийм зохицуулалтын хүрээнд дүрэм, журмынхаа өөрчлөлтүүдийг бол бас хийгээд явж байгаа. Тэгэхээр энэ маань одоо хамрагдах хүрээ, яг үнэхээр өнөөдөр өрхийн бизнес эрхлэгчид маань хэрэгцээтэй байгаа санхүүгийн эх үүсвэр болно гэдэгт бол итгэлтэй байгаа. 2021 оноос бол бид бүхэн Хөдөлмөр эрхлэлтийг дэмжих сангийн дүрэм, журамдаа өөрчлөлт оруулаад илүү уян хатан байлгах энэ чиглэлийн өөрчлөлтүүдээ бас оруулаад явна.

Г.Занданшатар: Оюунчимэг гишүүн 1 минут тодруулъя. 

М.Оюунчимэг: Хөдөлмөрийн нийгмийн хамгааллын яам маш тодорхой хариулт өгнө үү. 2019-2020 оны энэ цар тахлын үед яг бичил бизнес эрхлэгчдийн хэдэн хувь нь энэ эдийн засгийн хямралд өртсөн бэ? Энэ хүмүүст өөрийн чинь саяын хэлсэн тэр Хөдөлмөр эрхлэлтийг дэмжих сангаас хэчнээн зээл авсан бэ? Яг тоо баримттай нь, точно хэлнэ шүү. Надад байгаа тоо баримтаа би тулгаж үзье. 
Бид нар энэ дээр маш их анхаарч байгаа хэрнээ сая яг энэ тодорхой үе дээр гадаадаас ажиллах хүч авах, гадаадад ажиллах хүч гаргах энэ санхүүгээс Хөдөлмөр эрхлэлтийг дэмжих сан дээр мөнгө хуримтлагддаг. Гэтэл бид сая гадаадаас ажиллах хүч энэ ковид цар тахлын үед аваагүй. Тэгэхээр хэдий хэмжээний хөрөнгө мөнгө энд орсон юм бэ? Хаанаас төсөв нь орсон бэ? Тэгээд хэдэн хүнд өгөх бололцоо байсан юм? Ковид цар тахлын үед энэ яаж нөлөөлсөн гэсэн судалгааг та нар гаргасан уу? Энд хариулт авъя. 

Хүрэлбаатар сайдаас энэ шаардлага хангасан бичил бизнес эрхлэгч гэсэн нэг шалгуур энд байна л даа. Шаардлага хангасан гэдгийг яаж үзэж байгаа вэ, ямар шаардлага хангах ёстой байгаа вэ? Ямар санхүүгийн байгууллагаар энийг дамжуулах вэ гэдэг дээр.


Г.Занданшатар: 88 дугаар микрофон, Батцэцэг дарга тодорхой хариулъя. 

Б.Батцэцэг: 2020 оны хувьд бол 26.5 тэрбум төгрөгийг Хөдөлмөр эрхлэлтийг дэмжих сангаас хөтөлбөрийн хүрээнд зарцуулсан байгаа. Ажлын байрыг дэмжих хөтөлбөрийн хүрээнд нийтдээ 2020 оны 9 сарын гүйцэтгэлээр 15230 хүн хамрагдаж, 7.8 тэрбум төгрөгийг зарцуулсан. Үүнээс санхүүгийн дэмжлэгийн хүрээнд 1303 хүнийг хамруулж 4.7 тэрбум төгрөгийг олгож ингэж ажилласан байна. Залуучуудын хөдөлмөр эрхлэлтийн гарааны бизнесийг дэмжих хөтөлбөрийн хүрээнд 2020 оны 9 сарын гүйцэтгэлээр 1533 иргэн хамрагдаж, 345.7 сая төгрөг, малчдын хөдөлмөр эрхлэлтийг дэмжих хөтөлбөрийн хүрээнд 815 хүн хамрагдаж 1.4 тэрбум төгрөг, хөгжлийн бэрхшээлтэй иргэний ажлын байрыг дэмжих чиглэлээр 1997 хүн хамрагдаж 2.3 тэрбум төгрөг, ахмад мэргэжилтний зөвлөх үйлчилгээг хөгжүүлэх хөтөлбөрийн хүрээнд 655 хүн хамрагдаж.


Г.Занданшатар: Оюунчимэг гишүүн 1 минут. 

М.Оюунчимэг: Би түрүүн хэлсэн. Ковид цар тахлын үед хөдөлмөр эрхлэлтийг дэмжих, тэр дундаа бичил бизнес эрхлэгчдийг дэмжихийн тулд өнөөдөр энэ зээл авч байна гэж байна шүү дээ. 19, 20 орчим тэрбум төгрөгийн зээл. Гэтэл би асуугаад байгаа шалтгаан нь энэ зээл эзэндээ хүрч очихгүй байна, хөрсөн дээрээ буухгүй байна гээд асуугаад байна л даа. Тэгэхээр одоо энийг хамруулахын тулд жишээлбэл, статистик судалгаанууд авсан уу? Яг цар тахалд хэчнээн бичил бизнес эрхлэгч энд өртсөн бэ, тэрнийг хэдийн нь өнөөдөр орж ирж байгаа зээлийн хэлэлцээрийн үед энэ хүмүүсийг орлоготой байлгаж, ажлын байрыг нь хадгалах бололцоо бүрдэж байгаа гэсэн тооцоо судалгаа хийсэн юм уу? 

Тэрэнд тодорхой хариулахгүй баахан тоо хэлээд байх юм. Тэгээд ямар шаардлага хангавал тэр бизнес эрхлэгч энд хамрагдах юм бэ? Энд тэгсэн байна шүү дээ, шаардлагад нийцсэн бичил бизнес эрхлэгчдэд санхүүгийн байгууллагаар дамжуулаад гэж байна л даа. Энд судалгаанууд та нар хийчихсэн байх ёстой шүү дээ. Энд л тодорхой хариулт өгөөч гээд би асуугаад байна. 

Г.Занданшатар: 88 дугаар микрофон, Батцэцэг дарга. Батцэцэг дарга чинь яаманд хэдэн оноос эхэлж ажиллаж байгаа юм бэ? 

Б.Батцэцэг: Хөдөлмөр, нийгмийн хамгааллын яаманд саяхан орсон. Томилогдоод 20 хонож байна. 

Г.Занданшатар: Энэ шинэ хүмүүс ажлаа мэдэхгүй, асуултад хариулж чадахгүй байж болохгүй шүү. Сайдын дуудна шүү. 88 дээр тодорхой хариулъя.

Б.Батцэцэг: Энэ төслийн хүрээнд судалгаа хийсэн. 1400 орчим бичил бизнес эрхлэгчид 5-аас 10 сая төгрөгийн хүртэл бичил зээлээ авах ийм боломжоор хангагдахаар байгаа. 10 сая долларын хүрээнд сайн дурын даатгуулагчдаараа дамжуулан Ковид цар тахлын арга хэмжээний хүрээнд зарцуулах, нийгмийн даатгалын санд зохих хувийг төвлөрүүлэх байгаа.


Г.Занданшатар: Нийгмийн даатгалын шимтгэл хэдэн хүн төлдөг юм бэ? 

Б.Батцэцэг: Тэрний судалгаа бол одоогоор над дээр алга байна. Нэмэлт тайлбаруудыг танд хүргүүлье.


Г.Занданшатар: Хоёр өдрийн дотор бичгээр хариулахгүй бол парламентад хүндэтгэлгүй хариуцсан бол хариуцлага тооцох, ажлаас чөлөөлөх тийм заалт Улсын Их Хурлын дэгийн тухай хуульд байгаа шүү. Хөдөлмөр, нийгмийн хамгааллын яам ажлаа хариуцлагагүй хийж байна гэсэн үг шүү. Эрхэм гишүүн Бямбасүрэнгийн Энх-Амгалан.


Б.Энх-Амгалан: Ковид-19 цар тахал дэлхийд тархаж, дэлхий нийтэд аюул тарьсан. Олон эрдэнэт хүний амь, насыг авч одсон, дэлхийн эдийн засагт маш том цохилт өгсөн, олон улсын харилцаанд бүр шинэ хандлага, чиглэл бий болгосон. Их олон улс орон энд нэрвэгдсэн. Харин Монгол Улсад их зөөлөн бууж, бас холуур өнгөрөв үү гэж бодож байгаа юм. Ингэхийг бол Монгол Улсын Засгийн газар, Улсын онцгой комисс хийсэн гэж би боддог юм. Маш шуурхай арга хэмжээ авсан, цаг тухайд нь. Маш шуурхай арга хэмжээ авч халуун гал голомтоос нь тэр тахлын голомтоос иргэдээ татаж авчирсан. 

Монголын үндэсний агаарын тээвэрлэгч МИАТ компани Ухань хотоос өөрийнхөө иргэдийг татаж авч ирсэн, дэлхийн бусад халуун цэгүүдээс өөрийнхөө иргэдийг татаж авч ирсэн. Мөн Онцгой байдлын ерөнхий газар, эрүүл мэндийн салбарынхан, зам тээврийн салбарынхан, мэргэжлийн хяналтынхан, хил гаалийнхан, манай энэ гадаад харилцааныхан, гадаадад суугаа Элчин сайдын яамд, Консулын газрынхан, Монгол Улсын Засгийн газар, Улсын онцгой комисс маш идэвхтэй, сайн ажилласны үр дүнд бид нар энэ цар тахлыг дотооддоо алдаагүй, тогтоон барьж чадсан. Халдвар авсан иргэдийгээ богино хугацаанд бид нар эмчилж эрүүлжүүлж чадсан. Үүний үр дүнд монголын жишээ гэж дэлхийд гаргаж чадах ийм том ажлыг л Монгол Улсын Засгийн газар хийж чадсан юм аа. Иргэдээ энэ аюулт өвчнөөс аварч чадсан юм, нэг ч монгол хүний амь насыг энэ Ковид-19 гэдэг айхтар цар тахлаараа алдаагүйгээр тогтоон барьж чадсан. Бидний цөөхөн монголчуудад энэ бол их том зол завшаан боллоо гэж би боддог юм. 

Хоёрдугаарт энэ цаг үед бас эдийн засгаа сургалт сулруулахгүй байх, ард иргэдийнхээ амьжиргааг бууруулахгүй байх, ажлын байрыг хадгалж үлдэх тал дээр онцгой анхаарсан. Ялангуяа хил, гааль дээр тусгай горим, журмын дагуу экспорт, импортын бүтээгдэхүүнийг чөлөөтэй нэвтрүүлэх асуудлуудыг маш сайн зохион байгуулсан.  Тэр дундаа экспортын гол нэрийн бараа бүтээгдэхүүн болсон нүүрс, төмрийн хүдэр болон уул уурхайн энэ бүтээгдэхүүнүүдийг экспортлох тал дээр тусгай горим журам гаргаж ажилласан. Импортоор орж ирж байгаа бараа бүтээгдэхүүнийг цагдаагийн хамгаалалт дор оруулж ирж хүртэл үзсэн. Энэний үрээр монголчууд бас энийг гайгүй сайн даваад гарчихлаа гэж ингэж бодож байгаа. 

Хоёр дахь, гурав дахь давалгаа нь явж байна. Бид нар дархлаа суучихсан. Одоо бид нар энэ дээр эдийн засгаа сэргээн босгох, цаашлаад тогтвортой байлгах, энэ тал дээр анхаарах ёстой. Аж ахуйн нэгж байгууллагууддаа бид нар бас тодорхой хэмжээгээр татварын хөнгөлөлт, дэмжлэг үзүүлсэн. Энэ бол Монгол Улсын Засгийн газар шуурхай арга хэмжээ авсны үр дүнд ийм амжилтууд гарсан гэж бодож байгаа. Одоо бол бид нар хөдөлмөр эрхлэлтийг дэмжиж, цаашлаад эдийн засгаа өсөн нэмэгдүүлэх тал дээр анхаарах ёстой. Ийм учраас энэ олон улсын энэ зээл хэлэлцээрийн асуудал орж ирж байна. 

Энэ хуулийн төсөл бол хамгийн ихээр дэмжигдэх ёстой төсөл өө. Олон улсын хөгжлийн ассоциаци “Онцгой байдлын үеийн дэмжлэг болгох, хөдөлмөр эрхлэлтийг дэмжих төсөл”-ийн санхүүжилтийн энэ хэлэлцээрийг дэмжиж байна. Мөн Ковидын үед авсан энэ арга хэмжээн дээр Сангийн яамныхан бас шуурхай ажиллаж, бас энэ арга хэмжээнүүдийг санхүүжүүлэх ийм санхүүгийн эх үүсвэр олж ирж ярьж байгаа та бүхэнд баяр хүргэе. Ажлын амжилт хүсье. Дэмжиж байна. 

Г.Занданшатар: Баярлалаа. Үг хэллээ. Эрхэм гишүүн Сайнбуянгийн Амарсайхан.

С.Амарсайхан: Ковидтой тэмцэх энэ зээлийн төслийг дэмжиж байгаа. Зээл бүхэн өр биш ээ, өр бүхэн муу биш ээ. Ялангуяа манайх шиг хөгжиж байгаа, гэхдээ зах зээл нь хязгаарлагдмал, дээрээс нь гадаад экспортоос хамааралтай, эдийн засгийн хувьд, бас сул дорой орны хувьд яг энэ цаг үед болдог бол урт хугацаатай, хямдхан ийм зээлийг аль болох боломжоор нь авах хэрэгтэй. Хамгийн хямд хүүтэй, хамгийн хямд өртөгтэй, хамгийн урт хугацаатай зээлийг авч чадсан, хамгийн ухаалаг, зарцуулсан орон хөгждөг асуудлаа шийдэж чаддаг ийм бичигдээгүй хуультай. Одоо энэ цар тахалын үед дэлхийн тэр дундаа манай Азийн бүсийн эдийн засаг 1967 оноос хойш унаж байгаа уналт хамгийн эрчимтэй явж байгаа ийм цаг үе. 

Дэлхийн банк болон олон улсын бусад байгууллагын гаргаж байгаа тооцоо судалгаа, дүгнэлтээр бол ирэх арван жилдээ бүс нутгийн хэмжээнд 1 хувьтай буюу эдийн засаг өсөлт явагдах уу, үгүй юу гэдэг ийм асуудал яригдаж байгаа юм байна лээ. Тийм учраас бид энэ зээлийг одоо авах нь зүйтэй. Энэ Ковидоос урьдчилан сэргийлэх, таслан зогсоох, хариу үйлдэл, арга хэмжээ авах, хөдөлмөр эрхлэлтийг дэмжих, зах зээлийн эргэлтэд бас хэвийн байлгах гээд. Энэ дээр анхаарах хэд хэдэн асуудал байгаад байгаа юм. Нэгдүгээрт, энэ зээлтэй холбоотой асуудлуудаа ер нь ялгаа салгаатай болгомоор байгаа юм. Зарим нь улс төржүүлээд байна, зарим нь мэдсээр байж санаатай, буруу ойлгуулж байна. 

Энэ Монгол Улсын гадаад өр гэдэг бол Засгийн газрын өр, аж ахуйн нэгж, иргэдийн өр хоёр тусдаа байх ёстой юм шүү. Бид асуудал зээл тусламжийг Засгийн газар, Их Хурал төрийн хэмжээнд ярихдаа энэ Засгийн газрын 7.9 тэрбум долларынхоо асуудлыг л ярих ёстой. Чөлөөт эдийн засагтай, зах зээлтэй улс орон тэр бизнесүүд нь юугаа барьцаалаад, ямар зээл аваад ямар хөрөнгө оруулалт оруулах нь бол тухайн аж ахуй нэгжүүдийн хуулиар олгогдсон эрхийн асуудал. Энийгээ ялгаж салгахгүй нэг нь буруу тайлбарлаж, нөгөөдөх нь мушгиж ярьснаар Монгол улсын нийт гадаад өр ихээхэн хэмжээтэй юм шиг гадаад зах зээл дээр буруу ойлгуулдаг. Монгол Улсын зээлжих зэрэглэлд бүр сөргөөр нөлөөлөх, Монгол Улсын бизнесийн нэр хүндэд бас сөргөөр нөлөөлөх, тэр хэрээр энэ хүнд цаг үед Монголд итгэдэг итгэлийг бууруулах ийм сөрөг үр дагавар явж байгаа шүү. Тийм учраас үүнээс хойш, түүнээс цааш энэ өр зээлээ ярихдаа бид өөрсдийнхөө төртэй хамааралтай зээлээ л ярих ёстой, нэгдүгээрт.


Хоёрдугаарт энэ зээлүүд авч байгаа. Авч байгаа зээлээ зөв ашиглах тал дээр бас анхаарах асуудлууд бий. Ялангуяа гүйцэтгэл, хяналт, зохион байгуулалт, тэгээд тэр хэрэгжилтийнх нь талаар сар бүр ил тод нээлттэй хийхгүй бол зээл авдаг, бүх асуудлуудыг нь хөөцөлдөж байгаад Сангийн яамнаас, Засгийн газраас шийдээд өгдөг, нөгөө хариуцсан төслийн нэгжүүд нь ажлаа хийдэггүй. Мэргэжилтэн байхгүй, боловсон хүчин байхгүй, хоорондоо хэдэн дарга нар нь төслөө булаацалдана, тендерээ булаацалдана. Чиний, миний гэж явсаар байгаад олон зуун саяын төсөл хөтөлбөр эргээд хугацаа нь дууссан, гэрээ нь дууссан ийм гашуун туршлага бий. Тийм учраас одоо Хүрлээ сайд энэ зээл тусламжийн хэрэгжилт, санхүүжилтийн зарцуулалт, үр дүнгийн талаар, ер нь холбогдох байгууллагуудыг сар бүхэн олон нийтэд нээлттэй мэдээлдэг байх, ил тод байлгадаг байх тал дээр бас анхаарч асуудал зохион байгуулна байх гэж найдаж байгаа. 

Эцэст нь хэлэхэд, ер нь тэгээд цаашаа бид олон асуудлуудыг шийдэхтэй холбоотой олон өр зээл, төлбөрийн асуудлууд яригдана. Энэ асуудлуудаа бас цэгцтэй явуулах үүднээс саяын тэр ярьж байгаа хяналт зохион байгуулалт. Бидэнд ерөөсөө бас нэг тал.


Г.Занданшатар: Үг хэллээ. Баярлалаа. Эрхэм гишүүн Хаянгаагийн Болорчулуун алга байна. Эрхэм гишүүн Одонгийн Цогтгэрэл асуулт асууя. 


О.Цогтгэрэл: Нэлээн олон гишүүн одоо юун зээл вэ гэж гайхсан байдал их бас харагдаж байна л даа. Энэ чинь саяхан л бид нар сарын өмнө 4.8 их наядын алдагдалтай, зээлж авахаар төсөв олонхоороо л баталчихсан шүү дээ. Миний санаж байгаагаар тэр 4.8 их наядын эх үүсвэр, тэр дутагдлыг дотоод, гадаадаас ойролцоогоор 1.5, 1.7 их наядыг зээлнэ гэчихсэн байсан. Тэгэхээр Хүрэлбаатар сайдаас, одоо яг төсвийн алдагдлын хүрээнд 4.8-аас санхүүжиж байгаа дүн одоо ер нь хэд болж байгаа вэ? Энэ чинь ингээд бага багаар орж ирээд байгаа болохоор хүмүүс мэдэхгүй байх шиг байна л даа. Яг хэдийг гаднаас, хэдийг дотоодоос авах гэж батлагдсан байна лээ? Эндээс одоо яг явж байгаа буюу үлдэх зээл, дахиад одоо яг хаанаас энэ он дотроо багтаж зээл авах вэ? Тэр нь хэд байгаа билээ? Дахиж ийм хэлэлцээрүүд орж ирэх үү? Одоо миний багцаа бодож байгаагаар 100 сая доллар орчмыг дахиж авах юм шиг харагдаж байна. Энэ тооцоонууд бас хэр үнэн бэ? Ийм л асуулт байна. 

Г.Занданшатар: Хүрэлбаатар сайд асуултад хариулъя.


Ч.Хүрэлбаатар: Цогтгэрэл гишүүний асуултад хариулъя. Бид нар ер нь 2020 оны төсвийг тодотгосноос хойш бид нар бас зээлийн хэлэлцээрүүдийг Улсын Их Хурлаар оруулж ирээд батлуулж байгаа. Гэхдээ эдгээрэс 1 ч доллар нь орж ирээгүй байгаа. Яагаад вэ гэхээр цаанаа бас нэлээд урт процедураар явдаг. Бид нар баталдаг, тэгээд хүргүүлдэг. Тэндээ бас Захирлуудынхаа зөвлөлөөр ордог ийм үе шаттай байдаг. Тэгээд одоогоор бол 1 ч доллар бол орж ирээгүй байгаа гэдгийг би хэлье. Гэхдээ оны төгсгөлийн хавиар орчих болов уу гэсэн бодолтой байгаа. 

Г.Занданшатар: Цогтгэрэл гишүүн 1 минут тодруулна.


О.Цогтгэрэл: Гол нь энэ 2020 оны одоо энэ үлдэх хугацаанд шинээр дахиад зээлийн хэлэлцээр орж ирэх үү? Одоо яг тэр 4.8 их наяд дотроо үлдэж байгаа хэсэг нь хэчнээн байгаа вэ? 

Г.Занданшатар: Хүрэлбаатар сайд гүйцээж хариулна. Энэ ингээд өөрөө зөвшилцөнө гээд нэг Их Хурлаас зөвшөөрөл авдаг, гарын үсэг зурдаг, бас зөвшөөрөл авдаг, тэгээд соёрхон батлуулах гээд. Ингээд гурван шаттай ордог учраас ингээд сонсохоор нэг зээл өөрөө хоёроос гурван удаа ороод хэлэлцэгдээд яваад байдаг учраас олон ингээд яригдаад байдаг. Нөгөө талдаа очоод бас нэлээд процетуртай яваад байгаа. Одоо бол бид нарын хүлээгдэж байгаа зээл гэвэл та бүгд санаж байгаа байх. Сая Японы Гадаад хэргийн сайд ирэхэд Солилцох нот бичигтээ зориулаад бид нар нэг гарын үсэг зурах эрх авсан юуг Байнгын хороогоор оруулсан. Тэр Японы талдаа дэмжигдээд, бүх зүйл нь болчих юм бол бид нар эргэж соёрхон батлуулахаар оруулж ирж батлуулна. Тэгвэл тэр мөнгө бол оны төгсгөлөөр орж ирнэ гэдгийг би хэлмээр байна. Энэ дээр нь би бас зүгээр энэ боломжийг.


Г.Занданшатар: Одоо эрхэм гишүүн Бадарчийн Жаргалмаа. 
Б.Жаргалмаа: Та бүхнийхээ энэ өдрийн амгаланг айлтгая. Нийслэлчүүддээ Нийслэлийн түүхт ойн баярын мэндийг бас давхар хүргэе гэж бодож байна. Миний асууя гэсэн асуултыг ерөнхийдөө Оюунчимэг гишүүн маань асуучихлаа. Яг энэ Ковид цар тахлын үед ажлын байрыг хадгалж үлдэх, эргээд ажилтай орлоготой иргэдээ байлгахын тулд юу хийх ёстой вэ гэдэг дээр Засгийн газрын зүгээс авч хэрэгжүүлж байгаа арга хэмжээнүүдэд бас талархаж байгаа. 

Би сая мэдээллийг авахдаа 20 сая америк долларын зээл, түүнээс 6.5 сая доллар нь хөдөлмөрийн зах зээлийн идэвхтэй хөтөлбөрүүдийг бэхжүүлэх тал дээр, бичил бизнес эрхлэгчид дэмжлэг үзүүлэх, ур чадварын шинэлэг хөтөлбөр гэж ойлголоо. Зээлдэгчиддээ очихдоо энэ зээл хэчнээн хувийн хүүтэй очдог юм бол оо? Энэ бол 1.25 хувийн хүүтэй авч байгаа зээл тийм ээ? Яг зээл авч байгаа бичил бизнес эрхлэгчдэдээ хэчнээн хувийн хүүтэй олгогддог юм бол оо? Ер нь өнгөрсөн хугацаанд олгогдсон энэ бичил бизнес дэмжигч зээлийн эргэн төлөлт ямар хэмжээнд байгаа вэ? 

Яг энэ дунд яг гэртээ сууж байгаа хөгжлийн бэрхшээлтэй иргэддээ энэ зээлийг тодорхой хэмжээний хөнгөлөлттэй болгох боломж бий юу гэдэг зүйлийг тодруулмаар байна. Энэ 20 сая доллароос 10 сая доллар Нийгмийн даатгалын сангийн санд татан төвлөрүүлнэ гэсэн ийм мэдээлэл байна. Цар тахлын хариу арга хэмжээний хүрээнд шаардлага хангасан ажилчдад түр хугацааны дэмжлэг олгох 10 сая доллар гэсэн байна. Үнэхээр энэ цар тахлын эсрэг тэмцэж байгаа, бидний эрүүл мэндийг сахин хамгаалж байгаа эмч, эрүүл мэндийн байгууллага, онцгойгийнхон, мэргэжлийн хяналтынхан гээд бүх албаныхандаа бид талархах ёстой. Бид дэмжих ёстой. 

Гэхдээ энэ мэдээллээ нэгэнт хуулиар баталгаажуулаад олгогдож байгаа зээл, тусламжаа бид сайн зөв тайлбартайгаар, хангалттай мэдээллээр олон нийтдээ хүргэхгүй бол эргээд нөгөө хүмүүсийг маань буруутгадаг. Ер нь олон нийтэд мэдээлэлгүйгээсээ шалтгаалаад хардлага маш ихээр байдаг гэдгийг бүгд сайн ойлгож байгаа байх аа. Тийм учраас хэвлэл мэдээллийн салбарт ажиллаж байсан хүний хувьд ч хэлэхдээ энэ мэдээллээ зөв тайлбартайгаар олон түмэндээ хүргээч ээ гэдэг ийм хүсэлтийг тавьж байна. 

Хандивын хөрөнгө зарцуулалтаас шалтгаалаад онцгойгийнхон маань, эрүүл мэндийн салбарынхан маань бас илдээр хэлүүлсэн. Тэгвэл энэ бүхэн дээр бид нар бас хамгаалалтыг давхар хийх ёстой, эрсдэлээ тооцоолох ёстой. Их Хурал нь батлаад энэ Нийгмийн даатгалын сандаа төвлөрүүлж байгаа бол энэ тайлбар мэдээллээ сайн хийгээсэй гэж хүсэх байна. Миний асуулт бол зээлдэгчтэй яг гар дээр нь хэчнээн хувийн хүүтэй олгогддог вэ? Энэ дунд хөгжлийн бэрхшээлтэй иргэдийг дэмжих бодлого байгаа юу? Нөгөө талаар өнгөрсөн хугацаанд олгогдсон бичил бизнесийг дэмжих зээлийн эргэн төлөлт ямар хэмжээнд байна вэ гэдэг мэдээллийг өгөөч ээ. 

Г.Занданшатар: 88 дээр.
Б.Батцэцэг: Жаргалмаа гишүүний асуултад хариулъя. Энэхүү төслийн хүрээнд хамрагдаж байгаа 6.5 сая доллар маань арилжааны банкнуудаар дамжин хэрэгжиж бизнес эрхлэгчдэдээ зээл олгоно. 2020 оны хувьд бол яг гар дээр нь энэ энэ жил ХААН банк, Төрийн банкаар дамжуулан олгож байгаа. Энэ дээр эцсийн зээлдэгчдэдээ 11 хувийн хүүтэй олгогдож байгаа. Ер нь дундаж, сүүлийн гурван жилийн инфляцад суурилсан энэ зээлийн зээлийн хүү нь суурилж ингэж явж байгаа. 

2019 оны хувьд Төрийн банк, хаан банкаар дамжуулан 8 тэрбум төгрөгийн эх үүсвэрийг 21 аймгийн 681 бизнес эрхлэгчдэд олгосон байна. Энэ оны хувьд бол сая гэрээ хийгдсэн. Нийтдээ 10 тэрбум төгрөгийг хоёр арилжааны банкаар дамжуулан олгохоор байгаа. Энэ 6.5 бол 10-11 хувийн хүүтэй эцсийн зээлдэгчдэд очно. Эргэн төлөлтийн байдал бол харьцангуй, арилжааны банкаар дамжиж байгаа учраас зээлийн эрсдэлгүй, эргэн төлөлт сайтай, ийм бизнес эрхлэгчийг дэмжсэн ийм зээл байгаа. 
Монгол Улсын Засгийн газрын хүрээнд Ковидын хүрээнд авч хэрэгжүүлж байгаа арга хэмжээний хүрээнд бол Хөдөлмөр эрхлэлтийг нь дэмжих төслийн хүрээнд албан бус салбарт нийтдээ 140 мянган иргэдийн нийгмийн даатгалын шимтгэл 4 сард 6.6 тэрбум төгрөг, 5 сард 7.5 тэрбум төгрөг, 6 дугаар сард 9 тэрбум. Нийтдээ 40 гаруй тэрбум төгрөгийг сардаа 134 мянган албан бус салбарт ажиллаж байгаа нийгмийн даатгалын шимтгэл болон сайн дурын даатгуулагчдад төлөөд энэ эх үүсвэр бас одоо энэхүү зээлийн 10 сая доллар зарцуулагдахаар юм. Баярлалаа.

Г.Занданшатар: Жаргалмаа гишүүн тодруулж сууна. 


Б.Жаргалмаа: Энэ дээр төслийг хэрэгжүүлэгч төв байгууллага нь Хөдөлмөр нийгмийн хамгааллын яам байх бөгөөд тус яамны харьяа Дэлхийн банкны санхүүжилтээр одоо хэрэгжиж байгаа Хөдөлмөр эрхлэлтийг дэмжих төслийн төсөл хэрэгжүүлэгч нэгж нь нэгдсэн төсөл хэрэгжүүлэгч нэгжээр ажиллана гэсэн байна л даа. Би яагаад энэ хэдэн хувийн хүүтэй олгодог вэ гэж асуугаад байгаа нь, энэ олон шат дамжлага чинь эргээд өөрөө яг зээлдэгчдэд маш өндөр хувийн хүүтэй очоод байгаа дээр л тодорхой хэмжээний шат дамжлагыг багасгах тийм боломж байхгүй юу гэдэг зорилгоор асууж байгаа юм. 

Төрийн орон сууцын корпорац гэдэг юм уу, НОСК гэдэг юм уу, ипотекийн зээлийн санхүүжилтийн хэчнээн хувь нь тэдгээр байгууллагууд руу явдаг вэ гэдэг ийм асуулт иргэдээс байнга гардаг. Жишээ нь би өөрөө ипотекийн зээлтэй. Тэгээд миний төлсөн зээл одоо арван хэдэн жил болчихсон хэрнээ би үндсэн зээлээсээ 15 хасагдаад 124 саяыг төлчхөөд байдаг. Тэгэхээр энэ олон шат дамжлага эргээд яг нөгөөдөх эздэд маань маш их дарамт болоод байгаа дээр анхаарч болохгүй юу гэдэг зүйлийг би тодруулмаар байна. 

Г.Занданшатар: 88 дээр, Батцэцэг.


Б.Батцэцэг: Энэхүү зээл маань ажилгүй иргэнийг ажлын байртай болгох, хөдөлмөр эрхлэлтийг дэмжих чиглэлээр олгогдож байгаа бичил зээл байгаа. Энэ маань арилжааны банкаар дамжуулаад явагддаг учраас хүний хувьд бид бүхэн ерөнхийдөө өмнөх оны, олон жилийн туршлагыг харах юм бол 8-10 хувийн хүүтэй жилийн хүү нь олгогдож явдаг ийм зээл. Мэдээж хөдөлмөр эрхлэлтийг дэмжих чиглэлээр арилжааны банкнууд болон зээлийн хүүг бууруулах чиглэлээр аль аль талаасаа зохион байгуулалтын арга хэмжээг аваад ингээд явж байгаа. Цаашид ч гэсэн энэ чиглэлээр, Хөдөлмөр эрхлэлтийг дэмжих сангийн зүгээс бол яг 21 аймаг, 9 дүүргээрээ дамжуулаад Хөдөлмөр эрхлэлт, халамж үйлчилгээний газраар дамжуулаад хүүгүй, барьцаагүй 5-аас 10 сая төгрөгийн ажлын байр бий болгох, хөдөлмөр эрхлэлтийг дэмжих чиглэлээр арилжааны банк биш хүүгүй, барьцаагүй зээлийг олгоод явж байгаа. Энэ төслийн төслийн хүрээнд бол арилжааны банкаар дамжуулаад бичил бизнес эрхлэгчдэд зориулсан ийм хууль.

Г.Занданшатар: Одоо эрхэм гишүүн Тогмидийн Доржханд.


Т.Доржханд: Баярлалаа, төслийг дэмжиж байгаа. Харин санал бол байна. Тэгээд арилжааны банкаар дамжуулаад явахлаар хүү өсдөг, нөгөө талдаа бас барьцааны асуудал бий болдог болохоор аль болох тэр зээлийг дамжуулах сувгийг нь нээж өгмөөр байгаа юм. Тэгээд одоо финтек гараад ирчихсэн, гар утсаар дамжуулаад янз янзын апп-уудаар дамжуулаад маш бага зардлаар зээлийг цаашаагаа дамжуулах боломж нь бий болчихсон шүү дээ. Тэгээд тийм болохоор зөвхөн арилжааны банк гэхгүйгээр, банк бус санхүүгийн байгууллага, бас санхүүгийн үйлчилгээ үзүүлдэг байгууллагуудыг оролцуулах талаар бас явц дундаа та нар хэлэлцээрээ хийгээд явах нь зүйтэй байх аа. 

Хоёрдугаарт, би бас Дэлхийн банк, Валютын сан гээд, энэний талаар товчхон мэдээлэл өгчихье гэж бодоод байгаа юм. Тэгээд маш олон хүмүүс жаахан буруу ойлголттой байдаг, нэг Америкийн банк юм шиг, барууны гар хөлүүд ч юм шиг нэг ийм байдлаар ойлгуулаад байдаг. Тэгээд бас энэ байгууллагад ажиллаж байсан хүний хувьд анх ямар зорилгоор байгуулагдсан юм бэ, одоо ямар байдалтай байдаг талаар маш товчхон. 

1944 онд энэ хоёр байгууллага байгуулагдсан. Дэлхийн хоёрдугаар дайны дараа. Дэлхийн эдийн засгийг бий болгохын тулд нөгөөдөх нь дэлхийн санхүүгийн тогтвортой байдлыг хангахын тулд. Тэгээд анх байгуулагдахдаа бүтэц нь болохоороо дэлхийн эдийн засагт эзэлж байгаа тухайн улсуудын GDP буюу дотоодын бүтээгдэхүүнийг харьцуулж байгаад л шууд хувийн жингээр нь аваад тэгээд байгуулчихсан байхгүй юу. Тухайн үед бол Америк их том байсан, 17, 8 хувьтай, Европ бол бараг 40, 50 хувьтай байсан байхгүй юу. Тухайн үед бол Солонгосын эдийн засаг гэж ерөөсөө байхгүй, Азидаа бараг хамгийн сүүлд. Тэгэхэд Солонгосын эдийн засагтай харьцуулах юм бол 400-хан мянган хүнтэй Люксембургийн эдийн засаг 10 дахин илүү нөлөөтэй байсан байхгүй юу. 

Тэгээд тийм болохоороо шийдвэр гарах нөлөөлөл, нөлөөлөл нь тухайлбал, 6 хувь нь Люксембург байж байхад 0 аравны хэдхэн хувь нь Солонгос. Хятад бүр 2, 3-хан хувь байсан байхгүй юу. Япон бол тухайн үед арай гайгүй байсан. Одоо яачихсан бэ гэхээр яг энэ дүрэм нь бүтцээрээ шийдвэр гаргалт нь яг ижилхэн явдаг. Өөрөөр хэлэх юм бол өнөөдрийн дэлхийн эдийн засаг хэдэн хувийг нь тухайлбал, Монгол Улс эзэлж байгаа вэ, хэдэн хувийг нь Солонгос эзэлж байгаа вэ гэдгээсээ хамааруулаад шийдвэр гаргахад нь нөлөөлдөг юм. Тэгээд одоо энэ байгууллагууд чинь өөрчлөгдсөн. Яагаад вэ гэхээр дэлхий өөрчлөгдчихсөн. Үр дүнд нь одоо энэ хөгжиж байгаа эдийн засгууд тухайлбал, Солонгос байна, Хятад байна, Зүүн өмнөд Азийн орнууд байна, Бразил байна, Өмнөд Африк байна, Орос байна. Эд нар чинь ингээд эдийн засаг нь томроод ирчихсэн болохоор шийдвэр гаргах нөлөөлөл нь илүү хөгжиж байгаа орнууд болчихсон шүү. 

Бид нарын ойлгодгоор Америкууд шийдвэр гаргаад байдаг юм байхгүй шүү дээ. Европууд шийдвэр гаргаад байдаг юм байхгүй. Европын эдийн засаг чинь жилийн өсөлтөд 1, 2 хувьтай, олон жил ингээд хатчихсан болсноор эсрэгээрээ Азиудын эдийн засагч нь 7, 8, 9 хувийн өсөлттэй тогтмол ингэж явж байгаа болохоор бид нарын шийдвэр гаргах нөлөө өсчихсөн шүү. Тийм ч болохоороо энэ Дэлхийн банк, Валютын санд ажиллаж байгаа эдийн засагчид бол ихэвчлэн хөгжиж байгаа орнуудын эдийн засагчид голдуу байдаг болчихсон шүү. Үүнийг нэг хэлчихье гэж бодлоо. 
Хоёрдугаарт, 1990 онд яагаад бид нар Олон улсын валютын сан, Дэлхийн банк, Азийн хөгжлийн банк эд нарт элссэн юм бэ? Яагаад вэ гэхээр тухайн үед Оросын эдийн засгийн крант нь хаагдсан болохоор ганц боломж нь Хятад байсан. Хятадын тэр бодлогыг сөрж бид нар олон улсын байгууллага руу хандаж ийшээ гишүүнээр элссэн байдаг шүү. Одоо ингээд Олон улсын байгууллагуудаас орж ирж байгаа мөнгүүдийг муухай хараад байх юм бол буцаад л мөнгөтэй газар чинь бид нарын урд зүг л байгаа шүү дээ. Энийгээ бас шийдвэр гаргагчид маань анхаараарай гэж хүсмээр байна. 
Хоёрдугаарт, өнөөдөр энэ байгууллагуудын Монгол Улсын эзэлж байгаа хувь нь ердөө 0.03 хувь шүү. Яг энэнийхээ хэмжээнд бид нар мөнгө авах хэрэгтэй байдаг. Тэр нь жилийн 350 сая долларын л мөнгө авч байгаа юм. Энэ бол бид нар авах ёстой мөнгө. Харин авсан мөнгөө зөв зүйлд зарцуулах гэдэг нь бол бид нарын чухал яригдах ёстой асуудал. Авахын хувьд бол зарчмын хувьд бол бид нар авах ёстой. Энд чинь Англичууд хүртэл авахын төлөө алалцдаг байхгүй юу. Тийм болохоор бид нар авах асуудлаа аваад, харин.

Г.Занданшатар: 1 минут өгье. Их зөв юм яриад байна шүү дээ, Доржханд гишүүн.

Т.Доржханд: Тэгэхээр хөгжиж байгаа орнууд юунд зориулж авдаг юм бэ гэхээр хүний нөөцийг бий болгох, сайжруулах, засаглалаа сайжруулах. Харин хөгжилтэй орнууд юунд авдаг юм бэ гэхлээр дандаа нөгөө ханшийнхаа эрсдэлийг буулгахын тулд буфер болгож үүсгэж нөөцөдөө авдаг байхгүй юу. Тэгээд энэний төлөө дайн болдог, цусгүй дайн болдог. Тэр Валютын сангийн Удирдах зөвлөл дээр чинь, Дэлхийн банкны Удирдах зөвлөл дээр чинь мөнгөө л авъя, авъя л гээд байдаг. Яагаад гэвэл энэ чинь дэлхийн 193 улсын мөнгө байхгүй юу. Тэр тогооноос бид нар нөгөө хямдхан эх үүсвэрээ аваад байх нь хамгийн чухал байдаг. 

Авчирсныхаа дараа энийгээ бид нар төсвийнхөө дэмжлэг байдлаар зарцуулах юм уу, төлбөрийн балансын алдагдлыг нөхөх байдлаар зарцуулах юм уу, төслүүдийг санхүүжүүлэх юм уу гэдэг бол энэ парламентаар яригдах ёстой зүйл юм. Энийгээ маш сайн ойлгож байгаад бид нар хэлэлцүүлэг хийхдээ маш тодорхой хэлэлцүүлэг хийдэг байхгүй бол өр муухай юм, өр авах муухай болохоор энэ зээлүүдийг авч болохгүй гэсэн байдлаар явах юм бол ард түмэн буруу ойлголт авах гээд байна шүү. 

Г.Занданшатар: Үг хэллээ. Одоо эрхэм гишүүн Сайнхүүгийн Ганбаатар 

С.Ганбаатар: Бид зээл, өр гуйлга гуйхаасаа ичдэггүй мөртөө Оюу толгойн гэрээг өөрчлөхөөсөө яагаад ичээд байгаа юм бэ гэдгийг л би асуумаар байна. Оюу толгойн гэрээг ашигтай болгож байвал энэ зээл өр, энэ гуйлгачин царайлахаас бид арай л гайгүй болно доо. Ерөнхий сайд Хүрэлсүх Улсын Их Хурлын өмнө ганцаархнаа хуулийн хэрэгжилтийг хангаж байгаа. Яг Хэрэг эрхлэх газрын дарга ч биш. Монгол Улсад хуулийн хэрэгжилтийг хангадаг ганцхан хүн байгаа, Ерөнхий сайд. Их Хурал хууль батална. 


Өнөөдөр Оюу толгойн гэрээг үтэр түргэн өөрчил, чадахгүй бол энэ гэрээг цуцлах хэмжээнд хүртэл яриарай, энийг сайжруул, Монголын ард түмэнд ашигтай болго гэдгийг Баттөмөр гишүүнээр ахлуулсан, тав зургаан гишүүний олон хөдөлмөрийн үр дүн хаа байна? Энэ хэрэгжилт хаа байна? Энэ зээл хууль ярьж байгаа үед л энийг ярина шүү дээ. Аар саархан тулга тойрсон юм хөөцөлдөөд л ингээд л нүдний булай болоод л яваад байх юм. Энийг энэ зээл, гуйлга гуйж байгаа энэ явцдаа заавал хөндөж асууж байх ёстой. Баялгаа өгөөд 10 гаруй тэрбум долларын өртэй болчихсон ийм шившигтэй орон Монголоос өөр хаана ч байхгүй. 

Хоёрдугаарт, хагалгаа амжилттай боллоо, өвчтөн нь нас барчихлаа гэж нэг үг байдаг. Энэ чинь зээл аваад, энэний зорилго нь бол ажлын байр нэмэгдүүлэх, онцгой байдлын үед хөдөлмөр эрхэлж байгаа, ялангуяа хувиараа хөдөлмөр эрхэлж байгаа энэ хүмүүсийг дэмжинэ, тусална гэж байгаа юм. Хөдөлмөр, нийгмийн хамгааллын яам энэ мөнгийг зарцуулахдаа, ямар ч эмч өвчтөнөөс эхэлж асуудаг. Ямар байна, яаж байна, яаж туслах вэ гэж. Яг энэ хөдөлмөр эрхлэгчдийн төлөөллийн байгууллагуудтайгаа, Ажил олгогч эздийн холбооны төлөөллийн байгууллагатайгаа зөвлөлдөж ярьж, тодорхой хөтөлбөр гаргасан уу? Тэгэхгүй тэгээд л Хөдөлмөрийн яам юм уу, ямар нэгэн яам, дарга шийдээд ирэхээрээ зэрэг л та нар сонгуульд явсан хүндээ л өгнө. Тэгэхээс өөр ямар ч үндэс байхгүй. 
Энэ талаар Хөдөлмөр, нийгмийн хамгааллын яам төлөөллийн институцийн хөгжил гэж нэг баахан юм ярьдаг шүү дээ. Төлөөллийн байгууллагуудтайгаа зөвлөлдсөн үү, ярьсан уу? Хөтөлбөрүүдээ гаргасан уу? Ийм том мөнгө нэгэнт зарцуулах эрхээ авч байгаа бол төлөөллийн байгууллагуудтайгаа улсын гурван талд талт хэлэлцээрийг л яриад байгаа юм л даа. Салбарын хэлэлцээрийг л яриад байгаа ухаантай юм. Хууль дээр нь байгаа зүйлийг ярьсан уу? Төлөвлөгөө гаргасан уу, зөвшилцсөн үү? Тэрийгээ нэг тодорхой хэлээч. 

Г.Занданшатар: Нэмэлт 1 минут дараа нь авах уу?

Хүрэлбаатар сайд асуултад хариулна.

Ч.Хүрэлбаатар: Тийм. Оюу толгойн гэрээг сайжруулах ёстой гэж танай хэлж байгаатай санал нэг байна. Энэ чиглэлээр ч гэсэн байр суурьтай байгаа. Засгийн газар энэ чиглэлээр бас нэлээд ажиллаж байгаа гэдгийг би хэлье. Засгийн газрын 7.9  тэрбум америк доллартай болгочихоороо энэ дэлхий нийтийн шившиг, ийм юм дэлхий дээр байхгүй гэж бас ярьж арай л болохгүй байх аа, Ганбаатар гишүүн ээ. Америкийн Нэгдсэн Улс гээд дэлхийн хамгийн том эдийн засагтай, номер 1 гээд байгаа тэр улс нь хүртэл өөрөө бас өртэй. Мужууд нь өртөй. Дараа нь нөгөө холбооныхоо улс дээрээ бас өртэй. 20 ч билүү 26 триллион долларын өртэй явж байгаа. Иргэдийн хувьд ч гэсэн бас зээлээ аваад ажлаа хийгээд амьдраад дараа нь тэрийгээ төлөөд явдаг ийм л жишиг байгаа. Энэ жишгээр бид нар бол явж байгаа гэдгийг би хэлье. Тэгэхээр одоо 7.9 тэрбум америк доллартай болохоор дэлхийн шившиг болоод байгаа юм бол бас байхгүй байгаа гэдгийг хэлмээр байна. Тэр, өрийнхөө хэмжээгээр бол эхний 50, 60-д ч байхгүй шүү, Монгол Улс дэлхийд.


Г.Занданшатар: Ганбаатар гишүүн 1 минут тодруулна. Сайнхүүгийн Ганбаатар гишүүн. 


С.Ганбаатар: Миний ярих гэж байгаа зүйл бол яах вэ, өр зээл авах нь буруу гэж байгаа биш, өр зээлгүй байхын тулд бид энэ уул уурхайн баялгаа ашигтай үр дүнтэй болох тал дээр нэг тулга тойрсон юм хөөцөлдөхгүйгээр Засгийн газар нь онцгой ажилламаар байна, Сангийн яам ингээд л гуйлгачин царайлаад л, дандаа л зээл өр гэж яриад байхад Сангийн яамыг буруутгасангүй. Энэ макро түвшиндээ ийм их ажилгүйдэл, ядуурал ийм их эдийн засгийн хүнд нөхцөлд, далд эдийн засаг нь өссөн байгаа үед бол одоо арга байхгүй ээ. Тэгээд энэ дээр өр гэдэг бол тийм хүсүүштэй зүйл биш. 
Зүгээр, Дэлхийн банканд сая ярьж байна л даа. Америк 7.8 тэрбум доллар өртэй гээд тэгж байна, шившиг болоогүй гэж байна. Тэд өөрсдөө доллараа хэвлэдэг, тэд өөрсдөө дэлхийн банкны бүх шийдвэрт нөлөөлдөг. Өөрөө өөртөө өртэй орон гэж байхгүй л дээ. Үнэн, тэд шившиг биш. Тэгэхдээ бид доллар хэвлэдэггүй, бид тэр Дэлхийн банкны шийдвэрт оролцдоггүй. Бидэнтэй бол харьцуулахын аргагүй. 

Г.Занданшатар: Оюун-Эрдэнэ сайд асуултад хариулъя.

Л.Оюун-Эрдэнэ: Оюу толгойтой холбоотой, энэ Их Хурлын гишүүддээ хандаад хэлэхэд за та бүхэн мэдээлэл ч гэсэн авч байгаа болов уу гэж би найдаж байгаа юм. Засгийн газар үндсэндээ Оюу толгойн төсөлтэй холбоотой, Монгол Улсын эрх ашигт нийцүүлэхтэй холбоотой, Оюу толгойн холбогдох зарим удирдлагууд олон улсад ч гэсэн бас хэвлэл мэдээллээр удаа дараалан байр сууриа илэрхийлж байгаа. Засгийн газар бид нарын хувьд бараг авах ямар ч ийм боломжгүй саналуудыг тавьж байна, хэтэрхий бас амьдралд нийцэхгүй ийм шалгууруудыг тавьж байна гэдэг ийм байдалд ортол нь бидний хувьд шахаж байгаа юм. Энэ дээр бид нарын хувьд, одоо яригдсан далд уурхайн төлөвлөгөөтэй холбоотой асуудал байгаа юм. Гэхдээ бидний хувьд олон улсын гэрээ хэлэлцээрээр явж байгаа асуудал дээр амаргүй ийм сорилт дундуур бидний хувьд 

Г.Занданшатар: Оюун-Эрдэнэ сайд тодруулж хариулна, нэмэлт минутыг хангалттай өгөөдөх. 


Л.Оюун-Эрдэнэ: Тэгэхлээр Ганбаатар гишүүнд би бас удаа дараалан хэлж байгаа, санал тавьж байгаа. Тантай зарчмын байр суурь адилхан байгаа, адилхан байгаа. Таны ярьж байсан, өмнө нь жишээлбэл, тэр санхүүгийн үнэлгээтэй холбоотой алдаанууд, далд уурхайн техник, эдийн засгийн үндэслэл дээр гарсантай холбоотой алдаанууд бол байгаа юм байна гэдэг нь ойлгомжтой болчихсон. Харамсалтай нь бид нарын хувьд шахаад явахаар хоёр тал санал нийлэхгүй л бол Арбитрын шүүх дээр очоод явж байгаа юм. 


Арбитрын шүүхийн процесс өөрөө биднээс хамааралгүйгээр явдаг ийм олон улсын эрх зүйтэй холбоотой асуудал байгаа юм. Жишээлбэл, бид нар Сангийн яамтай хамтраад Монгол Улсын холбогдох хууль тогтоомжийн дагуу татвараа төл гэдэг шаардлага тавьсан. Тэгэхээр бид нарын хувьд санал нийлэхгүй байна, бид нар Засгийн газрын зурсан гэрээн дээр үндэслээд энэ татварын хөнгөлөлтийг эдэлж байгаа юм гээд Арбитрын шүүх дээр бид нарын хувьд одоо ингээд асуудал болж байгаа юм. Арбитрын шүүхийн процесс хамгийн багадаа л 1.5 жилийн хугацаа ордог юм байна.


Г.Занданшатар: Оюун-Эрдэнэ сайд тодруулж хариулна. Энэ чухал асуудал ярьж байгаа учраас минутыг нь өгчихөөрэй. 


Л.Оюун-Эрдэнэ: Тэгээд бид нарын хувьд бүх тооцоо судалгаануудыг ерөнхийдөө гаргасан байгаа. Тэгээд яах вэ, би зүгээр Их Хурлын гишүүддээ хандахад хандаад хэлэхэд, би бас одоо гурав дахь удаагаа байр сууриа илэрхийлж байгаа. Их хурлын даргатай ч гэсэн энэ талаар бас ярилцсан. Шаардлагатай бол одоо яг Оюу толгойтой холбоотой яг өнөөдөр ямар нөхцөлд байна вэ гэдэг мэдээллийг хийхэд бид нар бэлэн байна гэж байгаа юм. Магадгүй энийг Эдийн засгийн байнгын хороон дээр ч хийж болно. Нээлттэй, хаалттай байх нь та бүхний асуудал. Бид нар бүх зураг, графикийг гаргасан байгаа. 2020 онд юу болох вэ, 2021 онд юу болох вэ, далд уурхайн бүтээн байгуулалт зогсвол Монгол Улсад юу болох вэ. Явуулъя гэвэл бид нар ямар сорилтод орох вэ. 

Одоо Рио тинто компанийн удирдлагууд өөрчлөгдчихсөн байгаа. Менежментийн баг нь дөрвөн сар хүртэл шилжилт хийхээр болж байгаа юм. Одоо байгаа удирдлагуудтай бид нарын хувьд ярихад шинэ удирдлага гарч ирээд ямар байр сууриа илэрхийлэх хүртэл бид нар хэлэлцээр дээр томоохон гэрээг цуцлахтай холбоотой ч юм уу, энэ асуудлыг ярихад боломжгүй байна гэдэг байр суурь илэрхийлж байгаа юм. 

Арбитрын шүүх дээр бид нарыг өгчихсөн байж байгаа. “Turquoise Hill Resources” болон бусад жижиг хувьцаа эзэмшигч бүх компаниудтай бид нарын хувьд байнга видео конференц хийгээд л явж байгаа юм. Тэгэхлээр бидний хувьд бол Монгол Улсын Засгийн газар тухайн үед шийдвэр гаргачихсан. Тийм учраас тэр нь Сайханбилэгийн Засгийн газар байна уу, Хүрэлсүхийн Засгийн газар байна уу, дараа дараагийн аль ч Засгийн газар байсан, бид нар бол Монгол Улсын Засгийн газар гэдэг, Монгол Улсын төр, засаг гэдэг нэг л субъект болчхоод байгаа ийм төвөгтэй байдал үүсчхээд байгаа юм. Тэгэхдээ бид нарын хувьд бол ахицтай явж байгаа. 

Өчигдөр бид нар анх удаа нээлттэй сонгон шалгаруулалтаар Төлөөлөн удирдах зөвлөлийн хоёр гишүүнийг сонгосон. Бүтэц өөрчлөгдөж байгаа. Нэг нь одоо далд уурхайн геологийн баг, нэг нь болохоор санхүүгийн олон улсын шинжээчдийн баг ажиллахаар болж байгаа юм. Гэхдээ энийг бид нарын хувьд одоо хүслээ гээд, энийг зөвхөн жишээлбэл, шууд Засгийн газар цуцалчихъя гээд цуцаллаа гэхэд тэр арбитр дээр л очихоор ийм нөхцөл байдал л байгаа байхгүй юу. Гэхдээ бид нар Монгол Улсын эрх ашигт нийцэж байгаа энэ татвартай холбоотой асуудал, далд уурхайн техник, эдийн засгийн үндэслэл дээр гарсан зардал өсөөд, зардал өсөх тусам Монгол Улс одоо 34 хувиасаа болж, бас хүнд байдалд орж байгаа. Энэ асуудлыг судалж байгаа.


Гурваас дөрвөн янзын хувилбар гаргаад, бидний хувьд дэвшүүлээд ярилцаад л явж байгаа ийм асуудал юм аа. Энийг одоо бас Их Хурлын гишүүд маань илүү бас ойлгож, бас хамтарч ажиллавал илүү үр дүнтэй байх болов уу гэж би бас бодоод байгаа юм л даа. Тэгэхээр Их Хурлын дарга хэрвээ боломжтой байвал яг Оюу толгойн төсөлтэй холбоотой, яг бидэнд өнөөдрийн нөхцөл байдалд тулгамдаж байгаа сорилт болон бэрхшээл, мөн гарц, замуудтай холбоотой Засгийн газрын зүгээс өнөөдрийг хүртэл хийсэн ажлаа бас Их Хуралд юм уу, эсхүл холбогдох Байнгын хороонд, аль эсхүл жишээлбэл, Улсын Их Хурлын даргаар байгуулагдсан гээд ажлын хэсгийн бүрэлдэхүүнд танилцуулахад бол бидний хувьд бэлэн байгаа юм шүү. Тэгээд ярилцвал илүү их тийм шийдэлтэй байх болов уу л гэдэг байдлаар л би өнөөдөр бас ингээд тайлбар өгөх нь зүйтэй байх л даа. Та өөрөө мэдэж байгаа, та Оюу толгойн гэрээн дээр бас маш их суусан хүмүүсийн нэг. Маш их мэдээлэлтэй байгаа хүмүүсийн нэг. 

Ер нь зүгээр надад энэ ажлын хэсгийг аваад ингээд явж байхад нэг ийм зааны үлгэр шиг юм болчхоод байгаа юм. Зарим нь нөгөө хошууг нь тэмтрээд заан гэдэг бол могой юм, дөрвөн хөлийг нь тэмтрээд багана юм гэдэг шиг Оюу толгойн төслийн талаар өнөөдөр Их Хурлын гишүүдийн мэдээлэл болон байр суурь яг тэр нөгөө төслүүд дээр байгаа тоотой холбоотой асуудлууд бол өөр, өөр юм байна лээ шүү. Тэгэхээр бид нарын хувьд эхлээд Их Хурал дээр ойлголтоо илүү их тийм цэгцлэх нь бас их тийм үр дүнтэй байж магадгүй юм байна лээ. Ийм байдлаар би Ганбаатар гишүүн тусгайлан, танд шаардлагатай байвал өнөөдрийг хүртэл ажилласан ажлаа би тайлагнаад ярилцахад бол бас бэлэн байна, мэдээллүүдийг өгөхөд бэлэн байна. 

Та ч гэсэн зүгээр миний ойлгож байгаагаар бол энэ тал дээр Засгийн газрын хэлэлцээртэй холбоотой амаргүй зүйл дундуур явж байгааг бас мэдээлэлтэй байгаа юм байна гэж би ойлгоод байгаа юм. Тэгэхээр хамтарч ажиллах нь л илүү их, тийм үр дүнтэй байх болов уу л гэсэн ийм бодолтой байна. 

Г.Занданшатар: Ганбаатар гишүүн 1 минут тодруулъя. Өмнөх, өмнөх үеийн Засгийн газрууд дээр ч гэсэндээ их хичээж чармайж ажиллаж байсан. Энэ Засгийн газар ч гэсэн ажиллаж байгаа гэдгийг би ойлгож байгаа. Өмнөх Засгийн газар дээр бүр ичмээр юм болж байлаа шүү дээ. Оюу толгойн гэрээг ярих гэсний төлөө Ерөнхий сайдыг нь хүртэл огцруулж байсан. Ийм даварчихсан үндэстэн дамнасан корпорацууд байгаа. Тэгэхээр би юу хэлэх гээд байна гэвэл Улсын Их Хурал өнөөдөр өөрөө үүрэг даалгавар өгчихсөн бол үүрэг даалгаврынхаа биелэлтийг шалгах, биелэлтэд нь дэм тус үзүүлэх үүднээсээ ирэх долоо хоногт аль горимоор нь хамаагүй, Их Хурлын дарга аа, яаралтай энийг Их Хурлын түвшинд Даваасүрэн гишүүн, Болорчулуун гишүүн, Аюурсайхан гишүүн байна, Бат-Эрдэнэ гишүүн, Баттөмөр даргын тэр ажлын хэсгийн тэр үүрэг даалгавар өгсөн, шалгаж дүгнэж ярих цаг болсон. Энэ дээр ийм санал гаргаач ээ гэж хүсэж байна. 

Г.Занданшатар: Улсын Их Хурлын тухай хууль, Улсын Их Хурлын чуулганы хуралдааны дэгийн тухай хуулиар ийм асуудлаар мэдээлэл хаалттай, нээлттэй, аль ч хэлбэрээр сонсох асуулга асуултаа Засгийн газарт, Ерөнхий сайдад хүргүүлээд, хариуг Засгийн газар бэлтгэж ирүүлээд тэрийг тав дахь өдрийн мэдээллийн цагаар сонсох, эсхүл хязгаарлагдмал хүрээнд хаалттай, нээлттэй сонсох, хэлэлцүүлэг явуулах бүх эрх бол Улсын Их Хурлын тухай хууль, Улсын Их Хурлын чуулганы хуралдааны тухай, дэгийн тухай хуулиар нээлттэй байгаа. 

Тийм учраас Ганбаатар гишүүн яг сая асуулгынхаа саналыг ирүүлээд, Засгийн газарт хүргүүлээд, Засгийн газраас бас яг ямар хэлбэрээр хариулбал тохиромжтой байна, тав дахь өдрийн Ерөнхий сайдын мэдээллийн цагаар байх уу, тэнд бол Ерөнхий сайд өөрөө мэдээллээ хэрхэн яг ийм байдлаар ханддаг учраас. Тэрийг бас төлөөллөөс, одоо дэгийн тухай хуульд өөрчлөлт оруулбал Засгийн газрын Хэрэг эрхлэх газрын дарга энэ мэдээллийг хийгээд ингээд ярилцах юмнууд дэгээр бол нээлттэй байгаа. Бичгүүд ирээд л. Гагцхүү энэ бүхэн дандаа заавал бичгээр албаж байж асуулга, асуулт, саналууд тавигдах ёстой. Засгийн газрын мэдээлэл ч гэсэн яг тэр хэмжээгээр ирвэл, тэр хэмжээгээр бид сонсгох ажил зохион байгуулж болно. 


Одоо эрхэм гишүүн Цэндийн Мөнх-Оргил

Ц.Мөнх-Оргил: Сайн байцгаана уу? Би нэг гурван асуулт асуух гэсэн юм. Төслийг дэмжиж байгаа. Нэгдүгээрт, бид нар байна шүү дээ. Энэ Ковидтой холбогдуулаад зээл аваад байдаг, энэ мөнгө маань ер нь орж ирж хүндээ хүрч чадаж байна уу? Энийг Эрүүл мэндийн яам, Сангийн яам хэн нь хариулах ёстой вэ? Жишээ нь би одоо санаж байна л даа, өнгөрсөн таван сард бид нар соёрхон батлаад л Азийн хөгжлийн банкнаас 30 сая доллар авахаар болсон. Тэгээд л бид нарт танилцуулаад л тэр үед ярьж байх нь яаралтай нөгөө амьсгалын 300 аппарат авах хэрэгтэй байна, 250 ортой эмнэлгийн тоног төхөөрөмжийн асуудлыг Дэлхийн банкнаас 200 гаруйг нь Азийн хөгжлийн банкнаас гээд л. ХӨСҮТ-д шинжилгээний PCR гээд л аппарат ярьж байсан, долоон аймагт ариутгалын тасгийн засвар тоног төхөөрөмж гээд л тэгсэн. Энэ юмнууд чинь ер нь орж ирээгүй байгаа юм биш үү?
Одоо энэнээс чинь хойш таван сар өнгөрчихлөө шүү дээ. Тэгээд би дөнгөж сая үүдэн дээр Эрүүл мэндийн яамныхантай тааралдаад “шинэ төсөл яриад байх нь өмнөх юм чинь яасан бэ, нөгөө 30 сая чинь орж ирсэн үү?” гэхээр “орж ирээгүй байгаа, худалдан авалт яригдаж байгаа, Азийн хөгжлийн банк бидний санал болгосон, худалдан авагчийг зөвшөөрөхгүй байгаа гээд”. Ингээд удаад байгаа нь байна шүү дээ. Энэ үнэн үү? Нөгөө 300 зуун амьсгалын аппарат чинь одоо болтол орж ирээгүй байгаа бол энэ худалдан авалтаа хурдасгах ямар арга зам байдаг юм бэ? Би одоо санаад байгаа юм, тэр үед ярьж байхад чинь л ердийн зургаа, долоон сараар явдаг процесс биш ээ, тусламжийн яаралтай асуудал учраас ерөөсөө л бараг сарын дотор л ороод ирэх юм ярьсаар байгаад л Их Хурлаар батлуулж авсан шүү дээ. Энэ дээр нэг хариу өгөөч. 

Хоёрдугаарт, энэ 20 сая долларыг Хөдөлмөр, нийгмийн хамгааллын яамныхан ажлын байр нэмэгдүүлэх, бичил зээл олгоход авах юм байна л даа. Яг хэдэн ажлын байр нэмэгдээд хэдэн хүнд бичил зээл олгогдох юм бэ? Энийгээ тооцоо гаргасан судалгаа байна уу? Жилийн дараа буцаж ирээд Хөдөлмөр, нийгмийн хамгааллын яамныхан та нараар соёрхон батлуулсан Их Хурлын хуулиар бид нар төдөн хүнд энэ бичил зээл олгочихсон, төдөн хүний ажлын байрыг хамгаалаад хадгалаад үлдчихсэн гэж хэлэх бололцоо байна уу? 

Гуравт нь, би Хөдөлмөр нийгмийн хамгааллын яамнаас асуугаад байгаа юм аа. Хөдөлмөр эрхлэлтийг дэмжих тухай хуулийнхаа хэрэгжилтийг та нар ер нь нэг улсын хэмжээнд харж үзсэн үү? Энэ нэг олон Хөдөлмөр халамжийн үйлчилгээний газрууд, нөгөө зуучлалын компаниуд чинь ер нь жинхэнээсээ төр, хувийн хэвшлийн хамтын ажиллагаа болоод ажлын байр нэмэгдүүлж чадаж байна уу? Төрөөс энэ ажлын байр нэмэгдүүлэх энэ ажил чинь хэр үр дүнтэй байна аа? Энэндээ мөнгө нэмж аваад байх хэмжээндээ бид нар энэ дүн шинжилгээ хийж чадсан юм уу? Гурав дахь асуулт.


Дөрөв дэх нь саналын чанартай юм. Энэ ийм болчхоод байгаа юм, түрүүн Хүрэлбаатар сайд хэлээд байна. Нэг зээлийн гэрээг бид нар гурван удаа яриад байгаа байхгүй юу. Тэгэхдээ эхний удаа нөгөө соёрхон нөгөө зөвшилцөхдөө энийг бид нар бүхлээрээ Их Хурлаараа ярьж чадахгүй. Нэг юм уу, хоёрхон Байнгын хороогоор орчхоод бусад гишүүд нь юу зөвшилцсөнөө мэдэхгүй өнгөрчхөөд байгаа юм. Тэгээд зөвшилцсөний дараа нөгөө зээлдээ өөрчлөлт оруулах гэхээр ярьчихсан, зөвшилцчихсөн тохирчихсон гарын үсэг зурчихсан наадахдаа юм өөрчилж болохгүй, өөрчлөх юм бол наадах чинь авахгүй шүү гээд. Ингээд Их Хурал нэгэнт бандан пад болчихсон юм гэж соёрхон батлаад байгаа юм. Энэ чинь бандан пад болчихсон байна шүү дээ, бид нар энд оролцъё л доо гэхээр та нар өмнө нь соёрхон баталчихсан шүү дээ гээд байна. Тэгэхээр энэ дэгээ нэг хараад Олон улсын хуулийнхаа олон улсын гэрээнийхээ хуулийг бид нар бас нэг хармаар юм байна лээ. Бүхэлдээ Их Хурлаараа, бүх Байнгын хороогоороо, ер нь ямар зээлийг юунд авах гээд байна гэдгээ сайн ойлголцмоор юм байна лээ. Ялангуяа энэ зээлүүд дээр. 

Г.Занданшатар: Асуултад 88 дээр, Хөдөлмөр, нийгмийн хамгааллын яам хэдэн зээл өгөх юм бэ? Яаж шийдэх юм бэ гэдэгт. Бусад асуултад нь Сангийн яам.

Б.Батцэцэг: Мөнх-Оргил гишүүний асуултад хариулъя. Энэ 20 сая ам.долларын хүрээнд 6.5 сая долларыг бичил бизнес эрхлэгчдэд жижиг зээлийг олгоно гэж ярьсан. Энэ хүрээнд төлөвлөж байгаагаараа бол нийтдээ 1700 орчим бичил зээл бизнес эрхлэгчид хамрагдахаар ингээд төлөвлөж байгаа. Нэмэгдэх ажлын байрны хувьд бол 3-4 мянган ажлын байр нэмэгдэх гэсэн ийм тооцоо, судалгаатайгаар явж байна. Ерөнхийдөө, түрүүн хэлж байсан хоёр замаар бид бүхэн ажлын байрыг дэмжих, Хөдөлмөр эрхлэлтийг дэмжих сангаар дамжуулан олгож байгаа. Хөдөлмөр эрхлэлтийг дэмжих сангаараа бол нэг жилийн хэмжээнд 26.5 тэрбум төгрөгийг таван хөтөлбөрүүдэд олгож байгаа. Энэ төслийн хүрээнд арилжааны банкаар дамжуулсан энэ бичил зээлийн хүрээнд хамрагдаж байгаа.


Хөдөлмөр эрхлэлтийн хуулийн шинэчилсэн найруулгын төсөл Хөдөлмөр, нийгмийн хамгааллын яам дээр боловсруулагдаад, зарим нь хоёр, гурван удаагийн хэлэлцүүлэг хийгдээд, ингээд ажлын хэсэг байгуулагдаад ажиллаад явж байгаа. Энэ хүрээнд хөдөлмөр эрхлэлтийг дэмжих, ажлын байр нэмэгдүүлэх чиглэлийн бодлогуудаа хэрэгжүүлээд явж байгаа. 

Монгол Улсын Засгийн газрын зүгээс нийтдээ дөрвөн жилийн хугацаанд 150 мянга гаруй ажлын байр шинээр бий болгох ийм төлөвлөгөө гаргаад, том төсөл хөтөлбөрүүдийн хүрээнд. Мөн ажилгүй байгаа иргэдийг мэргэжил боловсрол, арга зүйн хүрээнд хангаж ажлын байр бий болгох чиглэсэн төсөл хөтөлбөрүүдээрээ дамжуулаад бүтээн байгуулалтын хэмжээнд ажлын байр бий болгох чиглэлээр явж байгаа. 

Г.Занданшатар: Зээлийн эргэн төлөлтийн хувь хэд байдаг вэ гэж асуусан шүү. 

Б.Батцэцэг: Яг энэ төслийн хүрээнд хийгдэж байгаа зээлийн эргэн төлөлт бол 100 хувь эргэн төлөлттэй явж байгаа. Өмнөх 2019 онд 8 тэрбум төгрөгийн зээлийг 36 сарын хугацаанд хаалгасан. Энэ маань 2021 онд төлөгдөж дараагийн жилийнхээ эх үүсвэр болоод ингээд явна. 

Г.Занданшатар: Ер нь Хөдөлмөр, нийгмийн хамгааллын яам биш, эдийн засгийн өсөлт 8 хувьтай байхад 150 ажлын байр өөрөө ерөөсөө автоматаар гардаг шүү дээ. Сангийн сайд асуултад хариулъя.

Ч.Хүрэлбаатар:  Өмнөх зээлүүд дээрээс ер нь гарын үсэг зурсан уу. Зурсан, тэр авсан зээлүүд юу болсон бэ гэж байгаа. Олон улсын валютын сангаас яаралтай санхүүжилт хийх гээд 99.9 сая доллар байсан. Энэний мөнгө 6 сарын 8-нд манай дансанд ороод ирчихсэн байж байгаа. 5 сарын 12-нд бол Азийн хөгжлийн банкнаас төсвийн дэмжлэгийн 100 сая доллар орж ирсэн байгаа гэдгийг хэлье. Буцалтгүй тусламжаар нөгөө Ковидтой холбоотой тоног төхөөрөмж янз бүрийн юмнууд бол бүгд орж ирээд нийлүүлэгдсэн. Саяын харин Мөнх-Оргил гишүүний хэлдэг энэ 5 сарын 24-нд аа зурагдсан 30 сая долларын зээлийн худалдан авах үйл ажиллагаа нь үргэлжилж байгаа юм байна гэж ойлгож байгаа. Эрүүл мэндийн яам энийг зохион байгуулж байгаа. Бид нар эрүүл мэндийн яамнаас тодруулаад та бүгдэд хариу өгье. 

Г.Занданшатар: Гишүүд асуулт асууж, хариулт авч үг хэлж дууслаа. Одоо санал хураалт явуулна. Гишүүд ирцээ бүрдүүлээрэй. 


Түрүүн Нямаагийн Энхболд гишүүний асуусан асуултын хүрээнд дэгийн тухай хуулийн 109.8-аар, Оюу толгойн асуудлаар Ерөнхий сайд, Засгийн газрын гишүүд мэдээлэл хийж болох юм байна. Тэгэхээр сар бүрийн эхний нэг дэх, гурав дахь долоо хоногт мэдээлэл хийх хэлбэрээр зохион байгуулж болно. Санал хураалтад бэлэн үү?  

Байнгын хорооны саналаар санхүүжилтийн хэлэлцээр соёрхон батлах тухай хуулийн төслийг баталъя гэсэн саналын томьёоллоор санал хураалт явуулна. Тогтохсүрэн дарга аа, Ганбаатар гишүүн ээ, санал хураалтдаа бэлдээрэй. Пүрэвдорж гишүүн, Жамбалын Ганбаатар. 
Санал хураалт. Оюунчимэг гишүүн, Пүрэвдорж гишүүн. 
М.Оюунчимэг: Энэ техникийн шалтгаанаас болоод зарим кноп дарсан боловч орсонгүй. Тийм учраас энэ чухал санал хураалтыг дахин явуулж өгөхийг хүсэж байна. 

Г.Занданшатар: Энэ санал хураалтыг хүчингүй болсонд тооцох тухай санал хураалт. Оюунчимэг гишүүн. 

М.Оюунчимэг: Энэ Ковид цар тахлын амаргүй үед хөдөлмөр эрхлэлтийг дэмжсэн маш чухал зээлийн хэлэлцээр. Сая зарим нэг гишүүдийн техник дээр алдаа гарсан тул саянхыг хүчингүй болгоод дахин санал хураалт явуулж өгөхийг хүсэж байна. 

Г.Занданшатар: Оюунчимэг гишүүний гаргасан горимын саналаар санал хураалт явуулна. Саяын явуулсан санал хураалтыг хүчингүйд тооцох тухай санал хураалт явуулна. Энх-Амгалан гишүүн, Энхтүвшин гишүүд суудлаа эзэлнэ үү, санал хураалтад бэлтгэнэ үү. Лувсанцэрэнгийн Энх-Амгалан гишүүн картаа уншуулна уу. 


Оюунчимэг гишүүний горимын саналаар санал хураалт. Хүчингүй болгох.


Санал хураалтад 51 гишүүн оролцож, 34 гишүүн дэмжиж 66.7 хувийн саналаар Оюунчимэг гишүүний санал дэмжигдэж, өмнөх санал хураалт хүчингүйд тооцогдлоо.

Энэ санал хураалт хүчингүйд тооцогдсон учраас санал хураалтыг дахин явуулъя. 

Санал хураалтад 51 гишүүн оролцож, 34 гишүүн дэмжиж 66.7 хувийн саналаар санал дэмжигдлээ. Хуулийн төслүүд батлагдлаа. Гишүүд, ажлын хэсэгт баярлалаа. 

Эцсийн найруулгыг нь сонсгоё. 

Санхүүжилтийн хэлэлцээр соёрхон батлах тухай 

1 дүгээр зүйл. Монгол Улс, Олон улсын хөгжлийн ассоциаци хоорондын 2020 оны 9 дүгээр сарын 7-ны өдөр байгуулсан “Онцгой бай байдлын үеийн дэмжлэг болон хөдөлмөр эрхлэлтийн төслийн санхүүжилтийн хэлэлцээр”-ийг Монгол Улсын Засгийн газрын өргөн мэдүүлснээр соёрхон баталсугай.


Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Дараагийн асуудалд орно. 
Зургаа.“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулна. 

Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн, ажлын хэсгийн дарга Хүрэлбаатарын Булгантуяа танилцуулна. Булгантуяа гишүүнийг индэрт урж байна. 

Х.Булгантуяа: Улсын их хурлын дарга, эрхэм гишүүд ээ, 

Монголбанкнаас Улсын Их Хуралд 2019 оны 9 дүгээр сарын 25-ны өдөр өргөн мэдүүлсэн Төрөөс мөнгөний бодлогын талаар хоёр мянга 2021 онд баримтлах үндсэн чиглэл батлах тухай Улсын Их Хурлын тогтоолын төслийн хэлэлцэх эсэх тухай асуудлыг 2020 оны 10 дугаар сарын 2-ны өдрийн Улсын Их Хурлын чуулганы нэгдсэн хуралдаанаар шийдвэрлэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 

Тус Байнгын хороо тогтоолын төслийн анхны хэлэлцүүлгийг 2020 оны 10 дугаар сарын 21-ний өдрийн хуралдаанаараа хийж, цар тахлын үед төрөөс баримтлах мөнгөний бодлогын онцлогийг тогтоолын төсөлд бүрэн тусгаж чадаагүй гэсэн үндэслэлээр ажлын хэсгээс тогтоолын төслийн 2 дахь заалтад цар тахлаас үүдсэн эдийн засгийн хүндрэлийн үед иргэд, аж ахуйн нэгжүүдийг дэмжих, эдийн засгийг идэвхжүүлэх арга хэмжээ авах гэсэн шинэ дэд заалт нэмэхээр зарчмын зөрүүтэй санал гаргасныг хуралдаанд оролцсон гишүүдийн 47.1 хувь нь дэмжиж, энэ санал олонхын дэмжлэг аваагүй болно. 

Хэлэлцүүлгийн явцад Улсын Их Хурлын гишүүн С.Чинзориг, Л.Энх-Амгалан нар мал аж ахуйн гаралтай бүтээгдэхүүний экспортыг дэмжих, дотоодын болон экспортын хэрэгцээнд мах бэлтгэн нийлүүлэх аж ахуйн нэгжүүдэд хөнгөлөлттэй санхүүгийн эх үүсвэр олох шаардлагатай гэж үзэн тогтоолын төслийн 2 дахь заалтад уул уурхайгаас бусад салбарын экспортын үйлдвэрлэлийг дэмжих санхүүгийн механизмыг бий болгох гэсэн дэд заалт шинээр нэмэх санал гаргасныг хуралдаанд оролцсон гишүүдийн 50 хувь нь дэмжиж, энэ санал олонхын дэмжлэгийг бас авч чадаагүй болно. 

Төрөөс мөнгөний бодлогын талаар 2021 онд баримтлах үндсэн чиглэл батлах тухай Улсын Их Хурлын тогтоолын төслийн талаар Байнгын хорооны дэмжээгүй зарчмын зөрүүтэй саналын томьёоллыг та бүхэнд тараасан байгаа. 

Улсын Их Хурлын эрхэм гишүүд ээ, 

Төрөөс мөнгөний бодлогын талаар 2021 онд баримтлах үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хурааж өгөхийг та бүхнээс хүсье. Анхаарал тавьсанд баярлалаа. 

Г.Занданшатар: Баярлалаа. Улсын Их Хурал дахь Ардчилсан намын бүлгийн санал, дүгнэлтийг Улсын Их Хурлын гишүүн Амгалангийн Адъяасүрэн танилцуулна. Адъяасүрэн гишүүний индэрт урьж байна.

А.Адъяасүрэн: Улсын Их Хурлын дарга, эрхэм гишүүд ээ, 
Монголбанк 2021 нэгэн онд Төрөөс мөнгөний бодлогын талаар баримтлах үндсэн чиглэлийн төслөө Улсын Их Хуралд өргөн мэдүүллээ. Тайлант оны төрийн мөнгөний бодлогын хэрэгжилтийн явц, санхүүгийн зах зээлийн байдал, түүнд нөлөөлсөн хүчин зүйл, шалтгааныг тайлбарласан дүгнэлт, ирэх жил төлөвлөсөн үндсэн чиглэлтэй Ардчилсан намын бүлэг танилцаж, судалсны үндсэн дээр дараах дүгнэлтийг гаргаж байна. 

Эрх баригчид гаргаж буй бодлогын алдаандаа үнэлэлт дүгнэлт өгч, засаж сайжруулахын оронд өрсөлдөгч улс төрийн хүчиндээ тохож харлуулах, эсхүл ямар нэгэн зүйлийг онцолж бултдаг буруу зуршлаа энэ удаад ч орхисонгүй. Энэ удаа өмнөх дөрвөн жилд гаргасан алдаа дутагдал бүхнээ Ковид-19-т наахаар шийджээ. Монголбанкнаас өргөн мэдүүлж буй мөнгөний бодлогыг Улсын Их Хурал алга ташин хүлээж авч болох ч, ард иргэдийн амьдралд ямар үр нөлөө үзүүлж байгааг анзаарч харахыг та бүгдээсээ хичээнгүйлэн хүсэж байна. 

Мөнгөний бодлогын үндсэн зорилтыг монгол банк хэрхэн биелүүлж, хэрэгжүүлж чадаж байна вэ? Монголбанкны тухай хуульд Монголбанкны үндсэн зорилт нь үндэсний мөнгөн тэмдэгт төгрөгийн тогтвортой байдлыг хангахад оршино гэж маш тодорхой заасан байдаг. 1 ам.доллар 17 боодол, нэгтийн дэвсгэртэй тэнцсэн талаар улс орон даяар түгшүүрийн харанга дэлдэж, энэ алдаа завхралыг даруй засаж залруулах амлалт өгсөн улс төрийн хүчин өнөөдөр ажлаа тайлагнаж байна. Харамсалтай нь 1 ам.доллар аль хэдийн 29 боодол нэгтийн төгрөгтэй тэнцэх хэмжээнд ирлээ. Монгол Улсын үндэсний валют болох төгрөгийн ханш сүүлийн дөрөвхөн жилийн хугацаанд 40 хувиар үнэгүйдэж суларчээ. Дэлхийн улс орнуудаас ханшаа ингэж олдсон улсыг та хайгаад олохгүй ээ. 

Манай улсын нийт импортын 70 хувь ам.доллараар хийгддэг ба хэрэглээний сагсны 40 хувь импортын бараа эзэлдэг. Тиймээс гадаад валютын чангаралт, тэр тусмаа ам.долларын төгрөгтэй тэнцэх ханшийн чангаралтаас шалтгаалж импортын болон өргөн хэрэглээний барааны үнэ өсөж, улмаар иргэдийн амьдралд, ялангуяа тэтгэврийн насны ахмадууд, дундаас доош орлоготой иргэдийн амьдралд туйлын хүнд цохилт ирж байна. Мөн улс орны хүндийг нуруундаа үүрч яваа бизнес эрхлэгчид, ялангуяа долларын зээлтэй зээлдэгчдийн хувьд асар хүнд дарамт болж буй гэдэгтэй та бүхнийг санал нэгдэх байх гэдэгт найдаж байна. 

Монголбанк өөрөө ханшаа хөөрөгдсөн, зах зээлийн нийгэмд шилжсэн 26 жилийн хугацаанд буюу 2016 оны гурван сард мөнгөний нийлүүлэлт, М2 нь 10 аравны их наяд төгрөгт хүрч байжээ. Гэтэл дөрөвхөн жилийн дотор буюу 2020 оны 9 сарын эцэст 22.3 их наяд төгрөг болж зах зээлд хоёр дахин их мөнгө нийлүүлсэн нь эдийн засгийн макро үзүүлэлт, ялангуяа ханш огцом хөөрөгдсөн гэдгийг энд нурших илүүц биз ээ. 

Хамгийн хачирхалтай нь Монголбанк ханшаа бууруулахын тулд ямар ч үр дүнгүй интервенц хийсээр иржээ. Тухайлах юм бол, 2016 оны 6 сард 1 тэрбум, 2017 онд 670 сая, 2018 онд 1.5 тэрбум, 2019 онд 2.9 тэрбум, 2020 он гараад 2.3 тэрбум ам.доллар буюу нийтдээ 8 тэрбум 300 сая ам.долларыг интервенцэд зарцуулжээ. Ийм их валютыг олохын тулд Монгол Улс алт, мөнгө, зэс, нүүрс, төмрийн хүдэр, цайр, нефть зэрэг үнэт баялгаа бүтэн хоёр жилийн турш экспортолж, олборлож экспортолдог гэдгийг сануулъя. Нэг гараараа мөнгөний нийлүүлэлтийг огцом ихэсгээд, нөгөө гараараа баялгаас олсон валютаа зарж үгүй хийдэг мөнгөний бодлого дэлхийн аль ч улсад байхгүй гэдгийг Улсын Их Хурлын чуулганы индэр дээрээс мэдэгдье. 

Мөнгөний бодлогын хоёр дахь гол зорилт болох санхүүгийн зах зээл, банкны тогтолцооны тогтвортой байдлыг хангах замаар үндэсний эдийн засгийн тэнцвэртэй хөгжилд дэмжлэг үзүүлж чадаж байна уу? Бас л үгүй гэж хэлнэ. Төв банкны үнэт цаасны хэмжээ нийт зах зээлд эргэлдэж байгаа нийт мөнгөний дөрөвний нэг буюу 5.3 наяд их төгрөгт хүрчээ. Монголбанк жилд арилжааны банкнуудад бараг 500 зуу орчим тэрбум төгрөгийн хүү төлж байгаа нь өнгөрсөн дөрвөн жилийн хугацаагаар тооцвол 2 их наяд төгрөгийг арилжааны банкнуудад өгчээ. 3 их наяд төгрөгөөр 80 мянган айлыг ипотект хамруулж, олон мянган аж ахуйн үйл ажиллагааг дэмжиж, олон арван мянган ажлын байрыг шийдэж, хямралаас амжилттай гарсан жишээ дэргэд минь байгаа. 
Монголбанкны үйл ажиллагааны үндсэн чиглэл болох банк болон хуульд тусгайлан заасан этгээдийн үйл ажиллагаанд хяналт тавих функц туйлын хангалтгүй байгаа жишээг дурдъя. Хугацаа хэтэрсэн зээлийн өрийн үлдэгдэл 2020 оны 9 дүгээр сарын эцэст 1.1 наяд их төгрөг болж, нийт зээлийн үлдэгдлийн 6.6 хувийг эзэлж байна. Банкны системийн хэмжээгээр чанаргүй зээл 2020 хорин оны 9 дүгээр сарын эцэст 2 их наяд төгрөг болж, нийт зээлийн өрийн үлдэгдлийн 11.4 хувийг эзэлж байна. 

Дээр дурдсан хоёр үзүүлэлтийн нийлбэр 10 хувиас дээш гарсан тохиолдолд банкны салбар хямарч байна гэж олон улсад үздэг. Тэгэхээр Монголбанк өөрийн өмнөх зорилтоо хэрхэн биелүүлж байгаа нь эндээс тод харагдаж байна. Тэгвэл Олон улсын санхүүгийн байгууллагууд бидэнд ямар үнэлэлт өгөлт дүгнэлт өгч байгаа вэ? Америкийн Нэгдсэн Улсаас Монгол Улсад суугаа Элчин сайдын яамнаас 10 сарын 14-нд Монгол дахь хөрөнгө оруулалтын орчны шинжилгээ хийж, тайлан гаргасан. Тус тайлангийн банкны салбартай холбоотой хэсэгт Монгол Улсын банкны системийн дийлэнх нь хөрөнгө оруулалтгүй хэвээр байгаа, арилжааны банкны үйл ажиллагаа, зохицуулалтын хяналтад макро эдийн засгийн тогтвортой байдлыг хангахад хангалтгүй хэвээр байна. Олон улсын валютын сан өргөтгөсөн санхүүжилтийн хөтөлбөрийг 2020 оны 5 сард амжилтгүй дуусгасан гэж дүгнэжээ. 

2019 онд олон улсын санхүүгийн хориг арга хэмжээ хэрэгжүүлэгч байгууллагын саарал жагсаалтад мөнгө угаахтай тэмцэх асуудлаар орсон нь корреспондент банкны үйлчилгээнд хамрагдахад төвөгтэй болж, зардал хугацааг нэмэгдүүллээ. Төрийн арчаагүй бодлогын үр дүнд олон мянган аж ахуйн нэгжийн үйл ажиллагаанд чирэгдэл учирч, олон арван мянган иргэдийн халааснаас гарах төлбөрийн хэмжээ нэмэгдэж, тэд хохирч үлдлээ. Хэнд ямар хариуцлага тооцох вэ? Мөнгөний бодлогыг улс төрчдөд, дарга нарын хүүхдүүдэд ээлжлэн атгуулсны гор ингэж л гарч байна. 2017-2019 онуудад Монгол Улсын уул уурхайн экспортын голлох бүтээгдэхүүнүүдийн үнэ ханш дэлхийн зах зээл дээр хэд дахин нэмэгдсэн. Олон улсын валютын сангийн хөтөлбөрт хамрагдаж, 5.5 орчим тэрбум ам.долларын хөнгөлөлттэй зээл тусламж хүртсэнээр санхүүгийн зах зээл тогтворжин, гадаад валютын нөөцөө нэмэгдүүлэх сайхан боломж нээгдсэн юм.

Үүлэн чөлөөний нар мэт ийм ховор сайхан боломж зах зээлийн нийгэмд шилжсэн 30 жилийн түүхэнд бараг тохиолдоогүй гэдгийг онцолж байна. 
Г.Занданшатар: Нам, эвслийн бүлэг төсөлтэй холбогдуулан санал дүгнэлтээ 5 минутад багтааж танилцуулна гэсэн заалт байгаа. 9 минут хүрсэн байна. 1 минут нэмье. 1 минутдаа гүйцэж багтаагаарай. Адъяасүрэн гишүүнд 1 минут. Индрийн микрофон. 
А.Адъяасүрэн: Гэвч гадаад валютын харьцах ханш огцом суларч, мөнгөний нийлүүлэлт эрс нэмэгдэж, олон улсын санхүүгийн байгууллагуудын хар, саарал жагсаалтад бичигдэж, улмаар микро эдийн засгийн тогтвортой байдал эрсдэл дагуулах хэмжээнд хүрснийг миний дээр дурдсан статистик үзүүлэлтүүд батлан харуулж байна. Монгол Улсын хувьд эдийн засгаа тогтвортой хөгжүүлэх, иргэдэд хүртээмжтэй эдийн засгийн өсөлтийг бий болгох, зээлийн хүүг бууруулах зэрэгт зээлжих хэрэглэл асар чухал. Гэвч манай улсын эдийн засгийн хөрөнгө оруулалтын зэрэглэл эрсдэлтэй ангилалд багтаж, зээлжих чадвар сул байгаагаас хөрөнгө оруулалтын зардал өндөр дүнтэй тогтож байна. Энэ бүхэн өнгөрсөн хугацаанд мөнгөний бодлого байгаа нь огт оноогүйн тод жишээ юм. Засгийн газар болон Төв банкны хоорондох төсөв, мөнгөний бодлогын уялдаа алдагдаж, тэнцвэртэй нэгдсэн зохицуулалт.

Г.Занданшатар: 1 минут, төгсгөлөө уншчих. Цаашдаа материалаа багтааж тавьж байх.
А.Адъяасүрэн: Энэ бүхэн өнгөрсөн хугацаанд хэрэгжүүлсэн мөнгөний бодлого байгаа оноогийн тод жишээ юм. Засгийн газар болон Төв банкны хоорондох төсөв, мөнгөний бодлогын уялдаа алдагдаж, тэнцвэртэй нэгдсэн зохицуулалт дутагдаж, арга барилаа эрс шинэчлэх, үгүй болсон төрийн хариуцлагын механизмыг энэ салбарт сэргээх зэрэг улс орны эдийн засгийн амьдралд онц чухал шаардлагатай шийдлүүд Улсын Их Хурлын өмнө хүлээгдэж байна. Анхаарал тавьсанд баярлалаа. 

Г.Занданшатар: Баярлалаа. Зочид танилцуулъя. Улсын Их Хурлын гишүүн Дуламдоржийн Тогтохсүрэн, Содномын Чинзориг, Гочоогийн Ганболд нарын урилгаар Өвөрхангай аймгийн Нарийнтээл сумын баянтээг багийн ерөнхий боловсролын сургууль болон цэцэрлэгийн багш, ажилчид Улсын Их Хурлын үйл ажиллагаа, Төрийн ордонтой танилцаж байна. Та бүхэндээ Улсын Их Хурлын гишүүдийн нэрийн өмнөөс сайн сайхныг хүсэн ерөөе.


Бас нэг зарлал хэлье. Энэ өчигдөр хуралдах ёстой байсан Үйлдвэржилтийн байнгын хороо, Төсвийн зарлагын хяналтын дэд хороо хуралдаагүй учраас өнөөдөр 13 цагаас өнөөдөр Үйлдвэржилтийн байнгын хоро бодлогын байнгын хороо, Төсвийн зарлагын хяналтын дэд хороо хуралдана. Ингэж байж ирэх долоо хоногт хугацаатай төсвийн хэлэлцүүлгүүд явагдана. Пүрэвдорж гишүүн Чойжилсүрэн гишүүд Байнгын хороо, Дэд хороогоо өнөөдөр хуралдуулна, 13 цагаас.


Б.Пүрэвдорж: Даргын зөвлөл хуралдаж, дахиж тов тогтоолгож.

Г.Занданшатар: Үгүй, Улсын Их Хурлын чуулганы хуралдааны дэгийн тухай хуулийн 9.5-д зааснаар Улсын Их Хурлын дарга энэ долоо хоногт баталсан хуваарьтай асуудлаар үүрэг чиглэл өгч хуралдуулах үүрэгтэй. Хугацаатай асуудлуудаар нэн ялангуяа чиг л өгч байна. 

Одоо ажлын хэсгийн гишүүдийг танилцуулъя. Монголбанкны ерөнхийлөгч Лхагвасүрэн, Монголбанкны Тэргүүн дэд ерөнхийлөгч Дөлгөөн, Санхүүгийн зохицуулах хорооны Дэд дарга Хүдэрчулуун, Сангийн яамны Эдийн засгийн бодлогын газрын дарга Галсандоржийн Батхүрэл, Монголбанкны ерөнхий эдийн засагч Доожавын Ган-Очир, Монголбанкны Мөнгөний бодлогын газрын захирал Баярсайханы Баярдаваа, Монголбанкны Нөөцийн удирдлагын газрын Санхүүгийн зах зээлийн газрын дарга Атарбаатарын Энхжин, Монголбанкны Хууль, эрх зүйн газрын захирал Донхүүгийн Аюуш, Санхүүгийн зохицуулах хорооны Зах зээлийн судалгаа, хөгжлийн газрын дарга Нэргүйн Оюунчимэг, Банкны бүтцийн өөрчлөлтийн өөрчлөлт бодлогын газрын эрсдэлийн үнэлгээний хэлтсийн захирал Готовсүрэнгийн Борхүү нар энд сууж байна. 

Байнгын хорооны санал дүгнэлттэй холбогдуулан асуулт асуух Улсын Их Хурлын гишүүн байна уу. Болорчулуун гишүүн тасаллаа. Цэрэнпилийн Даваасүрэн гишүүн асуулт асууна. 


Ц.Даваасүрэн: Би нэг асуулт асууя. Төв банкны тухай хуулийн 4.1-д Монголбанканд ганцхан үндсэн зорилт байдаг, тийм ээ? Энэ үндсэн зорилт бол үндэсний валют, төгрөгийн тогтвортой байдлыг хангана гэж байгаа байхгүй юу. Тэгээд би энэ өнгөрсөн арван жилийн хугацаанд Төв банкнаас нэг зүйлийг шаардаад, ерөөсөө одоо ямар ч үр дүн гарахгүй байгаа юм. Та нар энэ зорилтоо биелүүлэх талаар нэг тодорхой, тухайн жилдээ нэг зорилт тавиач гэхээр ерөөсөө чадахгүй байгаа юм. Яах вэ, инфляц дээр 7 хувь гээд тавьчихаж байгаа юм. Төгрөг дээр тогтвортой байлгана гэж хэлж чадахгүй байгаа байхгүй юу. Би яагаад энийг шаардаад байгаа юм бэ гэхээр энэ бизнес эрхэлж байгаа улсуудад болбол энэ мэдээлэл зайлшгүй шаардлагатай. Хөрөнгө, төгрөгөө яаж байршуулахаас авхуулаад, бизнес хийхдээ хүртэл яаж оролцох вэ гэдгээс авхуулаад, энэ төгрөгийн тогтвортой байдал бол маш чухал. 

Гэтэл манай нөхдүүд бол ерөөсөө ингээд л одоо валютын эрэлт нийлүүлэлтээрээ зохицуулагдана гээд л ингээд л хаячихдаг. Уг нь бол тэр валютынхаа нөөцийг нэмэгдүүлэх чиглэлд бас банк санхүүгийн системээрээ дамжуулаад тодорхой арга хэмжээнүүд авах ёстой. Та нар бол ингээд л дандаа тунхаглалын чанартай байгаа, иргэд аж ахуйн нэгжийг дэмжинэ, эдийн засгийг идэвхжүүлнэ энэ тэр гэсэн ийм нэг юмнууд л одоо бичиж байгаа юм. Тодорхой арга хэмжээнүүдийн талаар ерөөсөө тэндээ дурдаж чаддаггүй. Экспортын үйлдвэрлэлийг дэмжинэ, импортыг орлоно гэдэг ч юм уу. Импортыг орлож байж та нар валютаа хэмнэнэ, экспортыг дэмжиж байж валютаа нэмэгдүүлнэ. Тэгж байж төгрөгөө тогтвортой байлгаж байж үнийн хуримтлалыг алдахгүй. 

Өнөөдөр бид нарын нэг зовлон бол тэр байгаад байна шүү дээ. Халамжид энэ төсвийн чинь урсгал зардал чинь 10 наяд гэвэл 7 их наяд нь ерөөсөө цалин, тэтгэвэр тэтгэмжинд явчхаж байна. Энэ чинь хэрэглээ бий болгож байна. Хэрэглээ бий болж байна гэдэг чинь тэрийгээ дагаад та нар тодорхой хэмжээгээр мөнгөний нийлүүлэлт хийхээс өөр арга байхгүй. Ингээд мөнгөний нийлүүлэлт хийгдчихээр чинь яах вэ? Юмны чинь үнэ өсөөд л явчхаж байгаа шүү дээ. Юмны үнэ өсөхөд хэн хохирч байгаа вэ? Орлогогүй иргэн л хохирч байгаа юм. Ер нь энэ халамжийн бодлогын цаана орлогогүй иргэн хохирдог гэдгийгээ өөрөө мэдэхгүй байгаа байхгүй юу. 
Бусад нь бол яах вэ, цалин тэтгэврээ нэмээд л ингээд л явчхаж байгаа юм. Энэ баялаг бүтээхгүй байгаа мөнгө өгсний чинь цаана ерөөсөө үнийн өсөлт байгаа. Үнийн өсөлт чинь эргээд энэ орлогогүй иргэдийг улам ядуу болгож байгаа. Тийм учраас энэ 20, 30 жилийн хугацаанд бид нар ядуурлыг бууруулж чадахгүй байгаа чинь ерөөсөө л энэ байхгүй юу. Эргээд нөгөөдүүл чинь ядуугийн тоо нь улам нэмэгдчихээд байгаа юм, энэ халамжийн бодлогын чинь цаана. 

Иймэрхүү зүйлүүд дээр бас ингээд Монголбанк мөнгөний бодлогын хүрээнд юу хийх вэ гэдгээ тодорхой ерөөсөө тусгаж чадахгүй юм. Өөрөөр хэлэх юм бол, бид нар тодорхой арга хэмжээнүүдийг тавьдаг байх хэрэгтэй. Ер нь энэ чинь хувийн хэвшил, чиглэлийг бол мөнгө санхүүгийн бодлогоороо дэмжихээс өөр арга байхгүй шүү дээ. Төрийн хэсгээ бол бид нар төсөв, төсвийн бодлогоороо дэмжээд явчхаж байна. Энэ эдийн засгийн салбарын чинь гол хоёр бага нь нэг нь мөнгөний бодлого, нэг нь төсвийн бодлого. Тэгээд ингээд мөнгөний бодлого нь болохоор тодорхой биш байгаад байна л гээд байгаа юм. Тодорхой зорилт тавьж чадахгүй. Яагаад гэвэл тодорхой зорилт тавихаас айдаг. Яагаад гэвэл хариуцлага ноогдох вэ гэдгээс айдаг. 

Нэг удаа ч болтугай та нар бас нэг жаахан тодорхой зорилго тавь л даа. Бид нар одоо ийм үүрэг хүлээнэ, энэ жил валютын ханшийн тогтвортой байдлыг ингэж хангана, төдөн хувиас доош унахгүй гээд. Яагаад ингэж болдоггүй юм бэ? Энэ унахгүйн төлөө яагаад ажиллаж болдоггүй юм бэ, яагаад тэр валютынхаа нөөцийг нэмэгдүүлэх, экспортыг дэмжих чиглэлдээ, валютыг хэмнэх, импортыг орлох бүтээгдэхүүн үйлдвэрлэх чиглэлдээ тодорхой банкны системээрээ дамжуулаад бодлого явуулж болдоггүй юм бэ гэдэг л ийм зүйлийг л одоо яриад байгаа юм л даа. Тэгээд одоо ингэж ярилаа гээд тодорхой үр дүн гарахгүй юм. Гэхдээ та нарын үндсэн зорилго бол үндэсний валют төгрөгөө тогтвортой байлгах ийм л үндсэн зорилготой, Төв банкны үндсэн зорилго бол. 


Г.Занданшатар: 83 дээр, Монголбанкны ерөнхийлөгч Лхагвасүрэн.

Б.Лхагвасүрэн: Даваасүрэн гишүүний асуултад хариулъя. Тийм, Төв банкны хууль дээр байгаа. Монгол Улсын үндэсний мөнгөн тэмдэгт төгрөгийн тогтвортой байдлыг хангах. Энэ бол Төв банкны үндсэн зорилго. Дэлхийн бусад улсуудын төв банкны үндсэн зорилго нь бол яг л ер нь төстэй л дөө. Үнийн тогтвортой байдал гээд. Тэгээд Америкийн Нэгдсэн Улс бол инфляцыг 2 хувь ч гэдэг юм уу, Европын Холбоо 2 хувь ч гэдэг юм уу ингээд явж байгаа.

Монголбанкны хувьд бол сүүлийн гурван жилээс эхлээд тодорхой тоо бас тавьж явж эхэлсэн байгаа. Өнгөрсөн гурван жил бол Монголбанкны үндсэн зорилго бол инфляцыг 8 хувьд барина гээд. Тэгээд 8 хувьд бол ерөнхийдөө ойролцоо барьсан учраас бол инфляц 8 хувьд тогтворжсон. Одоо бид нар бол тоо ярьж чаддаг болсон гэж. Тэгээд ирэх жилийн, 2021 оны Төрийн мөнгөний бодлогын үндсэн чиглэлд бол инфляцынхаа түвшнийг 6 хувь гэж оруулж ирж байгаа. 6 хувь, нэмэх, хасах гээд бас нэг тодорхой коридор бас яригдаж байгаа. Тэгэхээр одоо бид нар тодорхой тоо ярьж эхэлсэн. 

Мэдээж,  бүр  хөгжингүй улсууд шиг эдийн засаг нь 200, 300 жил ийм тогтвортой байгаад ирчихсэн улсууд шиг, бүр шууд нам доор түвшин буюу 2 хувьд бол барих нь бол Монголын энэ жижиг эдийн засгийн хувьд бол бас их тийм боломжтой тоо биш. Угаасаа эдийн засаг өөрөө бас их огцом өсдөг. Ирэх жилийн эдийн засгийн өсөлтийг ч гэсэн биднүүс 6-8 хувиар өсгөх ийм төсөөлөлтэй ярьж байгаа учраас эдийн засгийн идэвхжилээс хамаараад үнэ инфляц бол өсөх магадлалтай. Тэгэхээр үнэ өсдөг гэдэг эмийг бол хэмждэг хэмжүүр нь бол инфляц байгаа. Инфляц бол өөрөө ингээд тогтвортой байна гэдгээрээ бид нар бол үнийн тогтвортой байдлыг хангаж чадаж байна гэж харж байгаа. 
Даваасүрэн гишүүн сая бас ханштай холбоотой зүйл хэллээ. Инфляцыг хэмждэгийг нь ч гэсэн Төв банк өөрөө хэмждэггүй, Үндэсний статистикийн хороо хэмждэг байгаа. Хөндлөнгийн байгууллага. Тэгээд сагсандаа 344 ийм бараа бүтээгдэхүүнийг оруулаад ингээд хэмжээд энэнийхээ хөдөлгөөнөөр ингээд инфляцын түвшинг хэмжээд явж байгаа. Энэний 40 хувь нь бол импортын бараа байдаг. Тэгэхээр инфляцын түвшин өнөөдөр 9 сарын 30-ны байдлаар 1.7 хувь гарч байна гэдэг маань өөрөө бас 40 хувьд нь ч гэсэн ханшны нөлөөлөл орох магадлалтай. Энэ утгаараа инфляцыг нам доор түвшинд хадгална гэдэг нь өөрөө төгрөгийн худалдан авах чадварыг л баталгаатай хамгаалж байгаа гэсэн энэ үүднээсээ л ингэж тайлбар гарч байгаа юм. Тэгээд би бас гишүүнтэй бол санал нэг байна. 

Төгрөгийн ханшийг барих нь одоо энэ дээр заавал төгрөгийн ханшийг тэд болгоно гэж ярихаасаа илүү энэ нь өөрөө сагсны бүтээгдэхүүний 40 хувийг нь импортын ханшийн нөлөөтэй бараа эзэлж байгаа гэдэг нь өөрөө инфляцын түвшинг тооцоход энийгээ давхар бид нар барьж явж 6 хувь дээр ирэх онд барина гэдэг маань өөрөө энэ хэмжээнд бас ханшны нөлөөлөлгүйгээр барьж явах л ийм л зорилт цуг явж байгаа гэж харж байгаа юм. 


Сая бас Ардчилсан намын мэдэгдэл дотор бол төгрөг энэ ямар ихээр суларсан бэ гээд бас тоо яригдсан. Тэгээд би ханштай холбоотой бас нэг тоонуудыг хэлчихье. 2017 онд бол төгрөг долларын эсрэг 2.7 хувиар чангарсан байгаа, 2018 онд төгрөг долларын эсрэг 8.9 хувиар суларсан, 2019 онд 3.4 хувиар суларсан. 2020 онд бол 4.4 хувиар сулраад явж байна гэдэг маань өөрөө, бараг энэ инфляцын түвшинтэй ойрхон яваад байна гэдэг маань өөрөө ер нь тогтвортой байна гэдгийг илэрхийлж байгаа. 

Хэрвээ бид нар энэ ханшийг суллахгүйгээр нэрлэсэн ханшийг нь өнөөдөр ингээд 2852 төгрөг байгаа юм. Нэрлэсэн ханшийг суллахгүй байх юм бол хоёр гадаад худалдааны маань түншүүдийн инфляцын зөрүүгээрээ бодит дүнгээрээ чангарч явдаг. Дараа нь нэг өдөр тэсэрдэг аа энэ нь өөрөө 2012-2016 онд бий болсон бодит ханшийн өсөлт маань тэр 2016 оны 11 сард тэр их огцом сулардаг, энэнгээр ингэж тэсрэлт маягаар гарч ирдэг учраас энэ хоёрын хоорондынх нь энэ юунд зарчмын тийм том тэсрэлт үүсгэхээр ялгаа бий болгох үүднээсээ өнөөдөр ингээд сулралт нийцтэйгээр явж байгаа л гэж Монголбанк үзэж байгаа юм. 


Г.Занданшатар: Даваасүрэн гишүүн тодруулна, 1 минут. 


Ц.Даваасүрэн: Бидний нүдэн дээр л одоо валютын ханш чинь өссөн шүү дээ. Валютын ханш энэ өсөж байгаа, энэ үзүүлэлтээрээ харах юм бол бид нар дэлхийд бараг эхний аравт орж байгаа даа. Тэгээд энэ статистик тоонуудыг одоо тэгээд үнэн гэж хэлэхэд хэцүү, худлаа гэж хэлэхэд хэцүү ийм болчихсон. Монголд хариуцлага гэж юм байхгүй болчихсон. Тэгээд үндсэндээ төгрөгийнхөө худалдан авах чадварыг барья гэх юм бол бид нар ганцхан харьцуулж үзэх юм бол валютын ханшийн л асуудал шүү дээ. Тэгээд валютын ханш чинь өөрөө тогтвортой байж байж бид нар энэ ялангуяа импортын хэрэглээтэй манайх шиг орны хувьд бол энэ үнийн өсөлтийг барьж чадна шүү дээ. Тэгэхээр үнийн өсөлтөд гол нөлөөлөх юм чинь ерөөсөө л ханш болчхоод байна шүү дээ. 

Энэ бараа бүтээгдэхүүнийхээ хэдэн хувийг бид нар Монголдоо үйлдвэрлэж байна вэ? Дийлэнх нь импорт шүү дээ. Жаахан л алдахад л тэгээд л юмны үнэ өсчихөж байгаа юм. Тэгээд л юмны үнэ өсөхөөр чинь эргээд нөгөө орлогогүй иргэд чинь л хохироод байгаа шүү дээ. 

Г.Занданшатар: Даваасүрэн гишүүн 1 минут.

Ц.Даваасүрэн: Тэгээд нэг зөрүүдлээд баймааргүй энэ үйлдвэржилтийн бодлогоо, хөдөө аж ахуйн үйлдвэр нь хаана байна вэ, тэрэнтэй нь Засгийн газартайгаа яриад энэ үйлдвэржилтийг дэмжих чиглэлдээ бас тодорхой юмнууд та нар яримаар байгаа юм. Бизнес эрхлэгчдэд ойлгомжтой байх ёстой шүү дээ. Энэ чиглэлийн экспортыг, жишээлбэл органик хүнсний гэдэг юм уу, хөдөө аж ахуйн үйлдвэрлэлийг энэ жил дэмжих юм байна. Энэ чиглэл рүү мөнгөө хийе гэж. Дотоодын хөрөнгө оруулагч гэж бас байна аа, байна. Зөвхөн гаднын гэж ойлгоод байж болохгүй. Хүнд ойлгомжтой байх ёстой, хаашаа мөнгөө хийх вэ гэдэг нь ойлгомжтой байх ёстой байхгүй юу даа. Тэр талаас нь би та нарын юмыг яриад байгаа юм. Та нарын юм чинь дэндүү ерөнхий байгаад байгаа байхгүй юу. Тийм л учраас би хүн одоо энэ хөрөнгө оруулагч, дотоодын иргэн мөнгөө хааш нээх вэ гэдэгт л та нар ямар сигнал өгч байна вэ гэдэг чинь ойлгомжгүй, болчхоод байна шүү дээ. Ийм бүдэг ерөнхий номын томьёоллууд яриад байхаар чинь. Тийм учраас энэ мөнгөний бодлого дээр бол тодорхой, ойлгомжтой.


Г.Занданшатар: 83 дээр нэмэлт тайлбар өгье. Лхагвасүрэн ерөнхийлөгч.


Б.Лхагвасүрэн: Даваасүрэн гишүүний асуултад нэмэлт тодруулга өгье. Тэгээд энэ 2020 он бол ерөнхийдөө Ковитой холбоотойгоор нэлээн эдийн засгууд хүндэрч байгаа. Ялангуяа дэлхийн эдийн засаг өөрөө бараг бүх томуу том эдийн засаг ч байсан, ер нь 4-5 хувь агшихаар ийм тооцоололтой явж байгаа. Монголын хувьд ч гэсэн бас их нэлээн хүндрэлтэй байсан. Монголбанкны хувьд бол энд нь зориулаад бол тодорхой бодлогын шийдвэрүүд алхмуудаа хийгээд явж байгаа. 

Тэгээд Даваасүрэн гишүүнтэй санал бол нэг л байна л даа. Ханш бол үнэхээр ингээд сулраад явж байгаа. Одоо оны эхнээс миний саяын хэлсэн 4.4 хувиар суларчихсан. Тэгэхдээ энэ 4.4 хувийн сулралт бол ер нь бол дэлхийтэй харьцуулах юм бол хоёр дахин бага гэж бид хэд харж байгаа. Энэ 2020 онд дэлхийн 173 орны валют долларын хэсэг суларсан. Тэгээд, зарим ялангуяа Монгол шиг энэ уул уурхайн бүтээгдэхүүнд, уул уурхайн эрдэс баялгийн үнийн үнээс их хамааралтай байдаг эдийн засгуудад бол.

Г.Занданшатар: Тогмидын Доржханд гишүүн. 


Т.Доржханд: Баярлалаа. Би энэ Монголбанкныхаа ерөнхийлөгчдөө хуулийг нь нэг уншаад өгчихье. Төв банкны тухай хууль, 4.1.Монголбанкны үндсэн зорилт нь үндэсний мөнгөн тэмдэгт төгрөгийн тогтвортой байдлыг хангахад оршино гэж. Энэ хуулийг хэзээ хийсэн юм бэ? Хуулийг 1996 онд хийсэн. Хуулийг юун дээр үндэслэж хийсэн юм бэ? Энэ бол Чилийн Төв банкны тухай хууль дээр үндэслэж хийсэн. Чилийн хуулийн Гуравдугаар хэсэг. Энэ бол валютын тогтвортой байдлыг хангах талаар гэж байгаад, яг энэ үг өгүүлбэрээрээ байгаа юм. Энийгээ судлаарай. Одоо тэгээд маш тодорхой зүйл нь Монголбанкны үндсэн зорилтод бол инфляц биш байхгүй юу. Энийгээ ойлгооч ээ. Төв банкныхан. Монголбанкны үндсэн зорилт нь төгрөгийн тогтвортой байдлын ханш байхгүй юу. 

Дэлхийн бүх санхүүгийн хямралуудыг та нар судлаад үзэх юм бол бүгдээрээ дандаа л ханш, төлбөрийн баланс дээр байгаа шүү дээ. Цаашдаа ч гэсэн тийм болчхоод байгаа шүү дээ. Энийгээ мэдэж байж, ингээд маш бөөрөнхий байдлаар ярьдгаа болих хэрэгтэй. Бас ичих хэрэгтэй. Онолоо мэд л дээ. Ярилцъя л даа, тэгвэл. Сайхан дибет хийе. Тэгээд энэ агуулгуудаа бас ингээд зөв тайлбарлаад яв л даа энэ чинь. 

Тэгэхгүй, одоо ингээд инфляцыг л таргет хийгээд, инфляц хийгээд л онилоод явах нь л мөнгөн мөнгөний бодлогын үндсэн бодлого, зорилт гэсэн байдлаар тайлбарт өгдөг нь бол буруу шүү, нэгд. Энийг тэгээд Чилийн эдийн засагчидтай бас бүгдээрээ video call хийж байгаад бас ярьж болно. Яг ямар хуулиар яагаад хийчихсэн юм бэ гэдгээ. Эдийн засагчдыг цуглуулж байгаа сайхан мэтгэлцээн хийж бас болно. 

Хоёр дахь зүйл нь, гадаад валютын албан нөөц, долоон сарын импортын хэрэглээг хангах хангалттай байгаа л гээд байгаа. Гэхдээ цэвэр нөөц нь хэд юм бэ? Цэвэр нөөцийг нь хасах байгаа шүү дээ. Тэгээд маш их хүнд нөхцөлтэй байж байж та нар бол ингээд бас эерэг төсөөллөөр яриад байдаг нь бас буруу шүү. Тийм болохлоор өнөөдөр мөнгөний нийлүүлэлт 2021 онд 18.6 хувиар өснө. Нөгөө талд төсөвт хэлж байгаа алдагдал өсөж байгаа. Төсөв нь алдагдалтай, төлбөрийн баланс нь алдагдалтай мөнгөний нийлүүлэлт ингээд өсөх юм бол энэ чинь нөгөө эдийн засгийн онолоор бол twin divisit гэдэг шүү дээ. Ихэр алдагдлаа гэж. Энэ алдагдлууд чинь эргээд хаана ирж буудаг вэ гэхээр ачаалал нь бол төлбөрийн баланс дээр шүү дээ. Ханш дээр шүү дээ. Тийм болохлоор уг нь бол Монголбанкны үндсэн зорилт нь бол төлбөрийн баланс байх ёстой, ханш байх ёстой. Төгрөгийн тогтвортой байдал байх ёстой.
 
Хоёр, гуравдугаарт би Монголбанкны ерөнхийлөгчөөс яг энд сууж байгаад асуусан. Ямар учиртай оптек гэрээгээр буюу алтны урьдчилгаа төлбөрийн санхүүжилт дээр та нар 100 сая доллар Самсунг гэдэг компаниас авчихсан юм бэ гэсэн. Нууцын зэрэглэлтэй, танд өгнө өө гэсэн. Их Хурлын даргаа өгөөгүй шүү. Та түрүүн хоёр хоногийн дотор өгөх ёстой гээд. Надад ийм мэдээлэл ирээгүй. Их Хурлын гишүүний хувьд би энэ асуудлыг үзэх бүрэн эрхтэй гэж бодож байна. Байхгүй, худлаа яриад байна, өгөхгүй байна.


Хоёрдугаарт, ямар зорилгоор гадаад валютын нөөц хангалттай гэж. Бид нар ханшийг аягүй тогтвортой барьж байх ёстой гэсэн мөртөө ямар агуулгаар тэгвэл та нар 100 сая долларыг Солонгосын нэг хувийн компаниас авчхаж байгаа юм бэ? Тэгээд яагаад тэрийгээ нууцын зэрэглэлд оруулчхаж байгаа юм бэ? Зээлийг бол бид нар ингээд өр үүсгээд байна гээд Их Хурал дээр чөлөөтэй ярьдаг мөртөө Монголбанк чинь өр үүсгээд байна шүү дээ. Ямар хүүтэй ямар зээл авчихсан нь тодорхойгүй байна. Тэгээд энийгээ яагаад бид нар хэлэлцэхгүй байгаа юм бэ? Энэ чинь нээлттэй байх ёстой шүү дээ. Хоёрдугаарт, одоо энэ оруулж ирж байгаа санал нь дахиад л төсвийн шинж чанартай асуудлуудыг санхүүжүүлэх гээд. Монголбанкны үүрэг чинь энэ биш шүү дээ. Тэгээд энийг нь толгой дохиод явж болохгүй гээд байгаа шүү дээ. Ипотекээ боль оо гээд. 

Одоо энд ингээд зарчмын бус санал гээд юу, юуг дэмжих гэнэ вэ, бас баахан л юм ороод ирчихсэн байх шиг байна. Болохгүй ээ, Монголбанкийг бие даасан хараат бус байдлаар нь үйл ажиллагааг нь явуулах хэрэгтэй.


Г.Занданшатар: 83 дээр, Лхагвасүрэн ерөнхийлөгч асуултад хариулна. 


Б.Лхагвасүрэн: Доржанд гишүүний асуултад хариулъя. Би нэлээн тодорхой хариулчихъя заахан гишүүнд. Надад, миний урдын төлбөрийн тэнцэл байж байна. Энэ төлбөрийн тэнцлийг бол Монголбанк гаргадаг байгаа. Тэгэхдээ энэ төлбөрийн тэнцэл дотор бол Монголбанктай холбоотой үйл ажиллагаа бол бараг байдаггүй. Тэгэхдээ энэ ханшаа төсөөлж байх үүднээс, ханшаа тооцоолж байх үүднээс энэ төлбөрийн нийцлийг Монголбанк өөрөө бараг сайн дураараа хийгээд явж байгаа. Тэгээд төлбөрийн тэнцэл маань ингээд урсгал тэнцэл, хөрөнгийн санхүүгийн тэнцэл гээд энэ хоёр юмнаас бүрддэг. Урсгал тэнцэл дотор бол барааны бараа, гадаад худалдааны тэнцэл байгаа, экспорт импорт. Тэгэхээр яах вэ, экспорт гэдэг дотор Монголбанктай холбоотой бол ганц алтны экспорт байгаа байх. Импорттой холбоотой бол нэг ч зүйл байхгүй. 

Үйлчилгээ гэдэг дотор нь бол тээвэр, аялал ингээд үйлчилгээ байгаа. Энэ дандаа ингээд бизнес Засгийн газрын холбоотой юмнууд байдаг. Одоо гадаадын шууд хөрөнгө оруулалт ч гэдэг юм уу. Хөрөнгийн дансан дээр болохоор энэ том том Оюу толгой ч гэдэг юм уу, энэ хувийн секторт орж ирж байгаа хөрөнгө оруулалтууд төлбөр тооцоонуудаа ингээд явдаг. Энийг бол бид хэд өөрсдөө дандаа статистик хийх үүднээс нөгөө байгууллагуудтайгаа гэрээ хийж, одоо гадаад худалдаа хийдэг экспортолдог бүх компаниудаас нь сар болгоных нь мэдээг авдаг, импортолдог бүх компаниудаас нь мэдээг авч энэ бүх тооцооллыг хийдэг юм байгаа юм. 

Төлбөрийн тэнцэл бол өөрөө өнөөдрийн байдлаар бол 430 сая долларын ийм алдагдалтай явж байгаа. Тэгэхдээ энэ маань өөрөө бүр урьд нь тэрбум долларын алдагдалтай байсан бол одоо ингээд сайжраад явж байгаа. Тэгэхдээ хандлага бол бүгдээрээ сайжирч байгаа учраас бид хэдийн хийдэг төсөөлөл ч гэсэн ингээд сайжирч явдаг юм аа. Тэгэхээр ханш нь өөрөө ингээд энэ төлбөрийн тэнцлээс гардаг гээд таны дүгнэлттэй би яг адилхан байр суурьтай байна. Угаасаа энэ ингээд сурах бичиг дээр тийм л юм байдаг юм чинь. Тэр утгаараа энэ төлбөрийн тэнцэлтэй Монголбанкны өөрөө ороод нөлөөлөөд байдаг ганц ч зүйл байхгүй. 

Гадаад худалдаа гэхэд бол импортын татвар ч гэдэг юм уу, энэ татвартай холбоотой бүх энэ арга хэмжээ чинь бол Монголбанкнаас ямар нэг шийдвэрээр гардаг юм байхгүй. Тэгэхдээ энэ төлбөрийн тэнцлийн зөрүүгээр бол манай Монголбанкан дээр байдаг валютын улсын нөөц дээр сөрөг нөлөө байна уу, эерэг нөлөө байна уу гэдгээрээ л бид нар тооцоо хийж явдаг. Тэгээд энэнтэй нь уялдуулаад ханш маань өнөөдөр ингээд явж байгаа. Ханш бол 4.4 хувиар суларч байна гэдэг маань өөрөө инфляцынхаа түвшинтэй ойролцоо байгаа учраас бид хэд энэ нь бол эдийн засагт бол ямар нэг дарамтгүйгээр явж байгаа. Ханш ч энэнээс цааш илүү сулрах ийм эдийн засгийн дарамт бол харагдахгүй байгаа юм. Яагаад гэвэл саяын төлбөрийн тэнцэл маань өөрөө сайжирч байгаа. 

Хамгийн сүүлийн 9 сарын 30-ны байдлаар бол гадаад худалдааны тэнцэл маань 1.1 тэрбум долларын ашигтай гарсан. Ашигтай гарна гэдэг маань бидний экспорт бол импортоос энэ хэмжээгээр даваад явж байна, энэ нь цаашаа өсөх хандлагатай байгаа учраас ингэж л төсөөлөл явж байгаа. 

Хоёр дахь асуудлын хувьд бол алтны урьдчилгаа гэдгээрээ Монголбанк алтай аваад цэвэршүүлээд зардаг. Мөн цэвэршүүлэхээс өмнө ч гэсэн цэвэршүүлэлгүйгээр бохироор нь бас зардаг. Энэ маань бол урьдчилсан зарсан ийм зүйл. Солонгосын энэ компанитай хийдэг энэ гүйлгээ бол аль 2014 оноос эхлээд урьдчилаад зараад явдаг ийм хэлэлцээрүүд явж байсан. Энэ утгаараа энэ оны хувьд бол ийм хэлэлцээ хийгдсэн. Оптик евремент гэдэг нэртэйгээр ингээд явдаг. Тэгээд урьдчилаад алтаа зараад түрүүлээд мөнгийг нь авчихсан гэсэн үг. Дараа нь тодорхой хугацааны давтамжтайгаар алтаа одоо бохироор нь зараад ингээд явдаг. Тэгэхээр энэ бол ямар нэг хууль зөрчиж байгаа ийм зүйл байхгүй. Угаасаа Монголбанк алт худалдаж худалдаж авах эрхтэй ийм байгууллага байгаа. 

Г.Занданшатар: Доржханд гишүүн,1 минут.


Т.Доржханд: Ер нь маш их ерөнхий хариулаад байна аа. Лхагвасүрэн ерөнхийлөгч өө, тэгээд Монголбанкны үндсэн зорилт нь ханшийн тогтвортой байдал юм уу, аль эсхүл инфляц юм уу? Энэ дээрээ маш тодорхой хариулмаар байна, нэг. Хоёрдугаарт, одоо энэ алтны оптик хэлцэл нь өөрөө хууль ёсных уу, үгүй юу гэж би асуугаагүй шүү дээ. Яагаад авчихсан юм, хэнд өгчихсөн юм бэ? Тэр мэдээллээ өгөөч. Одоо шийдвэр нь болохоор Үндэсний аюулгүй байдлын зөвлөлийн зөвлөмж дээр үндэслээд гээд нэг ийм байдлаар явчихсан байна. Төв банк чинь Их Хурлын байгууллага биз дээ? Тэгээд энэ асуудал зөвлөмж дээр үндэслээд гээд, тэнд ингээд шийдвэр гаргаад яваад байх юм бол та нар дахиад л нөгөө 2012-2016 онд болсон янз янзын нөгөө төсвийн чанартай зардлуудыг дахиж гаргаад л санхүүжүүлээд л яваад байх юм уу? Энэ дээрээ л тодорхой байгаач ээ гэж байгаа шүү дээ. Тийм болохоор одоо хэчнээн компанид ямар хэмжээтэй зээл өгсөн бэ, тэр зээлийн эх үүсвэрийг ямар хэмжээтэй, ямар хүүтэйгээр авсан юм бэ гэдэг мэдээллээ өг өө. Тодорхой байя. 

Г.Занданшатар: Лхагвасүрэн ерөнхийлөгч, 83 дээр.

Б.Лхагвасүрэн: Доржханд гишүүний асуултад хариулъя. Би Монголбанк аль болохоор ил тод байхаар ингээд үйл ажиллагаагаа явуулж байгаа. Өчигдөр манай хэвлэлийн хурал болсон. Сар болгон бид нар сэтгүүлчдэд энэ бүх мэдээллийг өгдөг. Монголбанкны вэб хуудас бол бас нэлээн их тоо, материал статистик мэдээгээр баяжиж явж байгаа. Ялангуяа эхний, миний түрүүчийн ярьсан төлбөрийн тэнцэл бол одоо манай статистик юун дээр байж байгаа. 

Төсвийн шинжтэй арга хэмжээ гэдгээрээ бол энэ Ковид-19 гээд ийм хууль энэ 5 сард батлагдсан. Энэ хуулийн хүрээнд Монголбанкийг бол хоёр арга хэмжээнд тодорхой хэмжээний санхүүжилт өгөхийг зөвшөөрөөд ингээд гаргасан хууль байгаа. Нэг нь бол одоо ипотекийн зээлийг санхүүжүүлж эхэл, хоёр дахь нь бол алттай холбоотойгоор алт худалдаж авах үйл ажиллагаан дээрээ тодорхой урьдчилгаа гаргаж явж болно, алтыг урьдчилж бас худалдаж болно, гаднаас урьдчилгаа хэлбэрээр бас хөрөнгө татаж болно гэдгээр хууль гарсан учраас энэ хүрээндээ л хийгдсэн ажил гэж байна. Энэ оныг дуустал энэ хууль маань үйлчлэхээр байгаа. 

Г.Занданшатар: Ер нь эр ирэх долоо хоногт энэ хөгжлийн загвар, экспортын санхүүжилт, үйлдвэрлэлийг дэмжих бодлогын хүрээнд Үйлдвэрлэлийн бодлого, Аюулгүй байдал, гадаад бодлого, Эдийн засгийн байнгын хороодын дарга нарын дуу ширээний ярилцлага болно. Тэрэнд Доржханд гишүүн оролцоорой. Асуудлаа сайн, бас гүрэн цогцоор нь харж ойлгох хэрэгтэй. Учир нь төлбөрийн тэнцлийн тэнцвэртэй байдлыг хангаж байж ханш тогтвортой байна гэж ярьж байгаа боловч тэр экспортыг дэмжих ажлыг Засгийн газар хэрэгжүүлдэг юм уу, Монголбанк хэрэгжүүлдэг юм уу? Экспортыг дэмжих бодлого нь Монголбанкны хуулиараа бүгдийг нь хааж хорьчхоод, нөгөө талдаа зөвхөн ханшийг ганцхан Монголбанк барина гэдэг бол өрөөсгөл ойлголт оо. Энэ авч байгаа өр зээлийн бодлого, өрийн удирдлагын тухай хуулиа бас уншиж үзэх хэрэгтэй. 

Тэгээд энэ материал тараагдсан материалын 46 дугаар хуудсан дээр гадаадын зээл тусламжаар 133 төсөл, 37 хөтөлбөр хэрэгжүүлж байгаа тухай өөрийн бүтцийн тухай дэлгэрэнгүй мэдээллүүд хавсрагдсан юм байна лээ. Энэ төсвийн материал дээр ч, мөнгөний бодлогын материал дээр ч бас байгаа юм байна лээ. Тэгээд тийм учраас тэр хоёр хоногийн дотор мэдээлэл хүргэчихсэн гэж ярьсан байна лээ. Тэрийгээ сайн үзээрэй. Лувсанцэрэнгийн Энх-Амгалан гишүүн асуулт, асууна. 
Аюурсайхан дарга хурал удирдана.

Л.Энх-Амгалан: Мөнгөний бодлогыг тойрч бид нар их ярих хэрэгтэй л дээ. Тэгээд би Японы Төв банкны явуулж байгаа мөнгөний бодлого, Сингапурын Төв банкны явуулж байгаа мөнгөний бодлого, Солонгосын явуулж байгаа мөнгөний бодлого, Энэтхэгийн Төв банкны явуулж байгаа мөнгөний бодлогыг нэг авч үзсэн юм. Энэ чинь тэгээд их өөр өөр бодлого явуулдаг юм байна лээ шүү. Бид нар ингээд нэг ийм, яг тулга тойрсон юм ярьсаар байгаад ингээд сурчихсан. Ер нь эдийн засгийн өсөлт, наад инфляц, ажилгүйдлийг чинь энэ мөнгөний бодлогоор дэмжих нь Монголбанкны үүрэг биз дээ? Сүүлийн үед одоо ингээд бид нар юм асуухаар нөгөө баруун талын хар овоохой гэдэг шиг Валютын сан болохгүй гэсэн, Ковидын үед бас нэг ийм юм боломжгүй байна гэсэн нэг иймэрхүү хийж чадаагүй, явуулж чадаагүй бодлогоо зөвтгөх ийм хандлага бий болчхоод байгаа байхгүй юу. 

Одоо жишээ нь 2020 оны мөнгөний бодлого батлагдахад би бас яг гишүүнийхээ хувьд энэ олон улсын сайн туршлагад үндэслэсэн орон сууцны ипотекийн зээлийн санхүүжилтийн тогтолцоог бүрдүүлэх гээд энийг санал гаргаж ингэж мөнгөний бодлого дээр оруулсан юм. Гэтэл дахиад 2021 он дээр яг л энэ үг үсгээрээ явж байгаа байхгүй юу. 2020 онд ер нь яг юу хийчихсэн юм бэ л гэж би асуугаад байгаа юм. Нөгөө тогтолцоогоо бий болгож чадсан юм уу, чадаагүй юм уу? Цаашдаа Монгол улсад энэ ипотекийн зээлийн бодлого чинь ер нь яг ямар бодлого байх юм? Энэ чинь мөнгөний бодлогын нэг хэсэг мөн шүү дээ. 

Би нэг тооцоо тоо аваад сууж байна л даа, Монгол Улсад Нийт ипотекийн зээлтэй өнөөдрийн байдлаар 99529 өрх байгаа юм. Өрх, иргэн. Үүнээс 8 хувийн зээлтэй нь далан нэгэн, 71779, 6 хувийн зээлтэй нь 1818 иргэн, өрх. Арилжааны нөхцөлтэй 12.5 хувийн зээл авчихсан 25962 өрх байгаад байгаа байхгүй юу. Ер нь ингэж бид нар энэ иргэдээ алагчилж болдог юм уу? Хэн нь 6 хувийн хүүтэй зээл авдаг, хэн нь 8 хувийн зээл авдаг, хэн нь жилийн 12.5 хувийн хүүтэй зээл авдаг юм бэ? Ийм ипотекийн зээлийн бодлого гэж байна уу, байх уу? Нэг байраа авахдаа бид нар чинь бараг үнийг нь гурав үржүүлж төлж байгаа биз дээ, 10-15 жилийн хугацаанд.


Одоо энэ иргэдийн дунд судалгаа явуулаад үзэхээр энэ иргэд чинь ингэж хэлээд байна шүү дээ. Байранд ормоор байна аа, 216 мянган өрх байранд ормоор байна. Юу нь болохгүй байна вэ гэхээр зээл авах гэж байгаа хүмүүсийн чинь 52.3 хувь нь урьдчилгаа төлбөр 30 хувиа бүрдүүлж чадахгүй байна гэж хэлсэн байгаа. Зээл авах гэж байгаа 100 хүний ч 50 нь урьдчилгаа төлбөрийн 30 хувийг бүрдүүлж чадахгүй байна. Зээл авах гэж байгаа, нийт 100 хувь гэхэд 33 хувь нь өрхийн орлого ипотекийн зээлийн төлөлтөд хүрэлцэхгүй байна гэж хариулт өгсөн байна. Зээл авах гэж байгаа 10 хувь нь юу гэж юу гэж хэлж байна вэ гэхээр зах зээлд борлуулж байгаа орон сууцны үнэ өндөр байна. 


Амьдрал энийг чинь ингээд хэлээд байгаа байхгүй юу. Тэгэхээр энэ дээрээ үндэслэж бид нар энэ тогтолцоогоо бий болгож чадах чад чадахгүй суугаад байна гэдэг бол үнэхээр харамсалтай асуудал шүү дээ. Цаашдаа мөнгөний бодлого батлах гэж байгаа бол энийг чинь, цаашдаа Монгол Улсад энэ орон сууцын ипотекийн зээлийн тогтолцоо нь яг ийм байна, мөнгөний бодлогоор бид нар яг ингэж дэмжинэ, энэ рүү нь орно, энэ рүү нь орохгүй ээ гээд ийм ажил хэрэгч маягийн ийм бодлогууд хөтөлбөрүүд л байх ёстой гэж би ойлгоод байгаа байхгүй юу. Бусад улс орнуудад байгаа юм байна лээ шүү. Ингэж байж бид нар иргэдийн нуруун дээр байгаа энэ нэг хүнд ачааныг одоо бас хөнгөлөх ийм бодлого, ийм улс төрийн хүсэл эрмэлзлэл бид нарт ер нь баймаар байх юм. Энийгээ, бид нар мөнгөний бодлогоороо дамжуулж явуулмаар байх юм. Тэгээд яагаад нэг ийм ерөнхий, нэг ийм тунхаг маягтай заалт хийчхээд ингээд “нүглийн нүдийг гурилаар хуурна” гэдэг чинь ингээд суугаад байж бид нар болохгүй шүү дээ. Энэ үндэслэлүүдийг нь хэлмээр байх юм. Валютын сан гэдгээс нэг өөрөөр сэтгэх бид нар энэ боломж. 


Т.Аюурсайхан: Амартүвшин гишүүн асуулт асууя. 

Г.Амартүвшин: Баярлалаа. Нэгдүгээр асуулт болохоор энэ Олон улсын валютын сан, Америкийн хөтөлбөрт дахиж орох уу? Ер нь бол нөхцөл байдал орохоор юм шиг харагдаад байна л даа. Хоёрдугаарт, ер нь арилжааны банкнуудын талаар нэг хаалттай ер нь мэдээлэл авмаар байна. Энэ ер нь арилжааны банкнуудын жинхэнэ бодит нөхцөл байдал ямар байгаа юм бэ? Одоо гадуур нэлээн л юм яриад байна л даа. Зарим банкнууд нь болохоо байчихсан, энэ энэ тэр ээ гээд. Тэгэхээр энэ талаар ер нь монгол банкныхан аа их хурлын гишүүдэд нэлээн тийм нарийн хаалттай, ил тод мэдээлэл өгмөөр байх юм. Гуравдугаар асуудал, арилжааны банкнууд своп хийж байгаа юу? Гаднаас валютын эх үүсвэр оруулж ирээд свопын хэлцлийн өртөг нь хэдтэй байгаа вэ? 
Дараачийн асуулт, ялангуяа долларын корреспондент дансуудыг нэг хэсэг баахан данснууд хаагдсан арилжааны банкнуудынх. Одоо ер нь тэр төлбөр тооцоо нь яаж хангагдаж явж байна, ямар банкнуудаар дамжиж явж байна? Хамгийн сүүлд миний мэдэхээр бол Хятадын банкнуудаар л явдаг байсан. Тэр нөхцөл байдал одоо сайжирсан уу? Бид нар чинь ФАТВ-ийн хар жагсаалтаас гарсан. Уул нь бол нөхцөл байдал сайжирсан гэж үзээд энэ корреспондент данснуудыг нь шинээр нээх боломж байна уу? 
Мөнгөний бодлого дээр санхүүгийн захын дэд бүтцийг сайжруулна гэж байна. Тэгэхээр энэ сайжирснаар, одоо төлбөр тооцоо л гэж ойлгоод байгаа шүү дээ. Төлбөр тооцоо, систем сайжраад нэвтэрснээр энэ банкнуудын шимтгэлийн хэмжээ ер нь буурахаар байна уу? Энэ дээр тодорхой ерөөсөө тусгагдаагүй байна лээ. Бид нар энэ 8 сард Зээлийн хүүг бууруулна гээд тогтоол баталсан. Энэ зээлийн хүүг бууруулах талаар энэ бодлого дээр, ер нь ямар нэгэн үг үсэг ороогүй л байх юм. Энийг та нар бас нэг тодорхой ямар арга хэмжээ авах гэж байна вэ, 2021 онд? Энэ талаар тодорхой мэдээлэл өгөөч ээ. Баярлалаа.


Т.Аюурсайхан: Лхагвасүрэн ерөнхийлөгч хариулъя. 

Б.Лхагвасүрэн: Амартүвшин гишүүний асуултад хариулъя. Одоо бол Олон улсын валютын сангийн хөтөлбөртэй бас явж байгаа. Өргөтгөсөн санхүүгийн санхүүжилтийн хөтөлбөр нь 2020 оны 5 сард дууссан. 6 сараас эхлээд түргэвчилсэн санхүүжилтийн хөтөлбөр гээд 99 сая доллар ийм хөтөлбөр хийгээд явж байгаа. Энэ бол өөр, түр зуурын ковидтой холбоотой хөтөлбөр байгаа. Өөр үндсэн ийм өргөтгөсөн санхүүжилтийн хөтөлбөрт орох уу, үгүй юу гэдэг асуудал нь бол одоо яригдаагүй байна. Энэ голдуу Валютын санг бол Монгол Улсаас төлөөлдөг нь Сангийн сайд байдаг. Тэгэхээр Сангийн сайд гэдгээрээ Засгийн газрын хөтөлбөр болж явдаг. Засгийн газраас хэрвээ хөтөлбөрт орох бол Монголбанкны, Төв банкны оролцоо нь ямар байх юм гэдгээрээ ингээд яригдах байх. Одоо бол ямар нэг хөтөлбөрийн талаар яригдсан зүйл байхгүй байгаа. 

Арилжааны банктай холбоотой мэдээллийг бас тусгайлан өгч болно. Ерөнхийдөө аль болохоор арилжааны банктай холбоотой олон нийтэд түгээх мэдээллүүдээ бүгдийг нь бол Монголбанк өөрөө нэгтгэж аваад өөрийнхөө вэб хуудсан дээр тавьж байгаа. Банкнууд ч гэсэн өөрсдөө энэ үүргийг хүлээсэн байдаг. Бүр, өөр их нарийн мэдээлэл авахыг гишүүд, одоо Амартүвшин гишүүн хүсэж байгаа бол бид хэд тэр мэдээллийг гаргаж өгөхөд бол бэлэн байгаа. Своп хэлцлийг одоо банкнууддаа хийгээд явж байна. Энэ бол угаасаа гаднаас ирж байгаа олон улсын аа хөрөнгө оруулалттай холбоотой, төсөл хөтөлбөртэй холбоотойгоор ийм мөнгөнүүд орж ирдэг. Энийг нь арилжааны тухайн төсөл хэрэгжүүлэгч байгууллага нь банкаараа дамжуулаад Монголбанктай своп хийдэг. Өнөөдрийн свопын нийт дүн бол 1.7 тэрбум доллартой тэнцүү байна. 

Монгол Улс өнгөрсөн оны 10 сард Олон улсын мөнгө угаах терроризмтой тэмцэх байгууллагын ийм саарал жагсаалтад орсон. Ер нь энэ орсонтой ч холбоотой гэлгүйгээр, энэ Олон улсын мөнгө угаах терроризмтой тэмцэх байгууллагын харилцан үнэлгээний баг анх 2013 онд, Монгол Улсад 2016 оны 7 сард ирж үнэлгээ хийсэн. Энэ үнэлгээ хийгдээд ерөнхийдөө ингээд стратегийн дутагдалтай энэ орон болох, ийм үүрэг даалгавруудыг өгөх ёстой юм байна гэдэг анхны дүгнэлт гарснаас хойш ерөнхийдөө одоо бид нар энэ бүх статистик тоонуудаа гаргаж байгаа. 
Ялангуяа таны асууж байгаа тэр корреспондент банктай холбоотой. Тэгэхээр 2013 оноос, 2016 оноос хойш нийт 119 ийм корресспондент банкны дансууд хаагдаад, 2013 оноос хойш 119 данс хаагдсан. Тэрнээс хойш бас 107 данс нээгдсэн байгаа. Тэгэхээр ерөнхийдөө нээгдэж, хаагдаж байгаа данснуудын тоо бол ойролцоо байгаа. Тэгэхдээ Монгол Улсын гадаад төлбөр тооцоо бол ерөнхийдөө голцуу доллароор хийгддэг гэдгээрээ ер нь долларын л корреспондент ийм банкны гүйлгээ хийгдэж байгаа. Энэ нь Хятадын болон Өмнөд Солонгос улсын банкуудаар дамжиж хийгдэж байгаа.


Т.Аюурсайхан: Оюунчимэг гэх гишүүн алга байна, Цоггэрэл гишүүн алга байна.
Б.Лхагвасүрэн: Би нэмээд харилчихъя. Зээлийн хүү бууруулах ажил бол бас эрчимтэй хийгдээд явж байгаа. Зээлийн хүүний дундаж маань өнөөдөр 15.8 болоод ингээд явж байгаа. Цаашаа ч улам буурахаар байгаа. Ялангуяа эх үүсвэр, санхүүжилтийн хүү нь бол нэлээн буурч байгаа. Тэгэхээр харилцах хадгаламжийн хүүнүүд өөрсдөө ингээд буугаад байгаа учраас ер нь зээлийн хүү цаашаа буух боломж нь улам нэмэгдэж байгаа учраас бол зээлийн хүү хөтөлбөрийнхөө дагуу буурна аа гэж бодож байгаа. 

Төлбөр тооцоотой асуудал дээр бол бас нэлээн төлбөр тооцооны шимтгэлүүдийг багасгаж байгаа. Ялангуяа банк бол салбар нээх дээрээ тусгай төлбөр төлдөг байсан бол одоо энэ нь тэглэгдчихээд байгаа. Банк хоорондын дамжиж байгаа төлбөр тооцоо 300 төгрөг байсан бол одоо ингээд 200 төгрөг болоод бас 30 хувиар буурсан юм байгаа. Тэгэхээр ерөнхийдөө хүү шимтгэл, энэ нөхцөлүүд бол буурах хандлагатай явж байгаа юм. 

Т.Аюурсайхан: Багаагийн Баттөмөр гишүүн асуулт асууя.


Б.Баттөмөр: Энэ мөнгөний бодлогын баримт бичиг бол хөгжлийн баримт бичих байх ёстой. Монголд одоо бас хөгжлийн баримт бичиг, мөнгөний бодлого, төсвийн бодлого, шинэчлэл, хөгжлийн бодлого гээд энэ бодлогууд байх ёстой л доо. Бие биеэсээ хамааралтай бие биеэсээ дэмжлэг авч ингэж явдаг. Тэгээд бусад газрууд мөнгөний бодлого нь ямар ч хамааралгүй байдаг юм гээд өөр, өөр байшинд тал тал тийш хараад суучих юм бол Монгол Улс хөгжихгүй л дээ. Тийм учраас энэ дээрээ харьцаж болох тэр боломжуудыг бүрэн ашиглах ийм шаардлага байна гэж үзэж байгаа юм л даа.


Энэ жилийн мөнгөний бодлого юу вэ гэхээр саарал жагсаалтаас гарсан. Бид ч саарал жагсаалтаас гарчихлаа гээд их сүртэй юм болоод байгаа юм. Яагаад саарал жагсаалтад орсон юм бэ? Ардчилал, зах зээлийн нийгэмд шилжээд 30 жил бид нар явж байна шүү дээ. Тэгтэл тэр ардчиллыг тогтоодог, ардчилсан орнууд  нь бид нарыг саарал жагсаалтад ороод байхаар Монголын өнөөдрийн явж ирсэн зам маань ямархуу түвшинд бид нар яаж явсан юм бэ гэсэн ийм зүйл гарна. 


Мөнгө угаах терроризмтой тэмцэх чиглэлээр илүү их бодлоготой ажиллах шаардлагатай байна. Хар жагсаалтаас гарчихсан юм, саарал жагсаалтаас гээд ингээд хаячих юм бол дараагийнх нь нэг жилийн дараа отож байгаа шүү дээ. Энийг үзэх ийм шаардлагатай юм. Эдийн засгийн тогтвортой өсөлтийг хангах, гадаад өр төлбөрийг шийдвэрлэх чиглэлээр олон улсын санхүүгийн байгууллагатай хамтарч ажиллах ийм шаардлага үүссэн байна.


Төв банкны өрийн хэмжээг бууруулах, Монгол Улсын гадаад валютын цэвэр нөөцийг нэмэгдүүлэх чиглэлээр бас тодорхой үр дүнтэй ажлуудыг хийх шаардлагатай байна. Санхүүгийн хэрэглэгчийн эрх ашгийг хамгаалах тухай эрх зүйн орчин бүрдүүлэх шаардлагатай, өргөн баригдсан байгаа. Банкны салбарын чанаргүй активыг бууруулах чиглэлд бас их санаачилгатай ажиллах шаардлагатай байгаа юм. Зээлийн хүүг бууруулах стратегийн хэрэгжилтийг их сайн болгох, эрүүлжүүлэх ийм шаардлага байж байгаа. Ипотекийн  зээлийн санхүүжилтийг боловсронгуй болгох ажил бас тулгамдсан асуудлуудын нэг болж байгаа юм. Инфляцыг дунд түвшинд 6 хувь барья гэж байгаа юм байна л даа. Энэ бол тавьж байгаа зорилтуудайгаа нийцэж байна.


Асуултууд байна, Монгол Улсын Их Хурлын 2020 оны 21 дүгээр тогтоолоор баталсан Зээлийн хүүг бууруулах стратеги гээд. Би ахалж ажилласан байгаа. Тэгтэл энэ мөнгөний бодлогодоо болохоор 2021 онд төлөвлөгөө боловсруулж хэрэгжилтийг хангана гэж байгаа юм. Энэ үг, үсгийн алдаа явж байна уу, эсхүл огт гар хүрээгүй байгаа юм уу, энэ асуудалд?


Хоёр дахь асуудал юу вэ гэхээр хугацаа хэтэрсэн зээлийн үлдэгдэл 1.1 их наяд төгрөг. Энэ нь өмнөх үеэс 15.6 хувиар илүү байгаа. Чанаргүй зээлийн хэмжээ 1.96 их наяд төгрөг, 2.8 хувиар өссөн. Чанаргүй зээл нийт зээлийн 11.3 хувийг эзэлж байгаа. Энэ харьцаа үнэхээр бас санхүүгийн салбарт хүндрэлтэй байна гэсэн ийм дүгнэлтийг хийхээр байгаа. Энэ чиглэлээр юу хийх вэ? 2020 оны 7 дугаар сарын 2-нд Улсын Их Хуралд Актив удирдлагын тухай хууль өргөн баригдсан. Энэ дээр зарчмын зөрүүтэй, манай зарим гишүүдийн хувьд энэ дээр өөр ойлголттой байгаад байгаа. Энэ ажлыг дэлхийн хамгийн шилдэг туршлагад тулгуурлаж хийсэн гэж ингэж ойлгож байгаа. Энэ асуудлыг шийдэх ийм шаардлага байж байна гэж үзэж байгаа.


Өнгөрсөн 6 сард бидэнд ярьсан, сая Лхагвасүрэн ерөнхийлөгч 15.8 хувь дундаж хүү гэж байна. Энэ эх үүсвэрийн зардал нь их өндөр байгаа юм. 9.8 хувь. Энийг бууруулах чиглэлд одоо юу хийх вэ? Энэ бол нийт зардлыг тооцоход 63 хувь нь эх үүсвэрийн зардал болчхоод байгаа шүү дээ. Бусад нь бусад зардлууд орж байгаа. Сая зөндөө ярилаа, төгрөгийн тогтвортой байдлыг хангах дээр. 

1 минутаа авчхъя.
Т.Аюурсайхан: Баттөмөр гишүүнд 1 минут нэмж өгье.

Б.Баттөмөр: Монголбанкны үндсэн ажлын зорилт нь бол төгрөгийн тогтвортой байдлыг хангах, ханшийг тогтворжуулах чиглэлээр энэ мөнгөний бодлогын баримт бичигт би олж харсангүй. Эсхүл зах зээлийнхээ зарчмаар ханш чөлөөтэй явуулна гээд ингээд хаясан юм уу, эсхүл би олж харахгүй байгаа юм уу? Тийм учраас энэ дээр ийм бодлогогүй явж болохгүй л дээ.
Монгол төгрөг америк долларын эсрэг жил бүр 6 хувиар суларч ирсэн байгаа юм. Тэгэхээр ханшийг мөнгөний бодлогын хүрээнд тогтворжуулжуулах ажлыг идэвхтэй хиймээр байгаа юм. 6 хувь гэдэг бол маш өндөр хувь. Бидний хийж бүтээсэн бүх зүйл маань ингээд цаас болж байна шүү дээ. Тэгэхээр энэ 6 хувь биш, 3 хувь бууруулах, 2 хувь бууруулах, цаашдаа 1 хувьд хүргэх, тогтворжуулах энэ чиглэлд юу барих вэ? Одоо болон ирээдүйн ямар бодлого Монголбанканд байна вэ?
Т.Аюурсайхан: Лхагвасүрэн ерөнхийлөгч хариулъя.

Б.Лхагвасүрэн: Баттөмөр гишүүний асуултад хариулъя. Тийм, энэ дээр хийгдсэн зорилтуудыг заримаас нь хийгээд явж байгаа. Одоо үйл ажиллагааны төлөвлөгөө. Хөтөлбөр бол өөрөө ерөнхий гарсан. Тэгэхээр энийг бүр нарийвчлаад хэн нь юугаа хийх вэ, хаанаа ямар, ямар ажлууд хийгдэх вэ гэдгээр нарийвчилсан төлөвлөгөө гаргасан. Монголбанк бол өөрийнхөө төлөвлөгөөгөө дотооддоо баталчихсан явж байгаа.
Энэ дээр Сангийн яамтай, Санхүүгийн зохицуулах хороотой хамтрах ажлууд байгаа. Бас Хууль зүйн яамтай хамтарч хийх ажлууд байгаа юм, зээлийг хурдан барагдуулахтай холбоотой. Эдгээр ажлуудаа ирэх оноос үйл ажиллагааны төлөвлөгөө маягаар гаргах байх аа. Одоо тэгэхдээ ажиллаад л явж байгаа учраас ингэж явсан байгаа юм. Чанаргүй зээлийн хэмжээ 11.3 хувь байгаа. Энэ нь өөрөө бас том тоо. 2015, 2016 онд энэ тоо бүр 12, 13 хувь хүртэл өсөж байсан. Тэгээд 2017, 2018 онд эргээд 8, 9 хувь болж буураад, одоо буцаад өсчихсөн байгаа. Энийг бид нар, Монголбанкны зүгээс КОВИД-той холбоотойгоор бизнес дээр бас тодорхой хүндрэл байгаа учраас ийм зүйл гарч байгаа байх аа. 
Монголбанкнаас угаасаа зохистой харьцааны шалгуур үзүүлэлт ч юм уу, журмын заалт маань өөрөө яг хэвээрээ үйлчилж байгаа учраас тодорхой хугацааны төлөвлөлт хойшлогдохоор шууд хатуу ангилалт хийгдээд явж байгаа учраас энэ бүрэн дүр зургийг нь харуулсан ийм үзүүлэлт гэж харж байгаа юм.

Активын удирдлагын компанийн хувьд хууль өргөн баригдаад явж байгаа учраас энэ хууль батлагдах байх гэж бодож байгаа. Тэрэнд нь зориулаад ч гэсэн Монголбанк дотооддоо энэ компанийн эрх зүйн орчныг нь бэхжүүлэх хүмүүсийг нь сургах ч гэдэг юм уу, бас муу актив хөрөнгийг эдийн засгийн эргэлтэд оруулах талын, бусад бүх талынх нь юмыг дотооддоо хийгээд явж байгаа.
Эх үүсвэрийн зардлын хувьд эх үүсвэрийн зардал их хурдтай бууж байгаа. Сая, өнгөрсөн сард 10.8 байсан бол одоо ингээд 9 хувь гээд, таны хэлсэн 1 оронтой тоо руу орж байгаа. Ялангуяа валютын харилцах хадгаламж дээр бол хүү нэлээн хурдтай бууж байгаа. Мэдээж, Монголбанкны зүгээс бас болгоомжлол байгаа. Бууруулах зорилт байгаа боловч бас огцом буурах, огцом өсөх гээд тийм эрсдэлтэй огцом, огцом хөдөлгөөнд нь болгоомжтой хандаж байгаа. Ер нь өнгөрсөн дөрвөн жилд буусан 4 хувийн энэ хурдыг ирэх 2023 он гэхэд дахиад 4 хувиар бууруулах боломжтой зүйл гэж Монголбанк үзэж байгаа юм.

Т.Аюурсайхан: Пүрэвдорж гишүүн асуулт асууя.

Б.Пүрэвдорж: Төсвийн бодлого, мөнгөний бодлого хоёр харилцан уялдаатай байж, өөрөөр хэлбэл, энэ эдийн засгийг тэлэх, ажлын байр нэмэгдүүлэх, импортыг орлох бүтээгдэхүүн үйлдвэрлэх, дээрээс нь бидний гол баялаг болсон хөдөө аж ахуй, дээрээс нь сүүлийн үед эрчимтэй орж ирж байгаа газрын доорх баялгаа илүү сайн экспортлох энэ ажлыг хийж байж бид бүхэн илүү хөгжилтэй орны тоонд хурдан орох ийм боломж нь бүрдэх юм.
Харамсалтай нь мөнгөний бодлого, төсвийн бодлого хоёр тусдаа явж байгаа юм байна. Яагаад тусдаа явж байгаа вэ гэхээр, өнөөдөр Сангийн сайд надад хэлсэн л дээ, 2016 онд 5.8 их наяд төгрөгийн Засгийн газрын бонд арилжааны банкууд дээр байсан. Бид нар тэрийг болиулсан гээд. Тэгэхээр нь би буцаагаад асуусан юм л даа, энэ Засгийн газрын бондоо та нар татсан байж магадгүй. Гэтэл Монголбанк үнэт цаас гаргаад 5 их наядыг чинь буцаагаад зах зээл дээрээс татчихсан шүү дээ. Тэгэхээр ер нь яг адилхан. Өөрөөр хэлбэл, бизнес эрхэлж байгаа тэр хүмүүст зээл өгөх боломжийг нь хаасан ийм шийдвэр гаргаж байна гэхээр, “би Монголбанкны юмыг мэдэхгүй” гэж байгаа юм. Монголбанк, Сангийн яам хоёр төсвийн бодлого, мөнгөний бодлого хоёроо тусдаа явуулчхаар яаж энэ эдийн засаг тэлэх юм бэ?

Тэгээд ингээд хар л даа, 5 их наяд төгрөг арилжааны банкуудад өгөөд жил болгон 500 тэрбум төгрөгийг хүүнд нь төлж байгаа юм Монголбанк. Тэгээд 2 их наяд төгрөг төлж байгаа юм. Дөрвөн жилийн хугацаанд арилжааны банкуудад төлчихсөн байна шүү дээ. Гэтэл 2012-2016 онд ямар зүйлийг хийж байсан бэ гэхээр 2 их наядаас 1-хэн их наядыг нэмэгдүүлээд 3 их наядаар ипотекийн зээлийг өгөөд, үүний үр дүнд 80 мянган айл орон сууцтай болоод, энэ ипотекийн зээлийн үр дүнд барилгын салбар гайхалтай өсөж хөгжиж бий болсон байхгүй юу. 4 мянган компани, аж ахуйн нэгжүүд барилгын салбарт идэвхтэй оролцож 60 мянган ажлын байр илүү орлоготой болох ийм боломжийг л бүрдүүлж өгсөн чухал шийдвэр байсан. 

Тийм учраас Доржханд гишүүн зөвхөн мөнгөний бодлого, мөнгөний тогтвортой байдлыг хангах ёстой гээд юм яриад байна. Монголбанк хажуугаар нь санхүүгийн сайн сайн эх үүсвэрүүдийг гаргаж энэ төсвийн бодлого дээр мөнгөний бодлогоороо илүү дэмжиж өгөх энэ ажлыг сайн хийх хэрэгтэй. Тэгж байж энэ эдийн засаг чинь тэлнэ. Тэгэхгүй бол, өнөөдөр ингээд та нарын явсан бодлого чинь төсвийн бодлого нь болохоор дандаа энэ зарлагыг нэмэгдүүлэх, төрийн үйлчилгээг нэмэгдүүлэх тэр тал руугаа явчихсан. Тэгээд мөнгөнийхөө бодллогоор ханшаа алдаад туучихсан ийм нөхцөл байдалтай байна шүү дээ.

Төсөв бол илүү ажлын байр нэмэгдүүлэх тэр зүйл рүү л хөрөнгө оруулалтыг ахиухан өгөөд, тэрэн дээр нь тэр хүмүүс нь ажлын байр нэмэгдүүлсэн тэр орлогоо мөнгөний бодлогоороо ханшаа сайн бариад явах юм бол хүмүүс орлоготой болно. Бусдаар жаахан юм олдог, тэрийг нь ханшаараа алдчих юм бол тэгээд ямар ч нэмэр байхгүй шүү дээ. Тэгээд өөрсдийгөө том том эдийн засагч гээд ярьчихсан улсууд нэг л тийм онол ярьдаг болохоор амьдрал, практик дээр ерөөсөө ажил хийхгүй байна шүү дээ.
Т.Аюурсайхан: Пүрэвдорж гишүүнд 1 минут нэмж өгье.

Б.Пүрэвдорж: Би та нарыг ипотекийн зээлийг 6 хувь болгоно гэхээр баярлаж байгаа юм. Тэрийг хурдан гаргаарай, хурдан хийгээрэй. Ардчилсан намынхан 3 их наяд төгрөг гаргаад 80 мянган айлын орон сууц бариад 4 мянган компани, аж ахуйн нэгжийн барилгын компаниудыг дээш нь татсан бол, та нар 5 их наядыг гаргаад 10 мянган аж ахуйн нэгжийг өөд нь татаад 200 мянган хүмүүсийг сайн цалинтай болгохын төлөө зүтгээрэй гэж хэлэх байна.
Т.Аюурсайхан: Одоо Сайнхүүгийн Ганбаатар гишүүн асуулт асууна.

С.Ганбаатар: Мөнгөний бодлогын баримт бичигтэй танилцлаа. Өмнө нь 2012-2016 онд орж ирж байсан баримт бичгүүд бол дэндүү гурилдсан, бас хэцүү байдаг байсан. Бүр аргаа бараад би гурван удаа Монголбанкны тухайн ерөнхийлөгчид бас өргөн барьж байсан. Хэт улс төржиж бас хаадаг байсан. Тэр үед бол яг арилжааны банк аястай Монголбанкнаас зээл өгөх хүртлээ дампуурч доройтож байсан. Миний гол хэлэхийг хүсэж байгаа зүйл гэвэл Монголбанк үндэсний мөнгөн тэмдэгт, төгрөгийн тогтвортой байдлыг хангах зорилтоо хэрэгжүүлэхэд бэрхшээлтэй зүйлүүд байна.
Ялангуяа манай Монголбанкнаас хамааралгүй олон хүчин зүйлүүд байгаа. Тэдгээрийнхээ уялдааг сайн онцгой анхаараарай. Ажлын байрны бодлого, үйлдвэрлэлийн бодлого, импорт, экспортын бодлого, хөдөлмөр эрхлэлтийн бодлого гээд зөндөө олон бодлогууд байдаг, нийгмийн хамгааллын бодлогууд. Ганцхан энэ мөнгөний бодлогоо л бид мэрээд тойроод байхын оронд бусад бодлогуудтайгаа уялдаарай гэдэг онцлогийг л би нэгдүгээрт бүр онцолж хэлмээр байна.

Хоёрдугаарт, энэ мөнгөний бодлогын баримт бичгийг дэмжиж байгаа. Төрөөс баримтлах бодлогыг дэмжиж байгаа. Хоёр үндсэн зүйлтэй бичсэн байна. Мөнгөний бодлогын талаар ялангуяа зээлийн төгрөгийн тогтвортой байдал, төгрөгийн худалдан авах чадварыг тогтвортой түвшинд барих гэдэг дээрээ гол анхаарсан байна. Эдийн засгийн тэнцвэржилт гэж үг яриад байна. Миний ойлголтоор солонгоруулах. Тэр тал дээрээ сул, арай өнгөц бичсэн байна. Ингээд дараа дараагийн жил болгон л Төрөөс мөнгөний бодлогын баримтлах үндсэн чиглэлийг оруулж ирнэ. Бодитой учирч байгаа бэрхшээлүүдээ гаргалгаатай бичих тал дээр онцгой анхаарч байгаарай. Энэ жилийн орж ирсэн баримтууд бол харин гайгүй боловсруулсан байна. Тэгэхээр хэрэгжүүлэх арга хэмжээн дээр бусад бодлогуудтайгаа уялдах тал дээр онцгой анхаараарай гэдгийг л би санал хэлмээр байна. Асуулт алга.
Т.Аюурсайхан: Болорчулуун гишүүн асуулт асууя.

Х.Болорчулуун: Баярлалаа. Би жил болгон Төрөөс мөнгөний бодлогын баримтлах гэж орж ирдэг энэ асуудлыг үнэхээр дургүй л дээ. Дандаа хэрэгждэггүй. Монгол Улсын Их Хурлаас 2016 онд эдийн засгийг сэргээх хөтөлбөр гээд л гаргасан, 2017 онд Монгол Улсын 299 дүгээр тогтоолоор Монгол Улсын санхүүгийн зах зээлийг 2025 онд хөгжүүлэх үндэсний хөтөлбөрүүд гарсан. Хөтөлбөрүүд гараад л байдаг, гэтэл мөнгөний бодлого нь тогтвортой байж чаддаггүй, дандаа ханш уналт явагдаж байдаг. Жилд дунджаар 12 хувийн ханш уналт явагдаж байна шүү дээ. 
Би та бүхнээс асууя. Монгол Улсын мөнгөний бодлогыг ер нь Сангийн яам, Монголбанк барьж чадаж байгаа юм уу? Би бол чадахгүй гэж бодож байгаа. Олон улсын валютын сан барьж байгаа, тэд зохицуулж байгаа, хянаж байгаа. Олон улсын валютын сан гурван жилийн өмнө цалин нэмэхийг дургүйцэж эсэргүүцэж байсан, гурван жилийн өмнө Оюу толгойн борлуулалтын мөнгийг Монголын банкаар дамжуулахыг эсэргүүцэж Их Хурлын тогтоолыг унагаж байсан. Тэрэнд Олон улсын валютын сан зөвлөж байсан, Хүрэлбаатар сайд дэмжиж байлаа. Хоёр, гуравхан хүний саналаар дэмжигдээд тэдний саналаар явчихсан юм. Мөнгөний бодлогыг та нар бариагүй, Монгол Улс өөрөө барьж чадахгүй байгаа. Одоо тэгээд зээлийг нэг зээлээс нэг зээл рүү санал болгоод, туслаад дэмжээд ажиллаж байгаа гэсэн үг, үндсэндээ.

Одоо тэгтэл баахан халамж. Хамгийн наад зах нь хүүхдийн халамж. Би хавтгайрч олгохыг эсэргүүцэж байгаа хүний нэг. Хүүхдийн мөнгийг зорилтот бүлэгт нь олгох хэрэгтэй. 720 тэрбум дээр Олон улсын валютын сан зөвшөөрч байна шүү дээ. Цалин нэмэхийг дэмжихгүй байсан мөртлөө ийм их мөнгөн дээр дэмжиж байна. Хагас жилийнх нь 720 шүү дээ. Би энийг нэг талаасаа халамжийг явуулж байгаад Монгол Улсын нийгэм, эдийн засгийг хүнд байдалд оруулж байгаад Оюу толгойн баялгийг үнэгүй авах тэр тактикаа хэрэглэж байна гэж харж байгаа юм.
Би Байнгын хороон дээр та бүхнээс асуухад Монголбанкны Тэргүүн дэд ерөнхийлөгч энэ залуу ханш уналтыг зогсоох нийгэм, эдийн засгийг тогтворжуулах ямар бодлого баримталж байгаа вэ та нар гэхэд бид дараагийн Олон улсын валютын сан донор орнуудын хөтөлбөрт бэлтгэх ажлыг хийж байна гэж яг ийм юм хэлж байгаа байхгүй юу. Монголбанкны толгойд байгаа хүмүүс нь ийм бодолтой байхад Монгол Улс өөрийнхөө эрхээр, өөрийнхөө дураар хөгжиж чадахгүй ээ. 

Ганбаатар гишүүн сая үг хэллээ. Биднийг Аргентинд явж байхад Аргентины Гадаад хэргийн сайд хэлсэн шүү, Олон улсын валютын сангийн заавраар бид явж байгаад баларсан. Сүүлдээ бид эдний заавар зөвлөгөөг авахаа больсон. Ингэж өөрөө өөрсдөө улс орноо Аргентин хүмүүс авч байж байдлыг арай наашлуулсан гэж хэлж байсан. Ялангуяа байгалийн баялагтай жижиг орны хувьд бол Олон улсын валютын сан гэдэг бол хэцүү шүү. 1 төгрөгөөр дэмжлэг үзүүлээд 5 төгрөгийг чинь авна шүү гэж, яг тэгж хэлсэн. Тийм биз дээ, Ганбаатар гишүүн ээ? Ер нь судалгаагаар Олон улсын валютын сангийн дэмжлэг авсан.

Т.Аюурсайхан: Болорчулуун гишүүнд 1 минут нэмж өгье.

Х.Болорчулуун: Цөөхөн байдаг юм байна лээ. Тэгэхээр Монгол Улс өөрөө өөртөө эзэн байя. Хавханд байгаа үнэгүй бясалгийг идэхээ больё. Энийг бас энэн мөнгөний бодлого дээрээ, цаашдаа та нар баримтлах бодлого дээрээ хэрэгжүүлж өөрийн толгойтой ажиллаасай гэдгийг захимаар байна.
Т.Аюурсайхан: Гишүүд асуулт асууж, хариулт авч дууслаа.
Одоо Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй хоёр санал байгаа.

“Төрөөс мөнгөний бодлогын талаар 2021 онд баримтлах үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллыг танилцуулж байна.
Нэг.Байнгын хороо дэмжээгүй санал:
Т.Аюурсайхан: 1.Тогтоолын төслийн 2 дахь заалтад доор дурдсан агуулга бүхий дэд заалт шинээр нэмэх:


“Цар тахлаас үүдсэн эдийн засгийн хүндрэлийн үед иргэд, аж ахуйн нэгжүүдийг дэмжих, эдийн засгийг идэвхжүүлэх арга хэмжээг авах.” Санал гаргасан ажлын хэсэг.
Дэмжсэн, дэмжээгүй гурав гурван гишүүн үг хэлнэ. Булгантуяа гишүүн.

Х.Булгантуяа: Энэ удаагийн мөнгөний бодлогыг Эдийн засгийн байнгын хороон дээрээс би ахлаад ажлын хэсгийг хуралдуулаад явсан. Ажлын хэсгийн гишүүдээс гол ирсэн санал нь гэвэл 2020 он бол цар тахал, 2021 он ч гэсэн цар тахлын үр нөлөөтэйгөөр бас амаргүй эдийн засгийн нөхцөл байдал үргэлжлэх нь ээ. Үүнтэй холбоотойгоор бас мөнгөний бодлого дээр зүйл, заалт орж ирэх ёстой. Түрүүн бас манай С.Ганбаатар гишүүн хэллээ. Энэ удаагийн мөнгөний бодлого бол өмнөх онуудаасаа, ер нь жил болгон улам их сайжирч орж ирж байгаа. Үүний үр нөлөө ч гэсэн эдийн засагт тодорхой хэмжээгээр харагдаж байна.
2021 оны мөнгөний бодлого дээр цар тахалтай холбоотой зүйл, заалтуудыг нэмж оруулж ирэх нь зүйтэй гэсэн ийм саналыг ажлын хэсгээс гаргасан юм. Тэгээд Байнгын хорооны хуралдааны үеэр техникийн зарим нэгэн саатлууд гараад, дээрээс нь хоёр гишүүнээс нэмж санал орж ирээд, энэ саналуудыг нэгтгэх нь зүйтэй юм гэсэн хэлэлцүүлэг өрнөж байх үед энэ санал уначихсан юм. Бид Эдийн засгийн байнгын хорооноос юу гэж үзэж байна вэ гэвэл мөнгөний бодлогыг иргэд, олон нийт харж байгаа, бизнес эрхлэгчид ч гэсэн харж байгаа. Цар тахлын үед өнөөдөр мөнгөний бодлогоо хэрхэн яаж, ямар нөлөө үзүүлэх юм бол гэдгийг харж байгаа учраас бид нар энэ цар тахалтай холбоотой зүйл заалтыг мөнгөний бодлогодоо оруулах нь зүйтэй юм гэсэн ийм байр суурьтай байгаа юм, Хурлын дарга аа.
Г.Занданшатар: Хүрэлбаатар сайд
Ч.Хүрэлбаатар: Мөнгөний бодлого дээр энэ цар тахлаас үүдсэн эдийн засгийн хүндрэлийн үед иргэд, аж ахуйн нэгжүүдийг дэмжих, эдийн засгийг идэвхжүүлэх арга хэмжээ авах энэ заалтыг оруулъя гэдэг ажлын хэсэг гаргаад Байнгын хороон дээр унасан заалт юм байна гэж ойлголоо. Энэ дээр нэг зүйл хэлэх гэсэн юм, Их Хурлын дарга аа. 
Өнөөдөр Алтанхуяг гишүүний өр зээлийн талаар хаалттай хуралдъя гэдэг санал гаргасан байна лээ. Энд хаалттай хуралдаад байх ямар ч шаардлага байхгүй. Тэр их өр зээл тавьж мөнгө хэвлэж улс орныг өрөнд оруулж байсан хүмүүс хүнээс юм нуугаад байдаг шаардлага байдаг юм байгаа биз. Хүрэлсүхийн Засгийн газрын бүх юм ил тод. Зээлийн гэрээ энд орж хэлэлцүүлдэг. Юунд зарцуулах вэ гэдэг ил тод. Арилжааны банкуудаас өндөр хүүтэй зээл аваагүй. Тэгэхээр 9.3 их наяд төгрөгийн өр зээлийг төлсөн. Би нээлттэй хийж энэ бүгдийг хэлмээр байна. Хэний авсан зээлийг төлөөд яваад байгаа юм бэ гэдэг. Тийм учраас тэр хаалттай гэдэг үгээ болиулаад, нээлттэйгээр энэ улс орон даяар ярья. Хэн улс орныг өрөнд оруулснаа Монголын ард түмэн бас харж мэдэж аваг. Нуугаад, хаагаад яриад байх зүйл байж боломгүй байна. 

Тийм учраас горимын саналыг таныг дэмжсэн гээд хэлээд танд их баяр хүргээд байх шиг байна лээ. Тэрийг болиулмаар байна. Нээлттэйгээр сайн бэлтгэж байгаад энэ төсвийн хэлэлцүүлэг дуусахаар энийг олон нийтдээ ил тодоор яриулж өгөхийг хүсэж байна. Энэ ч гэсэн өнөөдрийн Монголбанкны явуулж байгаа мөнгөний бодлогод нөлөөлнө шүү дээ. Тэр их мөнгөн хэвлээд явж байсан, энэ олон замбараагүй байсан юмнууд чинь цэгцлэгдээд явж байгаа юм чинь, энийг ил тод, нээлттэйгээр ард түмэндээ хэлье гэж бодож байна. Хэн ямар алдаа гаргаад байгуулсан юм бэ, хэн нь өр төлж хуруу хумсаа зулгааж байж өр төлчхөөд элдэв бусаар доромжлуулаад суудаг юм бэ? Энийг ил тод болгож ярьсан нь зөв гэж бодож энэ горимын санал гаргаж байгаа юм. Энийг та бүгд даргын зөвлөл дээр ярьж нээлттэйгээр төсвийн хэлэлцүүлгийн дараа оруулж өгөөч гэж хүсэж байна.
Г.Занданшатар: Энэ асуудал Эдийн засгийн аюулгүй байдлын асуудлаар Монгол Улсын Ерөнхий сайд Улсын Их Хурлын даргад хаалттай мэдээлэл хийх санал албан ёсоор бичгээр ирүүлсэн. Тэр асуудлыг нь Ерөнхий сайдын мэдээллийн цаг дээр мэдээлж болно гэдгийг хэлсэн. Засгийн газар, Ерөнхий сайд, Сангийн яам мэдээллээ ирүүлэхдээ энийг хаалттай, нээлттэй хэлэлцье гэдэг саналаа хэлэхэд нээлттэй. Зарчмын хувьд тэр асуудлыг хэлэлцэж нэг мөр тоон мэдээлэл гаргая гэсэн болохоос биш, хаалттай, нээлттэй хийх нь бол. 1 дэх, 3 дахь долоо хоногийн Ерөнхий сайд, Засгийн газрын мэдээллийн цаг дээр нээлттэй, хаалттай ч хийж болно.
Ингээд 1, 2 дугаар саналаар Байнгын хороо дэмжээгүй санал. Ажлын хэсэг, Эдийн засгийн байнгын хорооны дарга ч гэсэн гүйцээн боловсруулах санал гаргасан учраас дэгийн тухай хуулийн 42.2.1-ийг үндэслэн нэгдсэн хуралдааны анхны хэлэлцүүлэг явах үед тухайн зарчмын зөрүүтэй саналын томьёоллоор санал хураалт явуулахгүйгээр уг асуудлыг гүйцээн боловсруулж, хуулийн төслийн холбогдох зүйл, хэсэг заалттай уялдуулахаар Байнгын хороонд шилжүүлнэ гэсэн ийм заалт байгаа. Тийм учраас энэ хоёр саналыг хоёуланг нь гүйцээн боловсруулах чиглэл өгч байна. 

Ингээд зарчмын зөрүүтэй саналын томьёоллоор санал хурааж дууслаа.

Төрөөс мөнгөний бодлогын талаар 2021 онд баримтлах үндсэн чиглэл батлах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. Энэ хоёр саналаа гүйцээн боловсруулаад эцсийн хэлэлцүүлэгт оруулъя.

Ингээд өнөөдрийн үдээс өмнөх хэлэлцэх асуудал дууслаа. Чуулган завсарлаж байна. 14 цагаас чуулганы нэгсдэн хуралдаан үргэлжилнэ. Хувийн тэтгэврийн хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ.


ЗАВСАРЛАГА

Г.Занданшатар: Улсын Их Хурлын гишүүдийн өдрийн амгаланг айлтгая.  Улсын Их Хурлын чуулганы 10 дугаар сарын 28-ны өдрийн үдээс хойших нэгдсэн хуралдаан нээснийг мэдье. Хэлэлцэх асуудалдаа орно. 
Долоо.Хувийн тэтгэврийн тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. Хууль санаачлагчийн илтгэлийг Улсын Их Хурлын эрхэм гишүүн Ням-Осорын Учрал танилцуулна. Аюурсайхан дарга хуралдаан удирдаад, хоёр асуудлаа хэлэлцэнэ. 
Н.Учрал: Улсын Их Хурлын дарга, эрхэм гишүүд ээ, 
2020 оны 1 дүгээр сард Улсын Их Хурлын даргын захирамжаар байгуулсан Тэтгэврийн шинэчлэлийг хэрэгжүүлэх ажлын хэсэг өнгөрсөн хугацаанд ажиллаж, 2020 оны 5 дугаар сард Хувийн тэтгэврийн хуулийг Улсын Их Хуралд өргөн мэдүүлсэн билээ. Тус хуулийг Улсын Их Хурлын гишүүн Баттөмөр Улсын Их Хурлын гишүүн Саранчимэг, Улсын Их Хурлын гишүүн Мөнхбаатар, Улсын Их Хурлын гишүүн Нарантуяа нарын хамт өргөн мэдүүлсэн. Нийгмийн даатгалын багц хуулийг 1994 онд баталж, 1995 оноос мөрдөж эхэлснээр хөдөлмөрийн насны бүх иргэн нийгмийн даатгалын харилцаанд шимтгэл төлж оролцох, үүнд ажил олгогч төр тодорхой хэмжээгээр хамтран шимтгэл төлөх харилцааг зохицуулсан байдаг. 
Тус хуулийн дагуу Монгол Улсын одоогийн тэтгэврийн тогтолцоо хуваарилалтын зарчимд тулгуурлаж байгаа бөгөөд шимтгэл төлөгч, иргэнд зориулсан хуримтлал байхгүй байна. Цаашилбал шимтгэл төлөгчийн шимтгэлийг шууд, одоо тэтгэвэр авч байгаа иргэдэд хуваарилж байгаа өнөөдрийн тогтолцоо хоцрогдсон болохыг иргэдийн зүгээс, судлаач экспертүүдийн зүгээс хэлсээр байна. Нийт тэтгэвэр авагчдын 90 гаруй хувь 500 мянган төгрөг хүртэлх тэтгэвэр авч байгаа нь ахмад настны хэвийн амьжиргаанд хүрэлцээтэй байж чадахгүй байна. Гэтэл өнөөдөр тэтгэврийн даатгалын сан олон жилд алдагдалд орж, жил бүр 600 орчим тэрбум төгрөгийг улсаас санхүүжүүлэх нөхцөл бүрджээ. 
Хүн амын дундаж наслалт 2015 оны байдлаар 69.9-д хүрч 2006 оны түвшинтэй харьцуулахад дөрвөн насаар нэмэгдсэн. Нийт хүн амд ахмад настны эзлэх хувийн жин 2016 оны байдлаар 8.2 байсан бол 2040 онд энэ үзүүлэлт 20 орчим хувьд хүрэхээр байна. Түүнчлэн арван даатгуулагчид ногдох тэтгэвэр авагчийн тооны харьцаа 2013 онд дөрвөн хүн, 2020 он гэхэд таван хүн, 2040 онд найман хүн болох урьдчилсан тооцоололтой байна. Хүн амд эзлэх залуучууд, хөдөлмөр эрхлэгчдийн тоо буурах ерөнхий чиг хандлагаас тооцоход одоогийн тогтолцоогоор тэтгэврийг нэмэгдүүлэх, тэтгэврийн даатгалын сангийн алдагдлыг бууруулах боломж тун хомс байгаа ба эцсийн арга нь тэтгэврийн даатгалын шимтгэлийг үе шаттайгаар нэмэгдүүлэх суурь нөхцөлөөс өөр гарцгүй байна.
Цаашилбал тэтгэврийн даатгалын шимтгэл төлөгч иргэн тэтгэвэрт гарахаас өмнө нас барсан тохиолдолд хохирох, урт хугацаанд төлсөн шимтгэл, иргэндээ үр ашиггүй, ач холбогдол бага байна. Мөн одоогийн хуулийн дагуу тэтгэвэр тогтоох аргачлалын дагуу тухайн иргэний тэтгэврийн даатгалын санд насан туршдаа төлсөн нийт шимтгэлийг авч үзэхийн оронд тодорхой богино хугацааг тооцож тогтоож байгаагаас зарим иргэд хуулийн цоорхойг ашиглаж шударга бусаар илүү өндөр тэтгэвэр тогтоолгох нөхцөл байдал ч үүссэн болохыг хэлэхийг хүсэж байна. 
Монгол Улсын Их Хурлын 2020 оны 52 дугаар тогтоолоор баталсан “Алсын хараа-2050” Монгол Улсын урт хугацааны хөгжлийн бодлогын Гуравдугаар бүлгийн нэгдүгээр зорилт нь “амьдралын баталгааг хангах, нийгмийн хамгааллын үйлчилгээг хөгжүүлж, амьдралын чанарыг дээшлүүлэхүйц нийгмийн даатгалын тогтолцоог бэхжүүлнэ” гэж заасан ба нэгдүгээр үе шатанд тэтгэврийн даатгалыг олон давхаргат тогтолцоонд шилжүүлсэн байна гэж заасан. Мөн Монгол Ардын Намын 2020 оны Улсын Их Хурлын сонгуулийн мөрийн хөтөлбөр, Засгийн газрын үйл ажиллагааны хөтөлбөрт тэтгэврийн шинэчлэлийг хэрэгжүүлж, хувийн нэмэлт тэтгэврийн тогтолцоог бүрдүүлнэ гэж заасан. Ирээдүйд ахмад настан олон эх үүсвэрээс тэтгэвэр авах нөхцөл боломжийг бүрдүүлэх, нэг тулгуурт тогтолцооноос олон тулгуурт тогтолцоонд шилжих хүрээнд хувийн тэтгэврийг бий болгох зайлшгүй шаардлага, нөхцөл байдал тулгараад байна. 
Олон улсад хамгийн шилдэг, найдвартай, чанартай тэтгэврийн тогтолцоотой гэж хэлэгдэж байгаа Голланд, Австрали, Норвеги, Дани зэрэг орнуудад хувийн тэтгэврийн тогтолцоо нь тэтгэврийн орлогынхоо гол эх үүсвэр болдгийг мэдэх учиртай. Манай улсад хувийн тэтгэврийн харилцааг зохицуулсан хууль, эрх зүйн орчин байхгүй хэдий ч хувийн хэвшил, аж ахуйн нэгж байгууллагууд, зарим банк, банк бус санхүүгийн байгууллагууд, даатгалын компаниуд төрийн бус байгууллагын хэлбэрээр, аж ахуйн нэгжийн хэлбэрээр, даатгалын компанийн хэлбэрээр тэтгэврийн сангийн үйл ажиллагааг явуулж байна. Ийм ч учраас шимтгэлээ  тус тэтгэврийн сангуудад төлж байгаа иргэдийнхээ эрх ашгийг хамгаалсан бие даасан хууль, эрх зүйн орчныг энэ удаагийн Улсын Их Хурал бүрдүүлэх шаардлагатай. 
Хувийн тэтгэврийн тухай хуулийн төсөл нь Монгол Улсад тэтгэврийн олон давхаргат тогтолцоог нэвтрүүлэх хүрээнд ахмад настан олон эх үүсвэр бүхий тэтгэврийн орлоготой байх, хувийн тэтгэврийн тогтолцооны эрх зүйн үндсийг тогтоож, хувийн тэтгэврийн санг бий болгох, шимтгэл төлөгчдийн хуримтлалыг бүрдүүлэх, түүгээр хөрөнгө оруулах, хяналт тавихтай холбоотой харилцааг зохицуулах зорилготой. Хувийн тэтгэврийн тухай хуулийн төсөл батлагдсанаар иргэд хувийн тэтгэвэрт хамрагдах боломж нөхцөл бүрдэх төдийгүй хуримтлалд нь хүүгээс хүү бодогдохоос гадна хөрөнгө оруулалтын өгөөж нэмэгдэж тооцогдох боломж бүрдэх юм. Ингэснээр иргэд улсын тэтгэврийн даатгалын сангаас гадна хувийн тэтгэврийн сангаас тэтгэвэр авч орлогынхоо тодорхой шимтгэлийг тус санд хуримтлуулснаар хуримтлалдаа суурилсан шимтгэлийн үр дүнг хүртэх болно. 
Тус тэтгэврийн хуримтлал нь өвлөгдөх боломжтойгоос гадна тэтгэвэрт гарахдаа хуримтлалын 50 хүртэлх хувийг бэлнээр авах сонголтыг хийж болох боломжийг энэхүү хуулийн төс төсөлдөө тусгалаа. Урт хугацаанд хувийн тэтгэвэр нь ахмад настны тэтгэврийн орлогын гол эх үүсвэр болох боломжтой бөгөөд цэвэр тухайн иргэний хөдөлмөрийн үр шим байх болно. Цаашилбал улсын тэтгэврээс хараат бус болж, өөрийн амьжиргаагаа хэвийн үргэлжлүүлэх хэмжээний хуримтлалыг тус сан дангаар бүрдүүлэх боломжтой. Ингэснээр ирээдүйд улсын тэтгэврийн даатгалын шимтгэлийн хэмжээг их хэмжээгээр нэмэгдүүлэхгүйгээр улсын тэтгэврийн даатгалын санг алдагдалгүй болгох боломжтой юм. 
Хувийн тэтгэврийн сан нь хөрөнгийн зах зээлийн нэг гол оролцогч болж Монгол Улсад хөрөнгийн зах зээлийг шинэ шатанд хүргэх болно. Тэтгэврийн шимтгэл төлөгч иргэн бүр тэтгэврийн санд хуримтлалаараа дамжуулан хөрөнгө оруулагч болох бөгөөд улсын эдийн засгийн өсөлт, томоохон аж ахуйн нэгжүүдийн үйл ажиллагааны ашгийг хүртэж болно. Тэтгэврийн шинэчлэл, реформ хийнэ гэж бид сонгуулийн өмнө сонгогч нартаа амлалт өгсөн. Олон ч ажил сонгуулийн өмнө хийгдсэн. 
Тэтгэврийн шинэчлэлийг маш товчхоноор ард иргэддээ ойлгуулахад, бид нэгдүгээрт, нэг тулгуурт тэтгэврийн тогтолцооноос, олон тулгуурт тэтгэврийн тогтолцоотой болно. Хоёрдугаарт, хуваарилалтын тогтолцооноос хуримтлалын тогтолцоонд шилжинэ. Тэгвэл энэ хоёр том шилжилтийн эхний алхам нь энэхүү хувийн тэтгэврийн хуулийн төсөл болж байна. Нэгдүгээрт, бид олон тулгуурт тогтолцоог бий болгох үндсэн нөхцөл нь хувийн тэтгэврийн сангуудыг байгуулах хууль, эрх зүйн орчныг бүрдүүлэх явдал юм. 
Хоёрдугаарт, энэхүү байгуулагдах хувийн тэтгэврийн сангуудын үйл ажиллагааны загвар нь хөрөнгө оруулалтын сан буюу хуримтлал суурьтай байх болно. Энэхүү хууль хэрэгжиж эхэлснээр Монгол Улс олон тулгуурт тэтгэврийн тогтолцоотой болох бөгөөд улс нь одоогийн даатгал буюу хуваарилалтын тогтолцоотой, хувь нь хуримтлал буюу хөрөнгө оруулалтын сангийн тогтолцоотой ажиллах юм. Хувийн тэтгэврийн сангууд нь ирээдүйд улсын тэтгэврийн даатгалын санд ирэх үүрэг, ачааллыг багадаа 50 хувиар бууруулах болно. Энэхүү үүрэг ачаалал буураад ирэх үед бид улсын тэтгэврийн даатгалын шинэчлэлийг хийх таатай нөхцөл боломж бүрдэж ирнэ. Энэхүү хууль нь бидний хамгийн эрсдэлгүй, болгоомжтойгоор алхам алхмаар тэтгэврийн шинэчлэлийг хийх эхний алхам болно гэж үзэж байна. Миний зүгээс тэтгэврийн шинэчлэл реформын шинжтэй, өргөн барьж байгаа олон олон санаачилга, хуулийн эхний хууль бол энэхүү хууль юм. 
Монгол Улсын иргэн бүрд улс нийгмийн баялгийг тэгш хүртээх, иргэн бүр ирээдүйн баталгаатай байх, хүссэн ажил мэргэжлээрээ хангалуун амьдрах, аз жаргалтай байхад тэтгэврийн тогтолцоонд чухал үүрэг гүйцэтгэдэг гэж бид хардаг. Тэтгэврийн тухай буруу ойлголт нийгэмд их байна. Тэтгэвэр бол даатгалын үйлчилгээ биш юм. Даатгал гэдэг зүйл маань иргэнийг хүсээгүй, болзошгүй гэнэтийн эрсдэлээс хамгаалах зориулалттай байдаг. Санхүүгийн үйлчилгээ, эрүүл мэндийн даатгал нь өвдвөл, ажилгүйдлийн даатгал нь ажилгүй болбол, автомашины ослын даатгал нь осолд орвол даатгалын нөхөн төлбөр авдаг. Тэгвэл одоогийн улсын тэтгэврийн даатгалын тогтолцооны эрсдэл нь иргэн нь тэтгэвэрт гарвал эрсдэлийн тохиолдол гэж үзэж байгаад энэхүү асуудал буруу гэж үзэж байна. Тиймдээ ч тэтгэврийн даатгалын сангийн алдагдлыг багасгахын тулд тэтгэвэрт гарах насыг нэмдэг. 
Өөрөөр хэлбэл, энэ тогтолцоо чинь Монгол Улсын иргэнийг урт наслуулахгүй байх, тэтгэвэрт гарахаасаа өмнө нас барж байвал зардал нь буурч, ашигтай болж байдаг үйлчилгээ гэж харагдахаар байна. Энэ нь зарчмын хувьд зөв үү? Өнөөдөр тэтгэвэртээ гарч чадаагүй, наана нь нас барж байгаа, тэтгэвэрт гараад төд удалгүй нас барж байгаа иргэд өөрийн 20 жил, 30 жил төлсөн шимтгэлийн үр өгөөжийг хүртэж чадахгүй байна. Ар гэр, эхнэр хүүхдэд нь ямар ч өв үлдэхгүй байна, эргээд бүх зүйлийг тэгээс эхлэх шаардлага үүсэж байна. Бүх зүйл яагаад гэхээр, энэ хуваарилалт буюу даатгал суурьтай тэтгэврийн тогтолцооноос болж байгаа. Хуримтлал суурь буюу хөрөнгө оруулалтын сангийн зарчмаар ажиллах тэтгэврийн сан нь иргэдийн тэтгэврийн хуримтлалыг хөрөнгө оруулалт хийх замаар урт удаан хугацаанд өсгөж үржүүлэх бөгөөд тухайн хүний нэр дээр үүссэн тэтгэврийн хуримтлалыг ямар ч тохиолдолд захиран зарцуулах эрх нь хуримтлал үүсгэгч иргэн танд байна. Энэхүү хуримтлал нь ямар ч үед өвлөгдөн ар гэр, үр хүүхдэд нь үлдэх учиртай. Хувийн тэтгэврийн сангуудын үйл ажиллагааны эрсдэлийг бууруулах, засаглалын хувьд тогтвортой үйл ажиллагаа явуулах нөхцөл бололцоогоор хангах үүднээс дараах зохицуулалтыг хуулийн төсөлд тусгасан. 
Нэгд,  нэг хуулийн этгээд Хувийн тэтгэврийн санд хувь эзэмших дээд хэмжээ 10 хувиас хэтрэхгүй байна. Хоёрт, Монгол Улсад үйл ажиллагаа явуулах нийт тэтгэврийн сангийн тоог 5-аас илүүгүй гэж хязгаарлах. Гуравт, нийт тэтгэврийн сангийн хөрөнгийн нэг хувиас хэтрэхгүй хэмжээгээр компани, аж ахуйн нэгжид хөрөнгө оруулалт хийх эрхийг олгох. Дөрөвт, хөрөнгө оруулалт хийж байгаа компанийн нийт хөрөнгийн 10 хувиас хэтрэхгүй хэмжээнд хөрөнгө оруулалтыг хийх. Тавд, тэтгэврийн сангаас аливаа хэлбэрийн зээл, урамшуулал олгохгүй байх, шимтгэл төлж байгаа иргэдээс бүрдсэн хяналтын зөвлөлийг ажиллуулах зэргээс гадна компанийн засаглал, хөрөнгө оруулалтын бодлоготой холбоотой зохицуулалтыг тусгайлан оруулсан. 
Энэхүү хуулийн төсөл хэрэгжиж эхэлснээр Монгол Улсын хамгийн олон ажлын байрыг бий болгож компани, аж ахуйн нэгжүүд хоорондоо нэгдэн хувийн тэтгэврийн санг үүсгэж өөрсдийн ажилчид болон олон нийтэд тэтгэврийн хуримтлалыг үүсгэж эхлэх бөгөөд ирэх таван жилийн хугацаанд багадаа Монгол Улсын 300 мянган иргэн хувийн тэтгэврийн хуримтлалтай болгох тооцоолол байна. 
Эрхэм гишүүд ээ, 
Хэн нэгнийг хүлээн суулгүйгээр энэхүү тэтгэврийн шинэчлэлийн санаачилгыг өөрсдийн гартаа авч Их Хурлын түвшинд ажлын хэсгийг байгуулж, анхны хэлэлцүүлэгт Засгийн газартай хамтран ажиллаж, энэхүү хуулийн төслийг хэлэлцүүлэх хүсэлтэй байна. Олон улсад нэг тулгуурт тэтгэврийн тогтолцоо үр ашиггүй, тэтгэвэрт гарагчдын эрх ашигт нийцэхгүй болсон нь нэгэнт тодорхой болсон манай улсад ч энэ байдалд нотлогдсон. Нэг тулгуурт тогтолцооноос олон тулгуурт тогтолцоонд шилжих асуудлыг манай улс тойрч өнгөрөх боломжгүй бөгөөд хугацаа алдах тусам ирээдүйд үүсэх ачаалал улам бүр нэмэгдэж, үр хойчдоо ихээхэн үүрэг, дарамтыг бий болгох болно. Цаашид хуримтлал суурьтай төрийн тэтгэврийн сан, баялгийн сан, төрийн тэтгэврийн сантай уялдуулан зохион байгуулах чиглэлээр эрх зүйн орчныг боловсронгуй болгоход хамтарч ажиллацгаая. 
Улсын Их Хурлын дарга, эрхэм гишүүд ээ, 
Хувийн тэтгэврийн тухай хуулийн төслийн үзэл баримтлалыг хэлэлцэх эсэхийг дэмжиж өгөхийг та бүхнээс хүсье. Анхаарал тавьсанд баярлалаа. 
Т.Аюурсайхан: Одоо төслийн талаарх нийгмийн бодлогын байнгын хорооны санал, дүгнэлтийг Улсын Их Хурлын гишүүн Бадарчийн Жаргалмаа танилцуулна. Индэрт урьж байна. 
Б.Жаргалмаа: Улсын Их Хурлын дарга, эрхэм гишүүд ээ, 
Улсын Их Хурлын гишүүн Учрал, Баттөмөр, Мөнхбаатар, Саранчимэг нараас 2019 оны 5 дугаар сарын 13-ны өдөр Улсын Их Хуралд өргөн мэдүүлсэн хувийн тэтгэврийн тухай хуулийн төсөл болон хамт өргөн мэдүүлсэн Нийгмийн даатгалын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх асуудлыг тус Байнгын хороо 2020 оны аравдугаар сарын 27-ны өдрийн хуралдаанаараа хэлэлцлээ. 
Хуулийн төсөлд Монгол Улс тэтгэврийн олон давхар тогтолцоог нэвтрүүлэх, ахмад настан олон эх үүсвэр бүхий тэтгэврийн орлоготой байх нөхцөлийг бүрдүүлэх, албан журмын болон сайн дурын тэтгэврийн тогтолцооны эрх зүйн үндсийг тогтоож, хувийн тэтгэврийн санг бий болгох, хяналт тавихтай холбоотой харилцааг зохицуулна аа гэж хууль санаачлагч, төсөл санаачлагч тусган боловсруулсан байна. Хуулийн төсөл батлагдсанаар иргэн ирээдүйд олон эх үүсвэрээс тэтгэвэр авах хангалттай орлогын эх үүсвэртэй байх боломж бүрдэх, санхүү, хөрөнгө, хөрөнгийн зах зээлийн үйл ажиллагааг идэвхжүүлэх, хөрөнгийн зах зээлд хөрөнгө оруулалт хийх, урт хугацааны сан бий болгох, хувийн тэтгэврийн сангууд бий болсноор санхүүгийн тогтвортой, шинээр ажлын байр бий болгоход чухал ач холбогдолтой гэж үзсэн байна. 
Байнгын хорооны хуралдаанаар Улсын Их Хурлын гишүүн Ганбаатар хувийн тэтгэврийн сангийн эрсдэлийн талаар, Улсын Их Хурлын гишүүн Мөнх-Оргил Улсын Их Хуралд нийгмийн даатгалын багц хуулийг хэзээ өргөн мэдүүлэх талаар, Улсын Их Хурлын гишүүн Чинзориг хувийн тэтгэврийн тогтолцооны талаар салбарын яамны байр суурийг сонсож, хууль санаачлагчдаас асуулт асууж хариулт авлаа. Мөн Улсын Их Хурлын гишүүн Ганбаатар, Мөнх-Оргил, Оюунчимэг, Чинзориг нар тэтгэврийн шинэчлэл хийхийг дэмжиж байгаа бөгөөд хуулийн төслийг Засгийн газраас өргөн барих, нийгмийн даатгалын багц хуультай уялдуулах шаардлагатай байгаа талаар тус тус саналаа илэрхийллээ. 
Байнгын хорооны хуралдаанд оролцсон гишүүдийн олонх хуулийн төслийн үзэл баримтлалыг дэмжих боломжгүй гэж үзсэн тул хуулийн төслийг хууль санаачлагчид буцаах тогтоолын төсөл боловсруулан чуулганы нэгдсэн хуралдаанаар оруулахаар тогтсон болно. 
Улсын их хурлын эрхэм гишүүд ээ, хувийн тэтгэврийн тухай хуулийн төсөл болон хамт өргөн мэдүүлсэн Нийгмийн даатгалын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх талаарх Нийгмийн бодлогын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээсээ хүсье. Анхаарал тавьсанд баярлалаа. Нийгмийн бодлогын байнгын хорооны дарга Мөнхөөгийн Оюунчимэг.

Т.Аюурсайхан: Ажлын хэсгийн гишүүдийг танилцуулъя. Хөдөлмөр нийгмийн хамгааллын сайд Аюушийн Ариунзаяа, Хөдөлмөр нийгмийн хамгааллын яамны Төрийн нарийн бичгийн дарга Гомбосүрэнгийн Өнөрбаяр, Хөдөлмөр нийгмийн хамгааллын бодлого төлөвлөлтийн газрын дарга Амарсайханы Хишигбаяр, Нийгмийн даатгалын ерөнхий газрын дарга Дондовын Зоригт гэсэн ажлын хэсгийг танилцуулж байна. 
Хууль санаачлагчдын илтгэл болон байнгын хорооны санал дүгнэлттэй холбогдуулан асуулт асуух Улсын Их Хурлын гишүүд байвал нэрээ өгье. Доржханд гишүүнээр тасаллаа. Бямбацогт гишүүн асуулт асууя. 
С.Бямбацогт: Учрал гишүүнд баярлалаа. Бас нэлээн олны анхаарал татсан, ер нь олон жил ярьж байсан, бас тэр болгон барьж авч чаддаггүй асуудлуудыг оруулж ирж байна. Тэгэхээр бид нар чинь хуваарилалтын тогтолцоотой, тэтгэврийн.  Дээрээс нь олон тулгууртай биш, ганцхан одоо төрөөс олгодог нийгмийн даатгалын шимтгэлээ төлөөд байдаг. Тэгсэн мөртөө тэтгэвэрт гарах нас нь уртсаад нөгөө тэтгэврийн хэмжээ нэмэгдэхгүй нэг ийм зовлонтой асуудалтай болчхоод, үүнийгээ хэрхэн яаж шийдэх вэ гээд л нийгмийн даатгалын шимтгэлийнхээ хувь хэмжээг нэмэгдүүлэх, дээрээс нь одоо тэтгэвэрт гарах насаа насыг одоо хойшлуулах, тийм үү. 60-тай бол 61-тэй гээд л, 65-тай бол 67 гээд л ингээд л явж байсан л даа. Тэгэхээр одоо хувийн тэтгэврийн сангийн тухай хууль оруулж ирээд үүгээрээ үндсэндээ Нийгмийн даатгалын сан дээр сангаас алдагдал үүсээд байгаа, тэтгэврээ олгож чадахгүй байгаа, тэтгэврээ нэмж чадахгүй байгаа энэ асуудлыг шийдэхэд нь тусалъя гэсэн зорилгоор энэ олон тулгууртай тэтгэврийн тогтолцоо, за мөн хувийн тэтгэврийн сан байгуулах хуулийн төслийг оруулж ирж байгаа юм байна. Энэ хууль батлагдсанаараа одоо иргэдийн маань ажиллаж байгаа иргэдийн төлж байгаа нийгмийн даатгалын шимтгэл нэмэгдэх үү, нэмэгдэхгүй юу, сайн дураа төлөх үү, албадан төлөх үү? Энийг хариулж өгөөч. 
Хоёрдугаарт одоо бид нар чинь, нийгмийн даатгал даатгалын сангийн алдагдлыг нөхөхийн тулд тэтгэвэрт гарах насаа нэмэгдүүлж, энэ сангийн алдагдлыг багасгах, алдагдалгүй болгох ийм л бодлого явуулж байгаа. Энэ хууль батлагдсанаар үндсэндээ тэтгэвэрт гардаг нас маань нэмэгдэх, нэмэх гээд байгаа энэ бодлого маань үндсэндээ бас болих ийм бололцоо боломж бүрдэх үү? Өөрөөр хэлэх юм бол, тэтгэвэрт гарах, нас нэмэгдүүлэхгүй байх бололцоо боломж бүрдэх үү? 
Дараагийн нэг асуудал, тэтгэврийн зээл тэглэсэн бид нар. Тэтгэврийн зээл тэглэсэнтэй холбоотойгоор сая ярьж байгаа Нийгмийн даатгалын багц хуулиудыг шинэчлэх ёстой байгаа. Гэхдээ нэгэнтээ тэтгэврийн зээл тэглэсэн, ахмадууддаа нэг боломж олгосон юм чинь үүн дээрээ тулгуурлаад энэ тэтгэврийнхээ тогтолцоог шинэчлээд авъя гэж бодож байгаа нь зөв өө? Би үүнтэй холбоотойгоор шимтгэл төлж чадахгүй байгаа иргэд одоо 2020 оны нэг сарын нэгэн хүртэл үндсэндээ малчин болон хувиараа хөдөлмөр эрхэлж байгаа иргэд маань нийгмийн даатгалынхаа шимтгэлийг нэг удаа нөхөн төлөөд, тэтгэвэрт  гарах бололцоо боломж бүрдсэн байгаа. Тэгээд, байж байгаад л дахиад л төлж чадахаа больчихдог. Эдгээр иргэд маань энд яаж хамрагдах вэ? 
Өөрөөр хэлэх юм бол, өнөөдөр нийгмийн даатгалын шимтгэлээ төлж чадахгүй байгаа иргэд маань энэ хувийн тэтгэврийн тогтолцоо бий болсноороо нийгмийн даатгалынхаа юу шимтгэлээ яаж төлөх бололцоотой болох юм, тэтгэвэрт гарах бололцоо болон бүрдүүлэхэд энэ хэр зэрэг дэм тус болох юм бэ? Энийг одоо хууль санаачлаж хариулж өгөөч ээ гэсэн нэг дэх асуултууд байна. 
Хоёрдугаарт нь, Засгийн газраас нийгмийн хамгаалал, хөдөлмөрийн яамнаас, яг энэ хуулийн төслийн үзэл баримтлалыг засгийн газар дэмжсэн үү? Одоо яг энэ хууль батлагдсанаараа үндсэндээ нийгмийн даатгалын сан, тэтгэвэр тэтгэмж олгож байгаа ард иргэд болон Засгийн газар, төр дээр ирэх ачаа хөнгөрөх үү, эсхүл эсрэгээрээ хүндрэх үү? Энэ дээр бас Ариунзаяа сайд тодорхой хариулт өгөөч. 
Сая Учрал гишүүн хэлэхдээ төрийн ачааг хуваалцана, ард иргэддээ илүү боломж бий болно гэж. Ерөөсөө л олон тулгуурт тэтгэврийн тогтолцоотой болсноороо ард иргэддээ ч хэрэгтэй, төрдөө ч хэрэгтэй гэж илтгэлдээ танилцуулж байна. Тэгэхээр энэ дээр Ариунзаяа сайд Засгийн газарт асуудал эрхэлсэн сайдын хувьд яг бодитой хариултыг бидэнд өгөөч ээ. Үнэхээр төрд ачаа хөнгөрөх үү, ард иргэдэд одоо илүү одоо дэм тустай болж чадах уу? Баярлалаа. 
Т.Аюурсайхан: Ариунзаяа сайд эхлээд хариулчихъя даа. 85 дугаар микрофон. 
А.Ариунзаяа: Бямбацогт гишүүний асуултад хариулъя. Олон давхаргат тогтолцоонд шилжинэ гэдгийг Төрөөс тэтгэврийн шинэчлэлийн талаар баримтлах бодлого буюу 2015-2030 онд баримтлах бодлого дотор орчихсон байгаа. Үүн дотор эдийн засаг, санхүү хөрөнгийн зах зээлийн урьдчилсан нөхцөл хангагдсан тохиолдолд иргэн бүр сайн дурын үндсэн дээр хувийн тэтгэврийн нэмэлт даатгалд хувиараа болон ажил олгогчийн дэмжлэгтэйгээр даатгуулж нэмэгдэл тэтгэвэр авах боломжийг бүрдүүлнэ гэж оруулж өгсөн байгаа. Маш олон хуулийн хэлэлцүүлгүүд хийгдсэн. Өмнө нь ч гэсэн энэ асуудлууд яригдсан. Сангийн яам болоод манай яамны захиалгаар Азийн хөгжлийн банкны төсөл ч гэсэн хэрэгжээд, хувийн нэмэлт тэтгэврийн даатгалын хуулийн төсөл боловсруулагдаад, үндсэндээ Учрал гишүүний болоод манай яамны баримталж байгаа бодлого суурь нь бол ердөөсөө нэг хуулийн тогтолцоо байгаа юм. Зарчмын хувьд хоёр зөрүүтэй буюу Засгийн газрын зүгээс дэмжихгүй байгаа хоёрхон асуудал байгаа. Энэ нь нэмэлт сайн дурын үндсэн дээр байх ёстой буюу одоогийн явагдаж байгаа одоогийн нийгмийн даатгалын сан дээр аливаа ачааллыг үүсгэж болохгүй ээ гэдэг зарчмын байр суурийг одоо илэрхийлсэн байгаа. 
Нөгөө талаасаа өнөө цагт энэ хувийн тэтгэврийн даатгалын харилцаа бол Санхүүгийн зохицуулах хорооны даатгалын бүтээгдэхүүн болоод Монголын зах зээл дээр одоо хэрэгжээд сүүлийн арван жил энэ үйл ажиллагаа явуулж байгаа. Жишээлбэл Голомт банк тэтгэврийн ууган сан байна, Ард санхүүгийн нэгдлийн охин компани компани “Ард лайф” байна, “Нэйшнл лайф” гэх мэтчилэн компаниуд энэхүү үйл ажиллагааг эрхлээд явчихсан ажилтан, ажил олгогч хамтдаа тэтгэврийн сангуудаа үүсгээд дор хаяж таван жил түүний хуримтлалаа бий болгоод таван жилийн дараагаар үр шимийг хүртэх гэх мэтчилэн тодорхой асуудлуудтай энэ үйл ажиллагаа явагдаж байгаа. Тэдгээр компаниудад татварын хөнгөлөлт үзүүлээч ээ гэдэг хүсэлтийг бас одоо гаргаж ирсэн байгаа. Татварын асуудал бол Учрал гишүүдийн энэ өргөн барьсан байгаа хуулийн дотор ороогүй байгааг нь бид бас энэ татварын дэмжлэгийг нь оруулах ёстой гэдэг зарчмын ийм хоёр үзэл баримтлалыг одоо.

Санд бол сөргөөр нөлөөлнө. Санд яагаад сөргөөр нөлөөлөх вэ гэхээр, одоогийн байгаа 17 хувиас, ажил олгогчийн 2 хувь, ажилтны 2 хувийг албан журмаар одоо татаж авах гээд бай байгаа байхгүй юу, хувийн сангууд руу. Гэтэл тэр сангуудаасаа хэзээ, хэнд яаж өгөөж өгөх юм бэ гэдэг нь яг хууль дээрээ тодорхой биш байгаа. Тийм учраас яах вэ бид нар бас ажлын хэсгүүд, Учрал гишүүн, гишүүдтэй хамт хэлэлцүүлгүүдийг өрнүүлсэн байгаа. Тэгээд сайн дурын үндсэн дээрээ байх нь зүйтэй гэдгийг уг нь хэлэлцээд тохиролцоонд хүрсэн байгаа юм. Уг нь ингээд хамтдаа хэлэлцээд хамтдаа өргөн барих нь зүйтэй. Сайн дураар байх ёстой. 
Т.Аюурсайхан: Одоо хууль санаачлагч Учрал гишүүн хариулна. 
Н.Учрал: Гишүүддээ баярлалаа. Засгийн газартай яг энэ хуулийн төсөл дээр хэд хэдэн удаагийн уулзалтуудыг хууль санаачлагч гишүүд хамтарч уулзаж заалт болгоноор ярьсан. Зарчмын хувьд бол нэг их зөрүүтэй зүйл бол байхгүй. Яах вэ, бид нар богино хугацаанд үр дүн гаргахын тулд л 4 хувийг хувийн тэтгэврийн санд төлөх боломжийг нь олговол яасан юм бэ, нэг зэрэг нь таван тэтгэврийн сан ажиллаад босгуудыг нь шаардлагуудыг нь өндөр тавьж өгөхгүй бол өнөөдөр төрийн бус байгууллагын эрх зүйн статустайгаар, аж ахуйн нэгжийн статустайгаар иргэдийн шимтгэлийг аваад ингээд одоо хорин жилийн дараа гучин жилийн дараа танд ийм хуримтлал үүснэ гэдэг хэлбэрээр үйл ажиллагаагаа зохион байгуулж байгаа олон байгууллагууд байна л даа. Яг одоо томоохон, мянга гаруй хүнтэй аж ахуйн нэгжүүд хүртэл дэргэдээ, та шимтгэлээсээ тодорхой хэмжээг нь төл, төдий хугацааны дараа хуримтлал үүснэ, тэтгэвэр нэмж тогтоолгох болно, нэмэлт ийм эх үүсвэртэй болно гээд. Энэ иргэдийгээ ерөөсөө бид нар хохироохгүй байх ёстой гэдэг утгаар нь энийг хуульчилж өгөхгүй бол болохгүй ээ. 
Өнөөдрийн үйл ажиллагаа явуулж байгаа тэр даатгалын компаниуд, аж ахуй нэгжүүд, энэ тэтгэврийн сангийн статустайгаа, төрийн бус байгууллагын статустайгаар үйл ажиллагаа явуулж байгаа тэтгэврийн сангууд бол энэ хуулийн дагуу бүгд шинээр тусгай зөвшөөрөлтэй болгох шаардлага үүснэ. Санхүүгийн зохицуулах хороо хяналтаа тавих шаардлага үүснэ. Тэгээд нөгөө хөрөнгө оруулалтынх нь босгууд нь, хувьцаа эзэмшчих босгууд нь яг энэ хуулийн дагуу бүх шалгуурыг хангах, ингэж эрсдэлээс хамгаалахгүй бол болохгүй байгаа юм. Тэгээд Засгийн газрын зүгээс ярьж байгаа тэр сайн дурын үндсэн дээр гэдэг зарчмын санал дээр бид олон талаасаа ярилцсан. Тэгэхээр Засгийн газрын хуулийн төслийг одоо хэрвээ өргөн барих юм бол, өнөөдөр хэрвээ хууль дэмжигдвэл бид нэг ажлын хэсэг дээрээ гол, гол саналууд дээрээ тохиролцоод цаашаа энэ хуулиа явуулах бололцоотой. 
Бямбацогт гишүүний ярьж байгаа, асууж байгаа зүйл дээр дахиад нэг зүйлийг хэлэхэд одоогийн энэ тэтгэврийн даатгалын систем нь бол эв санааны нэгдэлд тулгуурласан буюу иргэнд зориулсан тусдаа хуримтлал байхгүй байгаад л иргэд бухимдаад байгаа байхгүй юу. Үүнээсээ болоод хөдөлмөрийн хөлсний доод хэмжээгээр шимтгэл төлж байгаад сүүлийн хэдэн жил нь өндөр шимтгэл төлсөн хүн, нөгөө талд нь насаараа өндөр эсвэл дундаж хэмжээгээр шударгаар төлсөн хүн адил хэмжээний тэтгэвэр аваад байгаа юм. Энд л иргэд бухимдаад байна шүү дээ. Сүүлийн хэдэн жил төлчихдөг, тэгээд нөгөө шимтгэл нөхөн төлүүлнэ гэж хэлээд одоо нөгөө нөхөн төлүүлэх хууль гаргаж ирээд хууль төлөвлөчихдөг. Тэгээд насаараа шимтгэл төлөөд хуримтлал үүсгээд байсан иргэд нь хохироод, нөгөө төлөхгүй байсан нөхдүүд сүүлийн хэдэн жил төлснөөрөө илүү тэтгэвэр авах ийм нөхцөл бололцоо бүрдээд байгаад бол иргэд бухимдалтай байгаа юм. Тэгэхээр энэ Хувийн тэтгэврийн хууль болоод олон тулгуур луу шилжүүлэх юм бол бид нарт нэг л онцлог, нэг л одоо том давуу тал үүсэж байгаа шүү. 
Энэ бол  хүн болгон хуримтлалтай болно л гэсэн үг. Та сар болгон шимтгэл төлж байвал тэр хуримтлал дээр чинь нэмэгдээд явна, тэр дансан дээр. Тэгээд тэдий хэмжээний хуримтлал үүссэн бол тэр бол танд л хамаатай. Тэгэхгүй болохоор цаашаа хорин жилийн дараа гучин жилийн дараа тэтгэвэрт гарах залуучууд чинь өнөөдөр эрх ашгаараа хохирч байгаа шүү дээ. Өнөөдөр 1990 оны тэр бага төрөлтийн үеийнхэн 1960 оны их төрөлтийн үеийнхний тэтгэврийг төлөөд буюу гурван залуу, нэг ахмад хүний тэтгэврийг төлж байгаа. Энэ байдал 2040 онд бол бүр 1:1 рүү шилжих юм байна лээ. Тэгэх юм бол төрийн тэтгэврийн сан ч дийлэхгүй, ажилд нь дургүй, ажил олгогч дургүй, хүн болгон сэтгэл ханамжгүй, авч байгаа тэтгэвэр нь хангалтгүй, нэг ийм байдлаар урагшлаад байх юм бол бид нар ямар нэгэн өөрчлөлт хийж чадахгүй. 
Тийм учраас ерөөсөө энэ олон тулгуурт тэтгэврийн тогтолцоо руу шилжүүлэхийн тулд эхлээд улс орнууд хийдэг, Дани байна уу, Норвегид байна уу, Германд байна уу, бүгдээрээ хувийн тэтгэврийнхээ хуулийг баталж гаргаад хоёр тулгууртай болгоод, дараа нь хуримтлалд суурилсан төрийн тэтгэврийн сангаа байгуулаад, ингээд нөгөө өгөөжийг нь боддог хөрөнгийн зах зээл дээр тус дөхөм болдог, санхүүгийн зах зээлд оролцдог хувьцааны ногдол ашгаас иргэд нь өөрсдөө хүртдэг, баялгийн сангийнхаа хуулиараа дамжуулаад баялагтаа хүртэл эзэн болдог ийм л эрх зүйн орчныг бүхэлд нь нээж өгье л гэсэн ийм л зорилготой. 
Т.Аюурсайхан: Бямбацогт гишүүн тодруулъя. 
С.Бямбацогт: Сайн дураараа шимтгэлээ төлөх юм бол төрийн нийгмийн даатгалын сан дээр бол ачаалал ирэхгүй, сөрөг нөлөөлөхгүй юм байна гэж ойлголоо. Хэрвээ 4 хувь авдаг болох юм бол нийгэм, нийгмийн даатгалын сандаа сөрөг нөлөөлөх юм би ойлголоо. Яг энэ хууль батлагдсанаар тэтгэвэрт гарах нас нэмэгдлээ гэдэг асуудлыг зохицуулж чадах уу? Энэ асуултад хариулт авч чадсангүй. Нэмэгдэхгүй, одоо ингээд бас тэтгэвэрт гарахад чинь бас нас нэмэгдээд байна гэж хүмүүс бухимдаад байгаа шүү дээ. Энийг хэрх яаж зохицуулж байгаа юм бэ? Энд хариулт авсангүй ээ, хариулт авъя. 
Хоёрдугаарт нь, нийгмийн даатгалын шимтгэл одоо төлж байгаа иргэдийн нийгмийн даатгалын шимтгэл нэмэгдэхгүй байх бололцоотой юу? Нэмэгдээд иргэд дээр тэтгэвэрт гарах нас нь л урт болоод нэмэгдэж байдаг, нийгмийн даатгалын шимтгэл нь ч нэмэгдээд байх юм бол Хувийн тэтгэврийн хууль байх хэрэгтэй, хэрэггүй юу? Энийг бас нэг нэмээд хариулаад өгөөч. 
Т.Аюурсайхан: Хууль санаачлагч Учрал гишүүн хариулъя, 1 минут. 
Н.Учрал: Хэрвээ ингээд одоогийн тогтолцоогоор явах юм бол тэтгэврийн насыг хойшлуулж, тэтгэврийг төлөхөөс өөр гарц бол байхгүй юм байна лээ. Яг 2040 он гэхэд нэг залуу нэг ахмадын тэтгэвэр төлөөд эхэлнэ. Тэгэхээр шимтгэлийг нэмэхээс өөр гарцгүй. Одоогийн тогтолцоогоор явбал. Хоёрт, яг өнөөдөр хэрвээ энэ Хувийн тэтгэврийн хууль батлагдчих юм бол төрийн ачаанаас л хөнгөлөх гээд байгаа юм. Хэрвээ тэр 4 хувь дээр бол бид нар сайн дураараа байж болно гэдэг асуудлыг ярьж байгаа юм. Тийм учраас болбол ямар нэгэн байдлаар шимтгэл, тэр нас нь хойшлох асуудал бол энэ төрийн ачаанаас багасгаж байгаа учраас дахиж тийм асуудал үүсэхгүй байх гэж л одоо энэ хуулийг оруулж ирж байгаа юм. Тэгэхгүй бол яг цаашаа өөр гарцгүй шүү. Ерөөсөө л тэтгэврийн насаа хойшлуулна, эсхүл нийгмийн даатгалын шимтгэлээ нэмэгдүүлнэ. Өөрөөр ямар ч төлөх гарц гаргалгаа байхгүй. 
Т.Аюурсайхан: Ариунзаяа сайд нэмж хариулъя, 1 минут. 85 дугаар микрофон.

А.Ариунзаяа: Одоогийн хууль, эрх зүйн үндэслэлээр жилд гурван сараар нэмэгдээд 2037 онд аль аль нь 65 хүрэх байгаа. Гэсэн хэдий ч нөхцөл нь бүрдчихсэн шимтгэл төлсөн жил нь болсон, ажилласан жил нь болсон байвал энэ хамаарахгүйгээр 55, 60 нас хэвээрээ байгаа. Шимтгэлийн хувь хэмжээний хувьд өнөөдөр төлж байгаа 17 хувь буюу уг нь 12 хувиар нэмэгдүүлээд, 19 хувьд тэтгэврийн шимтгэл нэмэгдэх байсан. Ерөнхийлөгчийн хоригтой холбоотой энэ жил энэ хэрэгжээгүй. 19 хувь нь 2007 оны түвшин байгаа. 2008 онд эрс бууруулаад 19 байсан тэтгэврийн шимтгэлийн хувийг 14 хувь болгож бууруулсан байгаа нь эргээд манай одоо энэ сангийн ачаалал нэмэгдэх нөхцөлийг хангасан байгаа юм. 
Т.Аюурсайхан: Одоо Лувсанцэрэнгийн Энх-Амгалан гишүүн асуулт асууна.
Л.Энх-Амгалан: Монгол Улсад цаг алдалгүй хийх ёстой шинэчлэлийн нэг бол тэтгэврийн энэ тогтолцооны шинэчлэл л дээ. Тэгээд ард түмэн маань бид нарыг энэ тэтгэврийн тогтолцооныхоо шинэчлэлийг хийгээрэй гэж 62 суудал өгсөн л гэж би ойлгож байгаа шүү дээ. Энэ шинэчлэлийг хийгээрэй гэж. Бид нар сонгуулийн мөрийн хөтөлбөр дээр манай намын мөрийн хөтөлбөр дээр энэ тэтгэврийн зөрүүг үе шаттайгаар арилгана, хуримтлалын нэгдсэн тогтолцоо бий болгоно, олон давхаргат тэтгэврийн тогтолцоо руу бид нар үе шаттайгаар шилжинэ гэдэг ийм том зорилтуудыг хэлсэн, амласан. Одоо энэ амласнаа л бид нар хэлүүлэх ёстой, хийх ёстой ажил хэрэг болох ёстой. 
Өнөөдөр Монгол Улсад байгаа тэтгэврийн тогтолцоо, энэ дөрвөн сангийн тогтолцоо жилд 2.2 их наядын орлого олоод, орлого ч байх вэ дээ, одоо шимтгэлээсээ 1.6 их наядын орлого олоод, тэгээд 6 тэрбумыг ингээд улсын төсвөөс татаас болгоод өгч байдаг ийм л сан шүү дээ. Дөрвөн сантай. Манай өнөөдөр тэтгэвэр авч байгаа 412 мянган ахмадууд байгаа. Энэ 412 мянган ахмадууд чинь бараг үндсэндээ 80 хувь буюу 100 хүн тэтгэвэр авч байхад 80 ахмадууд тэтгэврийн доод хэмжээгээр тэтгэвэр авдаг, 350-360 мянган төгрөг. Тэгээд ажил хөдөлмөр эрхэлж байхдаа нийгмийн даатгалын шимтгэлээ төлж явж байгаад тэтгэвэр тогтоолгохоо болохоор ингээд ийм шударга бус тогтолцоо байгаа учраас тэр цалингийн итгэлцүүр гэдэг шударга бус тогтолцоо байгаа учраас маш их том ахмадуудын дунд энэ тэтгэврийн зөрүү гарчихсан байж байгаа. Тэгэхээр энэ тэтгэврийн зөрүүг бид нар зайлшгүй нэгдүгээрт арилгаж тэтгэврийнхээ даатгалын энэ шинэчлэлийн тогтолцоогоор нэг үе шаттайгаар бид нар энэ тэтгэврийн зөрөөгөө нэгдүгээрт арилгах ёстой байгаа юм. 
Ажил хөдөлмөр эрхэлж байгаад тэтгэвэрт гарахдаа ингээд хүн амын эмзэг давхарга руу орчихдог байж болохгүй шүү дээ. Ийм төрийн бодлого байж болохгүй. Тэгэхээр одоо бид нар бол тэтгэврийн даатгалынхаа тогтолцоо, одоо Монгол Улсад байгаа энэ тэтгэврийн даатгалын тогтолцоо чинь эв санааны нэгдлийн зарчим дээр тогтдог зарчим. Өнөөдрийн бид нарын төлж байгаа нийгмийн даатгалын шимтгэлээр ахмадуудынхаа тэтгэврийг тавьж явдаг. Хойд хормойгоо авч урд хормойгоо нөхдөг ийм тогтолцоо байгаа байхгүй юу. 
Монгол Улсад бол бас хагас хуримтлалын тогтолцоо руу шилжих гэж оролдлого хийсэн юм бий. Бүтэн гүйцэж хийж чадаагүй л болохоос биш, нэрийн дансны хуримтлал гэж, нэрийн данс гэж гаргаж ирээд. Одоо нэрийн дансныхаа хуримтлалаар тэтгэвэр татал тогтоолгоход хүмүүс ашиггүй болчхоод байгаа учраас одоогийн байгаа тэр ажилласан жил, авч байсан цалингийнхаа итгэлцэл, итгэлцүүрээр тэтгэврээ тогтоолгоод, тэгээд сэтгэл дундуур үлдэж байгаа ийм л нөхцөл байдал байгаа байхгүй юу. Тийм учраас би Учрал гишүүний санаачилж байгаа энэ хууль болбол чухал хууль. Монгол Улс бол цаашдаа хагас хуримтлалын, хуримтлалын, нэг тулгууртаас олон тулгуурт энэ тэтгэврийн тогтолцоо руу үе шаттайгаар шилжих. 
Энэ бол нэлээн олон жилийн цаг хугацаа шаардсан, санхүүжилтийн эх үүсвэр шаардсан ийм ажил болно гэж би бодоод байгаа байхгүй юу. Энийгээ бид нар хийж чадах юм бол, хүн өөрөө нийгмийн даатгалынхаа шимтгэлийг та тодорхой дансанд байршуулаад, тэр нь тодорхой хуримтлал үүсээд, хөрөнгө оруулалтын сан болоод энэ нь нөгөө ипотекийн зээлийнхээ энэ тогтолцоогоо Монгол Улсын зээлийн тогтолцоогоо дэмждэг ийм сангууд болж хөрөнгийн зах зээл хөгжих бас ийм боломжууд нөгөө талаасаа үүд хаалгууд нээгдэж байгаа байхгүй юу. 
Одоо бол тэтгэврийн сангийн манай нийгмийн даатгалын сангийн менежмент бол зөвхөн хэдэн банканд л хүүлэхээс өөр ямар ч бодлогын шийдлүүд байдаггүй. Тэгээд тэр нь олон зуун тэрбум төгрөгөөр. Одоо ингээд энэ банк нь дампуурсан банканд байршиж алдагдал хүлээж байдаг, ард иргэдээ эрсдэлд оруулж байдаг ард түмнээсээ л хулгай хийж байгаа хэрэг шүү дээ. Ард түмнийхээ төлсөн шимтгэл рүү нь, карма руу нь гараа хийж байгаа хэлбэр байгаа байхгүй юу. Ард иргэдээ хохироосон ийм тогтолцоо ерөөсөө байж болохгүй юм байгаа юм. Тийм учраас одоо ингээд Засгийн газраас өргөн барих гээд байгаа Нийгмийн даатгалын хуулиуд багц хуулиуд байгаа. Энэ хуулиудыг хамт өргөн бариад, ингээд хэлэлцүүлгийн үед ер нь Монгол Улс цаашдаа тэтгэврийн ямар тогтолцоогоор явах юм бэ, 2020-2030 он, 2030-2040 он гэж энэ үе шаттайгаар харуулах юм. 
Т.Аюурсайхан: Бадальхан гишүүн асуулт асууя.

Х.Баделхан: Баярлалаа. Манай намын мөрийн хөтөлбөрт байгаа л даа, хуримтлалын нэгдэл нэгдсэн тогтолцоотой болно оо гэж. Энэ зарчмаар энэ хуулийн төслийг оруулж ирж байна гэж би бодож байгаа юм. Бид нар 1995 оноос эхлээд хүн болгон нэрийн данстай хуримтлалтай болно гэж, 1995 оноос эхлээд хүн болгон өөрийн дансандаа шимтгэл төлж эхэлсэн байгаа. Энэ шимтгэл бол хоёр хэсгээс бүрдэж байгаа. Нэг нь бол ажил олгогчоос, нэг нь тухайн хүн өөрийн хөдөлмөрийн хөлснөөсөө төлж байгаа. Нэг ёсондоо энэ төлсөн мөнгө бол тухайн хүний мөнгө гэсэн үг. Тэгэхлээр 1995 оноос хойш нэрийн дансандаа тодорхой хэмжээний мөнгө хуримтлагдсан гэж ингээд үзэж болно. 
Би Хөдөлмөр, нийгэм хамгааллын яамнаас нэгдүгээр асуулт бол, ер нь 1995 оноос хойш ингээд хуримтлалыг нь тооцоход ямар хэмжээний мөнгө хуримтлагдсан юм бол? Энэ мөнгө одоогоор байхгүй байгаа юм байна л даа. Энэ мөнгийг, тухайн хувь хүмүүсийн мөнгийг төр эзэмшээд, тухайн сайдын мэдэлд банканд хувь тохироод хадгалуулна гэдэг чинь бүр зөрсөн шүү дээ. 
Гэтэл Хувийн тэтгэврийн дансны тухай хуулийн төслөөр сая Учрал гишүүн хэллээ, хүүгээс нь хүү олгоно оо гэж. Энэ бол дэвшилт арга л даа. Тийм учраас би энэ мөнгөний хуримтлалын хэмжээг асуумаар байна. Одоо ямар хэмжээнд яаж хадгалж байгаа, хэдийг нь төр төлж байгаа гэдгийг нь асуумаар байна. Хоёр дахь нь, энэ нэрийн данснаас ипотекийн зээлийн урьдчилгааг төлнө гэж бид нар цаашдаа тийм журамд хэвшинэ гэж ярьж байгаа л даа. Энэ тал дээр яамнаас боловсруулсан тодорхой бодлого, цаашдаа хэрэгжүүлэхээр төлөвлөж байгаа зүйл байна уу гэж асуух гэсэн юм. 
Хууль санаачлагчаас асуух гэсэн л дээ. Ер нь олон тулгууртай болно гэдэг бол зөв өө. Иргэд сонголттой байх хэрэгтэй. Тэрийг нь дэмжиж байгаа. Хуваарилалтын зарчмаасаа хуримтлалын зарчим руу шилж ээ гэдэг санал бол маш сайн байна. Тэгээд хүүгээс хүү тооцно оо, өвлөгдөнө, эцэст нь 50 хувь хүртэл энийг олгоно гэсэн сайн санаануудыг энэ Хувийн тэтгэврийн тухай хуулийн төсөлд оруулсан юм байна л даа. Эдгээр нь бүрэн хэрэгжих боломжтой юу? Хамгийн гол нь тэр төрдөө тооцоод тохироод, иргэддээ ачаалал ногдохгүйгээр, ачаалал, нэмэгдэхгүйгээр зохицуулах ямар арга байна? Энэ тал дээр цаашдаа тохироод хэрэгжих боломж байна уу гэж асуумаар байна. Баярлалаа.

Т.Аюурсайхан: Хууль санаачлагч Учрал гишүүн хариулъя. 
Н.Учрал: Баделхан гишүүн их чухал асуулт асуулаа. Бас Засгийн газар хариулах байх. Нэрийн данс амжилтгүй болсон шалтгаан бол нэг зүйлд байгаа юм байна лээ. Ерөөсөө энэ даатгал сууринд л байгаа юм. Нэг ёсондоо данс нь эзэн нь нас барахаар эзэнтэйгээ хаагдчихдаг, нөгөө үлдэгдэлд нь ямар нэгэн хүү өгөөд тооцдоггүй болохоор тэр нэрийн данс ерөөсөө амжилтгүй болдог. Үлдэгдэлд нь хүү тооцохгүй, тэгээд эзэн нь нас барлаа данс хаагдчихдаг. Тэгэхээр энэ нэрийн данс чинь ерөөсөө яг үнэнийг хэлэхэд бид нэг зүйлийг ойлгох ёстой. Нэрийн данс бол одоо тэтгэврийг тогтооход боддог нэг томьёо л болчихсон байна шүү дээ. Тэгэхээр нэрийн дансанд мөнгө хуримтлагддаг, эзэнтэйгээ хаагдчихаар ямар ч үргэлжлэл байхгүй. Тэгээд нэрийн данс чинь зүгээр нэг ингээд харлаа, тэтгэврийг ингэж бодно гээд л нэг томьёонд оруулж байгаа юм. Тэгэхээр ерөөсөө энэ нэрийн дансыг цаашдаа хуримтлал суурьтай болгочихсон байсан бол өнөөдөр тэтгэврийн зөрүү гэдэг асуудал яригдахгүй байх байсан шүү. 
Нэрийн дансны асуудлыг хуримтлал руугаа шилжүүлчихсэн байсан бол би нөгөө шимтгэлээсээ сар болгон тэдэн төгрөг төлж байна, нэрийн дансанд тэд хуримтлагдаж байна, нөгөө Хөрөнгө оруулалтын сангийнхаа хуулиар менежментийн компани удирдсан бол түүнээс нь өгөөж бодогддог, иргэддээ өгөөж бодогддог байсан бол. Тэгэхээр Баделхан гишүүнийх дээр ер нь цаашдаа энэ яг нэрийн дансанд чөлөөт үлдэгдэл гээд байгаа мөнгө төгрөгийг хэдэн банкнууд руу хуваарилаад, тэгээд бусдад зээлээд, тэгээд хүүнээс нь мөнгө төгрөг олдог. Тэгээд одоо энэ хөдөлмөр, нийгэм хамгааллын салбарын одоо үе үеийн сайдууд чинь дандаа л энэ сангаасаа болж л хэл аманд өртдөг. Энэ банк руу ингэчихэж, энэ тэр лүү ингэчихэж, энэ банканд аваачиж гээд, ийм хэл ам, асуудал ер нь юунаас болоод байна вэ гэхээр сангийн менежмент нь буруу. Тэгэхээр үүнийг Хөрөнгө оруулалтын сангийнхаа хуулиараа хөрөнгө оруулалт, менежментийн компаниар удирдуулах ёстой зарчим нь бол.

Ингэж байж цаашаа бид нар энэ хуримтлалын нэгдсэн сангаа байгуулна гэж энэ Засгийн газар дээр байгуулсан ажлын хэсэг маргааш эхний ажлын хэсгийн хурал болгож байгаа юм. Хуримтлалын нэгдсэн санг байгуулаад нөгөө Ардын намын амласан, нийгмийн даатгалын шимтгэл төлж л байгаа бол урьдчилгаагүйгээр орон сууцанд орно гэдэг чинь шимтгэл төлдөг, нөгөөдөх нь өгөөжийг нь жил болгон боддог болох ёстой гээд байгаа юм. Тэгээд өнөөдрийн энэ хуулиар бол хувийн байгуулагдчихсан байгаа яг хувийн тэтгэврийн сан биш мөртөө төрийн бус байгууллага, аж ахуйн нэгжийн статусаар байгуулагдсан байгууллагуудын аль нь ч энэ хуулиар тэнцэхгүй, энэ шалгуурт. Тэгэхгүй бол өнөөдөр иргэд хуульчлаагүй байгаад өөрсдөө шимтгэл төлөөд энэ байгууллагууддаа итгээд даатгалын хэлбэрээр ингээд зохион байгуулагдаад явж байгаа байхгүй юу. Тэгэхээр үнийг нь хуульчилъя гэж байгаа юм. 
Дээрээс нь, энэ хувийн тэтгэврийн хуулиар бол хэрвээ тодорхой шимтгэлийг төлөх юм бол тэр өвлөгдөхийг шууд нээж байна. Яагаад гэвэл өөрсдөө нэрийн данстай болж байгаа. Тэгээд өвлөгдөж болно, эрүүл мэндийн үйлчилгээндээ зарцуулж болно, тэтгэвэрт гарангуутаа 50 хувийг нь бүтнээр нь тэр хуримтлалаасаа авч болно. Тэгээд дахиад хадгалуулаад бас нэмэлт эх үүсвэртэй болж байна гэсэн үг шүү дээ. 
Нэг ёсондоо төрийнхөө тэтгэврийн сангаасаа мөнгө авч байгаа, дээрээс нь энд хувийн тэтгэврээсээ нэмэлт эх үүсвэрээр дахиад орлогоо бүрдүүлэх гэж л тэнд хуримтлалыг үүсгээд байгаа байхгүй юу. Тэр хуримтлал нь хадгаламжийн хүү жилд 13-аас 15 хувь байдаг шиг бага багаар төлж байгаа шимтгэлүүд нь жилд 13-15 хувийн өгөөж нь  бодогдож байна гэсэн үг. 60 мянга байлаа гэхэд 720 мянга төгрөг жишээ нь жилд хуримтлагдахад, түүний 13-15 хувь нь өгөөж нь бодогдоно, жилийн дараа дахиад нэмэгдэнэ. Ийм л зарчмаар хуримтлалын тогтолцоо хөгжиж явдаг. 
Цаашдаа, хамгийн сүүлд нэг юм хэлэхэд, одоо Баялгийн сангийн хууль орж ирнэ. Үүнийг тэтгэвэртэй уях ёстой. Яг Норвеги шиг. Энэ бол юу вэ гэхээр газрын хэвлий дэх баялагтаа ард түмэн эзэн суухын тулд хамгийн зөв механизм нь өөрөө тэтгэврийн энэ сан. Үүгээрээ дамжуулж бага багаар шимтгэл төлөөд дээрээс нь баялгийн сангийн өгөөжийг нэмээд түүнээсээ тэр хуримтлалд нь хэдэн төгрөг бүрдсэн бэ гэдгийг харж байдаг. Тэгээд тэтгэвэрт гарахдаа тэр нөгөө тэтгэврийн сан нь өөрөө хаана хөрөнгө оруулалтаас шалтгаалаад хувьцааны ногдол ашиг нь тооцогддог нэг ийм ажлын эхлэлийг л энүүгээр тавих гээд байгаа юм. Дараа бол төрийн тэтгэврийн сан дээр ярилцах ёстой. 
Т.Аюурсайхан: 85 дугаар микрофон дээр Ариунзаяа сайд нэмж хариулъя. 
А.Ариунзаяа: Баделхан гишүүний асуултад хариулъя. Өнөөдөр мөрдөгдөж байгаа хууль тогтоомжийн хүрээнд 1960 оноос өмнө төрсөн иргэдэд эв санааны зарчим үйлчилж, тэтгэврийн даатгалын хуваарилалтын тогтолцоо буюу одоо цалингаас нь тэтгэвэр нь тогтоогддог байгаа. 1960 оноос 1979 оны хооронд төрсөн даатгуулагчид цалин хөлс, шимтгэл төлсөн хугацаандаа суурилсан тогтолцоо болон нэрийн дансны ийм сонголт нь орж ирж байгаа. Харин наян оноос хойш төрсөн хүмүүс нэрийн данс буюу өөрийнх нь төлсөн хураамжаас нь, цалингаас нь тэтгэвэр бодогддог хийсвэр нэрийн дансны тогтолцоо буюу одоо энэ бидний яриад байгаа нэрийн дансны тогтолцоо мөрдөгдөж байгаа юм. Тэгээд энэ бол яг л бодолд хийгддэг. 
1980 оноос хойш төрсөн хүмүүс зөвхөн өөрийнхөө нэрийн данснаасаа тэтгэвэр нь бодогддог, харин 1960-1979 ондоо өмнөх цалингаасаа, эсвэл одоо нэрийн данснаасаа гэсэн энэ боломжийг нь бүрдүүлсэн сонголтыг нь өгсөн байдаг юм. Энэ хийсвэр бодолтоор одоогийн байдлаар 1995 оноос хойш энэ хууль батлагдсанаас хойш бичилт нь 1 сая 520 мянган иргэн дээр 18.9 их наяд төгрөгийн бичилт бүртгэгдсэн байгаа. 
Яамны зүгээс цаашдаа олон давхаргат тогтолцоондоо орно. Дээрээс нь өндөр орлоготой иргэдийн зүгээс шимтгэл төлөх дээд хязгаар давсан орлогоосоо нэмэлт шимтгэл төлөх замаар ирээдүйд авах тэтгэврийн хэмжээгээ өсгөх боломжийг нь бүрдүүлнэ гэсэн үзэл баримтлал, бодлогыг баримталж байна. Баярлалаа.

Т.Аюурсайхан: Одоо Саранчимэг гишүүн асуулт асууна. 
Б.Саранчимэг: Баярлалаа. Монгол Улсад өөрчлөлт шинэ шинэчлэлт хийх олон ажлууд бас шийдлээ хүлээж байгаа. Үүний нэг бол яах аргагүй тэтгэврийн шинэчлэл байгаа. Тэгэхээр энэ тэтгэврийн шинэчлэлийг маш олон жил ярьж, олон удаагийн төсөл хийгдсэн боловч өдийг хүртэл одоо батлаагүй ирсэн. Тэгэхээр энэ цаг үеийн парламент бол энэ тэтгэврийн шинэчлэлийг эхлүүлэх, шинэчлэлийг хийх ёстой гэж бас үзэж байгаа. Хэрвээ энэ хууль өнөөдөр бас хэлэлцэгдэхгүй, батлагдахгүй байх юм бол өнөөгийн байгаа 20, 30-тай залуучууд, магадгүй 30, 40 жилийн дараа, 20 жилийн дараа өнөөдрийн энэ тэтгэврийн систем хэвээрээ үлдэж, бүр цаашилбал тэр авах тэтгэвэр нь өнөөдөр амьдралд нь хүрэхгүй, мөн бас л хүүхдүүдээсээ хараат байх ийм нөхцөл бүрдэнэ. Тийм учраас өнөөдөр бид нар шинэчлэлт хийхийн тулд энэ хуулийнхаа төсөл дээр хуулийн байгууллагууд, холбогдох байгууллагуудтай хэлэлцүүлэг хийж ингэж ажилласан. Тэгэхээр энэ хуулийн төсөл батлагдсанаараа, хэлэлцэгдсэнээр, хэлэлцэх шийдвэр нь гарснаараа өнөөдөр бид нар бол маш том эхлэл тавьж байгаа юм. 
Энэ хууль батлагдсанаараа одоо тэтгэвэрт, магадгүй 20, 30-тай залуучууд маань тэтгэвэртээ гараад ирэхэд тэтгэврээ бас авна, хажууд нь бас хувийн тэтгэврийн санд өөрийнхөө мөнгийг хуримтлуулчихсан, цалин бүрээсээ 17 хувийн тэтгэврийн даатгал төлдөг мөнгөнөөсөө 4 хувийг нь хуримтлал үүсгэе, тэгээд энэ хуримтлагдсан мөнгө нь бас хүү нь тооцогдоод тэтгэвэрт гарахад, шаардлагатай үед бас эрүүл мэндийн үйлчилгээ авчихдаг, мөн орон сууцанд оръё гэвэл орон сууцын урьдчилгаа төлөх, бүр одоо үнэхээр бас өв уламжлагдах энэ бололцоог бас бүрдүүлж байгаа. Бид нар ингээд хэлэлцэхээ шийдээд ирчихээр манай дээр, Улсын Их Хурал дээр бас ажлын хэсэг гарна. Ажлын хэсэг дээрээ илүү их Засгийн газартай хамтраад энийгээ боловсронгуй болгох ийм боломжтой байгаа учраас Улсын Их Хурлын гишүүд та бүгдийгээ бас энэ хуулийн төслийг дэмжиж өгөхийг хүсэж байна. 
Сая хоёр хоногийн өмнө Нийгмийн бодлогын байнгын хорооныхон хэлэлцэх эсэхээ бас ярилцаад, тэр үед бид нар бол яг энэ төсөв хэлэлцэж байгаатай  холбогдуулаад олон Байнгын хороо бас ингэж нэг дор давхацсан учраас зарим гишүүд маань ороогүй. Тэр санал нь эсрэг гарсан учраас өнөөдөр бид нар энийгээ бас дэмжиж байгаа шүү, энийг бол дэмжих шаардлагатай, бид нар шинэчлэн эхлүүлэх ёстой гэдгийг бас тодотгож хэлэхийг хүсэж байна. Тэгээд Улсын Их Хурлын гишүүдийгээ бас энэ тэтгэврийн шинэчлэлд өөрсдөө бас яг энэ цаг үедээ илүү их идэвхтэй орж, бас ажлын хэсэгт нь ороод санал бодлоо өргөнөөр оруулахыг хүсэж байна. Баярлалаа.

Т.Аюурсайхан: Адьшаа гишүүн асуулт асууя.

Ш.Адьшаа: Би асуулт асуухгүй ээ, зүгээр үг хэлье. Энэ хувийн тэтгэврийн тухай хууль өнөөдөр Улсын Их Хуралд өргөн баригдаж хэлэлцэгдэж байгаа. Энэ хууль бол өнөөдрийн тэтгэврийн тогтолцоог өөрчлөх, төр хувийн хэвшлийн хүрээнд тэтгэвэр авагчид болон тэтгэврийн санг бүрдүүлэхэд чухал ач холбогдолтой ийм хууль болсон гэж үзэж байгаа. Тэтгэврийн олон тогтолцоог дэмжсэнээрээ өнөөдөр хуримтлагдсан, өнөөдөр шийдлээ хүлээсэн олон асуудлыг шийдэх ийм боломжийг бүрдүүлж өгч байгаа. Өнөөдөр Улсын Их Хурал болон Засгийн газар энэ хуулийг улам боловсронгуй болгох, аливаа эрсдэлээс хамгаалах, цаашид учирч болох олон зүйлийг тооцоолж хамтран ажиллаж энэ тэтгэврийн хуулийг батална гэдэгт би итгэлтэй байна. Өнөөдөр энэ тэтгэврийн хууль дээр олон шинэлэг зүйл, олон шийдлийг харсан ийм асуудлуудыг тогтоож өгсөн гэж үзэж байгаа. 
Нэн ялангуяа өнөөдөр энэ тэтгэвэр төлөгч хүн бүхэн ирээдүйд энэ тэтгэврийнхээ үр дүнг барьцаалж, түүний үр хүүхдүүд энийг хүртэх ийм боломж бүрдсэн байна гэж ойлгож байгаа. Ийм учраас энэ хуулийг яаралтай хэлэлцэж батлах нь зүйтэй байх гэсэн ийм саналтай байна. 
Т.Аюурсайхан: Одоо Чинзориг гишүүн асуулт асууя.

С.Чинзориг: Би асуулт асуухгүй, зүгээр саналаа л илэрхийлдэг юм уу гэсэн юм. Тэтгэврийн шинэчлэлийн асуудлыг дэмжиж байгаа. Сайдаар ажиллаж байхдаа бас энэ тэтгэврийн шинэчлэлийн асуудлыг эхлүүлье гээд олон тогтолцоонд оруулъя, хувийн тэтгэврийн тогтолцоог оруулж ирье гээд үзэл баримтлал батлуулах хуулийн төсөл хийгээд үндсэндээ бэлэн болгочихсон, өргөж амжаагүй. Одоогийн шинэ сайд томилогдсон учраас үзэл баримтлалыг дахиж шинээр баталъя гээд ингээд жаахан цаг хугацаа алдаж байгаа юмнууд байна лээ. Тэгээд Засгийн газар энэ тэтгэвэр шинэчлэлтэй холбоотой тогтолцоотой холбоотой асуудлаа ойрын хугацаанд оруулж ирэх ёстой болов уу гэж бодож байна. 
Миний зарчмын байр суурь бол ер нь аливаа шинэчлэлтэй холбоотой асуудал, тогтолцоотой холбоотой асуудлыг Улсын Их Хурлын гишүүд гэхээсээ илүү Засгийн газар нь, мэргэжлийн яам нь боловсруулаад Их Хуралд оруулж ирвэл илүү бас оновчтой байх ёстой гэсэн ийм байр суурьтай байдаг. Би энэ гишүүдийн саналыг бол хүндэтгэж байна. Нэгд нь тэтгэврийн шинэчлэл хийе гэдэгтэй, хувийн тэтгэврийн тогтолцоог оруулж ирье гэдэгтэй санал нэг байна. Гэхдээ одоогийн оруулж ирсэн хуулийг бас яг энэ чигээр нь ингээд дэмжээд хэлэлцээд явахад бол учир дутагдлууд байгаа юм. Одоогийн төлж байгаа нийгмийн даатгалын тэтгэврийн даатгалын шимтгэлийн 4 хувийг нь аваад санхүү, арилжааны даатгалын байгууллагуудаар арвижуулах ийм үйл ажиллагаа явуулна гэж байгаа юм. Тэгээд хэзээ тэтгэвэр өгөх юм бэ, ямар хэмжээнд тэтгэвэр өгөх юм бэ гэдэг нь тодорхойгүй байгаа юм. Энэ хуулийн нэг дэх асуудал. 
Хэрвээ энэ тэтгэврийн даатгалын шимтгэлийн 4 хувийг нь аваад энэ хуримтлалд оруулна гэх юм бол жил тутам 350 тэрбумаас доошгүй төгрөгийн санхүүжилт шаардана шүү дээ. Энэ бол тэтгэврийн шинэчлэл биш, харин одоогийн мөрдөгдөж байгаа тэтгэврийнхээ тогтолцоог эвдчих гэсэн ийм санал орж ирсэн учраас болгоомжтой хандаад байгаа юм. Тэр утгаараа бас Байнгын хороон дээр хойшлуулъя, Засгийн газрын саналтай хамтатган хэлэлцье гэсэн ийм байр сууриа илэрхийлсэн юм. Одоогийн тогтолцоогоо эвдчих юм бол бид нар чинь тэтгэврээ нэмэх нь битгий хэл, цаг хугацаанд нь тэтгэврээ тавьж чадахгүй ийм асуудал руу орчихно шүү дээ. Ер нь энэ улс төржсөн шийдвэрүүдээс болоод нийгмийн даатгалын сан чинь маш хүнд байдалд орчихоод байгаа юм.
 1995-2000 оны ажиллаагүй жилийг ажилласан жилд тооцож нийгмийн даатгалын санг маш их хэмжээний алдагдалд оруулсан, мөрөөрөө явж байсан нийгмийн даатгалын шимтгэлийн хувь хэмжээг дөрөв арвын зарчимд шилжүүлнэ гээд хувь хэмжээг нь бууруулаад огцом даатгалын сангийн алдагдалд оруулаад, буцаагаад шимтгэлийг нь нэмэгдүүлсэн гээд. Энэ улс төрчдийн ийм үйл ажиллагаанаас болоод энэ нийгмийн даатгалын сан чинь, тэтгэврийн асуудал чинь ер нь маш одоо хүндэрч байгаа гэдгийг бол бид хаана ойлгох ёстой. 
Засгийн газар нь энэ тэтгэвэр шинэчлэлийг дэмжиж байгаа юм бол олон давхаргат байх юм уу, хагас хуримтлалын тогтолцоо байх юм уу, бүрэн хуримтлалын тогтолцоо байх юм уу, хувийн тэтгэврийг дэмжвэл энэ нь нэмэлт тэтгэврийн даатгалын тогтолцоогоор явах юм уу, одоогийн гишүүдийн оруулж ирсэн зарчмаар албан журмын хуримтлалын сан хэлбэрээр байх юм уу гээд тогтолцоотой холбоотой маш олон концепцын асар их зөрөөтэй асуудлууд байгаад байгаа юм. 
Тийм учраас энэ хуулийг бол хэлэлцэх эсэхийг нь заавал өнөөдөр энд хагалж шийдэж, нэг хэсэг нь шинэчлэлийг дэмжиж байна, нэг хэсгийн шинэчлэлийг дэмжихгүй нь гэсэн ийм байдал нийгэмд үүсгэмээргүй байгаа юм. Санал хураахгүйгээр түр хэлэлцэхийг нь хойшлуулаад, Засгийн газрын багцын тогтолцоо шинэчлэлтэй холбоотой, хувийн тэтгэврийн тогтолцоотой холбоотой хуулиуд нь орж ирэхэд хамтад нь хэлэлцүүлээд ингээд аваад явъя л гэж л бодож байгаа юм. Байнгын хорооны хурлаас хойш энэ чинь харахад л одоо нэг хэсэг нь тэтгэврийн шинэчлэлийг дэмжиж байна, нэг хэсэг нь тэтгэвэр шинэчлэлийг дэмжихгүй байна гэсэн ийм нийгмийг ингээд хоёр хуваагаад хаячихлаа шүү дээ. Ийм байдал дахиж гаргамааргүй байгаа юм аа. Тийм учраас бол одоогийн тогтолцоогоо бол эвдэж болохгүй гэдэг дээр бол би бол хатуу байр суурьтай байна. 
Хоёрдугаарт, Засгийн газрын энэ тэтгэврийн шинэчлэл, тогтолцоотой холбоотой асуудал нь орж ирэх л хамт нь хэлэлцээд явъя гэсэн ийм байр суурьтай байна. Тийм учраас бас гишүүд бас зөв ойлгох байх. 
Т.Аюурсайхан: Амарсайхан гишүүн алга байна. Гомбодоогийн Мөнхцэцэг гишүүн асуулт асууя.

Г.Мөнхцэцэг: Энэ тэтгэврийн өөрчлөлт, шинэчлэлийг, энэ хуулийн төслийг бол дэмжиж байгаа юм. Санаачилсан Учрал нарын гишүүддээ бас талархах нь зүйтэй гэж би бас ингэж бодож байгаа юм. Өнөөдөр тэтгэвэр авч байгаа энэ ард иргэдийнхээ тэтгэврийг тав, гурван хувиар нэмэхдээ бас гол нь биш юм. Бид бол тогтолцоогоо өөрчлөх цаг үеийн зайлшгүй шаардлага үнэхээр байна. Өтлөх, төрх гэдэг бол тэртээ тэргүй ертөнцийн хуулиар зохицуулагдаж байдаг. Хэн ч энийг ялгахгүй, давж гарахгүй, бүгдээрээ л энэ хуулийн дагуу явна. Тийм учраас бид нар өнөөдөр энэ тогтолцооныхоо шинэчлэлийг хийх нь зөв зүйтэй гэж ингэж бодож байна. Улсын хэмжээнд 450 гаруй оюутан ахмадууд маань тэтгэвэр авч байна. Тэгээд тэдний асуудал одоо гол нь биш, ирээдүйд чиглэсэн энэ тогтолцооны өөрчлөлтийг өнөөдөр эхлүүлэх нь зүйтэй гэж ингэж харж байгаа юм. 
Улсын хэмжээнд өнөөдөр цалин авч байгаа ард иргэдийн маань дундаж цалин бол 940 гаран мянган төгрөгийн л ийм цалингийн дундаж байгаа. Дээрээс нь 325 мянган төгрөг бараг байгаа тийм ээ, тэтгэврийн дундаж хэмжээ, тийм ээ, ийм хэмжээтэй байгаа байх. Ийм хэмжээний цалин, тэтгэвэр авч байгаа улсуудад бол мэдээж тогтолцооны өөрчлөлтийг шаардах нь бас зүйтэй гэж би бас ингэж бодож байна. Төр, засгаас мэдээж бас тодорхой хэмжээгээр энд шинэчлэлт хийх гэж үзсэн, бас хийх гэж бас оролцсон. 
Өнгөрсөн жил Засгийн газраас улсын хэмжээнд 228 мянган ахмадынхаа тэтгэврийн зээлийг тэглээд авсан, 750 гаруй тэрбум төгрөгийн зээлийг тэглэсэн байгаа. Энэ зээлийн үндсэн чиглэл нь бол үндсэндээ ахмадууд маань мэдээж үр хүүхдийнхээ сурч боловсрох, дээрээс нь орон байр гээд л, зээлийн өөрийнх нь үндсэн агууллага бол энд чиглэгдсэн байсан юм. Энэ бол яалт ч үгүй бас л ирээдүйдээ л хандаж байгаа ахмадуудын маань бас л авч хэрэгжүүлэх гэж байгаа л ийм арга хэмжээний нэг гэж л бас бодож харж байгаа юм. 
Мөн өнгөрсөн парламентад манай эмэгтэй гишүүд тухайлах юм бол Гарамжав гишүүн байна, Цогзомаа гишүүн байна, Сарангэрэл гишүүн байна гээд. Энэ эмэгтэй гишүүд маань 1990-ээд онд тэтгэвэрт хөнгөлөлттэй нөхцөлөөр эрт гарчихсан, бага тэтгэврээр тогтоогдсон ард иргэд тэр тусмаа эмэгтэйчүүдийнхээ бас тэтгэврийн зөрүүг гаргах, мөн дээрээс нь бас нэмэгдүүлэх ийм хуулийг санаачилж өргөн бариад 50 гаруй мянган төгрөгөөр нэмэгдүүлээд ийм тодорхой арга хэмжээнүүдийг авч байсан. Улсын хэмжээнд 21 нэгэн мянган ард иргэд маань энэ хөтөлбөр хамрагдсан байгаа. Дээрээс нь 14 мянган ижий нар хүүхдээ хараад олон хүүхэдтэй, тэтгэвэрт гарсан ийм, 14 мянган ижий  нар энэ хуульд бас хамрагдаад ингээд аа явж байгаа. 2020 оны 1 сараас эхлээд хэрэгжсэн, тийм ээ. Ингээд явж байгаа. Тэгэхээр ийм дорвитой шинэчлэлтүүдийг бид нар бас хийх цаг нь, нөхцөл нь бүрдүүлж өгч байна. Цаг нь болсон гэж ингэж  бодож байгаа юм. Тэгээд хууль санаачилсан хүмүүсээсээ тодорхой хэмжээний асуултууд надад бас байна.

Энэ олон хууль, тэтгэврийн тогтолцоог шинэчлэхэд манай аж ахуйн нэгжүүд маань ер нь хэр бэлтгэлтэй байна вэ? Зарим нэг бие даасан том компаниуд, тухайлбал, Монос зэрэг компаниуд бол энд бүрэн шилжчихсэн байгаа гэж би бас сонсож байсан. Тэгэхээр одоо яг энэ аж ахуйн нэгжүүд маань одоо хэр бэлтгэл нь хангагдсан байдаг юм бэ? Ер нь аж ахуйн нэгжүүд, төр хоёрын хоорондох энэ зохицуулалтууд нь хэр хийгдсэн юм бэ? Нийгмийн даатгалын санд жилд 227 тэрбум төгрөг хасагдаад хувийнх руу шилжинэ гэсэн тооцоо судалгааг гаргасан байна лээ. Энэ цаашид бол нэмэгдэх байх гэж ингэж бодож байна. 
Ер нь хүн амын маань дийлэнх нь  нэмэлт даатгалд бол хамрагдаж чаддаггүй. Хэдэн хувь нь энэ даатгалд хамруулах хүсэлтэй байдаг юм, нарийн судалгаанууд чинь байна уу гэж бас би ингэж асууя гэж бодсон юм аа. Тэгээдр даатгалын хувийн байгууллага, компаниуд бас байдаг. Тэд нар нь дампуурчих юм уу, аль эсхүл тэд нар өгч чадахгүйд хүрвэл яах юм бэ? Ийм зохицуулалтуудыг энэ хуулиараа хийж чадсан уу, үгүй юу. Ер нь энэ хуулийн тогтолцооны шинэчлэлийг хийх ийм урьдчилсан нөхцөл байдлууд маань судалгаанд маань ер нь хэр хийгдсэн бэ? 
Түрүүчийн удаа Байнгын хорооны хурал дээр бас зарим нэг нь ирцээсээ болоод унасан болов уу гэж бодож байна. 
Т.Аюурсайхан: Учрал гишүүн хариулъя.

Н.Учрал: Өнөөдрийн тогтолцоог эвдэх гээд байгаа зүйл бол огт байхгүй. Үүнийг бас тодорхой тайлбарлахгүй бол нийгэмд янз бүрийн ойлголт яригдаад байх шиг байна. 17 хувийн тэр 4 хувь гэдэг дээр бол зүгээр иргэдэд ачаалал үүсгэхгүй гэдэг үүднээсээ л анх хуулийн төсөл дээр тэр 5 сард өргөн барихдаа ингэж оруулж ирсэн. Тэр нь юу вэ гэхээр, тэтгэврийнхээ даатгал төлж байгаа нөгөө ажилтан, ажил олгогч хоёрын 8.5, 8.5-аас 2, 2-ыг нь хувийн тэтгэврийн санд сонгоод төлөх зүгээр сонголт хийх л боломжийг л олгож байгаа юм. Нэмэлтээр биш. Тэгэхээр энэ 4 хувийг хэрвээ үнэхээр би одоо хувийн тэтгэврийн санд төлөхгүй ээ гэвэл тэр 17-гоо яг төрийнхөө тэтгэврийн сандаа төлөөд явах бололцоо бол бүрэн байгаа. Тэрнээс тэрийг нэг албадаад үүнийг заавал одоо хувийн тэтгэврийн санд төл гэсэн юм ерөөсөө байхгүй. Тэгэхээр үүнийг бол өөрөө сонголтоороо л шийднэ. Тэгэхээр бид өнөөдөр нэг зүйлийг ярих ёстой. Энэ 4 хувь дээр бол ажлын хэсэг дээрээ тэр 4 хувийг байлгах юм уу, эсхүл нэмэлт маягаар байх юм уу, эсхүл 2 хувь байгаа юм уу гэдгийг ярилцаад шийдээд, засагтайгаа энийг ойлголцоод явчих ёстой гэж бодож байгаа. Тэрнээс биш энэ дээр заавал тэр 4 хувь байх ёстой гээд биш. 
Энэ бол би иргэдэд, өнөөдөр иргэд чинь 24 хувийн нийгмийн даатгалын шимтгэл төлж байна, энэнийхээ 17 хувийг нь тэтгэврийнхээ тэр даатгалдаа төлж байхад чинь, тэрэн дээр дахиж нэмээд төл гэж ийм нэмэлтээр байх юм бол тухайн хүн тэгж нэмэлт шимтгэл төлөх тийм чадвар, чансаа байх уу, үгүй юу гэдэгтэй холбож л өнөөдөр 4 хувийг сонголтыг нь өгчих юм бол эндээс бас нэг боломж илүү иргэдэд олдох юм болов уу гээд. Иргэдэд ачаалал үүсгэхгүй үүднээс л ингэж хийсэн юм. 
Мөнхцэцэг гишүүний асуулт дээр бол одоо хувийн компаниуд, аж ахуйн нэгжүүдийн, төрийн бус байгууллагын статустайгаар, компанийн статустайгаар, зарим нь даатгалын компанийн статустайгаар ийм үйл ажиллагаа явуулж байна. 30 жилийн дараа, 20 жилийн дараа гээд бүтээгдэхүүнүүдээ санал болгодог, цалингаас нь тодорхой шимтгэлийг аваад ингээд өгөөжийг нь боддог ийм практикууд байна. Тэгэхээр эдгээр компаниудад, аж ахуйн нэгжүүдэд төрийн бус байгууллагын статустай үйл ажиллагаа явуулж байгаа сангууд гэдэг нэртэй энэ байгууллагуудад төлж байгаа иргэдийн эрх ашиг хохирвол яах вэ гэдэг дээр л бид нар одоо сэрэмжлэх ёстой байхгүй юу. 
Эдгээр иргэдийнхээ мөнгө төгрөгийг нь тэр хуримтлалыг нь төлж чадахаа больчихвол. Үүний босгыг нь өндөр тавиад хувийн тэтгэврийн сан нь энэ олон жижиг, менежмент муутай сангууд үүсэхээс урьдчилан сэргийлэх зорилгоор тэр 5-аас дээшгүй хувийн тэтгэврийн сан байна, нэг байгууллагад хөрөнгө оруулах хэмжээ нь 1 хувь байхаар хязгаарлана. Дээрээс нь нэг хөрөнгө оруулагчийн хувийн тэтгэврийн санд хөрөнгө оруулах хязгаарыг 10 хувь болгоно, Удирдах зөвлөл нь тэр гуравны нэгээс доошгүй нь хараат бус гишүүд байна гээд хуульд нь зааж өгсөн. Дээрээс нь дампуурвал яах вэ гэдэг асуудал мэдээж яригдана. Тэгэхээр өнөөдрийн энэ хууль эрх зүйн орчингүй байгаа энэ сангууд чинь дампуурвал яах вэ гэдгийг бодох ёстой, нэгд. 
Тийм учраас хуульдаа дампуурах магадлал бага байлгах үүднээс нь хөрөнгө оруулсан бүх компани дампуурч байж л сан. Одоо дампуурах ийм нөхцөл байгаа юм. Дампууралтай холбогдуулаад энэ хуулийн төслийн 3-ын 4, 3, 4 дүгээр бүлэг бол тэр чигтээ энэ тэтгэврийн хуримтлал бүрдүүлэгчдийн хөрөнгийг бүхлээр нь авч үлдэх зорилгоор эрсдэлийг тооцож оруулсан зохицуулалтуудыг энэ хоёр бүлгийн хүрээнд болбол авч үзсэн. Энэ бол биднийг хүлээхгүйгээр явчихсан байгаа учраас үүнийг нь хуульчилж өгөөд эрх ашгийг нь хамгаалаад, дээрээс нь тэр тэтгэвэр өвлүүлнэ гэж байвал, тэтгэврийн тэр 50 хувиа авдаг энэ журмаар зохицуулж байгаа зүйлүүдийг хуульд нь хийж өгөөд, эргээд харуиуцлагаа нэхдэг ийм систем рүү шилжүүлээд, тэгээд үнэ хуулиараа дамжуулж Монгол Улс тэтгэврийн тогтолцооны хувьд олон тулгуурт боллоо, хуримтлал суурила эхлэл тавигдлаа. Тэгээд дараа нь төрийн тэтгэврийн сан хуримтлал руу шилжүүлэх ажлуудыг шат дараалалтайгаар хуулиудаа оруулж ирье гэдэг л ийм л бодолтой ажиллаж байгаа юм. 
Т.Аюурсайхан: Сарангэрэл гишүүн асуулт асууна. 
Д.Сарангэрэл: Баярлалаа, ойрхон хоёр сонгууль боллоо. Улсын Их Хурлын болон орон нутгийн сонгууль. Иргэд сонгогчидтой, ялангуяа ахмадуудтай уулзаж байхад бол хамгийн түрүүнд хэлж байгаа зүйл нь тэтгэврийн доод хэмжээг 500 мянгад хүргээд өгөөч гэдэг саналыг л хамгийн түрүүнд хэлж байгаа. Тэтгэврийн шинэчлэлийн талаар бид ярьж байгаа. Яг юуг шинэчлэх гээд байгаа юм, юу өөрчлөгдөх юм гэдэг талаар олон нийт ойлголт байхгүй. Бид нар энэ мэдээллээ өгөөгүй байж Улсын Их Хурал дахь 76 гишүүн нэг хэсэг нь шинэчлэгч, нөгөө хэсэг нь шинэчлэхгүй гэдэг хоёр талд хуваагдсан мэтээр энэ ойлголтоо төрүүлээд өгчихлөө л дөө. 
Яг юу өөрчлөгдөх юм бэ, тэр талынхаа мэдээллийг олон нийтдээ битгий хэл Их Хурлын гишүүдээ ч хараахан өгөөгүй байгаа шүү дээ. Тэтгэврийн шинэчлэл бол хэрэгтэй гэдгийг бүх түвшиндээ ойлгочхоод байгаа юм. Хэмжээний хувьд ч, олон жил хөдөлмөрлөөд хүртэж байгаа хэмжээний дамжааны хувьд ч тэр болохгүй байна гэдгийг хүн болгон мэдэж байгаа. Тэгэхдээ энийг бол бас зохиодог зүйл биш л дээ. Ижил төстэй орнуудын туршлага амжилттай хэрэгжсэн. Амьдрал дээр, хөрсөн дээр буусан тийм хуулийн төслүүд, тийм туршлагуудыг бид нар судлах шаардлагатай. Энэ үүднээсээ би та бүхэн маань олон улсын туршлагыг хэрхэн яаж судалсан юм бэ? Аль орны стандарт руу илүүтэй ойрхон явж байгаа юм бэ гэж. 
Энэ хуримтлалын тогтолцоо бол өндөр хөгжилтэй, цалин пүнлүү нь маш өндөр Япон, Америк зэрэг орнуудад явдаг юм билээ. Энэ Япон, Америк зэрэг орнуудын тэтгэврийн тогтолцоог хуучин социалист системийн орнууд хуулбарлаад тэтгэврийн тогтолцоогоо эвдээд маш хүнд байдалд ороод, хуучин тогтолцоо руугаа эргэж орсон ийм жишээ ч бий. Тийм учраас энэ хуулиар чухам яг юуг шийдэх гээд байгаа юм бэ? Энийг нэг энгийн үгээр хэлээд алиач. Энэ нөгөө ард иргэдийн хүсээд байгаа тэтгэврийн доод хэмжээг 500 мянган төгрөг болгох болон боломж бий юу, нэгдүгээрт. Хоёрдугаарт аль улс орны туршлага байгаа юм бэ? Хөрсөн дээр буусан илүүтэй судалгаа хаана байна? Гуравдугаарт энийг хэрэгжүүлнэ, энийг Засгийн газар, засгийн газрын харьяа яам, агентлаг хэрэгжүүлнэ. Үүнийг хэрэгжүүлэх энэ байгууллагууд, гишүүний өргөн барьсан хуулийн концепц хэр нийцэж байгаа юм вэ? Юун дээрээ зөрчилдөөд байгаа вэ?

Ерөөсөө энэ Хөдөлмөр, нийгмийн хамгааллын яам, Нийгмийн даатгалын ерөнхий газар энэ концепцийн шинэчлэл, гишүүний өргөн барьсан энэ хуулийн төслийг дэмжиж байгаа юм уу, үгүй юм уу? Хэрвээ дэмжихгүй байгаа бол юунаас болоод дэмжихгүй байгаа юм бэ гэдэг энэ асуултуудад хариулт аваад дараа нь тодруулга хийе. 
Т.Аюурсайхан: 85 дугаар микрофон дээр хариулах уу? Ариунзаяа сайд.

А.Ариунзаяа: Сарангэрэл гишүүний аа асуултад хариулъя. Олон давхаргат тогтолцоонд шилжинэ, хувийн нэмэлт тэтгэврийн тогтолцоог бүрдүүлнэ, суурь тэтгэвэр олгоно, нэрийн дансаараа байна. 2030 онд хагас хуримтлалын тогтолцоонд шилжиж цаашдаа аажмаар бүрэн хуримтлалын тогтолцоонд шилжинэ гэдгийг 2015 онд Төрөөс тэтгэврийн шинэчлэлийн талаар баримтлах бодлогоо батлаад, түүнийг мөрдөөд яам ч гэсэн бодлогоо үүндээ аа чиглүүлээд явж байгаа.

Хувийн тэтгэврийн нэмэлт энэ даатгалын талаар Сангийн яам болон Хөдөлмөр, нийгмийн хамгааллын яам Азийн хөгжлийн банканд захиалга өгөөд төслийн хөрөнгөөр анхны энэ хуулийн үзэл баримтлалыг хуулийн төслөө боловсруулаад гаргасан байгаа. Учрал гишүүний өргөн барьсан байгаа хуулийн үндсэн суурь нь бол манай тэр хуулийн суурь байгаа юм. Зөрүүнүүд нь гэх юм бол барагтай зөрүү байхгүй. Адил төсөөтэй зүйлийн тоо нь 36 зүйл заалттай. Манай Хөдөлмөр, нийгмийн хамгааллын яамны боловсруулсан төсөл дээр 48 зүйл, заалттай. Учрал гишүүд нарын өргөн барьсан хууль дээр 39 зүйл, заалттай. Ингээд яг ижил төстэй 36 зүйл, заалт байгаа юм. 
Хамгийн том ялгаатай байдал нь шимтгэл хэрхэн тооцож авах вэ буюу  сайн дурын үндсэн дээр, нэмэлтээр сонголтыг бий болгож байгаа тэр зарчмыг яам бол 17 буюу улсынх дээрээ нэмэлтээр байх нь зүйтэй, одоо байгаа сан дээрээ ямар нэгэн ачаалал үүсгэх ёсгүй гэдэг. Энэн дээр зөрчилдөөд байгаа юм. Хоёрт, тухайн тэтгэврийн сангийн үйл ажиллагааг одоо явуулаад эхэлчихсэн байгаа. Санхүүгийн зохицуулах хорооны журмаар зохицуулагдаж байгаа энэ харилцаанд оролцогч байгууллагууд болон ажилтан үр шимээ хүртэхдээ татварын хөнгөлөлт эдлэх хүсэлт гаргасан татварын хөнгөлөлтийн асуудлыг бас хуулиар зохицуулж өгөх асуудал чухал. Гуравт нь, сайн дурын даатгал буюу сайн дураар даатгал төлж байгаа иргэд хувийн тэтгэврийн санд хэрхэн яаж хамрагдах вэ гэдэг асуудалд яамны зүгээс бол заавал улсын сайн дурын даатгалыг төлж байж плюс, нэмэлтээр сайн дурын, хувийн тэтгэврийн даатгалд хамрагдах боломж нь нээлттэй байх ёстой. 
Яагаад гэвэл аливаа эрсдэл үүслээ, аливаа хуримтлалаа тухайлбал, тухайн байгууллагатай хэлэлцээд урьдчилж аваад үрчихлээ гэхэд эргээд л төр засагтаа ханддаг. Эргээд төр засаг л одоо энэ ачааг үүрдэг учраас ядаж суурь тэтгэвэр нь улсаас олгогддог байх нөхцөлийг нь олгохын тулд сайн дурын даатгуулагч заавал төрийнхөөрөө дамжиж байж дээд талын тэр нэмэлт тогтолцоо бүрдэх ёстой юм гэсэн ийм зарчмын зөрүүтэй асуудлууд байгаа юм. Ер нь болбол концепц нь бол яг адилхан нэг концепцоор явж байгаа. Зөвхөн сая миний дурдсан асуудлууд дээрээ нэгдээд явчих юм бол энэ өөрөө аа яг адилхан үзэл баримтлалтай байгаа юм гэдгийг хэлэх байна. 
Т.Аюурсайхан: Учрал гишүүн нэмж хариулъя.

Н.Учрал: Сарангэрэл сайдын асуултад хариулъя. Энэ хуулийн төслийг ажлын хэсэг байгуулаад бид ажилласан юм. Өнгөрсөн 2017 онд ХБНГУ-д бид нар бас энэ тэтгэврийн шинэчлэлтэй холбогдуулаад тухайн үеийн Хөдөлмөр, нийгэм хамгааллын яамныхантай хамт очиж ажиллаж ерөөсөө энэ тэтгэврийн шинэчлэлийг хэрэгжүүлэх чиглэлээр ажилласан. Тэгээд энэ Азийн хөгжлийн банкны төслийн зөвлөхүүдтэй бас яг энэ хуулийн төслүүдтэй танилцсан. Дээрээс нь, өмнө нь Ардчилсан намын бүлгээс ч гэсэн өргөн барьж байсан хуулийн төслүүдтэй бүгдтэй нь танилцсан. Олон орны харьцуулалтуудыг хийсэн. Ялангуяа энэ тогтолцооны хувьд манайх посткоммунист 28 орон 1990 онд шилжилт хийсний дараа, шилжилт хийсэн орнуудаас Польш орноос бусад нь тэтгэврийн шинэчлэлийг маш өндөр түвшинд хийж хэрэгжүүлсэн. Герман улс бол сонгодог жишиг. Дээрээс нь Дани, ялангуяа энэ хуулийн тандан судалгаан дээр орсон байгаа. Дани улс, Норвеги улсын жишээ. Дээрээс нь Латви, Литви гэж манайхтай хүн ам ойролцоо энэ улсуудад бид нар очиж туршлага судалж тухайн улсын хууль дээр ажилласан. 
Би өөрөө 2017 оноос хойш энэ хуулийг боловсруулах гэж судалж ажиллаж байгаа гэдгийг бас хэлье. Польшийн хувьд болохоор ийм юм байна лээ, хувийн хувийнхаа сангууд руу энэ төрийнхөө ачааллыг бүтэн өгчихсөн, үүнээс болж буруудсан. Тэгэхээр хамгийн гол зүйл бол бид нар холимог тогтолцоогоор явах нь зөв юм байгаа гэж ойлгож байгаа. Тэгэхээр энэ сонголтыг бол хийх нь зөв өө гэж үзэж байгаа. Энэ бол бас Голланд улсын жишиг, холимог тогтолцоогоор. Тэгэхээр нөгөө нийгмийн даатгалын шимтгэлийн хорин дөрвөн хувийн арван долоог нь төлж байгаагийн иргэдэд ачаалал үүгэх үүсгэхгүй үүднээсээ яг Голланд улсад хийгдэж байгаа шиг тодорхой хувийг нь хувийн тэтгэврийн сангуудаас нь сонголт хийгээд аль бүтээгдэхүүн нь таалагдсандаа цалингийнхаа 4 хувийг нь шилжүүлчихдэг. Тэгээд энэ бүтээгдэхүүн надад таалагдаж байна, энэ нь надад орон сууцын урьдчилгаагүйгээр оруулах юм байна, энэ нь надад эрүүл мэндийн үйлчилгээг санал болгож байна гэдэг байдлаар сонголтоо хийчихдэг юм байна. 
Ингэхээр нөгөө, төрийнхөө тэтгэврийн сангаас үндсэн авч байгаа тэтгэврээ аваад, дээрээс нь хувийн тэтгэврийн сангаасаа аваад эхлэхээр хоёр сангаас л одоо авах эх үүсвэр л нэмэгдэж байгаагаараа онцлогтой. Дээрээс нь цаашдаа энэ хууль гарчлаа юу хийх гэж байгаа вэ гэхээр олон тулгуурт тогтолцоог бий болгоно, хувь төр гэж. Тэгээд түрүүн би хэлсэн, Нэрийн данс гэдэг чинь өөрөө хамгийн их аюултай зүйл нь юу юм бэ гэхээр ерөөсөө даатгал суурьтай явснаасаа болоод хүн нас барчих юм бол тэр нэрийн данс хаагдчихаад байгаа. 
Тийм учраас энэ нэрийн данс гэдэг зүйл чинь бүтэлгүйтээд байгаа юм. Нэрийн дансыг хэрвээ иргэн өөрөө миний хуримтлалд, энэ дансан дээр ийм төгрөг байна аа, эндээс ингэж өгөөж бодогдож байна вэ гэдгийг мэдэж байх юм бол энэ өөрөө өгөөж нь бодогдоод тэтгэвэрт гарсны дараа өвлөгддөг, нөгөө 50 хувиа авдаг, тэгээд ийм эрх зүйн боломжууд нь эндээс ингээд нээгдээд эхлэх ийм боломж нь харагдаж байгаа. Тэгэхээр энэ хуулиар бол энэ бүтэн өвлөгдөх, 50 хувийг нь авах, эрүүл мэндийн үйлчилгээ авах эдгээр зүйл боломжуудыг нь бүгдийг нь нээж өгч байгаа. Ингэхээр хоёр тулгууртай болчихно.

Цаашдын бид нарын алхам бол энэ Баялгийн сангийн хуультай холбогдуулж ажиллах шаардлагатай байгаа юм. Яг одоо Норвегийн жишгээр. Баялгийн санг бол өөрөө нөгөө баялагтаа эзэн болохын тулд тодорхой нөгөө шимтгэл төлж байдаг. Түүнд нь баялгийн сангийн мөнгө нь эргэлдэж байдаг байдлаар байх юм бол тэтгэврийн сангаараа дамжаад иргэд өөрөө баялагтаа эзэн суух ийм нөхцөл бололцоонуудыг нь үүнээс бас бүрдүүлж өгье гэж, иргэдэд ачаалалгүй байх үүднээсээ ингэж хийж байгаа юм. Үүнийг хийхийн тулд Монгол Улс хуваарилалтын тогтолцооноос хуримтлал руу шилжинэ. Иргэн болгон хэдий хэмжээний шимтгэл төлсөн, төдий хэмжээгээрээ тэдэн жилийн дараа би тийм мөнгө авна гэдгээ мэддэг болно. Тэгэхгүй бол өнөөдөр ажиллаж байгаа хүмүүсийн ажлын хөлсийг нь шууд ахмадууд руугаа. 
Т.Аюурсайхан: Сарангэрэл гишүүн тодруулъя, 1 минут. 
Д.Сарангэрэл: Тайлбарууд ойлгогдож байна. Би Хөдөлмөр, нийгмийн хамгааллын яам, хууль санаачлагч гишүүн нар энэ хувь дээр яг тохирчих хэрэгтэй гэж бодож байгаа юм. Өнөөдөр бол ажил эрхлэгчид хөдөлмөрийн хөлсний доод хэмжээг 10 дахин нэмэгдүүлсэн хэмжээнд даатгал төлөх боломж байгаа. Түүнээс илүүг төлье гэхэд бол нөгөө хуримтлалын өөр хувийн тийм сан байхгүй байгаа учраас бид нар бол нэмэлт, ийм шимтгэлийг төлөх ийм боломж нь хязгаарлагдмал байдаг. Үүнийг бол ингээд сонголттой хоёр болгож өгье гэж байгаа юм байна. Үүнийг би бол дэмжиж байна, нэгдүгээрт.

Хоёрдугаарт, тэр тэтгэврийн нэрийн дансны асуудал бол хэдийнээ хууль гараад, бидэнд нэг ийм хөөрхөн хуудас өгөөд, ингээд Даваажанцангийн Сарангэрэл таны тэтгэврийн дансанд чинь тэдэн төгрөг байна, та тэдэн жилийн дараа ийм мөнгөтэй болно, үүгээрээ тэр гадаад, дотоод явах, байшин сав барих боломж чинь энэ шүү гээд ингээд хууль гараад явсан. Харамсалтай нь нэг ийм тал хуудас өгөөд, тэгээд дахиж бол тэр маань хэрэгжээгүй. Тийм учраас бол энэ тэтгэврийн шинэчлэл.

Т.Аюурсайхан: Хэлж байгаа үгийг нь анхаараарай, ажлын хэсэг. Хууль санаачлагч болон Байнгын хорооноос асууна шүү, гишүүдээ. Шаардлагатай нэмэлт тоо баримт гэх юм бол ажлын хэсэгт микрофон өгөх бас боломжтой. Гэхдээ хууль санаачлагчийн илтгэл болон Байнгын хорооны санал дүгнэлттэй холбогдуулан асуулт асууна. Сайнхүүгийн Ганбаатар гишүүн асуулт асууя. 
С.Ганбаатар: Баярлалаа. Энэ хууль санаачилж орж ирсэн гишүүдийг хүндэтгэж байгаагаа илэрхийлье. Би шинэчлэлийг дэмжиж байгаа хэдий ч гэсэн дээ, энэ хувилбарыг эсэргүүцэж байгаа. Сэтгүүлч сая асуусан л даа, та сөрөг хүчин учраас эсэргүүцэж байгаа юм уу гэж асуусан. Харин би жинхэнэ муу сөрөг хүчин байвал энийг ёстой тууштай дэмжинэ. Жоомоо алах гээд байшингаа шатааж шатааж болохгүй учраас ийм аймшигтай дампуурал руу орж болохгүй ээ, болгоомжтой хандах ёстой гэдгээс би хэлж байгаа юм. Тэгээд хэдэн асуулт асууя.

Анх хувьчлал гэдэг юм хийж байхад хувьчлалыг зөвшөөрч байна уу, зөвшөөрөхгүй байна уу гэж хүмүүс асуудаг байсан. Хэн ч 1990 онд хэн, хэзээ, хэнд, хаана, ямар аргаар төрийн өмчийг хувьчлах вэ гэж ерөөсөө асуугаагүй. Хувьчилж зөв үү, буруу юу л гэж асуусан. Яг үүнтэй адилхан өнөөдөр энэ тэтгэврийн шинэчлэл зөв үү, буруу юу гэж байна. Шинэчлэх нь зөв өө. Өнөөдрийн энэ нийгмийн даатгалын тэтгэврийн санг эсэргүүцэж 13 хоног би энэ талбай дээр дүн өвөл майхантай сууж байсан. Энэ муу байгаа. Тэгэхээр муу байгаа гээд бид бас устгаж болохгүй байгаа юм. Улс орон даяараа улсын эмнэлгийг зүхдэг муулдаг. Тэгэхдээ л гэр хорооллынхон улсын эмнэлэгт л очиж үзүүлдэг. 
Хувийн эмнэлэг гоё, бөхөлздөг гоё байж болно. Мөнгөтэй хүмүүс л тийшээ явдаг. Тэгэхлээр энэ нийгмийн даатгалын тогтолцоо, тэтгэврийн сан гэдэг чинь нийтээрээ бие биеийнхээ эрсдэлийг дагаая, хүнд байдлыг дагая гэсэн тогтолцоо. Анх Испанид энэ үүссэн. Одоо бол амь амиа бодоцгооё гэж байгаа юм. Өнөөдрийн тогтолцоо бол уул уурхайн баян эзэн, Нарантуул дээр байгаа ядарсан тэрэг чинь 60 хүрэх юм бол тэрэнд нэг жоохон юм тусаана гэсэн тогтолцоо. 
Асуулт байна. Актурали тооцоо хийсэн үү? Өнөөдөр 170 мянган малчин өрх ихэнх нь хөдөлмөр хөлсний доод хэмжээгээр төлж байгаа. Энэ хүмүүс хөдөлмөр хөлсний доод хэмжээнээс нийгмийн даатгалын шимтгэлийг төлж байгаа. 220 мянган малчин байгаа энэ хүмүүс хэдэн төгрөг авах вэ? Яг таны тооцоогоор, энэ хувийн даатгал тогтох юм бол? Гэр хороололд байгаа, ихэнх нь ажилгүй байгаа. 400 мянган тэтгэврийн хүмүүс байгаа гээд тооцоо сая харлаа. 82 хувь нь бага орлоготой иргэд. Яг энэ тооцоогоор 4 хувийг нь өгвөл хэдэн төгрөг авах юм бол? Актурал тооцоо хийсэн үү? 
Хоёрдугаар асуулт. Өнөөдөр нийгмийн даатгалаас 459 мянган төгрөгийн татаасыг энэ тэтгэврийн санд өгдөг. Энэ татварын мөнгө, татвар төлөгчдийн мөнгө. Энүүгээр орж ирж байгаа 4 хувийг энэ санд өгнө өө гэж байгаа бол  татвар төлөгчдийн мөнгөнөөс 250 тэрбум төгрөгийг өгнө гэсэн үг. Сангийн яамнаас асуусан уу? Сангийн яам энэ дээр энэ татвар төлөгчдийн мөнгийг өгье гэдгээ хэлсэн үү? 
Гуравдугаар асуулт, сая ярьж байна л даа. Ер нь бол сошиал иншуранс гэдэг үг чинь бол Социал Демократ нам. Одоо энэ эрх баригч нам бол Социал Демократ нам юм байгаа шүү дээ. Нийгмийн ардчилсан нам. Өнөөдөр Америкийн тогтолцоог яриад байх шиг байна, Японы тогтолцоог ярьж байна. Дампуурч байгаа, цаана чинь баян хоосны ялгаа нь их хэт ихсээд, одоо иргэний дайндаа оччихсон байгаа. Германы жишээг түрүүн ярьж байна. Германы жишээ андуураад байх шиг байна. Герман бол нийгмийн даатгал дээр эв санааны тогтолцоо байдаг. 
Дээр нь давхар даатгал, нэмэлт даатгал гэж байдаг болохоос биш хувийн даатгалын тухай ярьдаггүй. Том, том компаниуд одоо би BMW байна, Мерседес бенц дээр би ч очиж байсан. Компанийнхаа ажилчдад зориулсан, одоо энэ Ард даатгал, Голомт билүү компанидаа зориулсан тийм схем байдаг. ГОК дээр өнөөдөр тэр схем байж болно. Энийг хувийн даатгал гээд нийтээр нь хавтгайруулж болохгүй гэдэг ийм байр суурьтай байгаа. 
Тэгээд асуулт бол бид тэгвэл эв сананы нэгдлийн сангаасаа ухралт хийж байгаа гэж үзэж болох уу? 4 хувийг нь эв санааны нэгдлийн сангаас авах гэж байгаа гэсэн санаа шүү дээ, энэ чинь. Болно гэдэг үг бол аюултай үг. Нэмэлт авч болох уу, 1 минутаа? Энэ дээр зардлын тооцоо алга байна. Тэр актурал тооцоотойгоор л холбогдох байх. Өнөөдөр нийгмийн даатгалын энэ тогтолцоо 17 хувийг аваад 4 шимтгэлийн 4 хувиар өөрсдийнхөө цалин, янз бүрийн юмаа шийддэг. Нийгмийн даатгал, Эрүүл мэндийн даатгалын энэ үндсэн зөвлөлийн ажилтнууд бол татвараар санхүүждэггүй, бидний шимтгэлээр санхүүждэг. 
Яг нарийн яривал төрийн албан хаагчид биш. Тэгэхдээ бас төрийн байгууллага биш, төрийн бус байгууллага биш. Олон нийтийн байгууллага гэж Германд нэрлэдэг. Тэгэхлээр одоо энэ хувийн даатгалын тогтолцоо гэж яриад байгаа юм, ард нь нэг гурван том мундаг компани байх шиг байна. Та нар зардлын тооцоогоо яг хэдээр хийсэн бэ? Ингээд эдийн засаг ийм сул дорой байгаа, ажилгүйдэл ийм өндөр байгаа, ядуурал 30 хувьтай байгаа тохиолдолд хувийн даатгалын тогтолцоотой Сингапур, Япон, Америк шиг ийм тогтолцоо руу ороход ар нь “түз”, иншуранс гэдэг үг чинь ар нь “түз”. 
Т.Аюурсайхан: Учрал гишүүн хариулъя.

Н.Учрал: Би яах вэ, 2017 оноос хойш судалж байгаа юм. Би нэг улс төрч байр сууринаас биш Монгол Улсад хэрэгтэй гэдэг байр сууринаас ярья. Тэрнээс биш өөр нэг хариулт хэлмээргүй байна. Одоо та бол өөрөө бас боловсрол мэдлэгтэй хүн. Энэ тогтолцоо бол Германаас үүсэлтэй. Германд хүртэл хувийн амьдралын даатгалын компаниуд үүсээд л явж байгаа. Нэг их, дэлхий явж байгаа юмтай бол бид нар энд нэг шинжлэх ухааны байхгүй юм шиг юм яриад яах вэ дээ. Зүгээр, эв санааны нэгдлийн зарчим гэдэг бол бид нар 25 жил явлаа шүү. Шимтгэлд суурилсан энэ тогтолцоогоор. Одоо бол хуримтлал суурилъя л гэж байгаа юм. Олон давхаргат болгоё. Ардчилсан намын хөтөлбөр дээр ч байдаг юм байна лээ. Ер нь аль аль намууд сонгуульд орохдоо хуримтлалын тогтолцоонд шилжүүлье, олон давхаргат, олон тулгуурт тогтолцоонд шилжье л гэдэг ийм л зорилтыг жил бүр дэвшүүлж байгаа, сонгууль болгоны үед. 
Тийм учраас актуар тооцоо хийсэн. Энийг бол хөрөнгө оруулалтын өгөөжөөс тооцно. Хөрөнгө оруулалтаасаа тэр өгөөжөөсөө тооцогдож л явна гэсэн үг, өгөөжөөс нь хамаарна. Тэгэхээр наад тандан судалгаа дээр бүх материалууд дээр чинь байгаа. Тэрийг та бас уншаарай. Тэгэхээр энэ эв санааны систем гээд байгаа чинь бол өөрөө энэ даатгал суурьтай л тогтолцоо шүү дээ. Тэгэхээр даатгал суурьтай л энэ тогтолцоог чинь л эв санааны нэгдлийн зарчим л гэж л ингэж хэлээд байгаа юм. Тийм учраас зүгээр тэр 4 хувь дээр бол нэг их акцент өгөөд байх их чухал биш ээ. Би бол энэ 4 хувь дээр иргэдэд ачаалал болохгүй үүднээсээ л ярьж байгаа юм. Тэгэхдээ дахиад энэ чинь 600 тэрбум төгрөгийн татаасыг төсвөөс аваад байна шүү дээ, дахиад татвар төлөгчдийн мөнгөнөөс. Тэгсэн мөртөө сэтгэл хангалуун бус байгаад байна гээд байна шүү дээ. Тэгэхээр ерөөсөө энэ 4 хувийг биш, зүгээр сайн дурын маягаар явж болох боломжтой. Үүнийг ажлын хэсэг дээр бол хангалттай ярьсан. 
Зүгээр иргэдэд ачаалал болгохгүй үүднээс дахиж одоо нэмэлтээр тухайн хүнээс нэмэлт шаардахгүйгээр, тэр 4 хувиа сонгох сонголтыг нь л өгчихвөл гэдэг ийм л зарчмыг ярьж байгаа юм. Тэгэхээр энэ 4 хувь дээр 4бол бид ажлын хэсэг дээр яриад зүгээр сайн дурын хэлбэрээр байж болно. Гэхдээ энэ 250 тэрбум гээд байгаа чинь бол  1.2 сая, яг одоо хөдөлмөрийн насны иргэд хэрвээ хувийн тэтгэврийн санд ч юм уу, 4 хувиа өгдөг болсон тохиолдолд үүсэх ачаалал 250 тэрбум гэж тооцоо гарч байгаа. Тэрнээс биш, 30 хувь нь буюу хөдөлмөрийн насны иргэдийн 30 хувь нь хэрвээ 4 хувийн хувийн тэтгэврийн санд төлөх юм бол 60 тэрбум төгрөгийн л ачаалал үүсгэж байгаа юм. Энэ бол зүгээр иргэдэд ачаалалгүй байх, иргэдээ л бодсон хэрэг. 
Хэрвээ энэ асуудал дээр ажлын хэсэг дээр ярилцаад заавал шаардлагагүй ээ, сайн дурын байна гэх юм бол энэ үр өгөөж хүртэх, нэмэлт эх үүсвэрээс тэтгэвэр авах дээр л одоо цаг хугацааны хувьд л нэг удаашрах талтай. Тэгэхээр ерөөсөө л одоо маш хурдан хугацаанд л хоёр эх үүсвэрээс тэтгэвэр авдаг болох ийм нөхцөл байдлыг л илүү боломжтой болгоё гэдэг утгаар нь оруулж өгсөн. Үүн дээр ажлын хэсэг дээр хамтраад ажиллаад явах бас бололцоотой. 
Та бас Үйлдвэрчний эвлэлийн ерөнхийлөгч байхдаа бас төлөөлж сууж байсан хүний хувьд, түрүүн бас Нийгмийн даатгалын сангийн мөнгө төгрөг хаашаа орох вэ гэдэг дээр сууж байсан хүмүүс ярьж байна, гишүүд ярьж байна, туршлагатай хүмүүс зөндөө байна. Гэхдээ үүнийг ингэж зориг гаргаж шийдэхгүй бол ер нь бол ингээд л цаашаа өөрсдөө өөрсдийнхөө ажиллаж байсан, өмнө нь эрхэлж байсан ажлаа албаа хамгаалаад л, ингээд л дуусах л юм байгаа юм л даа. Тийм учраас тойрч суугаад шийдэх л ёстой өөр гарц байхгүй. 
Т.Аюурсайхан: Анужин гишүүн асуулт асууя. 
П.Анужин: Баярлалаа. Хувийн тэтгэврийн хуулийн төслийг бол дэмжиж байгаа гэдгээ би юуны өмнө онцолж хэлэхийг хүсэж байна. Байнгын хороодын хурал санал хураалт бол давхцаж, санал ороогүй байдал нь өөрөө эсрэг санал өгсөн мэтээр ингээд нийгэмд явчихлаа л даа. Би үүнийг бас хэлэхийг хүсэж байна. Насаараа хөдөлмөр эрхлээд, тэтгэвэрт гарахдаа нийгмийн эмзэг давхаргад шилжчихдэг энэ шударга бус байдлыг арилгаж өгөөч ээ гэсэн нийгмийн хүлээлт хүн бүрд, айл өрх бүрд байгаа гэдгийг бид бүгд мэдэж байгаа. Энэ шударга бус байдлыг бид өөрчилж чадна гэж амласан учраас л бидэнд иргэдийн олонх бол саналаа өгсөн гэдгийг бид мэдэж байгаа. 
Тийм ч учраас бид энэ хуулийн төслийг яаралтай хэлэлцэж батлах ёстой гэдэг дээр би санал нэгтэй байгаа гэдгээ ахин хэлмээр байгаа юм. Гэхдээ бид яаралтай хэлэлцэх шаардлагатай гэдэг бас энэ үгийг энэ далбаан дор хөнгөн хуумгай хууль гаргачхаж болохгүй юм. Миний ойлгож байгаагаар бол энэ хууль нь Монгол Улсын санхүүгийн тогтолцоо, түүний түүний одоо хууль эрх зүйн орчныг ихээхэн хэмжээгээр, бүтэн өөрчилнө. Ийм учраас бид энэ хууль дээр маш нягт, няхуур нухацтай хандах ёстой гэдгийг би ахиж дахин онцолж хэлэхийг хүсэж байна. 
Тэгээд би нэг хэдэн зүйлийг тодруулмаар байгаа юм. Энэ Засгийн газрын 4 дүгээр сарын 15-ны өдрийн тэмдэглэл байгаа. Энэ тэмдэглэлийн, 2 дугаарт “төрөөс тэтгэврийн шинэчлэлийн талаар баримтлах бодлогын зарим нэг зорилттой уг хуулийн төсөл нь нийцэхгүй байна” гээд дүгнэчихсэн байгаа юм. Тэгэхээр энэ дүгнэлт гарсан өдрөөс хойш энийгээ нийцүүлсэн юм уу гэдэг эхний асуултыг би асуумаар байгаа юм. 
Дараагийн нэг зүйлийг тодруулмаар байна. Хууль санаачлагчаас бас тодруулах гэсэн юм. Энэ юу вэ гэхээр, энэ хуулийн талаар хийгдсэн судалгаа, тоон үзүүлэлт, тооцоолол, мэдээллүүд нь ер нь хэр байгаа вэ? Энэ 2 хувь гэдгийг ямар судалгаан дээр бас яг үндэслэж гаргасан бэ? Нэгэнтээ сайн дурынх юм бол яагаад 5, 10 хувь байж болохгүй гэж. Жишээлэх юм бол одоогоос 10-аад жилийн дараа тэтгэвэрт гарах гэж байгаа 40-45 настай иргэдийн хувьд хоёр хувь гэдэг бол хангалттай хуримтлал огт биш шүү дээ. Өөрчилнө гэдэг сайхан нэр сонсогдоод байгаа. Гэтэл хэр хувь, хэчнээн мөнгө хуримтлагдах вэ гээд бодоод үзэхээр энэ хангалттай мөнгө мөн үү? 
Дараагийн нэг асуух асуулт байна. Олон тэтгэвэртэй байгаа, энэ тэтгэвэр нь амьдралд нь огт хүрэлцдэггүй хүмүүс одоо энийг л асуумаар байгаа юм. Яг бидэнд энэ хууль чинь яаж өөрчлөгдөх юм. Өнөөдөр яг тэтгэвэр аваад байж байгаа 440 мянга орчим хүн байгаа шүү дээ. Яг энэ хүмүүст энэ хууль чинь яг яаж үйлчлэх юм бэ? Энийг нэг хариулаад алиач ээ. Дараагийн нэг зүйл болбол юу вэ гэхээр яг энэ хууль хэзээнээс авхуулаад үр өгөөжөө өгөх гээд байгаа юм бэ? Одоо бид хурдан хэлэлцээд баталчихъя гээд байна. Яг хэзээнээс эхэлж үр өгөөжтэй байдалтай ингэж шилжих юм бэ гэдэг энэ асуултуудад одоо хариулж өгөөч ээ гэж хүсэж байна. Баярлалаа.

Т.Аюурсайхан: Учрал гишүүн хариулъя. 
Н.Учрал: Их Хурал цахим парламенттай болсон, iPad дээр My parl дотор үзэл баримтлал, танилцуулга, тандан судалгаа. хууль тогтоомжийн хуулийн дагуу хийгдсэн судалгаа бүрэн байгаа.  Танилцаж болно оо. Тэр дээр санхүүгийн тооцоолол ч байгаа, бас бусад орнуудын харьцуулалтууд ч байгаа. Одоо хүсвэл нэмэлт мэдээллээр хангахад нээлттэй байна. 
Хоёрт, тэр нийгмийн даатгалын шимтгэлийн 24 хувийн 20 хувийг төр өөрөө хариуцсан хэвээрээ л байна гэдэг хууль шүү дээ, энэ. Тогтолцооны хувьд өөрчилчхөөд байгаа юм бол байхгүй. Нийгмийн даатгалын сан чинь дотроо, энэ чинь зөвхөн тэтгэврийн даатгалын сан биш шүү дээ. Зөвхөн эд нар тэтгэврийн даатгалын хувьд л ярьж байна шүү дээ. Тэрнээс биш бусад үйл ажиллагаа бусад тэр нийгмийн даатгалын сангийн үйл ажиллагаа хэвээрээ үргэлжилнэ. Би бол нийгмийн даатгалын багц хуулийн шинэчлэлийг оруулж ирж энэ тогтолцоог өөрчилье гэдэг дээр бол би Засгийн газартай хамтарч ажиллая гэж байгаа юм. Хөдөлмөр, нийгэм хамгааллын яамтай, Нийгмийн даатгалын ерөнхий газартай хамтарч ажиллаад, тэгээд энэ ажлаа явуулъя гэж байгаа юм. Тэрнээс биш Засгийн газрын гүйцэтгэх эрх мэдлийн байгууллагын үйл ажиллагаанд халдаад, дураараа авирлахыг бол хүсэхгүй, мэдээж. 
Гэхдээ надад, Их Хуралд хууль санаачлах бүрэн эрх байгаа л даа. Их Хурал 78 субъект байна. Тэрний нэг нь би мөн. Дээрээс нь бид тавуулаа өргөн бариад, өнөөдөр хэлэлцэж байна. Нэг гишүүн бол дахин сонгогдоогүй учраас, одоо бид дөрвүүлээ. Дөрвөн гишүүн өргөн барьсан. Засгийн газар үүн дээр саналаа тэр тэмдэглэл дээрээ өгсөн. Гэхдээ хуулийнхаа дагуу бол заавал Засгийн газрын саналыг тусгаж, Их Хуралд өргөн барих шаардлага байхгүй. Засгийн газрын саналыг тусгаад оруулж ирдэг. “Форум парламент.мн” дээр сарын хугацаанд өнгөрсөн таван сард төслийг нь тавьсан, саналуудыг нь авсан. 
Засгийн газартаа бол ганцхан 17, саяын 4 гэдэг дээр л ярьж байгаа юм. Яах вэ, иргэдэд энэ хүндрэлгүй, нэмэлтээр ингээд төлөөд явъя гэх юм бол үнэхээр тийм иргэд байна л даа. Тэгэх юм бол ямар ч байсан хуульчилж өг өө, өнөөдөр төлж байгаа иргэдийнхээ эрх ашгийг хамгаалчихъя, хоёрт, нэмэлтээр төлөөд явъя гэх юм бол нээлттэй учраас ажлын хэсэг дээр тэр 4 хувийг байхгүй болгочихъё. Тэр бол асуудал биш. Гэхдээ 4 хувь сонгох боломжийг олгох юм бол иргэдэд арван жилийн дотор маш том өөрчлөлтүүд гарна. 
Өнөөдөр 50 настай хүн 60 настайдаа тэтгэвэрт гарах арван жилийн хугацаанд төлөх шимтгэл арван жилийн дараа үр дүнгээ өгнө. Сая 500 мянгын цалинтай хүний 4 хувь 60 мянга гээд бодоход хорин жил төлж байхад л 160-аад сая төгрөг хүрч байгаа шүү дээ. Зөвхөн 4 хувь шүү. Төрийн тэтгэврийн сангаасаа мөнгөө авна. Дээрээс нь хуримтлал нь зуун жар гучин жил. Хэрвээ 60 мянган төгрөгийн шимтгэлтэй төр төлөх юм бол 240 сая төгрөг бараг болж байлаа шүү дээ. Өгөөж нь бодох юм бол. Тэгэх юм бол, 240 сая төгрөг болох юм бол үүнийхээ 50 хувийг нь аваад тэтгэвэрт гарах бололцоотой. Тэгээд тэтгэврээ сар бүр бодуулж болно. 
Өнөөдөр яг тэтгэвэр авч байгаа иргэдэд бол энэ олон тулгууртай тогтолцоо руу маш хурдан шилжүүлж чадвал бид нар төрийн тэтгэврийн сан дээрээ л хуримтлалын тогтолцоо руугаа шилжүүлэх өөрчлөлт хийе. Тэгж чадах юм бол өнөөдөр тэр одоо сая Салхитын мөнгөний ордыг эргэлтэд орууллаа гээд байсан. Ирээдүйн өв сан нь 1.2 их наяд төгрөг гээд байсан. Хөрөнгийг байгаа чигээр нь битгий илрүүлээд бай, наадахаа Хөрөнгө оруулалтын сангийнхаа хуулиар хөрөнгө оруулалтын менежмент хийе ээ. Ингэж өсгөж үржүүлж иргэддээ ашиг орлогыг нь хүртээхгүй бол наад ирээдүйн хувь санал төрд байлгаж байгаа 1.2 их наяд төгрөг чинь арван жилийн дараа өнөөдрийнхөө үнэ цэнтэй дүйцэхгүй цаас болно шүү дээ. Тэтгэврийн зөрүү чинь ингэж л үүссэн шүү дээ. Тийм учраас өгөөж бодъё, санхүүгийн зах зээлийг дэмжье, банканд барьцаалагдсан энэ тогтолцооноос салъя. Ийм л зорилготой л энэ хууль. 
Т.Аюурсайхан: Анужин гишүүн тодруулъя, 1 минут.

П.Анужин: Учрал гишүүний энэ санаачлан оруулж ирсэн Хувийн тэтгэврийн хуулийн төслийг бол зарчмын хувьд дэмжиж байгаа. Энийгээ би ахин хэлье. Гэхдээ энэ хууль санаачлагч хийгээд Засгийн газрын оруулж ирж байгаа хоёр бодлого, яг бодлогын чухал хэсгүүд дээрээ харилцан ойлголцол бас муу байна гэдэг нь харагдаж байна аа. Хамгийн гол тэр хувь тогтоох хэсгүүд бол тэгэхээр бид энэ хуулийг яаралтай хэлэлцэж батлах шаардлагатай. Харин энэ гол зүйлүүд дээрээ тодорхой болоогүй зүйлүүд дээрээ өнөөдөр яг миний авч байгаа тэтгэвэр яаж өөрчлөгдөх вэ гээд бүлтийтэл хараад сууж байгаа тэр 440 мянган хүний хүмүүсийн асуудлыг бодитой шийдэх энэ нөхцөлүүд дээрээ л одоо харилцан тохирч энэ хууль дээрээ сайн ажиллаарай гэдгийг л би хэлэхийг хүсэж байна. 
Т.Аюурсайхан: Цэрэнжамцын Мөнхцэцэг гишүүн асуулт асууна. 
Ц.Мөнхцэцэг: Тэтгэврийн шинэчлэлийн асуудал бол манай ард иргэдийн хамгийн их хүсэн хүлээж байгаа, Монгол Ардын Намын 2020 оны Улсын Их Хурлын сонгуульд орсон гол амлалтуудын нэг байгаа  Тийм учраас бид нар бол тэтгэврийн одоо реформ хийх ёстой. Тэгж хийхдээ өнөөдөр байгаа ард иргэдийнхээ хүсэн хүлээлт болон нийгмийн даатгалын, тэтгэврийн даатгалын сангууд, бусад эдийн засгийн тооцооллоо сайн хийх ёстой. Ер нь иргэдийн маань, тэтгэвэрт байгаа хүмүүсийн маань, 90 орчим хувь нь бол 500-гаас бага дүнтэй тэтгэвэртэй ажил хийж байгаад тэтгэвэртээ гарангуут одоо ядуучуудын эгнээнд, эмзэг орлоготой хүмүүс эгнээд шилжих ийм эрсдэлтэй байгаа. 
Тийм учраас тэтгэврийн реформ хийх нь зүйтэй байна. Тэгэхдээ энэ увийн тэтгэврийн реформ руу орох юм уу, өнөөдрийн байгаа эв эв хамтын системээ илүү сайжруулаад явах уу гэдэг тал дээр бас сайн бодолцох ёстой. Яагаад гэвэл энэ бол одоо үзэл баримтлалын асар том шинэчлэл. Түрүүн бас манай гишүүд хэлж байна. Монгол Ардын Нам бол зүүнтийн үзэл баримтлалаа, нийгмийн шударга ёс, нийгмийн тэгш байдлыг эрхэм болгодог намын хувьд нийгмийн энэ даатгал, тэтгэврийн үр өгөөж маань хүн болгонд тэгш хүртэж, шударгаар хуваарилагдах энэ зарчмыг барих ёстой юм байгаа. 
Тэгээд энэ хууль санаачлагчаас болон мөн Хөдөлмөр, нийгмийн хамгааллын яамнаас хоёр асуулт байна. 1960, 1970-аад оны хүн амын ид төрөлтийн үеийн хүн амын тооцоо, хүн амын одоо ажилд тэтгэвэрт гарах нас маань ирэх 10, 20 жилд тэтгэврийн санд гэдэг юм уу, асар их ачаалал үүсгэнэ ээ. Тэгээд явж байгаа энэ тогтолцоо маань ер нь цаашдаа энэ хэвээрээ явахад ер нь хэр ачаалал, эдийн засгийн хүндрэл гарах юм бэ? Мөн манай хууль санаачлагын зүгээс оруулж ирж байгаа хувийн тэтгэврийн тогтолцоог нэвтрүүлснээр өнөөдрийн байгаа энэ тэтгэврийн тогтолцоонд ирээдүйд учрах эерэг болон сөрөг үр дагавар нь юу байх вэ гэдэг энэ хоёр асуулт байна. Мөн нэмээд, ер нь хүн амын өсөлтийн тооцоо, тэгээд өнөөдрийн насжилтын түвшин, эдгээрийг хэр нарийн тооцсон бэ? Урт болон дунд хугацаанд тэтгэврийн энэ системд үзүүлэх эерэг бас сөрөг нөлөөллийг хэр тооцсон юм бол оо гэсэн асуултыг хоёулангаас нь тавимаар байна. 
Т.Аюурсайхан: Учрал гишүүн хариулъя.

Н.Учрал: My parl дээр тавьчихсан гэж би хэлээд байгаа. Ер нь бол тэр судалгааг нарийн ярих юм бол дөрвөн минут хүрэхгүй. Тэгэхдээ зүгээр ер нь ийм байгаа юм аа, Герман, одоо Мөнхцэцэг гишүүн бол Германд төгссөн. Тэгээд гайхалтай шинэ нээлт биш л дээ, энэ. Өөрөө энэ бол холимог тогтолцоо. Герман улс бол социал демократ энэ үзэл баримтлалтай гээд сая өөрөө хэлж байх шиг байна. Ер нь Герман бол нь яг энэ холимог тогтолцоогоор явж байгаа тэтгэврийн тогтолцоо нь. Данид тэгж явж байгаа, Скандинавын орнуудад, тэр Латви, Литви, маш олон орон байгаа. Энэ посткоммунист орнуудаас манайх л үлдчихлээ. Польш жаахан бүтэлгүйтчихлээ. Яасан бэ гэсэн чинь хувийн тэтгэвэр сан руугаа 100 хувь шилжчихсэн. Тэгсэн, энд эрсдэл учирсан.

Манай өнөөдрийн ярьж байгаа зарчим бол олон тулгуур тогтолцоо руу шилжье, тэгэхдээ өнөөдөр үүсчихээд байгаа энэ хувийн тэтгэврийн сан хэлбэртэй мөртөө төрийн бус байгууллагуудтай. Эд нарыг хуульчилж өгье, иргэдийнхээ эрх ашгийг хамгаалахгүй бол, өвлүүлэх гэдгийг өөрсдөө журамлаад зохицуулчихсан 50 хувиа авч болно гэдгийг журамлаад зохицуулж явж байгаа. Хууль эрх зүйн орчингүй. Тэгэхээр энэ иргэдийнхээ эрх ашгийг хамгаалаад, дээрээс нь хуульчилж өгөөд тэгээд олон тулгуурт тогтолцоо руугаа шилжүүлчихье л гэж байгаа юм. 
Тэр 4 хувь гэдэг чинь нөгөө одоо энэ зарим томоохон аж ахуйн нэгжүүд, түрүүн хэлсэн тэр мянга гаруй ажилчинтай, хоёр мянган ажилтан ч том групп, компаниуд дээр яг энэ хэлбэрээр нөгөө ажилчдынхаа цалингийн тодорхой шимтгэлийг аваад, нөгөө өгөөжийг нь бодоод ингээд өөр зүйл рүү хөрөнгө оруулалт хийгээд ашиг орлогыг нь ажилчдадаа хүртээдэг ийм үйл ажиллагаа хийж байна шүү дээ. Энэ чинь бол яах вэ, энэ тэтгэврийн сангийн л үйл ажиллагаа. 
Эдгээр компаниуд, илүү шимтгэл төлөөд байгаа хүмүүс чинь илүү боломжтой хүмүүс байхгүй юу. Тэгэхээр энэ 4 хувийг чинь яах гэж ингэж оруулаад ирээд байгаа юм ирээд байгаа юм бэ гэхээр өнөөдөр өөрийнхөө нийгмийн даатгалын шимтгэлийг яая гэж байж дахиад 2 хувь, 4 хувийг нэмэх ийм бололцоогүй хүмүүс дээр угаасаа төлж байгаа 17-гийн чинь 4 хувийг нь сангуудад байж болох юм биш үү гэдэг санаачилгаар оруулж ирсэн. Тэрнээс өөр энд нэг тийм томоохон асуудал бол байхгүй. 
Ялангуяа 5 жилийн дотор гэхэд бол нийт хөдөлмөрийн насны, хөдөлмөр эрхэлж байгаа иргэдийн 30 хувь нь хэрвээ яг хувийн тэтгэврийн сандаа сонголт хийгээд төлдөг болчих юм бол 60 тэрбум төгрөгийн л асуудал үүсэж байгаа байхгүй юу. Тэгээд сая 250 гээд л, зарим нь тэндээс бүр 450 гээд. Тийм юм байхгүй ээ. Тэгээд би түрүүн хэлсэн, 2040 онд бол нэг залуу хүн, өнөөдөр ажил хийж байгаа хөдөлмөрийн насны иргэн нэг ахмадын тэтгэврийг төлнө. Энэ бол хуваарилалтын тогтолцоо. Хуваарилалтын тогтолцоо гэдэг юмаа бид нар ойлгох ёстой. Энэ өнөөдрийн хуваарилалтын тогтолцооноос чинь болоод тэтгэврийн зөрүү гараад байна. 2000 онд улсдаа нэр хүндтэй, өндөр албан тушаал хашиж байсан, илүү тухайн үеийнхээ илүү цалинтай байсан хүн өнөөдрийн тэтгэвэрт гарч байгаа хүнээс бага тэтгэвэр аваад байна. 
Энэ бол сүүлийн хэдэн жилүүдэд нэг төлдөг, эсхүл нэг улс төрчид нь орж ирээд нийгмийн даатгалын шимтгэл нөхөж төлүүлнэ гэж нэг хууль оруулж ирээд батлуулчихдаг. Үүнээс болоод тэтгэврийн зөрүү үүсээд байна. Тэгээд энэ зөрүүг яаж цаашдаа арилгах юм бэ? Тогтолцооны өөрчлөлт хийх юм уу, эсхүл эв санааны нэгдлийн зарчим гээд илүү ажиллаж байгаа нь бусдыгаа ар нуруун дээрээ ачааг нь аваад явдаг, тэгээд өөрийнх нь нэрийн дансанд бүртгэгдсэн мөнгө төгрөг нь өөртэй нь хамт нас бардаг, өв биш өр үлдээдэг, үр хүүхдэдээ. 
Хүн хөдөлмөрийн чадвараа алдах юм бол надад хөдөлмөрийн чадвартай байгаа үед минь ажилладаг байсны хэмжээний орлого ирэх байх даа гэж хүн насан туршдаа 24 хувийн нийгмийн даатгалын шимтгэл төлж байгаа шүү дээ. Гэтэл тэтгэвэрт нөгөө өөрөө ажилгүйдлийн даатгал, үйлдвэрлэлийн осол, мэргэжлээс шалтгаалсан өвчний даатгалтай адилхан, болзошгүй эрсдэлтэй адилхан санаад тэтгэврийг авч явсаар байгаад ийм байдал. 
Т.Аюурсайхан: Одоо Баттөмөрийн Энхбаяр гишүүн асуулт асууна. 
Б.Энхбаяр: Баярлалаа. Тэгэхээр тэтгэврийн реформ бол би энэ удаагийн парламентын хийгдэх ёстой таван том реформын нэг гэж бодож байгаа. Тэтгэврийн реформ байна, төрийн өмч болон төрийн өмчит компанийн засаглалын реформ байна, банкны реформ байна. Мөн газрын реформ явах болов уу гэж ингэж харж байгаа. Тэгээд сая хууль санаачлагч болон бас Ариунзаяа сайдын хариултаас үзэхэд бол яах вэ, хуулийн төсөлд бас богино хугацаанд танилцсан. Тэгээд сая асуулт хариултын хэмжээнд мэдээлэл авч байгаа учраас дутуу ойлголт доор бас асуулт асуувал уучлаарай гэж хэлэх гэж байгаа юм. 
Нэгдүгээрт, энэ хэдэн асуудлуудыг тодорхой болгох шаардлагатай юм байна. Яг энэ хувийн хуримтлалын сангаас тэр 4 хувийг, өөрөөр хэлбэл, заавал даатгах албан журмын даатгалын 17 хувиас 4 хувийг нь хувийн компаниудад өгнө гээд байна шүү дээ. Яг энэ тохиолдолд нийгмийн даатгалын сан, тэр дотор тэтгэврийн даатгалын сан дээр яг хэдэн төгрөгийн ачаалал ирэх таван жилд нэмэгдэх вэ? Ийм тооцоолол байгаа юу? Ер нь энэ 4 хувийн хувийн компанид өгөх гээд байгаа мөнгө нь, сая энэ Ганбаатар гишүүн бол 250 тэрбум гэж яриад байна. Энэ энэ оныхоор бодсон байх л даа. Тэгэхээр энэ чинь цалин бол нэмэгдэж таарна, нэмж таарна. 
Цаашдаа хүн ам өсөж таарна, даатгалд хамрагчдын тоо тэлж таарна. Тэгэхээр энэ 250 тэрбум хэрвээ гэж одоогоор тооцож байгаа бол энэ цааш цаашдаа нэмэгдэж л таарах байх. 300, 400, 500 болох байх. Энэ яг ямар компаниудад өгөх гээд байгаа юм бэ? Болж өгвөл одоо энд бүр компанийнх нь нэрээр хэлж болох уу? Хэрвээ нэрийг нь сонсвол би бас энэ танхим дотор энэ сонирхлын зөрчилтэй хүн гишүүн байгаа эсэхийг би бас мэдчихмээр байгаад байгаа юм. 
Тэр үүсгэн байгуулагч юм уу, хамаарал бүхий этгээдүүд байна уу, үгүй юу гэдгийг бас мэдэх гээд байхгүй юу. Тэгээд ямар шалгуураар энэ компаниудад өгөх вэ гэсэн ийм хоёр дахь асуулт байгаа юм. Гуравдугаарт, хувийн даатгалд хамрагдсан хүмүүст 4 хувийг энэ жил өглөө гээд шууд тэтгэвэр мэт хувийн компаниас тэтгэврээ авахгүй байх л даа. Хэдэн жилийн дараа энэ хувийн компаниас яг тэтгэврээ авч эхлэх юм бэ? Дөрөвдүгээрт, сайн дураар даатгуулагч зөвхөн хувийн тэтгэврийн санд хамрагдаад явж болох уу гэсэн асуулт байна. Одоо малчид, хувиараа хөдөлмөр эрхлэгчид шууд зөвхөн хувийн тэтгэврийн санд хамрагдаад явж болох уу гэсэн асуулт байна. Тавд, хувийн тэтгэврийн сан дампуурвал яах вэ гэдэг энэ асуултыг маш олон гишүүд асуугаад байна. Энд хариулт тодорхой сайн гарч өгөхгүй байна. 
Би энэ хууль харсан, татан буулгана гэсэн л ийм юм байна. Хэрвээ энэ 400, 500 тэрбум төгрөгийн мөнгийг нийгмийн даатгалаас өгөөд тэр дампуурах гэж байгаа бол, энэ одоо бүр бид маш нухацтай ач холбогдол өгөх ёстой болно. Бид хэд хэдэн банк дампууруулчихсан. Нийгмийн даатгалын сангийн хөрөнгө тэнд байгаа тухай, одоо ч авч чадахгүй байгаа тухай яриад байгаа шүү дээ. Тэгтэл бид одоо хувийн дөрөв, таван компанид, мэдэхгүй 400, 500 тэрбум төгрөг ч өгч магадгүй асуудал яриад байна л даа. Тэгээд нэг юмыг ер нь ойлгомжтой болгох ёстой юм байна, иргэдэд бас хүлээлт үүсгэмээргүй юм байна. Энэ ер нь одоо тэтгэвэрт гарчихсан, тэтгэврээ авч байгаа ахмадуудад бол хүртээлгүй хууль юм байна шүү, хамаарахгүй юм байна. Ер нь ахмадууд маань энэ хуулиар тэтгэвэр нэмэгдэх гэж байгаа гэж. 
Т.Аюурсайхан:  Учрал гишүүн хариулъя. 
Н.Учрал: Асуултад хариулъя, ямар нэгэн компани момпани мөнгө төгрөг өгөх гээд байгаа юм байхгүй ээ, наадхаа хар аа. Хувийн тэтгэврийн тухай хуулийг Энхбаяр гишүүн өөрөө дэмжээд, 5 сард нэвтрүүлэг дээр хүртэл яриад зарчмын хувьд дэмжээд, энэ явж байгаа юм. Зүгээр, би нэг зүйлийг хэлье. Хувийн компаниуд чинь, зарим аж ахуйн нэгжүүд чинь өөрсдөө яг сангийн хэлбэрээр ийм үйл ажиллагаа явуулаад ажилчдынхаа цалингаас шимтгэл аваад сууж байна шүү дээ. Яах юм, энийг хуульгүй байлгаад байгаа юм уу, нүдээ аниад. Тэгээд ажилчдадаа та нарт байр өгнө, та нарт 20, 30 хувь, нийгмийн даатгалын шимтгэл төлж л байгаа бол, энэ шимтгэлийг төлж байгаа бол та нарт ийм боломж олгоно, хорин жилийн дараа тэдэн төгрөгийн тэтгэвэр авна, бид нар энийг чинь ийм үл хөдлөх рүү орууллаа гээд хөрөнгө оруулалт ийм зарчмаар эргэлдүүлээд л байж байна шүү дээ. Энэ компаниуд чинь. 
Одоо зарим банкнууд чинь дэргэдээ сан бүр байгуулчихсан, тэгээд сан дээрээ хоёр, гурван мянган хэрэглэгчтэй болчихсон. Тэгээд бид төрийн бус байгууллага ажиллуулж байгаа гээд явж байна шүү дээ. Тэр компаниуд, тэр яриад байгаа компаниуд чинь өнөөдөр бүр ажилчдыгаа дэргэдээ өөрсдөөс нь цалингаас нь шимтгэл аваад сууж байна шүү дээ. Тэгээд нэг өдөр тэнд мөнгө төгрөгийг нь өгч чадахаа больчихсон, эхнээсээ авхуулаад тэр банкны дэргэд байгаа сангууд чинь тэтгэвэрт манайхаас хүмүүс гарсан гээд сууж байгаа шүү дээ. Тэгээд нэг өдөр тэдгээр иргэдийгээ хэлж амласан мөнгө төгрөгөө өгч чадахаа больчихвол яах вэ, тэтгэврийг нь тавьж чадахаа больчихвол? Манай улсад ийм хууль, эрх зүйн орчин байхгүй гээд суух уу? 
Дэлхийн ямар ч улс энэ эв санааны нэгдлийн зарчмаас олон тулгууртай болох гэж алхам хийдэг. Энэ алхмын нэг бол хувийн тэтгэврийн эрх зүйн орчныг бий болгодог. Түүний дараа төрийн тэтгэврийн сангуудынхаа менежментийг сайжруулдаг ийм л замаар явдаг. Тэрнээс биш, үе үеийн парламент яг ийм юм яриад, яг ийм юман дээр мэтгэлцээд попроод улс төржөөд камер харахаараа ингээд суугаад байгаа байхгүй юу. Үнэхээр энэ талаар эрүүл саруулаар, шинжлэх ухаанчаар мэтгэлцээд энэн дээр яриа өрнүүлж бас болно оо. Тэрнээс биш одоо юм болгоны ард тийм юм байна, ийм юм байна гээд. 
Энэ 4 хувийг байхгүй байж байж болно. 4 хувийг нь шууд больчихъё, хувийг нь авчихъя. Энэ ажлын хэсэг дээр оруулж ирээд авчихъя. Би юу бодсон бэ гэвэл би энгийнхээ энгийн ард түмнээ бодсон шүү. Өөрсдөөс нь дахиад нэмж ганц хоёр хувийн шимтгэл төлж чадахгүй тэр иргэдийгээ бодсон шүү. Энэ хүмүүст хэдэн боломж олдоосой, сайн бүтээгдэхүүн санал болгож, ядаж нэг орон сууцад урьдчилгаагүй орох ийм боломж нь олдсон. Эд нар тэр боломжтой хүмүүс шиг илүү мөнгө шимтгэлтэй төлж чадахгүй. Одоо наад хувийн банкнуудын чинь дэргэд арилжааны банкнуудын чинь дэргэд ажиллаж байгаа энэ сангууд тэр шиг одоо нэмэлтээр төлж чадахгүй байна шүү дээ, энэ иргэд чинь. Тийм утгаараа хэлж байгаа шүү дээ. 
Дээрээс нь өнөөдөр энэ салбарын сайдууд сан удирдахаа болихгүй юм уу? Ийм л юм ярьж байгаа шүү дээ. Хөрөнгө оруулалтын сангийнхаа хуулиараа өнөөдөр хөрөнгө оруулалт, менежментийн компаниараар удирдуулах ёстой. Тэгээд тэр хөрөнгө оруулсан компаниуд чинь бүгд дампуурч байж энэ сан чинь дампуурна. Ер нь бол. Ийм л зохицуулалттай. Нэг хөрөнгө оруулж байгаа компани нь арваас дээш байж болохгүй. Та нар банк, банк гээд л байнга ярьдаг биз дээ. Нэг банкны ард тэр босс байна, хэдхэн хүн Монголд эзэнтэй гээд байсан. Ард түмэн мөнгө байхгүй ч гэсэн сар болгон шимтгэлээсээ 10, 20 мянган төгрөг төлчих мөнгө байгаа шүү.  Үүгээрээ дамжуулж иргэд баялгийн сандаа ч эзэн болно, төрийн тэтгэврийн сандаа ч эзэн болно. 
Одоо яах вэ, ингэж мэтгэлцэж ярьж болно. Энэ буруу байж болно. Тэгэхдээ цаг хугацаа харуулна, шүүнэ, тэтгэврийн шинэчлэл реформ хийнэ гэвэл олон тулгуурт тогтолцоог ингэж л явсаар ирсэн юм байна лээ. Хорин найман орноос шилжилт хийчихсэн бүх орнууд. 
Т.Аюурсайхан: Ажлын хэсэг, 85 дугаар микрофон. Ариунзаяа сайд нэмээд хариулах уу? Хариулт нэмэх юм байна уу? 
А.Ариунзаяа: Танд компаниудын талаар бол мэдээлэл надад хэлэх юм алга. Харин Энхбаяр гишүүний асуултад хариулахад алдагдал жилдээ 400 тэрбум байх юм байна гэсэн эхний тооцоолол гараад байна. 4 хувиа өгвөл шүү дээ. Жилдээ 17-гоосоо 4-өө өгөөд, дээрээс нь одоо өгч байгаа тэтгэврүүдийг хэвээр нь өгөөд явах юм бол жилдээ 400 тэрбумын алдагдал хүлээх нь байна гэсэн эхний тооцооллууд гарч байгаа. Уг нь одоо бид нар тэтгэврийн зөрүүг арилгах бодлого байна, бусад олон давхаргат тогтолцоондоо уг нь бид нар шилжүүлнэ гээд л бодлогуудаа боловсруулаад, хуулийн үзэл баримтлалуудаа батлуулаад тун удахгүй оруулж ирэхээр бэлдээд явж байна гэдгийг хэлэх байна.

Т.Аюурсайхан: Энхбаяр гишүүнд 1 минут өгье, тодруулъя асуултаа.

Б.Энхбаяр: Бүгд санаа зовж байгаа. Учрал гишүүний би зоригийг бол үнэлж байгаа. Энэ ер нь сүүлийн 20, 30 жил тэтгэврийн форумыг ингэж зоригтойгоор бас барьж гал атгаж байсан гишүүн бас байгаагүй ээ. Би ч гэсэн дээ даатгалын салбарт ажиллаж байсан, арван жилийн өмнө. Арван жилийн өмнө ч гэсэн бас энэ хууль реформыг нь хийх гээд хуулийн төслийг нь бас бичээд явж байсан. Холбогдох сайд нар нь бас өргөн барьдаггүй байсан. Би энийг бол үнэлж байгаа.

Гол асуудал, хуулиа цааш нь явуулах утгаар би тодорхой асуугаад байгаа байхгүй юу. Хэрвээ Засгийн газар ба одоо Учрал нарын гишүүдийн хууль санаачлагдаж, яг энэ концепц дээр нийлж чадахгүй бол бид энэ асуудлыг цааш нь шийдэж чадахгүй юм байна. Энэ ерөөсөө хамгийн гол асуудал нь юм байна. Албан журмаар төлсөн асуудлыг хувийн компанид өгнө гэдэг бол нэг карманаасаа аваад нөгөө карманд өгөх гэж байна гэж л би ойлгоод байна л даа. 
Т.Аюурсайхан: Хууль санаачлагч хариулъя, 1 минут. 
Н.Учрал: Энхбаяр гишүүнд баярлалаа. Зүгээр нэг ийм л юм байгаа юм. Тэр 4 хувь дээр бол би түрүүн саналаа хэлсэн. Яагаад тэгсэн бэ гэхээр, иргэд нэмж төлөх тийм боломжгүй байна гээд. Яах вэ, энэ 4 хувь дээр бол би ажлын хэсэг дээр хэлсэн юм. Энэ хууль 5 сарынх нь хуулийн төсөл учраас үүн дээр сайн дураараа явчихъя аа гэдэг дээр би бол Их Хурлын гишүүдийн манай ажлын хэсэг зөвшөөрч байгаа, асуудал байхгүй. Ерөөсөө л сайн дураар нэмэлтээр төлдөг хувилбараар явчихъя. Ингэх юм бол төсөв ч ачаалалгүй, нөгөө байгаа хүмүүсийг нь ирэх ашгийг нь хамгаалаад ингээд явчихъя. Тэгээд энэ олон тулгуурт дээрээ дамжуулаад цаашдынхаа эрх зүйн орчноо сайжруулаад явчихъя. Энэ нь амар байх, тэгээд ажлын хэсэг дээрээ нэгтгээд явчихъя. 
Хэрвээ өнөөдөр ингээд дэмжигдчих юм бол ажлын хэсгээ байгуулаад Засгийн газрын хуулийг оруулаад ирэнгүүт дахиж хэлэлцээд нэгтгээд явуулчихъя. Дараа нь тэтгэврийн дараагийнхаа хуулиудыг оруулж ирээд ингээд явъя л гэсэн бодолтой байна.

Т.Аюурсайхан: Батсуурь гишүүн асуулт асууя. 
Ж.Батсуурь: Баярлалаа. Хувийн хувийн тэтгэврийн тухай хуулийн төслийн үзэл баримтлал, төслийг дэмжиж байна. Учрал гишүүний яриад байгаа зүйлийг би туйлын зөв үзүүлэлт гэж ингэж бодож байна. Ер нь бол Монгол Ардын Намын мөрийн хөтөлбөрт тэтгэврийн шинэчлэлийг хийнэ гээд заачихсан. Тэгээд энэ шинэчлэлээ дорвитой хийхгүй бол, цаг хугацаа алдаж болохгүй. Өнөөдөр нийгмийн даатгалын багц хуулийг бөөнөөр нь оруулж ирж ярих ёстой. Би энэ дээр нэг зүйлийг бас сайн ойлгохгүй байна. Мэргэжлийн яам, хууль санаачлагч хоёр энд орж ирээд мэтгэлцээд байх юм. Тэгэхлээр би юу гэж ойлгох вэ? 
Энэ чинь мөрийн хөтөлбөрөө аль нь хэрэгжүүлэх гээд байгаа юм, нэгдүгээрт. Бүлэг дээрээ ярьдаггүй юм уу? Энэ хуулийнхаа концепцыг тохирдоггүй юм уу? Олон тулгуурт явах юм уу, нэг тулгуурт явах юм уу, шинэчлэл хийх юм уу, хийхгүй юм уу, энэ шийдлүүдээ хийчхээд одоо энэ дээр нарийн ширийн юмаа яримаар байна шүү дээ. Аль замаар явах гэж байгаагаа шийдээгүй байж байж доторх байгаа хувь процент дээрээ  болно, болохгүй зүйлүүд яриад байгаа асуудлыг би болохгүй байна гэж үзэж байна. 
Тийм учраас энэ нийгмийн даатгалын багц хуулийг яаралтай оруулж ирэх хэрэгтэй. Нийгмийн даатгалын, тэтгэврийн шинэчлэлийг дорвитой хийх хэрэгтэй. Тэтгэврийн доод хэмжээг 500 мянга болгох хэрэгтэй. Энэ асуудлуудаа яаралтай хийх хэрэгтэй. Миний хувьд бол олон тулгуурт тогтолцоо гэдэг нь бол маш зөв гэж бодож байна. Ер нь санхүүгийн эх үүсвэр, эрсдэлийг хаах гол зорилго бол олон тулгуурт бодлого л байдаг. Өнөөдөр нэг байлаа гээд хамтын тэтгэврийн систем байлаа гээд юу хожсон юм бэ? Нэг банкан дээр тавиад хэдэн тэрбумаар нь алдчихсан, тэгээд хэн ч хариуцлага хүлээхгүй, 40 сая төгрөгөөр торгуулаад. Ингээд хэдэн зуун тэтгэвэр авагч нар хэдэн тэрбумаар хохироод л дуусаж байгаа шүү дээ. 
Хэрвээ олон тулгуурт бодлогод орчих юм бол, бид нар үнэт цаас худалдаж авсан ч гэсэн нэг компанийн үнэт цаасыг шууд худалдаж авдаггүй шүү дээ. Олон компанийн хувьцааг боломжтой хувилбараар авч өөрийнхөө эрсдэлийг багасгадаг. Яг үүнтэй адилхан тэтгэврийн энэ олон тулгуурт бодлогыг бол хэрэгжүүлэх ёстой. Мөн тэтгэврийн олон тулгуурт бодлогыг бол баялгийн сантай холбох ёстой, стратегийн орд газруудыг яаралтай эргэлтэд оруулах ёстой. Ингэж тэтгэврийн энэ санг түлхэж оруулахгүй бол зүгээр айгаад бэргээд байх юм бол явахгүй ээ. Тийм учраас энэ асуудлыг бол, одоо энэ мэргэжлийн яам бол ийм хулчгар байж болохгүй, ерөөсөө одоо асуудлаа, бид нар чадахгүй ээ гэвэл чадахгүйгээ хэлэх ёстой. 
Бид нар ард түмэнд амласан амлалтаа биелүүлж чадахгүй юм байна, бид нар буруу тооцоо хийсэн юм байна гэдгээ хэлэх хэрэгтэй. Үгүй бол одоо энэ олон тулгуурт бодлого дээрээ тэтгэврийн эр шинэчлэлээ хийгээд нийгмийн даатгал, даатгалын багц хуулиа бүгдийг нь хамруулж оруулаад, ингэж ярихгүй бол зөвхөн одоо нэг нэг хэсгийг нь яриад бол нэмэргүй шүү дээ. Гарын арван хуруу болих гээд хоёр юм уу, гурван хороог яриад бол нэмэргүй. Арван хуруунд болох бүх одоо хүндрэл бэрхшээл, ирэх эрсдэлийг бол тооцох ёстой гэж ингэж бодож байгаа юм. Тэгэхлээр би Нийгмийн хамгааллын сайдаас асуух гэж байна л даа. 
Энэ асуудал танай дээр яригдаагүй юм уу, нэгдүгээрт. Хоёрдугаарт, Засгийн газрын мөрийн хөтөлбөрөө хэрэгжүүлэх юм уу, хэрэгжүүлэхгүй юм уу? Энэ олон тургуурт бодлогодоо орох юм уу, орохгүй юм уу гэсэн ийм бодитой асуултуудыг эхэлж асуумаар байгаа юм. Тэгэхээр энэ хууль санаачлагч нь нэг эрс шинэчлэлийн юм яриад, үндсэн яг хэрэгжүүлэх яамнууд бэргээд, айгаад ухраад ингээд байгаа юм. Хэрвээ айгаад ухраад байх юм бол амлалт чинь биелэхгүй гэсэн үг. Амлалт чи биелэхгүй бол юу гэж амласан юм, юу гэж тэр мөрийн хөтөлбөрт оруулсан юм бэ гэсэн. Энд одоо тодорхой хариулт авмаар байна.Ббаярлалаа. 
Т.Аюурсайхан: Ажлын хэсэг, 85 дугаар микрофон. Ариунзаяа сайд хариулъя. 
А.Ариунзаяа: Батсуурь гишүүний асуултад хариулъя. Монгол Улсын “Төрөөс тэтгэврийн шинэчлэлийн талаар баримтлах бодлого 2015-2030” бодлогын бичиг баримтын хүрээнд олон тулгуурт тогтолцоонд шилжинэ гээд хуулийн үзэл баримтлалаа боловсруулаад, өмнөх Засгийн газар үзэл баримтлалаа батлуулсан. Монгол Ардын Нам 2020 оны сонгуулийн мөрийн хөтөлбөр болоод түүний дараагаар Засгийн газрын үйл ажиллагааны хөтөлбөр, “Алсын хараа 2050” зэрэг бичиг баримтуудад өмнө нь өргөн барьсан боловсруулсан байсан хуулийн төслийн үзэл баримтлалаа шинэчлээд, Нийгмийн даатгалын багц хууль таван хуулийн хүрээнд хийгдэж байгаа. Бидний зүгээс яамны зүгээс үзэл баримтлалаа боловсруулж дуусаад Хууль зүй, дотоод хэргийн яаманд хүргэсэн байгаа. Ингээд ойрын хугацаандаа энэхүү хуулийн үзэл баримтлалууд маань батлагдаад багц хууль маань Улсын Их Хурлаар хэлэлцэгдэнэ гэдгийг хэлэх байна. Баярлалаа. 
Т.Аюурсайхан: Батсуурь гишүүнд тодруулъя. Нэр цохож асуусан. 
Ж.Батсуурь: Нэгэнт үзэл баримтлалаа тохирчихсон юм бол энд яагаад ингээд мэтгэлцээд байгаа юм бэ? Хууль санаачлагчидтайгаа тохирдоггүй юм уу? Энэ чинь нэгдсэн бодлоготой, Засгийн газрын кабинетаараа ажилладаггүй юм уу? Энэ тал дээр анхаарах юу байгаа юм бэ гэсэн асуултыг тодруулмаар байна. Бүлэг дээрээ ярьсан юм уу?

Т.Аюурсайхан: Хууль санаачлагч болон Байнгын хороо хариулъя. Учрал гишүүн 1 минут. 
Н.Учрал: Энэ, 5 сард өргөн барьсан хууль юм, өнгөрсөн парламентын. Тэгээд нөгөө хэлэлцэх асуудлын дараалал намрын чуулганы жагсаалтад ороод, ингээд дарааллынхаа дагуу Байнгын хороогоор ороод ирсэн. Засгийн газрын хууль бол үзэл баримтлал танилцуулгаа, одоо яамдуудаас санал аваад явж байгаа юм байна. Тэгэхээр Засгийн газартай бол хэд хэдэн уулзаагй уулзалт хийгээд сая зарчмын хэд хэдэн асуудал дээрээ бол ойлголцчихсон. Гэхдээ энэ нөгөө өнгөрсөн төслөөрөө явж байгаа учраас хэлэлцэх эсэх дээрээ ийм зөрчилдөөнтэй юмнууд байж байгаа, сонсогдож байгаа байх. Тэгэхдээ энэ нэг нэг л асуудал ярьж байгаа шүү дээ. 
Ажлын хэсэг дээр бол нэгтгээд яг энэ Засгийн газартайгаа ойлголцсон асуудлаараа тохироод явахад бүрэн бололцоотой. Энэ 5 сарын хууль намрын чуулганы хэлэлцэх асуудалд орчхоод анхны төслөө өөрчлөөгүйгээр ингээд явж байгаа шүү гэдгийг бас хэлье. 
Т.Аюурсайхан: Байнгын хороо нэмж хариулъя. Оюунчимэг гишүүн, Байнгын хорооны дарга.

М.Оюунчимэг: Батсуурь гишүүн энэ дээр улс төржөөд байх ямар ч шаардлага байхгүй. Энэ бид нар намын мөрийн хөтөлбөр дээрээ яриад Улсын Их Хурлын даргын дэргэдэх зөвлөл дээрээ яриад, ер нь тэтгэврийн шинэчлэлийн асуудлыг цаг алдалгүй хэлэлцэх нь зөв юм гээд, тэгээд өмнөх парламентын үед өргөн барьсан гишүүдийн энэ хэлэлцэх асуудлын жагсаалтад орсон байсан учраас Нийгмийн бодлогын байнгын хороо хэлэлцэх эсэх дээрээ ярьсан. Энэ үед салбарын сайд, бас Хөдөлмөр, нийгмийн хамгааллын яамнаас багц хууль нь бас өргөн баригдаад, салбарын сайд нараас санал аваад явж байгаа. Тийм учраас хамтад нь хэлэлцэх ажлын хэсэг гаргаад явчихвал яасан юм бэ гэж ярьж байгаа. Аль аль талдаа энийг цаг алдалгүй хэлэлцээд тэтгэврийн реформыг хийх нь зүйтэй гэсэн байр суурьтай байгаа. Тэгэхээр энэнд бол ямар ч улс төржүүлэх нам дотроо ойлголцох байгаа ч юм шиг, яам нь нэг гишүүн хоорондоо зөрчилдөөд байгаа юм шиг зүйл огт байхгүй. Тийм учраас бид өнөөдөр чуулган дээр хүртэл орж ирээд хэлэлцэж байна. Бид нар харин энэ шинэчлэлийг хийхгүй бол хууль бус юмнууд маш их явж байгааг хаана, хаанаа мэдэх хэрэгтэй. Танай аймаг дээр ч ийм байгаа юм байна лээ шүү дээ. 
Т.Аюурсайхан: Доржханд гишүүн асуулт асууя. 
Т.Доржханд: Баярлалаа. Байнгын хорооноос нь асуучихъя, эхлээд. Энэ маш их чухал тэтгэврийн шинэчлэлийн асуудал мөн байна. Монгол Ардын Намын мөрийн хөтөлбөрт бол тусчихсан. Тэгээд энэ Байнгын хороон дээрээ яагаад дэмжигдээгүй юм бэ? Энийг асууж өгөөч ээ гээд их олон хүмүүс асууж байна. Тэрэн дээр нэг хариулт авчихмаар байна. 
Хоёрт нь бол тэтгэврийн шинэчлэл гэдгээ бид нар яг яаж ойлгоод байгаа вэ? Бидний ойлгож байгаа нь болохоор энэ гурван давхаргатай тогтолцоог бол бид нар хийх ёстой. Нэгдүгээрт нь бол суурь тэтгэвэр. Энэ бол төр удирдана, тэгэхдээ халамжийн шинж чанартай ийм тогтолцоо. Хоёр дахь нь болохоор албан журмын хуримтлалын тогтолцоо. Төрийнх байж болно, хувийн сангууд байж болно. Энэ хоёр дахь нь бол одоо ингээд хэлэлцэгдээд явж байна. Гурав дахь нь бол сайн дурын хуримтлалын тогтолцоо. Төр, бас хувийн компаниуд, хувийн сангууд бол мөн адилхан үүсгэн байгуулагдаад явж болно гэж. Тэгэхлээр бид яг ийм тогтолцоог ижилхэн түвшинд харж байна уу, үгүй юу? Энийг мэргэжлийнх нь яамнаас бас асуумаар байна. 
Дараагийн нэг асуулт нь, ингээд хэлэлцэх эсэхээ шийдээд явна гэж найдаж байна. Яагаад гэвэл энэ чинь Монгол Улсын бүх иргэдэд, өнөөдөр настай байна уу, залуу байна уу, өнөөдөр төрөөгүй байна уу, бүх монголчуудад хамаатай ийм цогц асуудал байгаа болохоор энийгээ бол бид нар яаралтай хийгээд явах нь бол зүйтэй. Тэгээд энэ хувийн тэтгэврийнхээ тогтолцооноос эхлээд явж байгааг нь ч гэсэн бас дэмжиж байгаа. Харин энийгээ ингээд ажил хэрэгч байдлаар цаашаа явахдаа мэргэжилтнүүдээ хэрхэн оролцуулах вэ, мэргэжилтнүүдээ яаж оролцуулах оролцуулсан бэ? 
Тухайлбал яг энэ чиглэлээр мэргэшсэн, дэлхийн түвшинд бас үнэлэгдсэн сайн актуарчид мэргэжилтнүүд манайд байна. Энэ хүмүүс маань бас ажлын хэсэг дээр нь оролцоод тооцооллуудыг нь хийгээд цаашаагаа явъя гэдэг ийм хүлээлттэй байна. Тэгэхлээр энэ дээр бас нэг хариулт авмаар байна. Тэгээд үзэл баримтлалын хувьд бол бид нар ингээд цогц байдлаар явахгүй бол нэг энд нэг хувийн тогтолцоо яриад л, тэнд Ардчилсан намынхан нэг суурь тогтолцоог 500 болгож өсгөх ч байдаг юм уу, тйм байдлаар ийм өм цөм явах юм бол энэ өөрөө буруу шүү. 
Тийм болохоор бид нар эхлээд үзэл баримтлалаас нь ингээд ямар байдлаар бид төрөөс тэгш тэтгэврийн талаар бодлого барих юм бэ гэдгээ эхлээд энэ шүхрээ ингэж хийж авч байгаа, тэрэн дээрээ үндэслээд шинэчлэлийнхээ асуудлыг иж бүрнээр нь яваад явах нь зөв байна. Олон улсад ч гэсэн ингэж явдаг. Бид бас тэр зарчмаар нь явах нь зүйтэй байна гэдэг бас нэг ийм санал байна. 
Ер нь бол энэ яаралтай хийх асуудал нь юу байна вэ гэхээр, энэ чинь өөрөө хөрөнгийн зах зээлийг дэмжинэ, instchituch in investor гэж ярьдаг. Урт хугацааны хөрөнгө оруулалт хийдэг сан Монголд байхгүй ээ. Гэтэл дэлхийд бол энэ тэтгэврийн сангууд чинь 25, 30, 40 жилээр хөрөнгө оруулалт хийх ийм сан нь байдаг болохоор хөрөнгийн зах зээл нь энэ дээрээ тулгуурлаж босож ирдэг. Тэгэхлээр нөгөө банкны салбарын энэ одоо зээлийн хүүгийн асуудал, дээрээс нь банкны салбарын тэлэлт, ганцхан банкны салбараас хамаарсан энэ санхүүгийн салбарыг өөрчлөх боломж нь бол бас энэ тэтгэврийн сан, хувийн менежменттэй хөрөнгө оруулалт хийх эрх нь нээгддэг энэ санхүүжилтээр, сангийн эх үүсвэрээр бид Монголдоо нутагшуулах боломжтой гэдэг талаас нь бас ойлгож байгаа. 
Тийм болохлоор цаашаа маш олон тийм мэргэжлийн хүмүүс нь өөрсдөө ингээд багаа үүсгэж орж ирээд энэ дээр нэлээд их сайн хэлэлцүүлэг хийгээд явах нь зүйтэй байна гэдэг ийм саналтай байна шүү. Тэгээд ороод ажиллуулах мэргэжилтний баг нь бол байна. Энэ дээр ямар нэгэн нам үл харгалзаад бид нар хамтраад явах нь зүйтэй байна гэдгийг бас санал байгаа. Хүлээж аваарай. Баярлалаа.

Т.Аюурсайхан: Хууль санаачлагч Учрал гишүүн хариулъя.

Н.Учрал: Доржханд гишүүнд маш их баярлалаа. Та бидний энэ цаг үе, энэ шинэчлэлийг хийх гэж л би парламентад ирсэн гэж бодож байгаа. Тийм учраас би парламентад орж ирснээсээ хойш, 2016 оноос хойш Инновацын хуулийг батлуулсан, Оюуны өмчийг эдийн засгийн эргэлтэд анх удаа оруулах хуулийг батлуулж, 12 сарын 1-нд хэрэгжих гэж байгаа. Инновацын хуулиар гарааны компаниуд, олон нийт, хувьцаа арилжаална. Миний, хэлэлцэх эсэхийг нь шийдчихсэн байгаа Мэргэжлийн холбооны эрх зүйн байдлын хууль байгаа юм. 
Эдгээр хуулиуд бол бүхэлдээ Монгол Улсын эдийн засгийг арай өөрөөр харах гэж л оролдож байгаа юм л даа. Тийм учраас үнэхээр энэ санхүүгийн зах зээлийг дэмжих, том утгаараа бид нар ирээдүйд бас тоглогч болох боломжийг л бий болгох гэж үзэж байгаа юм л даа, Монгол Улс. Тэгвэл, өнөөдрийн хэлбэрээр, өнөөдрийн загвараар урагшлаад байвал “ай, мэдэхгүй дээ” гэдэг шиг үнэхээр хүнд байгаа юм. Тэгэхээр би таны тантай санал нэг байна. Одоо манай улс бол олон тулгууртай болох боломжтой улс. Нэгд, одоогийн улсын албан журмынхаа нийгмийн даатгалын сан дээрээ суурилсан, энэ даатгал суурьтай. Мөн энэ компанийн, бас одоогийн ярьж байгаа хуримтлал суурьтай сан суурьтай, хувь хүний сайн дурын үндсэн дээр, магадгүй нөгөө хуримтлал суурьтай сан суурьтай гэдэг хэлбэртэйгээр явуулах бололцоо байгаа юм. 
Харин, түрүүн бас Батсуурь гишүүний хэлдэг дээр хэлэхэд баялгийн сан дээр суурилсан тэтгэврийн санг бий болгох Норвегийн загварыг бид нар хэрэглэх ёстой. Ингэж байж тэр ногдол ашгийг нь хүртээдэг ийм боломжууд нээгдэнэ. Дээрээс нь, сүүлийн үед чинь манай гишүүд чинь одоо хоёр, гурван мангастай болсон банкны ард байгаа эзэд гээд байгаа юм. Би бол хараагүй учраас яг тийм ямар хүмүүс байдаг юм, эзэн нь хаана байдгийг мэдэхгүй байна. Тэгэхдээ зүгээр тэр эзэд нь байдаг юм бол үнэхээр тийм цөөхөн хүн энэ банкны чинь ард байгаад байгаа юм бол ард түмэн өөрсдөө сангийнхаа эзэмшигч болъё л доо, хөрөнгийн зах зээлийнхээ тоглогч болъё л доо. Засгийн газар үнэхээр тэр хувийн хэдхэн бизнесменүүдээсээ гуйж гувшаад барьцаалагдчихсан үнэн юм бол ядаж тэр сандаа одоо итгэдэг болъё л доо. Хөрөнгийн зах зээлд Засгийн газрын бонд, үнэт цаасыг энэ тэтгэврийн сангууд өөрсдөө эзэмшдэг болъё л доо. Ингэж байж, иргэд үүгээрээ дамжуулж байж улс орныхоо эзэн болох энэ нөхцөл бололцоог бүрдүүлэхийн тулд л энэ хууль өөрөө бид нарт хэрэгтэй шүү гэдгийг хэлмээр байна. 
Би өнгөрсөн хугацаанд тэтгэврийн реформ хөдөлгөөний гээд байсан эдийн засагч залуучууд, эрдэмтэн, судлаачидтай нь уулзсан. Дээрээс нь танай Хөдөлмөрийн үндэсний намын Гантулга доктортой хүртэл уулзаж энэ асуудлаар санал солилцсон. Бас үнэхээр олон эрдэмтэн, судлаачидтай уулзаж бас энэ хуулийг явуулах дээр, дээрээс нь тэтгэврийн шинэчлэлийг хийх дээр сайн зөвлөгөөнүүд авч байгаа. Тэгээд бүгдээрээ Засгийн газартайгаа хамтраад үүн дээр ямар нэгэн улс төржилт байхгүйгээр ирээдүйнхээ төлөө, зах зээл, санхүүгийн зах зээлээ өргөж босгохын төлөө хамтраад нэг ажиллаж үзье ээ. Үүн дээр улс төржилт байхгүй шүү. Одоо эндээс хэлэлцэх эсэхээ дэмжсэний дараа Засгийн газрын хууль ороод ирэхэд нь нэгтгээд энэ хуулийг оруулаад, дараа нь хоёр хууль дээр хамтарч ажиллая. Үүн дээр одоо бүх намын, одоо төлөөллүүд оролцооч ээ, иргэд маань хамтарч оролцооч ээ. Ингээд нэг улс орондоо хэрэгцээтэй нэг легаси, өв үлдээхгүй бол, Их Хуралд орж ирчхээд л нэгийг хоорондоо мэтгэлцдэг нэг ийм л түүх бүтээмээргүй л байна. Тийм учраас үүн дээр ямар нэгэн улс төржилтгүйгээр хамтдаа ажиллацгаая гэдгийг та бүхэндээ уриалахыг хүсэж байна. 
Т.Аюурсайхан: Хангалттай хариулчихлаа даа. Гишүүд асуулт асууж, хариулт авч дууслаа. Одоо үг хэлэх гишүүд нэрээ өгөөрэй. Дэмжсэн, дэмжээгүй гурав, гурав шүү. Учрал гишүүнээр тасаллаа. Дэмжсэн, дэмжээгүй гурав, гурав учраас дараалалд арван хоёр гишүүн орсон байна. Зургаа нь үг хэлэх боломжтой. Тэгэхлээр аль аль байр суурийг нь тэнцүү хэлэх боломжийг нь хангахын тулд хэлэлцэхийг дэмжиж байгаа, хэлэлцэхийг дэмжихгүй байгаа гэдгээ хэлж байгаад гишүүд үгээ хэлээрэй. 
Булгантуяа гишүүн үг хэлье.

Х.Булгантуяа: Энэ бол бас үнэхээр чухал хууль байгаад байгаа юм. Өнөөдөр төсөв, мөнгөний бодлого ярьж байхад хэвлэлийнхнээс, сэтгүүлчдээс, нийгмээс хамгийн их асууж байгаа нь энэ тэтгэврийн шинэчлэлийн асуудал, дээрээс нь энэ хувийн тэтгэврийн сангийн асуудал. Үнэнийг хэлэхэд бид нар энэ зохицуулалтыг хийхгүй бол энэ чиглэлээр ажиллаж байгаа төрийн бус байгууллагууд, компаниуд, сангууд угаасаа байгаа юм байна лээ. Зүгээр, бид нар өнөөдөр энийг хуульчилж өгснөөр улам их энэ үйл ажиллагааг нь, дараа дараагийн санхүүгийн ямар нэгэн эрсдэлээс хамгаалах ийм механизмыг л бий болгох гээд байгаа юм. 
Сая бол би ингээд ажлын хэсэг Хөдөлмөр, нийгмийн хамгааллын яамтай, өргөн барьсан гишүүдийн оруулж ирсэн төсөлтэй ерөнхийдөө нэгтгээд энэ санаа бодлоо нэгтгээд явъя, нэг ажлын хэсэг байгуулаад явъя аа гэж байгаа юм байна. Ийм байдлаараа ингээд шийдээд явбал яасан юм бэ? Тэтгэврийнхээ шинэчлэлийг нь өнөөдөр ажлыг эхнээс нь нэг зүйлээс ч гэсэн барьж аваад эхэлье гэдэг бас ийм саналаар дэмжиж байгаа юм аа. 
Т.Аюурсайхан: Хэлэлцэхийг дэмжиж байгаа нэг санал хэллээ. Амарсайхан гишүүн үг билээ. 
С.Амарсайхан: Ер нь дэмжиж байгаа гэдгээ хэлчихье, нэгдүгээрт. Бид энэ уламжлалт тэтгэврийн тогтолцооныхоо системээс бүрэн ангижирч тэтгэврийн системийн цогц шинэчлэлийг эрчимтэй хийх ёстой. Ер нь одоо тэтгэвэр авч байгаа хөгшчүүд ахмадууд бол насаараа ажиллачхаад тэтгэврийнхээ нийгмийн даатгалыг төлчхөөд, тэгээд насны эцэст одоо хоол ундаа ч хүрэхгүй, эм тариандаа ч хүрэхгүй, ер нь харангалан нь холгүй амьдарч байгаа шүү дээ. Дийлэнх ахмадууд сонголтгүй явж ирсэн. Тэгэхээр одоо, дараа дараагийн үеүдэд боломжийг нь олгож, цаашаа энэ тэтэврийн шинэчлэлийг дорвитой хийх энэ Учрал гишүүний ажлыг бол дэмжиж байгаа. 
Хоёрдугаарт, энэ тэтгэврийн сан гурван төрөл байдаг гэж сая бас Доржханд гишүүн хэллээ. Нэгдүгээрт бол суурь. Хоёрдугаарт албан журмын ч гэдэг, төрийн албан хаагчдын ч гэдэг, эсхүл даатгалыг нь ч гэдэг. Гуравдугаарт нь хувийн тэтгэврийн сангийнхан. Тэгээд хувийн тэтгэврийн сангийн энэ үйл ажиллагааг бид нээж өгөх ёстой. Нээхдээ харин үйл ажиллагааных нь удирдлагын хяналт, зохицуулалт, эрсдэлгүй байдал дээр нь хатуу хяналт тавих, зарим өөрчлөлтийг энэ хуулийн төсөлд оруулж цааш нь явуулах ийм шаардлагатай гэж үзэж байгаа юм. 
Ер нь тэтгэврийн сангийн жишгүүд хаана ямар байдаг вэ гэхээр ерөнхийдөө Засгийн газрын болон Төв банкны хөрвөх чадвартай үнэт цаасыг худалдаж авах эсхүл гадаад, дотоодын Засгийн газрын эзэмшлийн ийм томоохон аж ахуй нэгжүүдэд хөрөнгө оруулалтыг нь хийдэг. Буцаагаад ямар нэгэн эрсдэлгүй байх ийм жишгүүд зөндөө байдаг. Энэ жишгээр бид бас явах боломжтой. Гэхдээ ер нь зүгээр одоо Монгол Улсад 10 хувь нь нэг компани эзэмшинэ гэж байгаа бол, хэрвээ 100 тэрбумын хуримтлал бий болгож тэтгэврийн сангаас татаж байгаа бол цаана 100 тэрбумын баталгаагаа өөрөө хангадаг байх жишээний ийм тогтолцооны журмаар, бид зах зээлийнхээ журмаар явуулж, энэ ач холбогдлыг нь бий болгох ёстой юм байгаа юм. 
Ач холбогдол нь юу байна гэхээр санхүү, эдийн засгийн эх үүсвэрүүдийн хэрэгслүүдийг бид хэрэглэж сурна, иргэдийн эдийн засгийн боловсрол мэдлэг, дээшилнэ, зах зээл, эдийн засгийн шинэ тогтолцоо бий болох юм байгаа юм. Тэгэхгүй боломжит аргаараа тэгээд явсаар байгаад хэдий болтол ингэж явах вэ? Энэ дээр бид бас дэмжиж явах нь чухал гэж ойлгож байгаа. Энэнээс гадна, ер нь сангийн хөрөнгийн удирдлагатай холбоотой зарим өөрчлөлтүүдээ хийж энэ орчин нөхцөлөө шинэчлэхтэй холбоотой ажлуудын хүрээнд, цаашдаа ч гэсэн бид халамжийн, тэтгэврийн, бусад даатгалын гээд цогц асуудлуудаа үе шат дараатайгаар оруулж ирж явахгүй бол айж бэргэж суусаар байгаад 10, 20 жилийг үдээд, дахиад нөгөө тэтгэвэртэйгээ зууралдсаар байгаад 10 жилийг үддэг ийм асуудал байж болохгүй учраас энэ дээр одоо бүрэн дэмжиж байр сууриа илэрхийлж байгаа. 
Энэнээс гадна анхаарах ёстой хэд хэдэн асуудал байгаа. Хуримтлалын сангаа бид бий болгох ёстой. Тэр нийгмийн даатгалын хуримтлалын сан цаашдаа энэ хуримтлалаараа дамжуулаад одоо байрныхаа урьдчилгааг төлдөг, төрийн өмчит компаниудынхаа хувьцааг эзэмших тэр эрхээрээ дамжуулаад зарим хуримтлалын сангаа бий болгодог, гар дээр нь бэлнээр өгдөггүй байх гээд. Тэр хувьтай холбоотой асуудал бол сонголттой шүү дээ. Хэрвээ бид тэтгэврийн суурь хэмжээг нэмнэ гэх юм бол тэндээс иргэд сонголтоор өөрсдөө тухайн аж ахуйн нэгжээрээ дамжуулаад, ажилтан албан хаагчид төрийн албаараа дамжуулаад сонголтоо хийдэг. Нэг бол өөрсдөө цалингийнхаа хэмжээгээр байдаг юм уу, хүссэн хэмжээгээрээ хийж болно шүү дээ. Хамгийн доод хэмжээ байж болно. Дээд хэмжээ бол хязгааргүй байх ёстой, энэ дээр. Тэгээд тэр нь баталгаатай байх ёстой, тэрэн дээр нь Санхүүгийн зохицуулах хороо, Монголбанк гээд, Төв банкны зохицуулалт ч маш чухал байгаа.

Т.Аюурсайхан: Оюунчимэг гишүүн үг хэлнэ. 
М.Оюунчимэг: Би дэмжиж үг хэлж байгаа. Байнгын хороон дээр ч гэсэн дэмжсэн байгаа. Байнгын хороон дээр унасан шалтгаан нь гэхээр 7/7 болоод тэнцчихсэн. Яагаад гэвэл Сарангэрэл, Саранчимэг, Анужин гишүүд Байгаль орчны байнгын хороон дээр санал хураалтад оролцоод гүйж ирээд кнопоо дарах хооронд хураалт явсан. Буцаад хураахаар нөгөө өгсөн хүмүүс маань Төсвийн байнгын хороон дээр орж санал хураалтад орчхоод, тэгээд дахин санал хураалт явж амжаагүй. Тэгээд сая тэрийгээ Сарангэрэл, Саранчимэг, Анужин гишүүд тайлбарлалаа шүү дээ. Тийм учраас энэ дээр Байнгын хороо нь унагаасан ч гэдэг юм уу, заавал нэг тийм улс төржүүлээд байх бол шаардлагагүй болов уу гэж бодож байна. 
Энийг бол зайлшгүй хийх бол ёстой юм. Бид нар өмнө нь Унгар, Эстон гээд бусад Баруун Европын орнуудаар явж, энэ ямархуу түвшинд тэтгэврийн шинэчлэл реформ хийгдсэн юм бэ гээд аваад үзэхэд хувийн болоод төрийн энэ нийгмийн даатгалын асуудлууд нь өөрөө бол маш шилэн болчихсон. Би хэдэн төгрөгийн хуримтлал тэнд үүсгээд байгаа юм гэдгээ өөрөө бүр шилэн дансаар ороод харчихдаг тийм байдлууд хөгжөөд. Энэ бол өнөөдөр бараг тэтгэврийн бизнес нь өөрөө бусад улс орнуудад бизнес болоод хувираад ингээд явчихсан байгаад байгаа шүү дээ. Мөнгөө өсгөж, босгодог гээд. 
Манайхны зүгээр, болгоомжилж байгаа  нь эртээд юун дээр гишүүдийн зарим нь болгоомжлоод байсан гэхээр төр 2 хувь, иргэнээс 2 хувь, 4 хувь гээд үзэхээр энэ нь өөрөө өнөөдөр төсөв дээр ачаалал, 400-гаад тэрбум төгрөг ачаалал гараад ирэх вий. Тэгээд энэ маань хэн энд хяналт тавих вэ, үр дүнг нь хэзээ хүртэх юм, хадгаламж зээлийн хоршоо шиг болчихгүй байх тэр баталгаа нь хаана байна гэх мэт асуултуудыг зарим гишүүд бол тавьж байсан. Энэ бол бас зүйтэй асуултууд. Бид энэ дээр хянамгай хандах ёстой. Тийм учраас бид нар энэ салбарын яамыг яаралтайгаар хувийн тэтгэврийн ре форумаа оруулаад ир ээ, саналуудаа хурдан аваад өргөн бариад, тэгээд Байнгын хороон дээрээ ороод ирэхэд нь хамтатгаад ажлын хэсэг гаргаад хэлэлцээд явъя гээд, Хөдөлмөр, нийгмийн хамгааллын сайдад хугацаатай үүрэг чиглэл өгчихсөн байгаа. Тийм учраас Учрал тэргүүтэй гишүүдийн өргөн барьсан энэ хуулийн төслийг салбарын яамны оруулж ирсэн, Засгийн газраас оруулж ирсэнтэйгээ хамтатгаад хэлэлцээд явах нь өөрөө бид нарын тэтгэврийн шинэчлэлийг жинхэнэ утгаар нь яг цогцоор нь хийх ийм боломж бүрдэх юм. 
Тийм ч учраас бид нар энэ асуудалд бол ингээд нэлээд нухацтай хандаж байгаа шүү гэдгийг бас гишүүдээ хэлье гэж бодож байна. Ер нь бол бид нар энийг зайлшгүй хийхгүй бол өнөөдөр насаараа бид даатгал төлөөд л яваад байдаг, яваад байдаг, дараа нь нас барсныхаа дараа 1 сая төгрөг аваад л, тэгээд тэр хүнийг хэд ч төлсөн хамаагүй ингэж дуусгавар болчхоод байдаг, эсхүл энэ нь хуримтлагдаж өвлөгдөж үлддэггүй гээд энэ гажуудлуудыг бид зайлшгүй засах ёстой байгаа юм. 
Өнөөдөр Голомт, Ард даатгал, Эрдэнэт үйлдвэр, Төмөр зам гээд ерөнхийдөө бас ийм хуримтлалын сан, компани ажилтнуудаасаа сайн дураараа аваад тэгээд тухайн хүн нь мөнгөө буцааж авъя гэвэл өнөөдөр 46 сая төгрөг авсан хүмүүс ч нэг талаасаа эерэг үр дүн гарсан юмнууд. Тэр хувийн тэтгэврийн энэ сангууд дээр үүссэн байгаа юм.

Нөгөө талаасаа энүүгээр нь тухайн нэг эзэн нь байшин бариад мөнгийг нь алга болгочихсон тохиолдол бас нэг зарим нэгэн дээр нь гарсан жишээг хүртэл ярьж байгаа юм. Тэгэхээр бид нар энийг үнэхээр нэгэнт л Улсын Их Хурал хуулиа гаргаж байгаа тохиолдолд нухацтай хандаад цогц бодлогоор үнэхээр тэтгэврийн реформыг хийсэн. Ийм шинэчлэлийг хийхийн тулд л хамтатгаад хэлэлцээд явъя гэсэн байр суурьтай байгаагаа Нийгмийн бодлогын байнгын хорооны даргын хувьд бас илэрхийлсэн байгаа. Байнгын хорооны гишүүд нь ч олонх нь үүнтэй санал нэгдсэн байгаа гэдгийг хэлье гэж бодож байна. 
Т.Аюурсайхан: Гурван гишүүн дэмжсэн байр сууринаас үг хэлсэн, хэлэлцэхийг дэмжье гэж байгаа юм. Одоо хэлэлцэхийг дэмжихгүй байгаа байр сууринаас гурван гишүүн үг хэлэх боломжтой. Чинзориг гишүүн байр сууриа илэрхийлээд үг хэлье. 
С.Чинзориг: Би энэ удаа хэлэлцэх эсэхийг нь хойшлуулъя аа хойшлуулъя, тэгээд Засгийн газар асуудал оруулаад ирэхээр хамтад нь хэлэлцэх нь зүйтэй гэсэн ийм өөр байр суурьтай байгаа юм. Гишүүдийн дунд асар олон зөрүүтэй ойлголт үлдлээ шүү дээ. Одоо тэтгэвэр авч байгаа улсууд энэ хууль үйлчлэх юм уу гэж. Энэ хууль үйлчлэхгүй. Бага тэтгэвэр авч байгаа улсуудын тэтгэврийг нэмэгдүүлэх юм уу, энэ хууль үйлчлэх юм уу? Үйлчлэхгүй. Тийм учраас энэ удаа асуудлыг одоо хэлэлцүүлж талцуулах шаардлага байхгүй. 
Бид нар өнгөрсөн парламентаар 2020 оны Нийгмийн даатгалын шим хуулийг батлахдаа нийгмийн даатгалын шимтгэлийн 2 хувиар нэмсэн хууль дээр Ерөнхийгч хориг тавиад, тэр хоригийг нь хүлээгээд авчихсан. 2 хувиар нэмэхэд орлого нь 170 тэрбумаар буурч байгаа байхгүй юу. Тэгэхээр 4 хувиар гэх юм бол энэ чинь жилд 350-иас доошгүй тэрбум төгрөг одоогийн авч байгаа нийгмийн даатгалын шимтгэлээс авч тусад нь хуримтлал үүсгэнэ ээ гэж байгаа юм. Ингээд жил тутам 350-иас доошгүй тэрбум төгрөг аваад хуримтлал үүсгэх юм бол одоогийн байгаа тэтгэрийн бид нар нэмэх нь битгий хэл, сар тутам тэтгэврээ жигд тавьж чадах уу, үгүй юу гэдэг асуудал тулгарах гээд байгаа юм. 
Тийм учраас энэ асуудлыг шинэчлэлийн нэртэй боловч одоогийн тогтолцоогоо нураачих гэсэн, гэдэс дотрыг нь оролдсон ийм хууль учраас энэ удаа хэлэлцэх эсэхийг нь дэмжих боломжгүй болчхоод байгаа юм. Зарим залуучууд яриад байгаа юм, 20 жил нийгмийн даатгал шимтгэл төлөхгүй, банканд хадгалуулчихвал их мөнгөтэй болно гэж. Нийгмийн даатгал шимтгэл төлснөөрөө 20 жилийн дараагаар ашиг шимийг нь хүртдэггүй шүү дээ. Өнөөдөр төлөөд л маргааш ашиг шимийг нь хүртдэг. Ажил хөдөлмөрийн чадвараа алдвал тэтгэмжээ авна, ээжүүд нь жирэмсний хүүхэд төрүүлбэл жирэмсний амарсны тэтгэмжээ авна, ажилгүйдлийнхээ тэтгэмжийг авна гээд. 20 жил хүлээж байж энэ ашгийг нь хүртдэг гэж бас ийм буруу ойлголт яваад байгаа юм. 
Алдагдалтай төсөв гэж нийгмийн даатгалын шимтгэл санг болон ад үзээд байгаа юм. Алдагдалтай нь үнэн. Гэхдээ энэ алдагдал чинь зайлшгүй төлөх ёстой, санхүүжээд л өгч байгаа шүү дээ. 1995 оноос өмнө тэтгэвэрт гарсан иргэд шимтгэл төлдөггүй байсан. Төр хариуцдаг эдгээр иргэдийн чинь шимтгэлийг төр хариуцаад явж байгаа юм. Цэргийн албан хаагчдын нийгмийн даатгал шимтгэлийг төлдөггүй, төр хариуцдаг. Эдгээр иргэдийн чинь тэтгэврийн шимтгэлийг төр хариуцаж явж байгаа юм. Төр хариуцах ёстой юмаа өгч байгаа болохоос биш ерөөсөө нийгмийн даатгалын сан алдагдалтай учраас жилд нь 300, 400 орчим тэрбум төгрөгийн санхүүжилт авч байгаа гэж ингэж бас буруу ойлголт өгч болохгүй ээ. 
Хэдийгээр төр, менежерийг нь сайн, муу хэлэгдээд хийж байгаа ч гэсэн эрсдэлийг нь төр өөрөө хариуцаад л явж байгаа шүү дээ. Ийм зарчмын асар олон зөрөөтэй асуудлууд байгаа юм. Би хамтын тэтгэврийг бий болгохыг дэмждэг юм. Гэхдээ энийг нэмэлт тэтгэврийн тогтолцооны хэлбэрээр байх юм уу, эсхүл одоо энэ гишүүдийн ярьж байгаа албан журмын хуримтлалын сан хэлбэрээр байх юм уу гээд, энэ яам, гишүүн хоёр чинь асар зөрөөтэй зарчмын зөрөөтэй концесс оруулж ирчхээд ингээд суугаад байна шүү дээ. Тийм учраас ийм асар том ийм концепцын зөрөөтэй, дээр нь одоогийн байгаа нийгмийн даатгалынхаа сангийн тогтолцоог эвдэх гэсэн нийгмийн даатгалынхаа сан дээр асар их, ачаалал үүрүүлэх гэсэн ийм хуулийн төслийг оруулж ирчхээд, бид тэтгэврийн шинэчлэл хийж байна, сайхан юм хийж байна гээд яриад, ингээд нийгмийг талцуулаад байж болохгүй ээ. 
Би ийм зарчмын байр суурьтай байна. Би залуучуудыг ойлгож байна, тэтгэврийн шинэчлэл хийх ёстой. Хувийн тэтгэврийн тогтолцоог оруулж ирэх ёстой. Гэхдээ энэ асуудлыг шинэчлэлийн асуудал, энэ тогтолцоотой холбоотой асуудлыг мэргэжлийн яам нь, энэ Засгийн газар нь хийвэл илүү үр дүнтэй гэсэн ийм зарчмын байр суурьтай байдаг хүн. Тийм учраас одоо энийг хэлэлцэх эсэхийг нь одоо заавал гишүүд хагалаад, нэг хэсэг нь шинэчлэлийг эсэргүүцэж байгаа, нэг хэсэг нь шинэчлэлийг дэмжиж байгаа юм шиг ингээд нийгмийг талцуулаад байж болохгүй гэсэн би ийм зарчмын байр суурьтай байна. 
Засгийн газар миний үед, үзэл баримтлал батлуулаад юмаа хийчихсэн, харин шинэ сайд очоод, сайд солигдсон учраас үзэл баримтлал дахиж боловсруулна гээд, ингээд бас жаахан цаг хойшлоод байгаа юм байна. Энийг нь түргэн шийдээд оруулаад ирье. Тэгээд тэр үед нь энийгээ харин дэмжих дэмжихгүйгээ ирээд хамтад нь ингээд хэлэлцүүлэ явах юм бол асуудлыг цогцоор нь ярихгүй бол ингээд хаа, гуяар нь салгаад тэтгэврийн шинэчлэл хийж байгаа нэртэйгээр зөвхөн нэг хэсгийг нь оруулж ирээд, тэгээд одоогийн байгаа тогтолцоогоо бүр одоо нураах эвдэх, нөгөө “жоомоо устгах гээд гэрээ, байшингаа шатаав” гэдэг шиг юм руу орчих вий гэж би маш их болгоомжилж байгаа юм. Би эсэргүүцээд байгаа юм байхгүй. 
Тийм учраас гишүүд минь зарчмын саналтай байна, горимын санал байна. Заавал одоо энийг дэмжих үү, дэмжихгүй юу гэж зарчмын санал хураагаад нийгмийг талцууллаад, нэг хэсэг нь шинэчлэх, нэг хэсэг нь хуучирсан гэж ингээд нийгмийг гишүүддээ хувааж, талцуулмааргүй байна. Засгийн газар энэ хуулийн төслөө цогцоор нь яаралтай оруулаад ир, тэгээд цогцоор нь энэ асуудлыг шийдье гэсэн ийм горимын саналтай байна. Энэ горимын саналаар дарга одоо асуудлыг шийдэж санал хурааж шийдэж өгөөч. Аж ахуйн нэгжийн байгууллагууд дээр хувийн тэтгэврийн бас хэлбэрээр туршаад явж байгаа юм бий. Гэхдээ одоо Учрал гишүүний ярьж байгаа шиг биш, нэмэлт даатгалын хэлбэрээр явж байгаа, тийм туршилтаар явж байгаа юмнууд бий. Тийм учраас би энэ горимын саналтай байна. 
Т.Аюурсайхан: Энхбаяр гишүүн.

Б.Энхбаяр: Баярлалаа. Нэгдүгээрт, би жишээ нь хэлэлцүүлгийн эхний үе шатанд бол ер нь дэмжихгүй маягтай болоод л явж байлаа. Хэлэлцүүлгээ эхлэхээс өмнө бол дэмжээд явж байлаа. Тийм яагаад гэхээр хоёр хууль санаачлагч хэрвээ хуулийн хамгийн гол концепц дээрээ санал нийлэхгүй бол бид аль нэг хуулийг нь авч явахгүй бол хуулийн хувь заяа шийдэгдэхгүй болчхож байгаа юм. Өөрөөр хэлбэл, Улсын Их Хурлын хуралдааны дэгээр хоёр хууль санаачлагч зөвшөөрч байж л Улсын Их Хурал түүнийг хагалах ийм дэгтэй болчхоод байгаа юм. Тийм учраас тэгж санаа зовж, нэлээн олон асуултуудыг бас асуусан. Учрал гишүүн маань тэр 4 хувь буюу жилийн 400, 500 орчим байж болох тэрбум төгрөгийг одоо төлж байгаа 17 хувиас нь биш, 17 хувь дээрээ нэмж, сайн дураар төлсөн тохиолдолд түүнээс нь шийдэх боломжтой гэж үзэж байгаа буюу одоо концепц дээрээ Засгийн газраас Ариунзаяа сайдаас түрүүн ярьсан тэр бодлого саналтай бас хэлэлцүүлгийн шатанд учраа олж ойлголцох ийм концепт дэвшүүлсэн учраас, төгсгөл шатанд нөгөө дэмжих итгэл үнэмшил маань одоо 100 хувь болж ингэж баталгаажлаа. 
Нэг зүйлийг бас хэлмээр байгаа юм. Хөдөлмөр, нийгмийн хамгааллын ганцхан салбарын асуудлыг бид яриагүй. Нийгмийн даатгал, тэр дотроо тэтгэврийн даатгалын асуудал бол манай улсын нийт төсвийн дөрөвний нэгтэй дүйхүйц хэмжээний, өөрөөр хэлбэл, Монгол Улсын эдийн засаг, банк санхүүгийн салбарт жин нөлөө үзүүлэхүйц ийм том асуудал байгаа юм. Давхар хөрөнгийн зах зээл, ипотекийн салбарт нөлөө үзүүлэхүйц ийм асуудлыг бид хэлэлцэж байгаа юм. 
Тийм учраас хэлэлцүүлгийн шатанд ажлын хэсгийг нэлээн өргөн бүрэлдэхүүнтэй, мэргэжлийн хүмүүс оруулъя. Үүнээс гадна нэг зүйл бас хэлэлцүүлгийн шатанд харагдаж л байна. Яг энэ тэтгэвэртэй холбоотой бид нар ирэх 10, 20 жилийн динамик зураглалыг Улсын Их Хурал юм уу, би бол нэгдсэн чуулган дээр нэг хаалттай байдлаар сонсмоор санагдаад байна. Нээлттэй ярихаар нэг нь одоо ард түмэндээ хайртай, нэг нь ард түмэндээ хайргүй гээд ингээд ийм улс улс төр ороод байна. Тэгэхээр бид нар ер нь ямар нэгэн улс төргүйгээр энэ 20 жилийнхээ нэг динамик төлөв байдлыг хаалттай байдлаар сонсоод бодит байдлаа нэг мэдье. Тэгж байж бид улс төргүй зөв шийдвэр гаргах бололцоо гарах байх гэсэн ийм бодолтой байна. Тэгэхгүй бол өнгөрсөн 20 жилийн хугацаанд бүгд ард түмэндээ хайртай болоод ямар шийдвэрүүд гаргаж ирсэн гэхээр нийгмийн даатгалын шимтгэлийг бууруулах, нийгмийн даатгалын шимтгэлийг нөхөн төлөх гэсэн ийм л шийдвэрүүд сонгуулийн өмнө гаргаж ирсэн. 
Хэрвээ бид тэтгэврийн реформыг үнэхээр хийе гэж байгаа юм бол шийдвэр эхний ээлжид гашуун байх өндөр магадлалтай байх. Өөрөөр хэлбэл, одоо яг ажил хийж байгаа идэр насныхан дээр ирэх ачаалал бол нэлээн өндөр байх ийм шийдвэр гарах өндөр эрсдэлтэй байгаа. Тийм учраас нэгэнт ийм өндөр улс төрийн хариуцлагатай шийдвэр гаргах тохиолдлыг эхлээд мэдээллээ Их Хурал дээр бодитой, үнэн зөв авч байж, улс төргүй улс орноо бодсон ийм шийдвэрийг гаргах бололцоотой гэж үзэж байгаа юм. 
Төгсгөлд нь би бас нэг зүйлд баяртай бөгөөд итгэлтэй байна. Энэ асуудлыг хариуцаж байгаа сайд нь манай залуу Ариунзаяа сайд байгаа. Энэ асуудлыг Их Хурал дээр санаачилж, түүчээ болж байгаа нь манай хамгийн залуу гишүүн Учрал гишүүн байгаа юм. Залуу сайд, залуу гишүүн маань энэ том реформыг бас ингэж барьж авч түүчээ болж байгаад би бас баяртай байгаа. Бид янз бүрийн талаас нь ярих ч гэсэн ер нь бол зугтдаг юм байна лээ. Гал атгахаас, улс төрчид бол ер нь хатуу битүү шийдвэр гаргах юмнаас бол зугтдаг. Ингэж зугтахгүйгээр эрсдэлээс айхгүйгээр бас зориг гаргаж байгаа энэ санаачилгыг бол дэмжиж, хэлэлцүүлгийн шатанд нь бас цаашдаа нэлээн дэмжиж ажиллана гэж бодож байна. Баярлалаа.

Т.Аюурсайхан: Одоо хэлэлцэхийг дэмжихгүй байгаа. Нэг гишүүн үг хэлэх боломжтой. Хэлэлцэхийг дэмжихгүй, хэлэлцэхийг дэмжихгүй юм уу, та үг хэлж болно. Нийтдээ зургаан гишүүн үг хэлнэ. Ганбаатар гишүүн 
С.Ганбаатар: Анх оюу толгойн гэрээ Монголд их ашиггүй ээ гээд л ярихад хүмүүс их балбадаг байсан. Тэрэнтэй адилхан энэ бол, та нар маш гоомой юм хийж байна даа. Нуухыг нь авах гээд нүдийг нь савхалж байна даа  Нийгмийн даатгалын тогтолцоог би шүүмжилдэг. Одоо байгаа тогтолцоог сайн гэж би хэлсэнгүй. Тэгэхдээ энийг засаж залруулъя гэж бол хэлдэг, тэмцдэг, зүтгэдэг. Одоо байгаа нийгмийн тогтолцоог бүр татаад унагаая гэж хэзээ ч болохгүй ээ. 70, 80 жил явчихсан энэ тогтолцоон дээр хариуцлагыг нь ямар ч байсан төр үүрдэг. Муу ч бай, сайн ч бай тэтгэвэр авах гэж байгаа тэр хүмүүст бол байдаг.
Өнөөдөр 170 мянган малчин өрх хөдөлмөр хөлсний доод хэмжээгээр арай ядан төлж байгаа. Яг энэ хувийн тэтгэврийн сангийн тогтолцоо руу орлоо, тэд гадна талд нь гарна. Нарантуул дээр тэр тэрэг түрж байгаа, энэ орлого багатай гэж байгаа. Энэ олон орлого багатай ард иргэд энэний ард хоцорно. Харин өндөр орлоготой байгаа, хуримтлалын тогтолцоонд мөнгө хийх боломжтой хүмүүст бол энэ сайн байж болно. Гэхдээ нийгмийн даатгал шүү, энэ. Бид өнөөдөр сошиал иншуранс гэж яриад байгаа шүү дээ. Нийгмийн даатгал нийтээрээ бие биеийнхээ эрсдэлийг даая гэж байгаа юм. 
Хоёр асуудлыг бүр онцолж хэлье. Энэ асуудал Хадгаламж зээлийн хоршоо шиг хүмүүст ингээд л таны ирээдүйг баталгаажуулна гээд мөнгийг нь татаж авлаа. Хүндрэхэд, 20 тэрбум төгрөгөөр дүрмийн санг нь хийж байгаа юм, тэр эрсдэлийн санг нь 20 тэрбум. Өнөөдөр 100 тэрбум төгрөгийн дүрмийн сантай банкнууд дуу дуугаа авалцаад, миний мэдэхийн гурван банк дампуурчихаад байж байна. Хадгаламж эзэмшигчид нь хохирчхоод байж байгаа. Энэ эрсдэлүүдээ ярилцъя л гэж байгаа юм. Энэ эрсдэлүүдээ суулгая аа гэж байгаа юм. 
Түрүүн ярьсан гурван компанийг ярьж байна. Ард, Лайф Иншуранс, Голомт гээд. Энэ гурван банк бол хүний нөөцийн тогтвортой бодлого барихын тулд энийг хийдэг. Хууль, эрх зүйн орчингүй юм шиг юм ярьж байх шиг байна. Үгүй ээ, хамтын хэлэлцээр, компанийн дотоод хамтын гэрээ хэлэлцээр дотроо тусгаж хийдэг. Хууль, эрх зүйн орчин байгаа. Хөдөлмөр нийгмийн зөвшлийн гурван талт хэлэлцээр тэр хамтын хэлэлцээртэй хийдэг компанийн. Тэгэхлээр гол хэлэх гээд байгаа санаа нь үндсэндээ ийм ядуу, 30 хувь нь ядууралд орчихсон, ажилгүйдэл ингэж нөмөрдсөн, экспорт, импортын худалдааны тэнцэл нь ийм хасах руугаа орчихсон байгаа тохиолдолд хуримтлалын контерпиотер гэж яриад байгаа шүү дээ. Солидарик гэдгээс бид энэ тогтолцоо руу орох юм бол маш том эрсдэл хүлээнэ. Энэ эрсдэл дээр гоё харагдаж байгаа улс төрчид, гоё реформ хийхийн төлөө ярьж байгаа улс төрчид хариуцлага үүрэхгүй. Дараа нь энэнээс болж тэтгэвэр авч чадахгүй байгаа, асуудалд орчихсон байгаа олон, олон ард иргэд хохирно. 
Өнөөдөр хүнд таалагдах гэж улс төр хийдэггүй юм аа. Хэцүү ч гэсэн дээ, үнэнийг ярьж улс төр хийх ёстой. Нийгмийн даатгалын тогтолцоо бол сая энэ Ариунзаяа сайд бол яг зөв ярьж байна шүү дээ. Энэ асуудлаа мэдэж байгаа. Энд яг экспертүүд нь байгаа. Хөдөлмөр, нийгмийн хамгааллын яаман дээр бол шинэ дампуурал руу явж байна гэдгийг харж байгаа юм. Их гоё нэртэй, гоё реформыг дампуурал руу хөтлөх эр зориг надад байхгүй. Ийм аймшигтай юмыг, хүмүүс сошиалаар ярьж байна. Өчигдөржингөө л хоёр, гурван өдөр балбалаа. Тэгэхдээ үнэний төлөө ярих ёстой. 
Хоёрдугаар ярьж байгаа юм, Төлөөлөн удирдах зөвлөл буюу тэр ТУЗ-д нь 10 хувиас илүүгүй байх ёстой гэж байгаа юм, тэр хувь хувь эзэмшигч нь. Максимум н арван хүн Удирдах зөвлөлд нь толгойлно гэсэн үг. Эзэн биегүй гэсэн санаа, хариуцах эзэнгүй гэсэн санаа. 34 хувиас дээш байж байж хариуцагчтай болдог. Одоо бол сайн ч, муу ч нийгмийн даатгалын тогтолцоон дээр хариуцлага гарахад асуудал үүсэхэд шоронд явдаг. Энэ бол Хадгаламж зээлийн хоршоо шиг хариуцлагын тогтолцоо нь тааруу байна гэсэн үг. Та нар хардаг даа. Албан татвар сайн дурынх гэж байдаг юм. Даатгал сайн дурын даатгал гэж байдаг. Хувийн даатгалын тогтолцоогоор албан буюу төр хариуцдаг энэ даатгалын тогтолцоогоо унагах явдал бол огтоос байж болохгүй гэдгийг би протоколд тусгая. Энэ зүйлийг хэлэлцэхийг би эсэргүүцэж байна. 
УЛСЫН ИХ ХУРЛЫН ГИШҮҮН



С.ГАНБААТАР

Т.Аюурсайхан: Одоо нэг хэлэлцэхийг дэмжихгүй байгаа гэсэн байр суурьтай гишүүн хэлэх боломжтой. Батсуурь гишүүн. 
Ж.Батсуурь: Би Нийгмийн бодлогын байнгын хорооны дэмжихгүй байгааг дэмжихгүй байгаа юм. Тийм учир нь юу вэ гэхээр, энд яг бодит үнэнийг хэлэнгүүт ингээд улс төржиж байна гээд юм яриад байх юм. Хүн яагаад өөрийнхөө бодлыг, ирээдүйд хийх ажлаа ярьж болохгүй гэж.  Өнөөдөр нухацтай, хянуур байх ёстой гэж байна. Нухацтай хянуур байх өөрийнх нь орон зай Нийгмийн бодлогын байнгын хороо өөрөө мөн шүү дээ. Яагаад энд хууль санаачлагч, Засгийн газар, мэргэжлийн яам хоёр, хоёр өөр юм яриад сууж байхад Нийгмийн бодлогын байнгын хороо хараад сууж байгаа. Тэр дээр хоёр хуулийн чинь үзэл баримтлал нэгдээгүй байгаа нь хууль санаачлагч, Засгийн газар хоёр чинь хоёр өөр юм яриад байна. Нэг хүний асуусан асуултад хоёр өөр юм яриад байна. Тэгээд энийг нь хэлэнгүүт улс төржиж байна гээд байгаа байхгүй юу. Тэгээд юм хэлэхгүй байх ёстой юм уу? 
Би нэг зүйлийг байнга хэлж байгаа шүү дээ. Та бүхэнд толиноос өөр юм харах юм байхгүй. Та бүхэнд хэлэх хүн бол бид 11 л байгаа. Бидний 11 хэлсэн үг болгоныг улс төржиж байна гэж хараад байх юм бол та нар тос дотроосоо өтнө гэдэг шиг л юм болно. Тийм болохоор Нийгмийн бодлогын байнгын хороон дээр дэмжихгүй байгааг би дэмжихгүй байгаа юм. Энэ хууль цаашдаа явах ёстой. Энэ шинэчлэл хийгдэх ёстой. Олон тулгуурт бодлого орж ирэх ёстой. Тэтгэврийн шинэчлэл, Нийгмийн даатгалын багц бол яригдах ёстой. Тэтгэврийн доод хэмжээ 500 болох ёстой. Саяхан Ардчилсан намын бүлгээс 500 болгоё гээд өргөн барьчихсан байгаа. Энэ бүгдийг багц хуулиар шийдэх ёстой. Баялгийн сантай холбох ёстой, стратегийн орд газруудыг эргэлтэд оруулах ёстой. Ингэж засгийн газрыг шахахгүй бол бид нарт л мөнгө байхгүй, бид нарт боломж байхгүй гээд байх юм бол ахиад л 70 жилээр ухарна аа. Тийм учраас би энийг одоо ингэж хэлж байгаа юм. 
Нэг тулгуурт бодлого гэдэг ямар аюултай байгааг бид нар өөрсдөө харлаа шүү дээ. Хэдэн тэрбум төгрөг нэг банкан дээр байж байгаад дампуурчхаж байна. Тэгээд яасан юм бэ?. Хариуцлага тооцож байгаа юм байхгүй,40 сая төгрөгөөр нэг хүнд торгуулаад л ингээд нийгмийн юунаас гараад явчхаж байна шүү дээ. Олон тулгуурт бодлого байх, олон эх үүсвэртэй байх юм бол эрсдэлээс бид нар аврагдаж чадна. Энийг санаачилж байгаа Учрал гишүүний асуудлыг би чинхүү дэмжиж байгаа. Нийгмийн бодлогын байнгын хороон дээр унасныг бол чинхүү дэмжихгүй байгаа юм гэдгээ би хэлж байгаа юм. Баярлалаа.

Т.Аюурсайхан: Гишүүд үг хэлж дууслаа. Байнгын хорооны саналаар хувийн тэтгэврийн тухай хуулийн төсөл болон хамт өргөн мэдүүлсэн Нийгмийн даатгалын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх боломжгүй гэснийг дэмжье гэсэн саналын томьёоллоор санал хураана. 
Гишүүд анхааралтай байгаарай. Хэрвээ тийм гэвэл хэлэлцэхгүй гэсэн үг. Үгүй гэвэл хэлэлцье гэсэн үг шүү. 
Санал хураалт 
Санал хураалтын дүнг танилцуулъя. Санал хураалтад 57 гишүүн оролцож, 4 гишүүн дэмжиж, ингээд хуулийн төсөл хэлэлцэгдэхээр болж байна. 
Ингээд хуулийн төслийг анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлж байна. Байнгын хороон дээрээ ажлын хэсгээ гаргахдаа Оюунчимэг гишүүн та маш сайн, гишүүд үндэслэл бүхий саналууд хэллээ, тийм ээ. Тэр хувь хэмжээ, оролцоо, эдгээрүүд дээр мэргэжлийн хүмүүсийг татан оролцуулж, энэ олон жилийн тэтгэврийн шинэчлэлийн асуудлыг зөв зүйтэй байдлаар хамгийн гол нь хэрэгжих боломжтой ийм байдлаар ажлын хэсэг дээрээ анхаарч ажиллаарай гэдгээ захья. 
Дараагийн асуудалдаа орно, гишүүд ээ. 
Найм.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг 
Төслийг анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг улсын их хурлын гишүүн Цэндийн Мөнх-Оргил танилцуулна. Индэрт урьж байна. 
Ц.Мөнх-Оргил: Улсын Их Хурлын дарга, эрхэм гишүүд ээ, 
Улсын Их Хурлын гишүүн Бямбацогт нарын долоон гишүүнээс 2020 оны 10 дугаар сарын 1-ний өдөр Улсын Их Хуралд өргөн мэдүүлсэн Монгол Улсын Их хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх эсэх асуудлыг Улсын Их Хурал 2020 оны 10 дугаар сарын 23-ны өдрийн чуулганы нэгдсэн хуралдаанаар хэлэлцэн шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.  Төрийн байгуулалтын байнгын 2020 оны 10 дугаар сарын 28-ны өдрийн хуралдаанаар хуулийн төслийн анхны хэлэлцүүлгийг явууллаа. Байнгын хороо Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу хуулийн төслийг зүйл бүрээр хэлэлцсэн бөгөөд анхны хэлэлцүүлэг явуулах үед Улсын Их Хурлын гишүүн Бямбацогт, Мөнх-Оргил нар төслийн 3 дугаар зүйлийн 3.4 дэх хэсгийг “холбогдох Байнгын хороо хуулийн төслийн анхны хэлэлцүүлгийг хаалттай болон нээлттэй явуулж, холбогдох санал дүгнэлт гаргана. Шаардлагатай гэж үзвэл байнгын хороо төслийн тодорхой зүйл, хэсэг заалтын талаар мэтгэлцээн явуулна. Хуралдаан даргалагч мэтгэлцээний хугацааг 60 минутаас илүүгүй байхаар тогтоох бөгөөд гишүүд саналаа чөлөөтэй илэрхийлэх боломж олгоно, мэтгэлцээний хугацаа дуусмагц хуралдаан ердийн тэгээр үргэлжилнэ” гэж, мөн зүйлийн 6 дахь хэсгийн хоёр дахь өгүүлбэрийг “Цэцийн дүгнэлттэй холбогдуулан гишүүд тухайн асуудлаар томилогдсон итгэмжлэгдсэн төлөөлөгчөөс асуулт асууж, үг хэлж болно” гэж өөрчлөхөөр, Улсын Их Хурлын гишүүн Бямбацогт, Энхболд уг хуулийн төслийг дагаж мөрдөх хугацааг 11 дүгээр сар байхаар өөрчлөх санал гаргасныг хуралдаанд оролцсон гишүүдийн олонх дэмжсэн болно. 
Тус Байнгын хороо зарчмын зөрүүтэй саналын томьёоллыг нэг бүрчлэн хэлэлцэж, санал хураалт явуулж, бэлдсэн зарчмын зөрүүтэй саналын томьёолол болон анхны хэлэлцүүлэг явуулсан талаарх Байнгын хорооны санал, дүгнэлтийг та бүхэнд тараасан болно. 
Улсын Их Хурлын эрхэм гишүүд ээ, 
Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Т.Аюурсайхан: Баярлалаа. Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд нэрээ өгье. Батсуурь гишүүнээр нар тасаллаа. Адьшаа гишүүн асуулт асууя. 
Ш.Адьшаа: Энэ дэгийн тухай хуульд өөрчлөлт оруулсантай холбогдуулаад энд хуулийн төслийг ер нь ерөнхийд нь дэмжиж байгаа. Тэгэхдээ энд энэ хуулийн төсөлтэй холбогдуулаад нэгэнт дэгийн тухай хуульд өөрчлөлт оруулахтай холбогдуулаад тодруулах асуудал байна. Өчигдрийн Хууль зүйн байнгын хорооны хурал дээр дэгийн тухай хуулийн 38.2-т зааснаар эрх зүйн дүгнэлт гаргах тухай ийм асуудал орж ирсэн юм. Монгол Улсын Их Хурлын гишүүн Үндсэн хуульд заасан эрхийнхээ дагуу хууль санаачлах бүрэн эрхтэй байгаа. 
Гэтэл өнөөдөр Улсын Их Хурлын гишүүдээс санаачилж байгаа энэ хуулийг Хууль зүйн байнгын хороо, Улсын Их Хурлын Тамгын газрын дэргэдэх Эрх зүйн дүгнэлт өгөх энэ ажлын хэсгээр оруулж байж хууль санаачлах эрх нь хэрэгжих ийм асуудлыг Хууль зүйн байнгын хороон дээр баталгаажуулах ийм асуудал өчигдөр яригдсан. Энийг бол би дэмжихгүй байгаа юм. Монгол Улсын Их Хурлын гишүүний санаачилсан хууль батлагдсан тохиолдолд Монгол Улсын Үндсэн хууль зөрчиж байгаа эсэх асуудлыг иргэд гомдол гаргавал Монгол Улсын Үндсэн хууль хянаж шийдвэрлэдэг ийм хуультай. Монгол Улсын хуулиудын тайлбарыг Монгол Улсын Дээд шүүх гаргана гэж ингэж хуульчлан баталгаажуулсан байгаа. Гэтэл дэгийн хуулийн 38.2 гэдгээр тэр эрх зүйн дүгнэлтээр орохгүй бол бид нарын хууль санаачлах эрхийг хүлээж авахгүй, батлах нөхцөлийг бий болгохгүй байх ийм үндсийг бүрдүүлж байна. 
Энэ эрх зүйн дүгнэлт өгөх энэ асуудал бол их эргэлзээтэй асуудал. Тэр дээр үеийн нөгөө онц бүрэн эрхэт комисс гэдэгтэй адилхан ийм асуудалтай юм байна. Хэрвээ энэ эрх зүйн дүгнэлтийг өгөх энэ шалгуурыг давахгүй бол Улсын Их Хурлын гишүүдийн хууль санаачлах хууль өргөн барих асуудал өнөөдөр хэрэгжих тийм үндэс бүрдэхгүй байна. Ийм учраас энэ дэгийн тухай хууль, хуульд энэ асуудлыг ч гэсэн бас давхар ярьж, хэлэлцэн шийдвэрлэх ийм санал байна. Тийм учраас энэ асуудлыг бид нухацтай ярьж шийдэхгүй бол өнөөдөр Үндсэн хуулийг тайлбарладаг. 
Бид нарын баталсан хуулийг тайлбарладаг  Их Хурлын дэргэд нэг ийм бүтэц бий болгосон байгаа. Энэ бол цаашдаа олон асуудалд гажуудал үүсгэх олон асуудлыг цензурдэх ийм нөхцөл байдлыг бий болгосон ийм заалтыг яах вэ гэдэг талаар би бас Бямбацогт даргаас асууя. 
Т.Аюурсайхан: Бямбацогт гишүүн хариулъя. 
С.Бямбацогт: Адьшаа гишүүний саяын хөндөж байгаа асуудал яг одоо хэлэлцэж байгаа хуультай хамаагүй бид яг өргөн барьсан Улсын Их Хурлын чуулганы хуралдааны дэгийн тухай хуульд арван зүйл, заалтаар өөрчлөлт орохоор болсон байгаа. Энэ асуудлыг одоо хэлэлцэж байгаа. Адьшаа гишүүний саяын хөндөж байгаа асуудал бол одоо хүчин төгөлдөр үйлчилж байгаа дэгийн тухай хуулийн 38.2-ын дагуу Улсын Их Хурлын Тамгын газраас өчигдөр Хууль зүйн байнгын хороонд өргөн мэдүүлж оруулж ирж танилцуулга хийгдсэн. Улсын Их Хурлаар хэлэлцэж байгаа төслийн хуулийн төслүүд дээр анхны хэлэлцүүлгийн явцад, эцсийн хэлэлцүүлгийн явцад хууль зүйн дүгнэлт гаргах, асуудал байгаа, эрх зүйн дүгнэлт гаргах асуудал. Энэ одоо хүчин төгөлдөр үйлчил байгаа хуульд орсон. Ер нь бол ийм асуудал үлдчихээд байгаа юм. 
Улсын Их Хурлын гишүүн, Ерөнхийлөгч, Засгийн газар хууль санаачилдаг. Санаачилсан хууль нь нэгдүгээрт нь Хууль тогтоомжийн тухай хуульд тавьсан шалгуур шаардлага хангасан байх ёстой, хоёрдугаарт нь Улсын Их Хурлын тухай хууль болон Улсын Их Хурлын чуулганы хуралдааны дэгийн тухай хуулийн тавьсан шалгуур шаардлага хангасан байх ёстой. Энийг хангаж бай хангаагүй, үгүй юу гэдэг дээр Улсын Их Хурлын тамгын газар хуулийн төслийг өргөн барихаас нь өмнө хянадаг. Хянаад энэ Хууль тогтоомжийн тухай хууль, Улсын Их Хурлын чуулганы хуралдаан дэгийн тухай хуулийн тавьсан шалгуур, шаардлага хангасан байна гэсэн тохиолдолд Улсын Их Хуралд өргөн мэдүүлдэг. Улсын Их Хурал хэлэлцэх нь шийддэг.

Улсын Их Хурал дээр хэлэлцэх эсэх нь шийдэгдээд анхны хэлэлцүүлгийн явцад Их Хурлын гишүүдээс тодорхой зарчмын зөрүүтэй саналууд гараад, тэр нь хууль хоорондоо зөрчилдөх юм бол, мөн хуулийн доторх зүйл заалтууд нь хоорондоо зөрчилдвөл, мөн нэг хуулийн төсөл нь, нөгөө бидний хэлэлцэж байгаа хуулийн төсөл нь нөгөө хэрэгжиж хуулийн төсөлтэй зөрчилдөх юм бол эндээс асуудал үүсдэг. Энэ, хэлэлцүүлгийн явцад анхны хэлэлцүүлэг, эцсийн хэлэлцүүлэг энэ явцад Улсын Их Хурлын гишүүдийн гаргасан саналуудаас болоод ийм асуудлууд үүссэн тохиолдолд Улсын Их Хурлын Тамгын газрын Хууль, эрх зүйн газар, эрх зүйн дүгнэлт гаргадаг байя, Байнгын хорооны саналаар эрх зүйн дүгнэлт гаргадаг байя. Ингээд үнэхээр хууль хоорондын зөрчил байна уу, хууль доторх зүйл, заалтын зөрчил байна уу, үгүй юу гэдгийг нь дүгнээд Их Хурлын Байнгын хороо чуулганд оруулж ирдэг. Үүнийх нь дагуу хэлэлцүүлэг маань эхний хэлэлцүүлэг, эцсийн хэлэлцүүлэг үргэлжилдэг байхаар ийм зохицуулалт оруулж ирж байгаа. 
Өөрөөр хэлэх юм бол зөрчилтэй давхардалтай хийдэлтэй хуулийг Улсын Их Хурал маань батлахгүй байж баймаар байна. Улсын Их Хурлын баталсан хуулиуд нь зөрчилтэй байна, хийдэлтэй байна, давхардалтай байна гээд хуульдаа нэмэлт, өөрчлөлт оруулах асуудал маш их гардаг. Мөн баталсан хууль хэрэгжиж байх явцад Үндсэн хууль зөрчсөн байна гээд Үндсэн хуулийн цэц дээр очдог, Үндсэн хуулийн цэцийн дүгнэлт гардаг, мөн хуулийг хэрэглэж байх явцад тодорхойгүй, ойлгомжгүй байна гээд Дээд шүүхдээ тайлбар хийдэг энэ процесс бол биш ээ. 
Үндсэн хуулийн цэц бол дүгнэлтээ гаргадгаараа гаргана. Дээд шүүх тайлбар хийдгээрээ хийнэ. Ганцхан өргөн барьснаас хойш явж байгаа процесст Их Хурлын гишүүдийн саналаар тэр өргөн барьсан хуулийн үзэл баримтлал, зүйл заалтууд нь хоорондоо зөрчилдвөл бусад хуультай хооронд энэ хэлэлцэж байгаа хууль нь зөрчилдөөд эхэлбэл энэ тохиолдол дээр бид нар эрх зүйн дүгнэлт гаргуулдаг байя гэсэн ийм журмыг Хууль зүйн байнгын хороо хэлэлцэж эхэлсэн. Ирэх долоо хоногийн Байнгын хорооны хуралдаанаар эцэслэж батлах гэж байгаа. Энэ бол зайлшгүй одоо бас байх ёстой. Өөрөөр хэлэх юм бол Улсын Их Хурал маань чанартай, хууль хоорондоо зөрчилдөөд, давхардалтай хийдэлтэй биш, хууль доторх зүйл, заалт нь хоорондоо агуулгын хувь зөрчилтэй биш ийм чанартай хууль батлахын тулд ийм процесоор нэмж явахаар оруулж явж байгаа. Энэ бол дэгийн тухай өнөөдөр хүчин төгөлдөр үүсэж байгаа хуульд заасны дагуу энэ процессууд ажиллагаа хийгдэж байгаа гэдгээ бас хэлье. 
Т.Аюурсайхан: Батсуурь гишүүн асуулт асууя. 
Ж.Батсуурь: Нэгд, парламентын хугацаанд энэ дэгийн тухай хууль хэдэн удаа өөрчлөгдөж байсан бэ гэсэн нэгдүгээр асуулт байна. Хоёрт нь, энэ дэг дээр Улсын Их Хурлын гишүүний асуусан асуултад үнэн зөв мэдээлэл өгөх үүрэгтэй албан тушаалтнууд хэрвээ худал мэдээлэл өгвөл албан тушаалаасаа огцрох хүртэл хариуцлага тооцно гэсэн байдаг. Ийм хэдэн хүн хариуцлага тооцогдож байсан бэ? гэсэн асуулт байна. Гуравт нь, ер нь Улсын Их Хурал бол Улсын Их Хурлынхаа гишүүдийн дархлааг хангаж, бие биедээ дэмтэй ажиллаж байх ёстой гэж үздэг. Тэр агуулгыг Ёс зүйн байнгын хороо хангаж байх ёстой гэж ингэж боддог. 
Гэтэл одоо Улсын Их Хурлын гишүүнийг ямар нэгэн хэвлэл мэдээллийн хэрэгслээр огт оргүй гүтгэлэг явуулах, тэр тусмаа хүн амины хэрэгтэй холбоотой гүтгэлэг явуулахад Ёс зүйн байнгын хороон дарга нь түүнд хамжигчаар оролцчихсон явж байхыг та юу гэж бодож байна вэ? Энэ одоо дэг зөрчиж байгаа асуудал мөн үү? Энийг цаашид нэгэнт энэ дэгд өөрчилж байгаа юм чинь нийгэмд зохицуулалт хийж оруулах вэ? гэсэн ийм гурван тодорхой асуултыг асууж байна. Баярлалаа.

Т.Аюурсайхан: Бямбацогт гишүүн хариулъя. Улсын Их Хурлын чуулганы хуралдааны дэгийн тухай хууль 2007 он хүртэл журмаар явж байсан юм байна лээ. Улсын Их Хурлын өөрийнхөө хуралдаан, Байнгын хороо, хороодын хуралдаан, чуулганы хуралдаан, Дэд хороодын хуралдаан, Ажлын хэсгийн хуралдаан гэдэг зүйлүүдээ бүгдийг нь журмаар дэглэж явж байсан, Их Хурлын даргын баталсан журмын дагуу. 2007 оноос хуульчилсан. Хуультай болохгүй бол хэтэрхий ойр, ойрхон өөрчлөгдөж байна гэдэг үүднээс. 2007 онд дэгийн тухай хуультай болсноос хойш бол дэгийн тухай хуульдаа, ер нь Улсын Их Хурлын сонгуулийн үр дүнгээр байгуулагдсан Улсын Их Хурал анхдугаар чуулганаараа нэгийн тухай хуулиа өөрчилж болно гэсэн ийм хуулийн зохицуулалттай. 
Мөн дээрээс нь чуулганы хуралдааны дэгийн тухай хуулийн өөрчлөлтийг зөвхөн Улсын Их Хурлын гишүүд л санаачилна. Хэн нэгэн Ерөнхийлөгч, өөр субъектүүд юм уу, Засгийн газар, санаачлахгүй, Засгийн газар болон Ерөнхийлөгчөөс санал авахгүй, Улсын Их Хурлын өөрийнх нь хуралдааны дэг учраас зөвхөн Улсын Их Хурлын гишүүд санаачлахаар ийм дэгтэй. Энэнийхээ дагуу шаардлагатай тохиолдолд бол хэдийд ч чуулганы хуралдааны дэгийн тухай хуулийг өөрчлөх нь нээлттэй байж байгаа. Та бүхэн үнэхээр дэгийн хуулийн зохицуулалт тодорхойгүй байна, сул байна, өөрчлөх шаардлагатай гэж үзэх юм бол хэдий ч өөрчлөлт орох ийм уян хатуу хууль. Яагаад гэвэл бид нар өөрөө өөрсдийнхөө хуралдах журмаа л зохицуулж байгаа хууль. Тийм болохоор хэдий ч өөрчлөлт орох бололцоотой. Ер нь бол нэлээн олон удаа өөрчлөлт орж байсан, тийм түүхтэй. Завсарлагагүй болж байсан, бүлэггүй болж байснаас авахуулаад олон түүхүүд урьд нь бас байгаа шүү дээ. 
Энэ дэгийн тухай хууль зөрчсөнөөс болж хариуцлага тооцож байсан тохиолол бас харьцангуй ховор. Улсын Их Хурлын хур хуралдаан. Тийм учраас бид нар Улсын Их Хурлын тухай хууль болон Улсын Их Хурлын чуулганы хуралдааны дэгийн тухай хуульдаа энэ Улсын Их Хурал, төрийн эрх барих, хууль тогтоох дээд байгууллагаа хүндэлдэг байя, энэндээ тийм үнэн зөв мэдээлэл өгдөг байя. Эцсийн эцэст Их Хурал дээр хүндэтгэлтэй хандаж байна гэдэг чинь бол төрөө, ард түмнээ хүндэлж байна гэсэн үг. Энд үнэн зөв мэдээлэл өгч байна гэсэн чинь ард түмэнд үнэн зөв мэдээлэл гч байна гэсэн үг. Яагаад гэвэл энэ чуулганы болон Байнгын хороодоор нээлттэй явж байдаг. Үүнээс ард түмэн, олон нийт мэдээлэл авч байдаг учраас энд аль болох үнэн зөв бодитой мэдээллийг өгч байх ёстой. 
Тийм үүднээсээ урьд нь асуултаас булзаарах, тийм хариулахгүй байх, худлаа мэдээлэл өгөх ийм тохиолдлууд гараад, түүнд ямар нэгэн хариуцлага тооцож чаддаггүй байсан учраас чуулганы хуралдааны дэгийн тухай хууль, Улсын Их Хурлын тухай хуульд Улсын Их Хурлын хуралдаанууд дээр чуулган, Байнгын хороо, Дэд хороодын хуралдаан дээр худлаа мэдээлэл өгөх юм бол асуултад хариулахаас татгалзах юм бол холбогдох албан тушаалтанд ажлаас нь халах хүртэл хариуцлага тооцох ийм заалт, зохицуулалт орсон. Дутуу хариулах юм бол гүйцээж бичгээр хариулж байх ийм заалт орсон. Ийм байдлаа үндсэндээ бол нэгийн хуулиа бид нар улам л одоо сайжруулж явж байгаа. 
Гурав дахь асуултын тухайд Улсын Их Хурлын гишүүд бол бас юу гэдэг юм, гишүүн бол ерөөсөө л хэсэг өмнөл хариуцлага хүлээхгүй гэж ярьдаг, ойлгодог, ерөөсөө нийтдээ. Гэхдээ хариуцлага хүлээдэг ээ. Улсын Их Хурлын гишүүний бүрэн эрх дотор үүрэг. Бүрэн эрх гэдэг бол үүргийн эрх бөгөөд үүргийн нэгдэл. Тэр дотор нэг онцгой үүрэг нь бол бусдыг гүтгэх, гутаах, доромжлохгүй байх үүрэгтэй. Улсын Их Хурлын гишүүд хуулийг дээдэлнэ гэж тангаргаа өргөдөг. Өөрөөр хэлэх юм бол Улсын Их Хурлын тухай хууль зөрчөөд юм уу, бусдыг гүтгээд гутаагаа доромжилж байна гэдгийг бол хууль зөрчиж байна гэсэн үг, Улсын Их Хурлын тухай хууль. Хууль дээдлэх зарчмаа зөрчиж байна гэсэн үг. 
Тийм болохоор Улсын Их Хурлын чуулганы хуралдааны Байнгын хорооны хуралдаан, энэ болгон дээр Их Хурлын гишүүд маань бусдыг гүтгэхгүй байх, гутаахгүй байх, нэр хүнд, алдар хүнд нь халдахгүй байх, доромжлохгүй байх ийм хуулиар хүлээсэн үүрэгтэй. Энэ үүргээ гишүүд маань харьцангуй мэддэггүй. Тэгээд л бусад газар одоо юу гэдэг юм, танхимд хоорондоо бас зодолдож л байдаг, бие бие рүүгээ ийм шидэж л байдаг, бие биеэ хэлэх хэлэхгүйгээр хэлж л байдаг, энэ бол Их Хурлын гишүүний бүрэн эрх шүү дээ гэдэг байдлаар ханддаг. 
Тэгвэл Улсын Их Хурлын тухай хуулийн хоёр заалтаар ийм тодорхой хориглосон, ийм заалт байгаа. Тийм болохоор та одоо асуудлыг бол бас ярих яг нээлттэй. Энэ дээр ер нь Улсын Их Хурлын гишүүдийн ёс зүйн дүрэм гэж байгаа Улсын Их Хурлын даргын баталдаг байсан Ёс зүйн журам гэж бас байж байгаа. Үүнийг Ёс зүйн хариуцлагын байнгын хороо. 
Т.Аюурсайхан: Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураана. Гурван санал байгаа. 
Төрийн байгуулалтын байнгын хорооны  дэмжсэн санал
1.Төслийн 3 дугаар зүйлийн 4 дэх хэсгийг доор дурдсанаар өөрчлөн найруулах: 
“4/39 дүгээр зүйлийн 39.1 дэх хэсэг:

39.1.Холбогдох Байнгын хороо хуулийн төслийн анхны хэлэлцүүлгийг хаалттай болон нээлттэй явуулж, холбогдох санал, дүгнэлт гаргана. Шаардлагатай гэж үзвэл Байнгын хороо төслийн тодорхой зүйл, заалтын талаар мэтгэлцээн явуулна. Хуралдаан даргалагч мэтгэлцээний хугацааг 60 минутаас илүүгүй байхаар тогтоох бөгөөд гишүүд саналаа чөлөөтэй илэрхийлэх боломж олгоно. Мэтгэлцээний хугацаа дуусмагц хуралдаан ердийн дэгээр үргэлжилнэ.” Санал гаргасан Улсын Их Хурлын гишүүн Бямбацогт, Мөнх-Оргил.
Санал хураая

Санал хураалтад 46 гишүүн оролцож, 34 гишүүн дэмжиж 73.9 хувийн саналаар дэмжигдлээ.

2. Төслийн 3 дугаар зүйлийн 6 дахь хэсгийн “Цэцийн дүгнэлттэй холбогдуулан гишүүд асуулт асууж, үг хэлэхгүй.” гэсэн 2 дахь өгүүлбэрийг “Цэцийн дүгнэлттэй холбогдуулан гишүүд тухайн асуудалд томилогдсон итгэмжлэгдсэн төлөөлөгчөөс асуулт асууж, үг хэлж болно.” Санал гаргасан Улсын Их Хурлын гишүүн Бямбацогт, Мөнх-Оргил.

Дэмжсэн, дэмжээгүй гишүүд байна уу? Байхгүй байна. 
Т.Аюурсайхан: Хууль санаачлагчийн хувьд би үг хэлье, дэмжихгүй байр сууринаас. Ингээд Улсын Их Хурлын дарга бас үгэндээ тодорхой дурдаж байсан. Улсын Их Хурал хууль баталж байгаа, тогтоол баталж байгаа. Ингээд хуулийн тодорхой заалт нь Үндсэн хууль зөрчөөгүй байна гээд Үндсэн хуулийн цэц дүгнэлт гаргах юм бол гишүүд үүнтэй холбогдуулаад асуулт асууж үг хэлэхгүй гэдэг хуулийн төслийг миний бие, Бямбацогт гишүүнээр ахлуулсан, хоёр бүлгийн дарга, Их Хурлын хоёр дэд дарга хамт өргөн барьсан. Нямаагийн Энхболд гишүүнтэй хамт. Энэ үндсэндээ Улсын Их Хурал өөрөө хуулиа батлахдаа хэлэлцэж байгаа хэлэлцүүлэг өрнүүлж байгаа, ажлын хэсэг ажиллаж байгаа, үзэл баримтлалаа баталж байгаа. Тэгээд өөрийнх нь баталсан хуулийн заалтыг Үндсэн хуулийн цэц үндсэн хууль зөрчөөгүй байна, зөв байна гээд байхад яагаад зөв юм бэ, яагаад зөрчөөгүй юм бэ гээд асуух нь бас учир дутагдалтай. Тийм учраас үүн дээр асуулт асуухгүй, үг хэлэхгүй.

Харин Үндсэн хуулийн цэц тухайн заалтыг үндсэн хуулийн тодорхой заалтыг зөрччихсөн гээд дүгнэх юм бол Улсын Их Хурал, өөрөөр хэлбэл баталсан хуулийг нь яагаад зөрчсөн юм бэ гээд асуудаг байя гэдэг нэг явж байгаа шүү дээ. Тэгэхлээр энэ дээр үндсэндээ Цэцийн дүгнэлттэй холбогдуулаад, Цэцийн дүгнэлт бол бүрэн эхээрээ гишүүдэд тараагддаг. Гишүүд түүнээс хараад баталсан хууль нь яагаад, ямар маргаан мэтгэлцээн явсан юм бэ гэдэг Итгэмжлэгдсэн төлөөлөгчөөс асуучих боломжтой хариултуудаа цэцийн дүгнэлт дээрээс бас харчих боломжтой юм гэдэг ийм дэмжихгүй байгаа үгээ хэлье. 
Т.Аюурсайхан: Ингээд гишүүд дэмжиж байгаа, дэмжээгүй үгээ авчихсан. Одоо санал хураана.
Санал хураалт
Санал хураалтад 47 гишүүн оролцож, 27 гишүүн дэмжиж 57.4 хувийн саналаар санал дэмжигдлээ.
3.Төслийн 5 дугаар зүйлийн “10 дугаар” гэснийг “11 дүгээр” гэж өөрчлөх. Санал гаргасан Улсын Их Хурлын гишүүн Бямбацогт, Нямаагийн Энхболд.
Санал хураалт
Санал хураалтад 47 гишүүн оролцож, 28 гишүүн дэмжиж 59.6 хувийн саналаар санал дэмжигдлээ.

Одоо зарчмын зөрүүтэй саналын томьёоллоор санал хурааж дууслаа. 
Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.

